
ᐅᓐᓂᕐᓗᒃᑕᖃᖏ  (3) 

ᐃᓂᖅᑎᕆᒃᑯᑦ ᐊᐅᓚᓂᖓ ᐊᓯᐊᓄ ᐊᐅᓚᑦᓯᔨᐅᔪᑦ ᑎᒥᖁᑎᖓ  (6) 
  

ᖃᐅᔨᓴᕐᓂ  
  

ᑎᒃᑯᐊᓯᓂᖅ ᖃᐅᔨᓴᖅᑎᒥ 25 (1) 
ᐱᔪᓐᓇᐅᑏᑦ ᐊᒻᒪᓗ ᐊᑐᒐᒃᓴᒪᐅᑏᑦ ᖃᐅᔨᓴᖅᑎᒧᑦ  (2) 
ᑭᐅᖃᑦᑕᕆᐊᓕ  (3) 
ᐱᓕᕆᐊᖏᑦ ᑲᐅᔨᓴᖅᑎᐅᑉ ᕿᒥᕐᕈᔭᐅᓚᐅᖅᑎᓪᓗᒍ  (4) 
ᕿᒥᕐᕈᐃᓂᖅ ᖃᐅᔨᓴᖅᑎᐅᑉ ᐅᓂᒃᑳᓕᐊᖏᓐᓂ 26 (1) 
ᓄᒃᑎᖅᑕᐅᓂᖅ ᐊᓯᐊᓄ ᐊᑲᐅᖏᓕᐅᕈᑕᐅᔪᖅ  (2) 
ᖃᐅᔨᒃᑲᐃᔾᔪᑎ  (3) 
ᐃᖅᑲᖅᑐᐃᔨᒧ ᕿᒥᕐᕈᔭᐅᓂᖅ ᖁᔭᓈᖅᑕᐅᑎᓪᓗᒍ  (4) 
  

ᐊᓯᐊᒍ ᐊᑲᐅᙱᓕᐅᕈᑕᐅᔪᒥ ᐋᖅᑭᒃᓱᐃᓂᖅ  
  
ᐅᖃᓪᓚᖃᑎᒌᓐᓂᑦ ᑎᒃᑯᐊᖅᓯᓚᐅᕐᓇᑎ 27 (1) 
ᐊᓯᖃᖏᑦᑐ ᐊᑲᐅᙱᓕᐅᕈᑕᐅᔪᒥ ᐋᖅᑭᒃᓱᐃᓂᖅ ᖃᐅᔨᒃᑲᐃᔾᔪᑎᒧᑦ  (2) 
ᐋᖅᑭᒃᓱᐃᕋᓱᐊᕐᓂᒃ  (3) 
ᑮᓇᐅᔾᔭᓯᐊᖅᑖᓂᖅ  (4) 
ᐊᖏᖃᑎᒌᓐᓂᖅ ᑮᓇᐅᔾᔭᓯᐊᖑᔪᒥ  (5) 
ᐊᑐᓕᖅᑎᑕᐅᓂᖅ ᐅᓪᓗᖓ  (6) 
ᐋᖅᑭᒃᓯᒪᖏᑦᑐᑦ ᐅᓐᓂᕐᓗᒍᑕᐅᔪᑦ  (7) 
ᐊᔾᔨᓴᐃᓐᓇᖓ  (8) 
ᐊᑕᐅᓯᕐᒥ ᐱᓕᕆᐊᖑᔪ  (9) 
ᑲᓐᖑᓇᖅᑐᑦ  (10) 
  

ᑲᑎᒪᔩᑦ ᑐᑭᓯᓇᓱᐊᖅᑎᓄᑦ  
  
ᑎᒃᑯᐊᖅᓯᓂᖅ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ 28 (1) 
ᐱᔪᓐᓇᐅᑏᑦ ᐊᒻᒪᓗ ᐱᓕᕆᐊᓴᑦ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ  (2) 
ᐅᓐᓂᕐᓗᒃᑎᐅᑉ ᐱᔪᓐᓇᐅᑎᖏᑦ ᑐᓴᖅᑕᐅᓂᕐᒧ  (3) 
ᑭᒡᒐᑐᖅᑕᐅᓂᖅ  (4) 
ᐃᖅᑲᓇᐃᔭᖅᑎᓄᑦ ᐱᔪᓐᓇᐅᑎ  (5) 
ᐅᓂᒃᑳᖅᑎᐅᑉ ᐊᑭᓖᔾᔪᓯᐊᖏᑦ  (6) 
ᖃᐅᔨᓇᓱᒃᑕᖃᕐᓗᑎ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ 29 (1) 
ᑐᓴᐅᒪᔾᔪᑎ  (2) 
ᐃᓗᓕᖏᑦ ᑐᓴᐅᒪᔾᔪᑎᓂᒃ  (3) 
ᐃᓱᒪᑖᕆᔭᐅᔪᖅ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ 30 (1) 
ᐊᑭᓕᖅᓱᐃᓂᕐᒧᑦ ᐋᖅᑭᒃᑕᐅᓯᒪᔪᖅ  (2) 
ᑎᓕᓯᔾᔪᑎ ᐊᑭᓕᒐᒃᓴᓄᑦ  (3) 

ᑐᓴᐅᒪᔾᔪᑎ ᐃᓱᒪᑖᕆᔭᐅᔪᒥ  (4) 
ᐊᑭᓕᖅᓱᐃᓂᖅ ᐊᑭᓕᒐᒃᓴᓂ  (5) 
ᓄᖅᑲᖅᑎᑕᐅᔪᖅ ᐊᑭᓕᒐᒃᓴᓂ ᐊᑭᓖᖏᒃᑯᓂ  (6) 
ᐊᑎᓕᐅᖅᑕᐅᔪᑦ  (7) 

  
ᐅᓐᓂᕐᓗᖕᓂᖅ ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄ  

ᐃᓱᒪᑖᕆᔭᐅᔪᖅ ᖁᑦᓯᓂᖅᓴᒧᑦ ᐅᓐᓂᕐᓗᖕᓂᖅ  (4) 
ᐊᑎᓕᐅᖅᓯᒪᔪᑦ  (5) 
ᐃᓕᓯᑲᓐᓂᖅ ᐊᒻᒪᓗ ᐲᖅᓯᓂᖅ ᓄᖅᑲᖅᓯᒪᔪᒥ 32 

ᖁᔭᓈᖅᑕᐅᑎᓪᓗᒍ ᐅᕝᕙᓘᓐᓃᑦ ᖃᐅᔨᓴᕆᐊᒃᑲᓐᓂᖅ  (2) 
ᕿᓚᒥᐅᔪᒥ ᓄᖅᑲᖓᑎᑕᐅᔪᖅ ᖃᐅᔨᓇᓱᐊᖅᑎᓪᓗᒋ  (3) 
ᖁᔭᓈᖅᑕᐅᑎᓪᓗᒍ  (4) 
ᐱᔪᓐᓇᐅᑎ ᓇᓗᓇᐃᒃᑯᑕᓕᐅᓐᓂᕐᒧᑦ  (5) 
ᑐᓴᐅᒪᔾᔪᑎ ᐃᓱᒪᑖᕆᔭᐅᔪᒥ  (6) 
ᐊᓕᐅᖅᑕᐅᓯᒪᔪᑦ  (7) 
ᐃᓱᒪᓕᐅᕈᑕᐅᔪᒥᒃ ᐃᖅᑲᖅᑐᐃᔨᒧᑦ ᕿᒥᕐᕈᑲᓐᓂᓂᕐᒧᑦ ᓄᖅᑲᖅᑎᑕᐅᔪᒥᒃ ᐅᕝᕙᓘᓐᓃᑦ 
ᑭᒡᓕᖃᖅᑎᑕᐅᔪᒥ 

 (8) 

  
ᖃᓄᐃᓕᖓᓂᖓ ᐱᓕᕆᓂᕐᒧᑦ  

  
ᖃᓄᐃᓕᖓᓂᖓ ᐱᓕᕆᓂᕐᒧᑦ ᑲᑎᒪᔨᕋᓛᖏᑦ 34 (1) 
ᐱᖃᓯᐅᑎᖏᑦᑐ  (2) 
ᐊᖏᖅᑕᐅᔪᑦ  (3) 
ᐊᖏᖏᑕᐅᔪᖅ ᐅᕝᕙᓘᓐᓃᑦ ᓄᖅᑲᖅᑎᑕᐅᔪᖅ ᐊᖏᕈᑎ  (4) 
ᐃᓱᒪᒋᔭᖅ ᓄᖅᑲᖅᑎᑦᓯᓂᖅ  (5) 
ᐱᔪᓐᓇᐅᑏᑦ ᖃᓄᐃᓕᖓᓂᖓ ᐱᓕᕆᐊᖓᓄ ᑲᑎᒪᔨᕋᓛᑯᓐᓄᑦ  (6) 
ᐱᔪᓐᓇᐅᑎ ᑭᒡᒐᖅᑐᐃᔪᓐᓇᓂᕐᒧᑦ  (7) 
ᒪᓕᒃᓴᖕᓂᖅ ᑭᒡᓕᖏᓐᓂᑦ  (8) 
ᓅᑕᐅᔪᖅ ᐃᓂᖅᑎᕆᓂᕐᒧᑦ  (9) 
ᑲᔪᓯᓂᖓ ᐃᓂᖅᑎᕆᓂᒃᑯ ᓱᒋᐊᕐᓂᖅ  (10) 
  

ᓯᖁᒥᒃᑕᐅᔪᑦ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ  
  
ᓄᖅᑲᖓᑎᑕᐅᑲᐃᓐᓇᖅᑐᖅ, ᑭᒡᓕᖏᑦ ᐊᒻᒪᓗ ᐸᓯᔭᒃᓴᐅᔪᓐᓇᖅᑐᓄᑦ ᓇᓪᓕᐅᒃᑯᒫᑦ 35 (1) 
ᐃᖅᑲᓇᐃᔭᖃᑎᒌᓐᓂᖅ ᐃᖅᑲᓇᐃᔭᖃᑎᒥᓂᒃ  (2) 
ᐱᔪᓐᓇᐅᑎ 36 (1) 
ᑭᒡᓕᖏᑦ ᐃᓂᖅᑎᕆᔾᔪᑏᑦ  (2) 
ᐊᒥᓱᐃᑦ ᐊᐅᓚᑦᓯᔨᐅᑉ ᓱᒋᐊᕈᑎᖏᑦ  (3) 
ᓘᑦᑖᖑᓂᕐᒧᑦ ᐃᖅᑲᓇᐃᔮᓕᕕᓂᖅ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ  (4) 

ᐊᑭᓖᓐᓂᖏᒃᑯᓂ ᐊᐅᓚᑦᓯᔨᒃᑯᑦ ᐊᑭᓖᑎᑕᐅᒐᔭᕐᓂᖏᓂ  (5) 
ᖃᐅᔨᒃᑲᐃᔾᔪᑎ  (6) 
ᐊᑭᓕᖅᓱᐃᓂᖅ ᓄᖅᑲᑎᑦᓯᓲ ᐸᓯᔭᒃᓴᓕᐊᖑᔪᓂᒃ  (7) 
ᐅᓐᓂᕐᓗᖕᓂᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ- ᐊᐅᓚᑦᓯᔨᒃᑯᑦ ᐊᑭᓖᑎᑕᐅᒐᔭᕐᓂᖏᑦ 37 (1) 
ᐃᓚᒋᔭᐅᔪᑦ  (2) 
ᐊᑭᓕᖅᓱᐃᓂᖅ ᐃᖅᑲᖅᑐᐃᕕᓕᕆᔨᒃᑯᓐᓄ  (3) 
ᐃᓱᒪᑖᖑᔪᑦ  (4) 
ᐊᐱᖅᑯᑎ ᐅᓐᓂᕐᓗᓂᕐᒧᑦ  (5) 
ᐊᑐᕆᐊᓖᑦ  (6) 
ᐱᓕᕆᐊᖓ ᐅᓐᓂᓗᕐᓂᕐᒧᑦ  (7) 
ᑎᑎᕋᖅᑕᐅᓯᒪᔪᑦ  (8) 

ᐊᖏᖃᑎᒌᖑᓯᒪᔪᓕᐊᑦ  
  
ᐊᖏᖃᑎᒌᓐᓂᖅ ᐅᖄᓚᐅᑎᒃᑯ ᖃᓄᐃᓂᖓᓄ ᐊᒻᒪᓗ ᑐᐊᕕᓐᓇᖅᑐᖃᖅᑎᓪᓗᒍ 38 (1) 
ᐱᖃᓯᐅᑎᔪᑦ ᐋᖅᑭᒃᓯᒪᔾᔪᑕᐅᔪᑦ  (2) 
ᐊᐃᑉᐸᕇᓐᓂᖅ  (3) 
ᐱᖃᓯᐅᑎᔪᑦ ᐋᖅᑭᒃᓯᒪᔾᔪᑕᐅᔪᑦ - ᐊᐃᑉᐸᕇᓐᓂᖅ  (4) 
ᖃᐅᔨᓴᕐᓂᖅ ᐊᒻᒪᓗ ᐃᓂᖅᑎᓂᕆᓂᖅ ᒪᓕᒡᓗᒍ ᑖᓐᓇ ᐱᖁᔭᖅ  (5) 
ᖃᐅᔨᒪᔪᒋᔭᑦ  (6) 
ᓴᖅᑭᑕᐅᔪᖅ ᐅᕝᕙᓘᓐᓃᑦ ᓇᓗᓇᐃᒃᑯᑎᒃᓴᑦ ᓄᓇᕗᒻᒥ  (7) 
ᐊᑎᓕᐅᖅᑎᑦᓯ ᐊᒻᒪᓗ ᒪᓕᒐᓕᕆᔨᒃᔪᐊ ᑲᑎᒪᔪᑦ  (8) 
ᓴᖅᑭᑕᐅᔪᖅ ᐅᕝᕙᓘᓐᓃᑦ ᓇᓗᓇᐃᒃᑯᑎᒃᓴᑦ ᓄᓇᕗᑦ ᓯᓚᑖᓂ  (9) 
ᐊᖏᖅᑕᐅᔪᐃᑦ ᑕᒃᑯᓅᖓ ᖃᓄᐃᓕᖓᓂᖓ ᐱᓕᕆᐊᖓᓄ ᑲᑎᒪᔨᕋᓛᖏᑦ 39 (1) 
ᐃᓗᓕᖏᑦ  (2) 
ᐱᖃᓯᐅᑎᖏᑦᑐᑦ - ᑐᓴᐅᒪᔾᔪᑏᑦ ᐃᓗᐊᓂ ᐊᑎᓕᐅᖅᑕᐅᓯᒪᔪᓂ  (3) 
ᐱᖃᓯᐅᑎᖏᑦᑐᑦ - ᐱᕙᓪᓕᐊᔪᓂ  (4) 
ᖃᐅᔨᒃᑲᐃᔾᔪᑎᓂ-ᑐᓂᓯᓂᖅ ᐊᖏᖃᑎᒌᖑᓯᒪᔪᓂ 40 (1) 
ᑭᒡᓕᖓ  (2) 
ᐃᓗᓕᖏᑦ ᐊᖏᖃᑎᒌᖑᓯᒪᔪᓂ  (3) 
ᐱᖃᓯᐅᑎᖏᑦᑐᑦ - ᖃᐅᔨᒃᑲᐃᔾᔪᑏᑦ ᐊᑎᓕᐅᖅᑕᐅᓯᒪᔪᓂ  (4) 
ᐱᖃᓯᐅᑎᖏᑦᑐᑦ - ᐱᕙᓪᓕᐊᓂᖓ  (5) 
  

ᑕᒪᐃᓐᓄ  
  
ᐱᔪᓐᓇᐅᑎᓕᒃ ᐅᑎᕐᕕᐅᓂᕐᒧᑦ ᐊᑭᓖᔾᔪᑎᓂ 41 (1) 
ᐱᑦᑕᐃᓕᑎᑦᓯᓂᖅ  (2) 
ᑐᐊᕕᓐᓇᖅᑐᒥ ᐃᓱᐊᖅᓴᐃᔨ 42 
ᑕᑕᑎᕆᐊᓖᑦ ᑎᑎᕋᕐᕕᒃᓴᑦ 43 (1) 
ᒪᓕᒐᓕᐅᓂᕐᒧᑦ ᐱᖁᔭᖅ  (2) 
ᓴᐳᒻᒥᔾᔪᑎ ᐊᑭᓖᔪᒃᓴᐅᑕᐅᔪᓄᑦ 44 (1) 
ᐃᑉᐱᒍᓱᓐᓂᒃᑯᑦ ᐊᑭᓖᔾᔪᓴᐅᑎᓄᑦ  (2) 
ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ 45 (1) 
ᔭᒐᒃᓯᒪᖏᑦᑐᑦ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ  (2) 
ᓱᒋᐊᕐᓂ ᐊᓯᐊᓂ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ  (3) 
ᐊᑭᖏᑦ 46 
  

ᐱᕋᔭᕐᓃᑦ  

ᐱᖁᔭᒃᓴᖅ 35 
 

ᓗᒃᑖᖑᓂᕐᒥ ᐃᖅᑲᓇᐃᔮᖃᖅᑐᑦ ᐱᖁᔭᖅ 
 
ᑲᒥᓯᓇ, ᐅᖃᐅᔾᔭᐅᓂᒃᑯ ᐊᒻᒪᓗ ᐊᖏᖅᑕᐅᓯᒪᓗᓂ ᒪᓕᒐᓕᐅᕕᒻᒧ, ᑲᔪᓯᑎᑕᐅᕗᑦ: 
 

ᑐᑭᓕᐊᑦ 
 
ᑐᑭᖏᑦ 
1. (1) ᑕᒫᓂ ᐱᖁᔭᕐᓂ, 
 
“ᑲᑎᒪᔩᑦ ᑐᑭᓯᓇᓱᐊᖅᑎᓄᑦ” ᑐᑭᓕ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ ᓂᕈᐊᖅᑕᐅᓯᒪᔪᑦ ᑕᐃᑲᓂ 
ᐃᓚᒃᑲᓐᓂᖓᓂ 28(1)-ᒥ; (Board of Inquiry) 
 
“ᖃᓄᐃᓕᖓᓂᖓ ᐱᓕᕆᐊᖓᓄ ᑲᑎᒪᔨᕋᓛᖏᑦ” ᑐᑭᓕ ᑖᓐᓇ ᖃᓄᐃᓗᖓᓂᖓ ᐱᓕᕆᐊᓄᑦ 
ᑲᑎᒪᔨᕋᓛᖏᑦ ᑎᑎᕋᖅᑕᐅᓯᒪᔪᓂ ᐃᓗᐊᓂ ᐃᓚᒃᑲᓐᓂᖓᓂ 34(1)-ᒥ; (Fitness to Practice 
Committee) 
 
“ᓈᒻᒪᖏᑦᑐᒥ ᐱᓕᕆᓂᖅ” ᑐᑭᓕ ᐱᓕᕆᓂᖅ ᑎᑎᕋᖅᓯᒪᔪᓂ ᐃᓗᐊᓂ ᐃᓚᖓ 20-ᒥ; 
(improper conduct) 
 
“ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ” ᑐᑭᓕ ᐃᓄᖕ ᐱᔪᓐᓇᐅᑎᖃᖅᑐ ᐋᓐᓂᐊᖃᕐᓇᖏᑦᑐᓕᕆᓂᕐᒧ 
ᐃᖅᑲᓇᐃᔭᕈᓐᓇᓂᕐᒧᑦ ᑖᓐᓇ ᐱᖁᔭᖅ ᒪᓕᒡᓗᒍ, ᑖᓐᓇᐅᖏᑦᑐ ᐃᓕᑕᕆᔭᐅᔾᔪᑎᓕ ᐃᓕᓐᓂᐊᖅᑎ; 
(medical practitioner) 
 
“ᐋᓐᓂᐊᖃᕐᓇᖏᑦᑐᓕᕆᓂᕐᒧ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ” ᑐᑭᓕ ᑲᔪᓯᔪᓐᓇᕐᓂᖏᓐᓄᑦ 
ᐃᓚᒃᑲᓐᓂᖓᑎᒍ 2(1)-ᒥᒃ; (Medical Registration Committee) 
 
“ᐋᓐᓂᐊᖃᕐᓇᖏᑦᑐᓕᕆᓂᕐᒧ ᐃᖅᑲᓇᐃᔮᓕᒃ”, ᐅᖃᐅᓯᐅᓯᒪᔪᓂ ᐃᓚᒃᑲᓐᓂᖓᓂ (2)-ᒥ, ᑐᑭᓕ 
ᑐᓂᓯᒍᒪᓂᖅ ᐅᕝᕙᓘᓐᓃᑦ ᐱᓕᕆᐊᒋᓗᒍ ᑮᓇᐅᔾᔭᒃᑯᑦ ᐅᕝᕙᓘᓐᓃᑦ ᖃᓄᒃᑯᑦ, ᐱᖃᓯᐅᑎᓗᑎ 
ᐅᖓᓯᑦᑐᒥᐅᑕᐃᑦ, ᖃᐅᔨᓴᕐᓂᕐᒧᑦ, ᐃᓱᐊᖅᓴᐃᓂᕐᒧᑦ, ᐱᓚᑦᑐᐃ ᐅᕝᕙᓘᓐᓃᑦ ᐋᖅᑭᑕᐅᓯᔪᓂ 
ᐃᓄᖕᓄᑦ ᖃᓂᒪᒍᑕᐅᓲᑦ, ᐋᓐᓂᐊᒧᑦ, ᐋᓐᓂᖅᓯᒪᔪᖅ, ᐃᓕᖅᑯᓯᕐᓗᒃᑐᖅ ᐅᕝᕙᓘᓐᓃᑦ ᑎᒥᒥᒍ 
ᐊᔪᕈᑎᓕᒃ ᐅᕝᕙᓘᓐᓃᑦ ᐃᒻᒥᓂ ᐱᓕᕆᔪᓐᓇᖏᒃᑯᓂ; (practice medicine) 
 
“ᐊᑎᓕᐅᕐᑕᐅᓂᖅ” ᑐᑭᓕ ᐊᑎᓕᐅᖅᑕᐅᓂᖅ ᑲᔪᓯᔪᓚᖓᕗ ᑕᐃᑲᓂ ᐃᓚᖓ 3-ᒥ; (register) 
 
“ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ” ᑐᑭᓕ ᐃᓄᖕ ᐃᓕᑕᕆᔭᐅᔾᔪᑎᓕᒃ ᐃᓗᐊᓂ ᐃᓕᓐᓂᐊᖅᑏᑦ 
ᐊᑎᓕᐅᖅᑕᐅᓯᒪᔪᓂ ᐊᑎᓕᐅᖅᑕᐅᓯᒪᖏᑦᑐᒥ ᑕᒪᐃᓐᓄ ᐅᕝᕙᓘᓐᓃᑦ ᐃᓛᒃᑯᖓᔪᓂ 
ᐊᑎᓕᐅᖅᓯᒪᔪᖅ; (registered student) 

“ᐊᑎᓕᐅᕆᔨ” ᑐᑭᓕ ᐊᑎᓕᐅᕆᔨ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᖅᑲᓇᐃᔮᖑᔪᑦ 
ᓂᕈᐊᖅᑕᐅᓯᒪᔪᑦ ᑕᐃᑲᓂ ᑭᒍᓯᓕᕆᔨᐅᔪᓄᑦ ᐃᖅᑲᓇᐃᔮᖃᖅᑐᑦᓄ ᐱᖁᔭᖓᓂ; (Registrar) 
 
“ᐊᑎᓕᐅᖅᑕᐅᓂᖅ” ᑐᑭᓕ ᐃᓅᑉ ᐊᑎᓕᐅᖅᑕᐅᓂᖓ ᐊᑎᓕᐅᖅᑕᐅᓯᒪᔪᓂ; (registration) 
 
“ᖃᐅᔨᓴᕐᓂᖅ ᐱᔪᓐᓇᐅᑎᓄᑦ” ᑐᑭᓕ ᖃᐅᔨᓴᕐᓂᕐᒧᑦ ᐱᔪᓐᓇᐅᑎᒥᒃ ᓴᖅᑭᑕᐅᓯᒪᔪᒥ ᐊᑖᓂ 
ᐃᓚᖓᓂ 9; (research permit) 
 
“ᒪᓕᒐᕐᑎᒍ ᖃᐅᔨᓴᕆᐊᖅᑎ” ᑐᑭᓕ ᒪᓕᒐᕐᑎᒍ ᖃᐅᔨᓴᕆᐊᖅᑎᒥ ᐅᕝᕙᓘᓐᓃᑦ ᐃᓚᐃᓐᓈᖅᑐ 
ᒪᓕᒐᕐᑎᒍ ᖃᐅᔨᓴᕆᐊᖅᑎ ᑎᒃᑯᐊᖅᑕᐅᓯᒪᔪ ᐊᑖᓂ ᐃᓚᖓᓂ 21-ᒥ; (Review Officer) 
 
“ᑐᐊᕕᓐᓇᖅᑐᒥ” ᑐᑭᓕ ᑐᐊᕕᓐᓇᖅᑐᖃᓕᖅᑲᑦ ᓴᖅᑭᑕᐅᓯᒪᔪᓂ ᐅᑯᓂᖓ 

(a) ᐃᓚᖓ 40-ᒥ ᑎᑎᕋᖅᓯᒪᔪᑦ ᑭᒃᑯᑐᐃᓐᓇᕐᓄᑦ 
ᐋᓐᓂᐊᖃᖕᓇᖏᑦᑐᓕᕆᓂᕐᒧᑦ ᐱᖁᔭᖓᓂ; 

(b) ᐃᓚᖓ 11-ᒥ ᐅᕝᕙᓘᓐᓃᑦ 16-ᒥ ᑎᑎᕋᖅᓯᒪᔪᓂ ᑐᐊᕕᓐᓇᖅᑐᖃᖅᑎᓪᓗᒍ 
ᐊᑐᕐᑕᐅᕋᔭᖅᑐᑦ ᐱᖁᔭᖓᓂ; ᐅᕝᕙᓘᓐᓃᑦ 

(c) ᐃᓚᖓ 6-ᒥ ᑎᑎᕋᖅᓯᒪᔪᑦ ᑐᐊᕕᓐᓇᖅᑐᖃᖅᑎᓪᓗᒍ ᐱᖁᔭᖓᓂ (ᑲᓇᑕ). 
(state of emergency) 

 
ᐱᓕᕆᐊᕆᖃᑦᑕᕐᓂᐊᖅᑕᖏ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

(2) ᑕᒫᓂ ᐱᖁᔭᕐᒥ, ᐱᓕᕆᐊᕆᖃᑦᑕᕐᓂᐊᖅᑕᖏ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐱᖃᓯᐅᑎᕗᖅ ᐱᓚᑦᑐᐃᓂᕐᒥᑦ ᐊᒻᒪᓗ ᓇᔾᔨᔪᓄᑦ, ᑭᓯᐊᓂ ᐅᑯᓂᖓ ᐱᖃᓯᐅᑎᔭᖏᓪᓚᑦ 

(a) ᐱᔮᕆᓂᒃᑯᑦ ᐊᑲᐅᖏᓕᐅᕈᑕᐅᔪᒥᒃ ᐊᑲᐅᖏᓕᐅᑎᑦᓯᓂᖅ 
ᐃᑲᔫᑎᒋᐊᓂᖅᑕᒥᓂᒃ; 

(b) ᓴᐅᓂᕐᓄᑦ ᐊᒻᒪᓗ ᓄᑭᓄᑦ ᐃᓱᐊᖅᓴᐃᔨ; 
(c) ᐆᒪᔪᕐᓄ ᐱᓚᒃᑐᐃᔨ; 
(d) ᐆᒪᔪᕐᓄ ᐃᓱᐊᖅᓴᐃᔨᑦ; ᐅᕝᕙᓘᓐᓃᑦ 
(e) ᖃᓄᐃᓕᐅᕐᓂ ᐋᖅᑭᒃᑕᐅᓯᒪᔪᓂ ᒪᓕᒐᕋᓛᓄᑦ. 

 
ᐋᓐᓂᐊᖃᖅᑕᐃᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ 

 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ 
2. (1) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᑲᔪᓯᕗᑦ. 
 
ᐃᓚᒋᔭᐅᔪᑦ 

(2) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᑲᑎᒪᔨᒋᔭᐅᔪᐃᑦ 
(a) ᐊᑕᐅᓯᖅ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒻᒥ ᓄᓇᕗᒻᒥᐅᑕᒥ; 

(b) ᒪᕐᕉᓐᓂ ᐃᓅᖕᓂᒃ ᐱᔪᓐᓇᖅᑎᑦᓯᔾᔪᑎᓖᑦ ᓘᑦᑖ ᐃᖅᑲᓇᐃᔭᕈᓐᓇᖅᑐᓂ 
ᓄᓇᕗᒻᒥ, ᐅᑭᐅᖅᑕᖅᑐᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᓐᓂᐅᔪ 
ᑲᓇᑕᒥ; 

(c) ᐊᑕᐅᓯᕐᒥ ᓄᓇᕗᑦ ᒐᕙᒪᒃᑯ ᐃᖅᑲᓇᐃᔭᖅᑎᒥᑦ; 
(d) ᐊᑎᓕᐅᕆᔨ; ᐊᒻᒪᓗ 
(e) ᐊᑕᐅᓯᕐᒥ ᐃᓄᖕᒥ 

(i) ᓄᓇᕗᒻᒥᐅᑕᒥᑦ, 
(ii) ᐱᔪᓐᓇᐅᑎᖃᖏᒃᑯᓂ ᓘᑦᑖᖅ ᐃᖅᑲᓇᐃᖅᔭᕈᓐᓇᖏᑦᑐ ᓄᓇᕗᒻᒥ, 

ᐅᑭᐅᖅᑕᖅᑐᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᓐᓂᐅᔪ ᑲᓇᑕᒥ, 
ᐊᒻᒪᓗ 

(iii) ᓄᓇᕗᑦ ᒐᕙᒪᒃᑯᓄ ᐃᖅᑲᓇᐃᔭᖅᑎᐅᖏᒃᑯᓂ. 
 
ᑎᒃᑯᐊᖅᓯᓂ 

(3) ᐃᓚᒋᔭᐅᔪᐃᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᓐᓄᑦ, 
ᐊᑎᓕᐅᕆᔨᐅᑉ ᐊᓯᐊᓂ, ᑎᒃᑯᐊᖅᑕᐅᕗᑦ ᒥᓂᔅᑕᒧ ᑲᑎᒪᔨᕋᓛᖑᖕᓂᕐᒧᑦ 

(a) ᐊᕐᕌᕈᐃ ᐱᖓᓱᑦ, ᐃᒪᐃᓕᖓᑉᐸᑦ ᒪᕐᕉᓂ ᐱᖓᓲᓕᖓᔪᓂ 
ᑎᒃᑯᐊᖅᑕᐅᓯᒪᔪᑦ ᐊᑖᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (2)(a) 
ᐊᒻᒪᓗ (b)-ᒥ; ᐊᒻᒪᓗ 

(b) ᐊᕐᕌᕈᓂ ᒪᕐᕉᓂ, ᐊᓯᖏᓐᓂ ᐱᓕᕆᐊᖑᔪᓂ. 
 
ᐃᒃᓯᕙᐅᑕᖅ 

(4) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᓂᕈᐊᕐᓗᑎ ᐊᑕᐅᓯᕐᒥ 
ᑲᑎᒪᔨᖏᓐᓂ ᐊᑎᓕᐅᕆᔨᐅᖏᑦᑐᒥ ᐃᒃᓯᕙᐅᑕᕆᔭᐅᓂᐊᖅᑐᒥ. 
 
ᑎᑎᕋᖅᑎ 

(5) ᐊᑎᓕᐅᕆᔨ ᑎᑎᕋᖅᑎᒋᔭᐅᕗ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ 
ᑲᑎᒪᔨᕋᓛᖏᓐᓄᑦ. 
 
ᑲᑎᒪᔪᓐᓇᕐᓯᕋᔭᖅᑐᑦ ᐊᒥᓲᓂᖏᑦ 

(6) ᐱᖓᓱᐃᑦ ᑲᑎᒪᔩᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᓐᓂ ᓈᒻᒪᑐᑦ. 
 

ᐊᑎᓕᐅᖅᑕᐅᓂᖅ 
 
ᐊᑎᓕᐅᖅᑕᐅᓂᖅ 
3. (1) ᐊᑎᓕᐅᖅᑎᑦᓯᔨ ᑲᒪᓗᓂ ᓯᑕᒪᓂ ᐊᑎᓕᐅᕆᔨᓂᑦ 

(a) ᑕᒪᐃᓐᓄ ᐊᑎᓕᐅᖅᑕᐅᓯᒪᔪᑦ, ᑕᒪᐃᓐᓄ ᐊᒻᒪᓗ ᐃᓚᒌᑎᓄᑦ ᓘᑦᑖᕆᔭᐅᔪᑦ; 
(b) ᐃᓛᑰᖓᔪᓄ ᐊᑎᓕᐅᖅᑎᑦᓯᔨ, ᖃᐅᔨᒪᔪᒻᒪᕆᓐᓄ ᑕᐃᑲᓂ 

ᓇᓪᓕᐊᓐᓅᖓᕕᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ; 

(c) ᐃᓕᓐᓂᐊᑐᓕᕆᓂᕐᒧᑦ ᐊᑎᓕᐅᖅᑎᑦᓯᔨ, ᐃᓕᓐᐊᖅᑎᓄᑦ, 
ᐃᖅᑲᓇᐃᔭᕆᐅᖅᓴᖅᑐᑦ ᐊᒻᒪᓗ ᐋᓐᓂᐊᕐᕕᒻᒥᐅᑕᐅᖏᓐᓇᓲᑦ; 

(d) ᑐᐊᕕᓐᓇᖅᑐᒃᑯᑦ ᐊᑎᓕᐅᖅᑎᑦᓯᔨ, ᕿᓚᒥᐅᓂᐊᖅᑐᒥ ᐊᑎᓕᐅᖅᓯᓂᖅ 
ᑐᐊᕕᓐᓇᖅᑐᖃᖅᑎᓪᓗᒍ. 

 
ᑭᒃᑯᑐᐃᓐᓇᕐᓄᑦ ᐊᑐᐃᓐᓇᔪᑦ 

(2) ᐊᑎᓕᐅᖅᑎᑦᓯᔨ ᐱᔪᓐᓇᑎᑦᓯᓗᓂ ᑭᓇᑐᐃᓐᓇᕐᒥ ᑐᓂᓯᓗᓂ ᐱᔾᔪᑎᖃᑦᓯᐊᕐᓗᓂ 
ᑐᓴᐅᒪᔾᔪᑎᒥᒃ ᖃᐅᔨᓴᕈᓐᓇᐅᑎᒥᒃ ᐊᑎᓕᐅᖅᑕᐅᓯᒪᔪᓂ ᓇᓗᓇᐃᖅᑕᐅᓯᒪᔪᓂ 
ᐃᓚᒃᑲᓐᓂᖓᓂ (1). 
 
ᓴᖅᑭᑕᐅᓯᒪᔪᖅ 

(3) ᐊᑎᓕᐅᖅᑎᑦᓯᔨ ᓴᖅᑭᑎᑦᓯᓗᓂ ᐃᓗᓕᖏᓐᓂ ᐊᑎᓕᐅᖅᑕᐅᓯᒪᔪᓂ, ᐱᖃᓯᐅᑎᓗᒋ 
ᐃᑭᐊᖅᑭᕕᒃᑯᑦ. 
 
ᐊᑎᓕᐅᖅᓯᒪᓂᖅ - ᑕᒪᐃᓐᓄ, ᐃᓛᑰᖓᔪᓂ ᐊᒻᒪᓗ ᐃᓕᓐᐊᖅᑐᓕᕆᓂᕐᒧᑦ ᐊᑎᓕᐅᖅᓯᒪᔪᑦ 
 
ᑐᒃᓯᕋᐅᑎ ᐊᑎᓕᐅᖅᑎᑦᓯᓂᕐᒧᑦ - ᑕᒪᐃᓐᓄ ᐊᒻᒪᓗ ᐃᓛᑰᖓᔪᓂ ᐊᑎᓕᐅᖅᓯᒪᔪᑦ 
4. (1) ᐃᓄᒃ ᑕᑕᑎᕈᓐᓇᖅᑐ ᐊᑎᓕᐅᖅᑎᑦᓯᓂᕐᒧᑦ ᑕᒪᐃᓐᓄ ᐅᕝᕙᓘᓐᓃᑦ ᐃᓛᑰᖓᔪᒥ 
ᐊᑎᓕᐅᖅᓯᒪᔪᓂ, ᐅᕝᕙᓘᓐᓃᑦ ᑕᒪᒃᑮᓐᓄ, ᑐᓂᓯᓯᒪᓗᑎ ᑐᒃᓯᕋᐅᑎᒥᒃ ᐊᑎᓕᐅᖅᑎᑦᓯᔨᒧᑦ 
ᐅᑯᓂᖓ ᐱᖃᓯᐅᑎᓗᒋᑦ 

(a) ᑐᑭᓯᒋᐊᕈᑎᓂᒃ ᐊᒻᒪᓗ ᑎᑎᖅᑲᐃᑦ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂᑦ; 
(b) ᐊᖏᖅᑕᐅᓗᓂ ᐊᑎᓕᐅᖅᑎᑦᓯᓂᕐᒧᑦ ᐱᖁᓪᓗᒍ ᑐᑭᓯᒋᐊᕈᑎᓂᒃ ᐊᒻᒪᓗ 

ᑎᑎᖅᑲᐃᑦ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂᑦ ᑕᐃᑲᓂ ᐊᐅᓚᑦᓯᔨᐅᔪᑦ 
ᑎᒥᖁᑎᖓ ᐊᓯᐊᓂ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ ᐅᕝᕙᓘᓐᓃᑦ 
ᐊᓯᐊᓂ ᐃᓄᖕᒥᑦ; ᐊᒻᒪᓗ 

(c) ᑐᒃᓯᕋᐅᑎᐅᑉ ᐊᑭᓕᐅᑎᖓ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ. 
 
ᓇᓗᓇᐃᖅᑕᐅᓯᒪᖏᑦᑐᑦ ᐅᕝᕙᓘᓐᓃᑦ ᕿᓚᒥᐅᔪᒥ ᐊᑎᓕᐅᖅᑕᐅᓯᒪᓂᖅ 

(2) ᐃᓄᒃ ᑕᑕᑎᕆᔪ ᐊᑎᓕᐅᖅᑎᑦᓯᓂᕐᒧᑦ ᑕᒪᐃᓐᓄ ᐅᕝᕙᓘᓐᓃᑦ ᐃᓛᑰᖓᔪᓂᑦ 
ᐊᑎᓕᐅᕆᓂᖅ, ᐅᕝᕙᓘᓐᓃᑦ ᑕᒪᐃᓐᓄ, ᑐᒃᓯᕋᔪᓐᓇᕐᑐ ᓇᓗᓇᐃᖅᑕᐅᓯᒪᖏᑦᑐᑦ ᐅᕝᕙᓘᓐᓃᑦ 
ᕿᓚᒥᐅᔪᒥ ᐊᑎᓕᐅᖅᑕᐅᓯᒪᓂᕐᒧᑦ. 
 
ᐊᑭᓖᔾᔪᑎ ᐲᖅᑕᐅᔪᖅ 

(3) ᐃᓄᖕ ᐊᑎᓕᐅᖅᑕᐅᓯᒪᔪᖅ ᐃᓗᐊᓂ ᑕᒪᐃᓐᓄ ᐅᕝᕙᓘᓐᓃᑦ ᐃᓛᑰᖓᔪᓂᑦ 
ᐊᑎᓕᐅᕆᓂᕐᒧᑦ ᐊᒻᒪᓗ ᑐᒃᓯᕋᕐᓂᕈᓂ ᐊᑎᓕᐅᖅᑕᐅᓯᒪᓂᕐᒧᑦ ᐊᓯᐊᓂ ᐊᑭᓖᔾᔪᑎᖓ ᐲᖅᑕᐅᕗᖅ 
ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (1)(c)-ᒥ. 

ᑐᒃᓯᕋᐅᑎ ᐊᑎᓕᐅᖅᑕᐅᓯᒪᓂᕐᒧᑦ - ᐃᓕᓐᓂᐊᖅᑐᓕᕆᓂᕐᒧᑦ ᐊᑎᓕᐅᖅᑕᐅᓂᖅ 
(4) ᐃᓄᖕ ᐱᓕᕆᐊᓕᒃ ᐃᓕᓐᓂᐊᖅᑐᓕᕆᓂᕐᒧᑦ ᑭᒡᓕᖃᖅᓱᓂ ᐱᔭᕇᖅᓯᒪᕕᖓ ᓇᓄᕘᒥ 

ᑐᒃᓯᕋᔪᓐᓇᖅᑐ ᐊᑎᓕᐅᖅᑕᐅᔾᔪᑎᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᑐᓂᓯᓗᓂ ᑐᒃᓯᕋᐅᑎᖓᓂ 
ᐊᑎᓕᐅᖅᑎᑦᓯᔨᒧᑦ ᐅᑯᐊ ᐱᖃᓯᐅᑎᓗᒋᑦ 

(a) ᑐᑭᓯᒋᐊᕈᑏᑦ ᐊᒻᒪᓗ ᑎᑎᖅᑲᐃᑦ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ; 
(b) ᐊᖏᖅᑕᐅᔪᖅ ᐊᑎᓕᐅᓕᕆᔨ ᐱᖁᓪᓗᒍ ᑐᑭᓯᒋᐊᕈᑎᓂᒃ ᐊᒻᒪᓗ 

ᑎᑎᖅᑲᐃᑦ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂᑦ ᑕᐃᑲᓂ ᐊᐅᓚᑦᓯᔨᐅᔪᑦ 
ᑎᒥᖁᑎᖓ ᐊᓯᐊᓂ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ ᐅᕝᕙᓘᓐᓃᑦ 
ᐊᓯᐊᓂ ᐃᓄᖕᒥᑦ; 

(c) ᐊᑕᖃᑎᒌᕝᕕᖓᑕ ᐊᑎᓕᐅᖅᑕᐅᓯᒪᓂᕐᒧᑦ ᑐᕌᕐᕕᒋᔭᖓᓄ; ᐊᒻᒪᓗ 
(d) ᑐᒃᓯᕋᐅᑎᐅᑉ ᐊᑭᓖᔾᔪᑎᖓ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ. 

 
ᑐᕋᐃᓐᓇᓂᒃᑯᑦ ᐊᑎᓕᐅᖅᑎᑦᓯᓂᕐᒧᑦ 

(5) ᑭᓯᐊᓂ ᐊᑎᓕᐅᖅᑎᑦᓯᔨ ᐊᑐᖁᔭᐅᒍᓂ ᑐᕌᖁᓪᓗᒍ ᑐᒃᓯᕋᐅᑎᒥᒃ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᓐᓄᑦ ᒪᓕᒡᓗᒍ ᐃᓚᒃᑲᓐᓂᖓᓂ (6), 
ᐊᑎᓕᐅᖅᑎᑦᓯᔨ ᐊᑎᓕᐅᑎᑦᓯᓚᖓᕗᖅ ᑐᒃᓯᕋᐅᑎᒥᒃ ᒪᓕᒡᓗᒍ ᑖᓐᓇ ᐃᓚᖓ ᐊᑑᑎᓕᖕᓂ 
ᐊᑎᓕᐅᖅᑕᐅᓯᒪᔪᒥ, ᓇᓗᓇᐃᕐᓗᓂ 

(a) ᐊᑎᓕᐅᖅᑕᐅᓯᒪᔪ ᓇᓗᓇᐃᖅᑕᐅᓯᒪᖏᒃᑯᓂ ᐅᕝᕙᓘᓐᓃᑦ ᕿᓚᒥᐅᔪᒥ 
ᐊᑎᓕᐅᖅᑕᐅᓯᒪᒍᓂ; 

(b) ᐃᒪᐃᓕᖓᑉᐸᑦ ᕿᓚᒥᐅᔪᒥ ᐊᑎᓕᐅᖅᑕᐅᓯᒪᒍᓂ, ᐅᓪᓗᖓᓂ 
ᐊᑐᕐᓂᖃᕐᓂᖓ; ᐊᒻᒪᓗ 

(c) ᐃᒪᐃᓕᖓᑉᐸᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᑎᓕᐅᕆᓂᖅ, ᐊᑕᖃᑎᒌᕝᕕᖓᑕ 
ᐊᑎᓕᐅᖅᑕᐅᓯᒪᔪᓂ. 

 
ᓯᕗᒨᕐᓂᖓ ᑐᒃᓯᕋᐅᑎ 

(6) ᐊᑎᓕᐅᖅᑎᑦᓯᔨ ᓯᕗᒨᑎᑦᓯᓗᓂ ᑐᒃᓯᕋᐅᑎᒥᒃ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ 
ᑲᑎᒪᔨᕋᓛᖏᓐᓄᑦ ᑭᓯᐊᓂ ᑐᓴᐅᒪᔾᔪᑎ ᐅᕝᕙᓘᓐᓃᑦ ᑎᑎᕋᖅᓯᒪᔪᑦ ᓇᓗᓇᐃᖅᑕᐅᓯᒪᔪᓂ 
ᐃᓚᒃᑲᓐᓂᖓᓂ (1) ᐅᕝᕙᓘᓐᓃᑦ (4)-ᒥ ᑎᑎᕋᖅᓯᒪᔪᑦ 

(a) ᑐᒃᓯᕋᖅᑐ ᐱᔪᓐᓇᐅᑎᖃᖏᒃᑯᓂ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ; 
(b) ᓱᓕ ᐋᖅᑭᒋᐊᕐᑕᐅᔪᑦ ᒪᓕᒋᐊᓖᑦ ᐱᕙᓪᓕᐊᓂᖓ ᑖᒃᓱᒧᖓ ᑐᒃᓯᕋᖅᑎᒧᑦ 

ᓇᓂᑐᐃᓐᓇᕐ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᒥ; 
(c) ᒪᓕᒋᐊᓖᑦ ᐱᕙᓪᓕᐊᓂᖓ ᑖᒃᓱᒧᖓ ᑐᒃᓯᕋᖅᑎᒧᑦ ᓇᓂᑐᐃᓐᓇᕐ ᒪᓕᒐᐃᑦ 

ᐃᓗᐊᓂ ᐊᐅᓚᑕᐅᔪᓐᓇᖅᑐᓂ ᓇᓂᓯᔪᖃᕐᑎᓪᓗᒍ ᓈᒻᒪᖏᑦᑐᒥ 
ᐱᓕᕆᔪᕕᓂᐅᓂᖓᓄᑦ; 

(d) ᑭᒡᓕᖃᕐᓂᖏᑦ ᑐᒃᓯᕋᖅᑑᑉ ᐱᔪᓐᓇᐅᑎᖏᑦ ᓘᑦᑖ ᐃᖅᑲᓇᐃᔭᕈᒪᕈᓂ 
ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂ ᓚᐃᓴᓐᓕᖕᓄᑦ ᐅᕝᕙᓘᓐᓃᑦ 
ᐊᑎᓕᐅᖅᑕᐅᓯᒪᕕᖓ; 

(e) ᓱᓕ ᐋᖅᑭᒋᐊᕐᑕᐅᔪᑦ ᐱᕋᔭᕐᓂᕐᒧᑦ ᐸᓯᔭᒃᓴᓕᐊ ᑖᒃᓱᒧᖓ ᑐᒃᓯᕋᖅᑎᒧᑦ 
ᐃᓗᐊᓂ ᓇᓪᓕᐊᓂᑐᐃᓐᓇᕐ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂ; 

(f) ᐱᕋᔭᕐᓂᕐᒧᑦ ᐸᓯᔭᐅᓂᖏᑦ ᑖᒃᓱᒧᖓ ᑐᒃᓯᕋᖅᑎᒧᑦ ᓇᓂᑐᐃᓐᓇᕐ ᒪᓕᒐᐃᑦ 
ᐃᓗᐊᓂ ᐊᐅᓚᑕᐅᔪᓐᓇᖅᑐᓂ; 

(g) ᐋᖅᑭᑕᐅᒋᐊᓕᒃ ᐅᕝᕙᓘᓐᓃᑦ ᐊᓂᒍᖅᓯᒪᔪᒥ ᐃᓅᖃᑎᒌᑯᑦ ᐱᕙᓪᓕᐊᓂᖓ 
ᑖᒃᓱᒧᖓ ᑐᒃᓯᕋᖅᑎᒧᑦ ᒪᓕᓪᓗᒋᑦ ᐱᓕᕆᐊᒃᓴᖏ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓇᓂᑐᐃᓐᓇᕐ ᒪᓕᒐᐃᑦ ᐃᓗᐊᓂ 
ᐊᐅᓚᑕᐅᔪᓐᓇᖅᑐᓂ; ᐅᕝᕙᓘᓐᓃᑦ 

(h) ᐊᓯᐊᓂ ᐱᔾᔪᑎᒋᔭᐅᔪᒥ, ᐅᖃᐅᓯᕆᔭᐅᔪᒧ ᐊᑎᓕᐅᖅᑎᑦᓯᔨᒧᑦ, ᐱᔾᔪᑏᑦ 
ᕿᒥᕐᕈᑕᐅᔪᑦ ᑖᒃᑯᓄᖓ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ 
ᑲᑎᒪᔨᕋᓛᖏᓐᓄᑦ. 

 
ᕿᒥᕐᕈᑕᐅᔪᑦ ᑖᒃᑯᓄᖓ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᓐᓄᑦ 

(7) ᐅᖃᐅᓯᐅᓯᒪᔪᓂ ᐆᒥᖓ ᐃᓚᒃᑲᓐᓂᖓᓂ (8) ᐊᒻᒪᓗ (9), ᐋᓐᓂᐊᖃᖅᑕᐃᓕᒪᓂᕐᒧᑦ 
ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᐊᖏᖅᓗᑎ ᐊᑎᓕᐅᖅᑕᐅᔾᔪᑎᒥᒃ ᑐᒃᓯᕋᖅᑎᒧᑦ ᐊᒻᒪᓗ ᑐᕌᕐᓗᒍ 
ᐊᖏᖅᑕᐅᓯᒪᓂᖓ ᐊᑎᓕᐅᖅᑎᑦᓯᔨᒧᑦ ᓇᓗᓇᐃᕐᓯᒪᑉᐸᑦ 

(a) ᑐᒃᓯᕋᖅᑎ ᐱᔪᓐᓇᐅᑎᖃᕈᓂ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ; ᐊᒻᒪᓗ 
(b) ᐃᓱᒪᒋᓗᒋᑦ ᑕᒪᒃᑭ ᖃᓄᐃᓕᖓᓐᓂᐅᔪᑦ, ᐱᔾᔪᑎᖃᖏᓚᕐ ᖁᔭᓈᕐᑎᑦᓯᓂᕐᒥ 

ᑐᒃᓯᕋᖅᑎᒥ ᐊᑎᓕᐅᖅᑕᐅᑎᑦᓯᓂᕐᒧᑦ ᐊᑑᑎᓕᒃᑯ ᐊᑎᓕᐅᖅᑎᑦᓯᔨᒧᑦ. 
 
ᑭᒡᓕᓂᖏᑦ - ᐊᑐᖅᑕᐅᔭᕆᐊᓖᑦ 

(8) ᐊᖏᖅᑕᐅᓂᖅ ᐅᖃᐅᓯᐅᓯᒪᔪᓂ ᐃᓚᒃᑲᓐᓂᖓᓂ (7) ᐊᑐᐊᖅᓯᓗᓂ ᐆᒥᖓ 
ᐅᖃᐅᓯᐅᓯᒪᔪᓂ ᐊᔾᔨᒌᖑᔭᕆᐊᓖᑦ ᑭᒡᓕᖃᕐᓂᖏᑦ ᑐᒃᓯᕋᖅᑎᐅᑉ ᐱᔪᓐᓇᐅᑎᖏ ᓘᑦᑖ 
ᐃᖅᑲᓇᐃᔭᕈᒪᕈᓂ ᑕᐃᒪᐃᓕᖓᒻᒪᑕ ᐊᓯᐊᓂ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂ 
ᓚᐃᓴᓐᖃᕐᕕᒋᔭᖓᓂ ᐅᕝᕙᓘᓐᓃᑦ ᐊᑎᓕᐅᖅᑕᐅᓯᒪᔭᖓᓂ, ᑭᓯᐊᓂ ᐋᓐᓂᐊᖃᖅᑕᐃᓕᒪᓂᕐᒧᑦ 
ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᓇᓗᓇᐃᖅᓯᒍᑎ ᑭᒡᓕᖃᕐᓂᖓ ᐋᖅᑭᒃᓯᒪᓂᖓ ᓈᒻᒪᖏᑉᐸᑦ 
ᓄᓇᕘᒥ. 
 
ᑭᒡᓕᖏᑦ - ᐃᓱᒪᓕᐅᕐᓂᒃ 

(9) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᐊᖏᕈᓐᓇᖅᑐᑦ ᒪᓕᒡᓗᒍ 
ᐃᓚᒃᑲᓐᓂᖓᓂ (7)-ᒥ ᐅᖃᐅᓯᐅᓯᒪᔪᓂ ᑭᒡᓕᖃᕈᓐᓇᖅᑐᑦ, ᐃᓱᒪᒋᓗᒋ ᑕᒪᒃᑭ ᐱᔾᔪᑎᒋᔭᐅᔪᑦ, 
ᓇᓗᓇᐃᖅᓯᕗᖅ ᐱᒻᒪᕆᐅᕗ ᓴᐳᒻᒥᑎᑦᓯᓂᕐᒥ ᐃᓄᓕᒫᓄᑦ. 
 
ᖃᐅᔨᒃᑲᐃᔾᔪᑎ ᑐᒃᓯᕋᖅᑎᒧ 

(10) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᖃᐅᔨᒃᑎᑦᓯᓗᑎ ᑐᒃᓯᕋᖅᑐᒥ 
ᐊᒻᒪᓗ ᑐᓂᓯᓗᑎ ᐱᕕᖃᑦᓯᐊᑎᑦᓯᓗᑎ ᐊᑐᐃᓐᓇᐅᒪᑎᑦᓯᓂᕐᒧ ᑐᓴᐅᒪᔾᔪᑎᓂ ᐅᕝᕙᓘᓐᓃᑦ 
ᑎᑎᖅᑲᓂ ᑭᓯᐊᓂ 

(a) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᐃᓱᒪᕗᑦ 
ᐊᖏᖏᑐᐃᓐᓇᕆᐊᖃᕐᓂᖏᓐᓄ ᐊᑎᓕᐅᑎᑦᓯᓂᕐᒧ ᑐᒃᓯᕋᖅᑎᒥ; 
ᐅᕝᕙᓘᓐᓃᑦ 

(b) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᐃᓱᒪᕗᑦ 
ᐅᖃᐅᓯᐅᓯᒪᔪᓂ ᐊᖏᕈᑕᐅᔪᒥ ᐊᑎᓕᐅᖅᑎᑦᓯᓂᕐᒧᑦ ᑐᒃᓯᕋᖅᑎᒥ 
ᑭᒡᓕᖃᕐᓗᓂ ᒪᓕᒡᓗᒍ ᐃᓚᒃᑲᓐᓂᖓᓂ (9)-ᒥ. 

 
ᐃᓱᒪᖅᓴᖅᓯᐅᓂ 

(11) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᐃᓱᒪᖅᓴᖅᓯᐅᓗᑎ 
ᐊᓯᖏᓐᓂ ᑐᓴᐅᒪᔾᔪᑎᓂ ᐊᒻᒪᓗ ᑎᑎᖅᑲᓂ ᐊᑐᐃᓐᓇᐅᑎᑕᐅᔪᓂ ᑐᒃᓯᕋᖅᑎᒧᑦ ᒪᓕᒡᓗᒍ 
ᑐᓴᐅᒪᒃᑲᐃᔾᔪᑎ ᐃᓚᒃᑲᓐᓂᖓᓂ (10) ᓯᕗᓂᐊᓂ ᐃᓱᒪᑖᓚᐅᖅᑎᓐᓂᒋᑦ. 
 
ᐊᑎᓕᐅᖅᑕᐅᓂᖅ ᐊᑎᓕᐅᖅᑎᑦᓯᔨᒧᑦ 

(12) ᒪᓕᒡᓗᒍ ᐸᐃᑉᐹ ᓇᓗᓇᐃᒃᑯᑕ ᐊᖏᕈᑕᐅᓯᒪᔪᖅ ᓴᖅᑭᑕᐅᓯᒪᔪ ᐊᑖᓂ 
ᐃᓚᒃᑲᓐᓂᖓᓂ (7), ᐊᑎᓕᐅᖅᑎᑦᓯᔨ ᐃᒪᐃᔪᓐᓇᕐᑐ 

(a) ᐊᑎᓕᐅᕐᓗᒍ ᑐᒃᓯᕋᖅᑎ ᐊᑑᑎᓕᒃᑯᑦ ᐊᑎᓕᐅᕐᓗᒍ; 
(b) ᓇᓗᓇᐃᖅᓯᓯᒪᓗᓂ ᑖᓐᓇ ᐊᑎᓕᐅᖅᑕᐅᓯᒪᓂᖓ 

ᓇᓗᓇᐃᖅᑕᐅᓯᒪᖏᒃᑯᓐᓂ ᐅᕝᕙᓘᓐᓃᑦ ᕿᓚᒥᐅᓐᓂᐊᕈᓂ; 
(c) ᐃᒪᐃᓕᖓᑉᐸᑦ ᕿᓚᒥᐅᓐᓂᕈᓂ ᐊᑎᓕᐅᖅᑕᐅᓯᒪᓂᖓ, 

ᓇᓗᓇᐃᖅᓯᓯᒪᓗᓂ ᐅᓪᓗᖓᑕ ᐊᑐᓕᖅᑎᑕᐅᓂᖓ; 
(d) ᐃᒪᐃᓕᖓᑉᐸᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᑎᓕᐅᖅᓯᒪᔪ, ᓇᓗᓇᐃᕐᓗᑎ 

ᐊᑕᖃᑎᒌᕝᕕᖓᑕ ᐊᑎᓕᐅᖅᑕᐅᓯᒪᓂᖓ; ᐊᒻᒪᓗ 
(e) ᐊᑑᑎᖃᕈᓂ, ᓇᓗᓇᐃᖅᓯᓗᓂ ᐊᑎᓕᐅᖅᑕᐅᓯᒪᔪᒥ ᐊᑕᖏᕐᓗᒋ 

ᑭᒡᓕᓕᒫᖏᑦ ᑐᒃᓯᕋᖅᑑᑉ ᐱᔪᓐᓇᐅᑎᖏᓐᓂ ᓘᑦᑖᖑᓂᕐᒧᑦ 
ᐃᖅᑲᓇᐃᖅᔭᕈᓐᓇᖅᑐ ᐱᖃᓯᐅᑎᓯᒪᔪᓂ ᐊᖏᕈᑕᐅᓚᐅᖅᑐᒥ. 

 
ᖃᐅᔨᒃᑲᐃᔾᔪᑎ 

(13) ᐊᑎᓕᐅᖅᑎᑦᓯᔨ ᖃᐅᔨᒃᑲᐃᓗᓂ ᑐᒃᓯᕋᖅᑎᒥ ᐅᑯᓂᖓ 
(a) ᐊᑎᓕᐅᖅᑕᐅᓯᒪᓂᖓ ᐊᑎᓕᐅᖅᑕᐅᓯᒪᔪᓂ, ᐊᒻᒪᓗ ᑭᒡᓕᖃᕐᓂᖓ ᑖᓐᓇ 

ᐊᑎᓕᐅᖅᑕᐅᓯᒪᔪ ᐅᖃᐅᓯᐅᓯᒪᔪᓂ ᐆᒥᖓ ᐅᑯᓄᖓ; ᐅᕝᕙᓘᓐᓃᑦ 
(b) ᐃᓱᒪᑖᕆᔭᐅᔪᖅ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᓐᓄᑦ 

ᐊᖏᖅᑕᐅᖁᓇᒍ ᐊᑎᓕᐅᖅᑕᐅᓯᒪᔪᑦ. 
 

ᐊᑎᓕᐅᖅᑕᐅᓯᔪᓄᑦ ᓴᒡᓗᓂ 
 
ᐊᑎᓕᐅᖅᑕᐅᓯᔪᓄᑦ ᓴᒡᓗᓂ - ᑕᒪᐃᓐᓄ, ᖃᐅᔨᒪᔪᒪᕆᓐᓄ ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧ 
ᐊᑎᓕᐅᖅᑕᐅᓯᒪᔪᑦ 
5. (1) ᐊᑎᓕᐅᖅᑎᑦᓯᔨ ᐱᔾᔪᑎᖃᕈᓂ ᐅᑉᐱᒋᓗᓂᐅ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ 
ᐅᕝᕙᓘᓐᓃ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᓴᖅᑭᑎᑦᓯᒍᓂ ᓴᒡᓗᓯᒪᔪᓂ ᑐᓴᐅᒪᔾᔪᑎᓂᒃ 
ᐅᕝᕙᓘᓐᓃᑦ ᑎᑎᖅᑲᓂ ᐅᕝᕙᓘᓐᓃᑦ ᓴᖅᑭᑎᑦᓯᔪᓐᓇᖏᒃᑯᓂ ᐱᔭᐅᔭᕆᐊᓕᖕᓂᑦ ᑐᓴᐅᒪᔾᔪᑎᓂᒃ 
ᐅᕝᕙᓘᓐᓃᑦ ᑎᑎᖅᑲᓂ ᒪᓕᒡᓗᒍ ᐃᓚᖓ 4, ᐊᑎᓕᐅᖅᑎᑦᓯᔨ ᑐᓴᐅᒪᑎᑦᓯᕆᐊᓕᒃ 

(a) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᓐᓄᑦ; ᐊᒻᒪᓗ 



8 
 

(b) ᒪᓕᒐᕐᑎᒍ ᖃᐅᔨᓴᕆᐊᖅᑎᒧ. 
 
ᖃᐅᔨᓴᖅᑕᐅᑲᓐᓂᕐᓂ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᓐᓄᑦ 

(2) ᑐᓴᐅᒪᑎᑕᐅᓚᐅᖅᑎᓪᓗᒍ ᒪᓕᒡᓗᒍ ᐃᓚᒃᑲᓐᓂᖓᓂ (1), ᐋᓐᓂᐊᖃᖅᑕᐃᓕᒪᓂᕐᒧᑦ 
ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᖃᐅᔨᓴᒃᑲᓐᓂᕐᓗᑎ ᑕᑕᑎᕆᔭᐅᓯᒪᔪᒧ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ 
ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ, ᐊᔾᔨᓴᐃᓐᓇᖓᑎᒍ ᓯᕗᓪᓕᖅᐹᖓᑕ 
ᑐᒃᓯᕋᐅᑎᐅᑉ ᑎᑎᕋᖅᓯᒪᔪ ᐃᓚᖓᓂ 4, ᐃᓱᒪᒋᓗᒋᑦ ᑐᓴᐅᒪᔾᔪᑎ ᐊᒻᒪᓗ ᑎᑎᖅᑲᐃᑦ 
ᐊᑐᐃᓐᓇᐅᒪᑎᑕᐅᕆᐊᓖᑦ ᑐᒃᓯᕋᖅᑎᒧ ᑕᑕᑎᕆᓯᒪᔭᖏᓐᓂ. 
 
ᐃᓱᒪᑖᕆᔭᐅᔪ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᓄᑦ 

(3) ᒪᓕᒡᓗᒍ ᖃᐅᔨᓴᖅᑕᐅᑲᓐᓂᕐᓂ ᐃᓚᒃᑲᓐᓂᖓᓄ (2), ᐋᓐᓂᐊᖃᖅᑕᐃᓕᒪᓂᕐᒧᑦ 
ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᐃᒪᔪᓐᓇᖅᑐᑦ 

(a) ᓇᓗᓇᐃᖅᓯᓗᑎ ᐊᑎᓕᐅᖅᑕᐅᓯᒪᓂᖓᓂ; 
(b) ᐅᖃᐅᓯᐅᓯᒪᔪᓂ ᐆᒥᖓ ᐊᑎᓕᐅᖅᑕᐅᓯᒪᔪᒥ ᑭᒡᓕᖃᕐᓂᖓᓄ 

ᐅᖃᐅᓯᐅᓯᒪᔪᓂ ᐆᒥᖓ ᑖᒃᑯᐊ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ 
ᑲᑎᒪᔨᕋᓛᖏᑦ ᖃᐅᔨᒪᓐᓂᕈᑎ ᑐᓴᐅᒪᔾᔪᑎ ᐊᒻᒪᓗ ᑎᑎᖅᑲᓂ 
ᑐᓂᔭᐅᓯᒪᔭᕆᐊᖃᖅᑐᕕᓂᕐᓂ ᑐᒃᓯᕋᖅᑎᒧᑦ ᑐᒃᓯᕋᐅᑎᖓᓂ, ᑭᓯᐊᓂ 
ᑕᐃᒪᐃᓂᖏᑦᑐᑦ; ᐅᕝᕙᓘᓐᓃᑦ 

(c) ᓄᖅᑲᑎᑦᓯᓗᑎ ᐊᑎᓕᐅᖅᑕᐅᓯᒪᔪᒥ, ᑭᓯᐊᓂ ᐋᓐᓂᐊᖃᖅᑕᐃᓕᒪᓂᕐᒧᑦ 
ᐊᑎᓕᐅᕆᔩᑦ ᑲᑎᒪᔨᕋᓛᖏᓐᓄᑦ ᐅᖃᐅᓯᖃᕐᓂᕈᑎ 
ᐊᖏᖅᑕᐅᓂᐊᖏᓐᓂᖓᓄ ᓯᕗᓪᓕᖅᐹᕆᓚᐅᖅᑕᖓᑕ ᐊᑎᓕᐅᖅᑕᐅᓯᒪᔪᑦ 
ᐅᔾᔨᕈᓱᓐᓂᕈᓂ ᑐᓴᐅᒪᔾᔪᑎ ᐅᕝᕙᓘᓐᓃ ᑎᑎᖅᑲᐃᑦ 
ᑐᓂᔭᐅᓯᒪᕆᐊᖃᖅᑐᕕᓂᕐᓂ ᑐᒃᓯᕋᖅᑎᒧᑦ ᑐᒃᓯᕋᐅᑎᒥᓂᒃ, ᑭᓯᐊᓂ 
ᑕᐃᒪᐃᓂᖏᒻᒪᑦ. 

 
ᑐᕌᖅᑎᑦᓯᓂᖅ ᐊᑎᓕᐅᕆᔨᒧᑦ 

(4) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᑐᕌᖅᑎᑦᓯᓗᑎ 
ᐃᓱᒪᑖᕆᔭᒥᓂᒃ ᐊᑖᓂ ᐃᓚᒃᓴᓐᓂᖓᓂ (3) ᐊᑎᓕᐅᕆᔨᒧᑦ. 
 
ᓱᒋᐊᕈᑦ ᐊᑎᓕᐅᑎᑦᓯᔨᒧᑦ 

(5) ᐊᑎᓕᐅᑎᑦᓯᔨ ᐃᒪᓕᐅᕐᓗᓂ 
(a) ᒪᓕᒡᓗᒍ ᐃᓱᒪᑖᕆᔭᐅᔪᖅ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (3)(b)-ᒥ, 

ᑐᓴᐅᒪᑎᑦᓯᓗᓂ ᓗᑦᑖᖑᓂᕐᒧᑦ ᐃᖅᑲᓇᐃᔮᓕᒻᒥ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᖕᒥ ᐃᓕᓐᓂᐊᖅᑎ ᐃᓱᒪᑖᕆᔭᐅᔪᒥᑦ; 

(b) ᒪᓕᒡᓗᒍ ᐃᓱᒪᑖᕆᔭᐅᔪᖅ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (3)(c)-ᒥ, 
(i) ᓇᓗᓇᐃᖅᓯᓗᓂ ᐊᑎᓕᐅᖅᑕᐅᓯᒪᔪᒥ ᑕᒪᒃᑭᒡᓗᒋ ᓄᑖᖑᔪᓕᒫᓂ 

ᑭᒡᓕᖃᕐᓂᐅᔪ ᑐᒃᓯᕋᐅᑎᐅᔪᒥ ᐱᔪᓐᓇᐅᑎᖏᓐᓂ ᓘᑦᑖᖑᓂᕐᒧᑦ 
ᐃᖅᑲᓇᐃᖅᔭᕈᓐᓇᖅᑐ, ᐊᒻᒪᓗ 

(ii) ᖃᐃᔨᒃᑲᐃᓗᑎ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᑭᒡᓕᖃᕐᓂᐅᔪᓂ; ᐅᕝᕙᓘᓐᓂᑦ 

(c) ᒪᓕᒡᓗᒍ ᐃᓱᒪᑖᕆᔭᐅᔪᖅ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (3)(c)-ᒥ, 
(i) ᐲᕐᓗᒍ ᐊᑎᓕᐅᖅᑕᐅᓯᒪᔪ ᐊᑎᓕᐅᖅᑕᐅᓯᒪᔪᓂ, ᐊᒻᒪᓗ 
(ii) ᖃᐃᔨᒃᑲᐃᓗᑎ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 

ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᓄᖅᑲᖅᑎᑕᐅᓂᖓᓂ. 
 

ᐊᕐᕌᕈᑕᒫ ᐊᑎᓕᐅᖅᑕᐅᓂᖅ 
 
ᐊᕐᕌᕈᑕᒫ ᐊᑎᓕᐅᖅᑕᐅᓂᖅ - ᓇᓗᓇᖅᑐ ᐊᑎᓕᐅᖅᑕᐅᓯᒪᔪ 
6. (1) ᐃᓄᖕ ᐊᑎᓕᐅᖅᑕᐅᓯᒪᒍᓂ ᓇᓗᓇᐃᖅᑕᐅᓯᒪᖏᑦᑐᒃᑯ ᐊᑎᓕᐅᖅᑕᐅᓯᒪᔪᓂ 
ᐃᒪᐃᔪᓐᓇᕐᐳ, ᐅᓪᓗᖓᓂ ᐅᕝᕙᓘᓐᓃᑦ ᒫᑦᓯ 31-ᖑᓚᐅᖅᑎᓐᓇᒍ ᐊᕐᕌᕈᑕᒫ, ᑐᓂᓯᓗᓂ 
ᐊᑎᓕᐅᖅᑎᑦᓯᔨᒧᑦ 

(a) ᑐᓴᐅᒪᔾᔪᑎ ᐅᕝᕙᓘᓐᓃ ᑎᑎᖅᑲᐃᑦ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ; 
(b) ᐊᖏᖅᑕᐅᔪ ᐊᑎᓕᐅᖅᑎᑦᓯᔨ ᐱᓯᒪᑎᑦᓯᓂᕐᒧᑦ ᑐᓴᐅᒪᔾᔪᑎ ᐅᕝᕙᓘᓐᓃ 

ᑎᑎᖅᑲᐃᑦ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ ᐊᐅᓚᑦᓯᔨᐅᔪᑦ ᑎᒥᖁᑎᖓ 
ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂ ᐅᕝᕙᓘᓐᓃᑦ ᐊᓯᐊᓂ ᐃᓄᖕᒥᑦ; 
ᐊᒻᒪᓗ 

(c) ᐊᕐᕌᕈᑕᒫ ᐊᑎᓕᐅᖅᑕᐅᓂᖅ ᐊᑭᓕᐅᑎᖓ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ. 
 
ᐊᕐᕌᕈᑕᒫ ᐊᑎᓕᐅᖅᑕᐅᓂᖅ - ᕿᓚᒥᐅᔪᒥ ᐊᑎᓕᐅᖅᑕᐅᓯᒪᓂᖅ 

(2) ᐃᓄᖕ ᕿᓚᒥᐅᔪᒥ ᐊᑎᓕᐅᖅᑕᐅᓯᒪᓂᖅ ᐊᑎᓕᐅᖅᑕᐅᓯᒪᔪᓂ ᐊᕐᕌᕈ ᐊᑕᐅᓯᕐᒥ 
ᐅᖓᑖᓄ ᐃᒪᐃᔪᓐᓇᖅᑐ, ᐊᕐᕌᒍᑕᒫᖅ ᓇᓪᓕᐅᑎᓂᖓᑕ ᐊᑎᓕᐅᖅᑕᐅᓯᒪᓂᖓᓄᑦ, 
ᑐᓂᓯᔪᓐᓇᖅᑐᖅ ᐊᑎᓕᐅᕆᔨᒧᑦ 

(a) ᑐᓴᐅᒪᔾᔪᑎ ᐊᒻᒪᓗ ᑎᑎᖅᑲᐃᑦ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ; 
(b) ᐊᖏᖅᑕᐅᔪ ᐊᑎᓕᐅᖅᑎᑦᓯᔨ ᐱᓯᒪᑎᑦᓯᓂᕐᒧᑦ ᑐᓴᐅᒪᔾᔪᑎ ᐅᕝᕙᓘᓐᓃ 

ᑎᑎᖅᑲᐃᑦ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ ᐊᐅᓚᑦᓯᔨᐅᔪᑦ ᑎᒥᖁᑎᖓ 
ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂ ᐅᕝᕙᓘᓐᓃᑦ ᐊᓯᐊᓂ ᐃᓄᖕᒥᑦ; 
ᐊᒻᒪᓗ 

(c) ᐊᕐᕌᕈᑕᒫ ᐊᑎᓕᐅᖅᑕᐅᓂᖅ ᐊᑭᓕᐅᑎᖓ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ. 
 
ᖃᐅᔨᒃᑲᐃᔾᔪᑎ 

(3) ᐃᒻᒪᖄ ᐃᓄᖕ ᐊᑎᓕᐅᖅᑕᐅᓯᒪᒍᓂ ᑕᒪᐃᓐᓄ, ᐃᓛᑰᖓᔪᓂ ᐅᕝᕙᓘᓐᓃᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᑎᓕᐅᖅᓯᒪᔪᑦ ᒪᓕᒃᓴᖏᒃᑯᑎ ᐃᓚᒃᑲᓐᓂᖓᓂ (1) ᐅᕝᕙᓘᓐᓃᑦ (2) 
ᐊᑎᓕᐅᖅᑎᑦᓯᔨ ᖃᐅᔨᒃᑲᐃᑎᑦᓯᕆᐊᓕᒃ ᐃᓄᖕᒥ ᐅᑯᓂᖓ 

(a) ᒪᓕᖏᓐᓂᖓ; ᐊᒻᒪᓗ 
(b) ᐊᑐᖅᑕᐅᔭᕆᐊᓖᑦ ᓄᖅᑲᖔᑎᑦᓯᑲᐃᓐᓇᓂᕐᒧᑦ ᐃᓅᑉ ᐊᑎᓕᐅᖅᑕᐅᓯᒪᓂᖓ 

ᒪᓕᒃᓴᓂᖏᒃᑯᓂ ᑕᖅᑭᓂ ᒪᕐᕉ ᐃᓗᐊᓂ ᐃᓱᓕᒌᓚᐅᖅᑎᓪᓗᒍ 
ᓇᓗᓇᐃᖅᑕᐅᓯᒪᔪᓂ ᐃᓚᒃᑲᓐᓂᖓᓂ. 

ᓄᖅᑲᖓᑲᐃᓐᓇᖅᑐ 

(4) ᐃᒻᒪᖄ ᐃᓄᖕ ᐊᑎᓕᐅᖅᑕᐅᓯᒪᕈᓂ ᑕᒪᐃᓐᓄ, ᐃᓛᑰᖓᔪᓂ ᐅᕝᕙᓘᓐᓃᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᑎᓕᐅᖅᓯᒪᔪᑦ ᒪᓕᒃᓴᖏᒃᑯᑎ ᐃᓚᒃᑲᓐᓂᖓᓂ (1) ᐅᕝᕙᓘᓐᓃᑦ (2) 
ᑕᖅᑭᓂ ᒪᕐᕉ ᐃᓗᐊᓂ ᐃᓱᓕᒌᓚᐅᖅᑎᓪᓗᒍ ᓇᓗᓇᐃᖅᑕᐅᓯᒪᔪᓂ ᐃᓚᒃᑲᓐᓂᖓᓂ, 
ᐊᑎᓕᐅᖅᑎᑦᓯᔨ ᐃᒪᐃᓕᓗᓂ 

(a) ᓄᖅᑲᑎᓪᓗᒍ ᐊᑎᓕᐅᖅᑕᐅᓯᒪᓂᖓ ᐃᓅᑉ; ᐊᒻᒪᓗ 
(b) ᖃᐃᔨᑎᑦᓯᓗᑎ ᑕᐃᓐᓇ ᐃᓄᖕ 

(i) ᓄᖅᑲᖓᑲᐃᓇᓯᒪᓂᖓ, ᐊᒻᒪᓗ 
(ii) ᐊᑐᖅᑕᐅᔭᕆᐊᓖᑦ ᓄᖅᑲᑎᑦᓯᓂᕐᒧᑦ ᓄᖅᑲᖓᑲᐃᓇᓯᒪᓂᖓ. 

 
ᓄᖅᑲᑎᑦᓯᓂᕐᒧ ᓄᖅᑲᖓᑲᐃᓇᓯᒪᓂᖓ 

(5) ᐅᖃᐅᓯᐅᓯᒪᔪᓂ ᐆᒥᖓ ᐃᓚᒃᑲᓐᓂᖓᓂ (6), ᑭᓯᐊᓂ, ᒪᓕᒡᓗᒍ 
ᓄᖅᑲᖓᑲᐃᓇᓯᒪᓂᖓ ᐃᓚᒃᑲᓐᓂᖓᓄ (4), ᐃᓄᖕ ᒪᓕᒃᓴᖅᑐ ᐊᑐᕆᐊᓕᖕᒥᓂ ᑕᐃᑲᓂ 
ᐃᓚᒃᑲᓐᓂᖓᓂ (1) ᐅᕝᕙᓘᓐᓃᑦ (2) ᐊᒻᒪᓗ ᐊᑭᓖᕈᓂ ᐊᑭᓕᐅᑎᖓ ᐋᖅᑭᒃᑕᐅᓯᒪᔪᑦ 
ᒪᓕᒐᕋᓛᓂ, ᐊᑎᓕᐅᖅᑎᑦᓯᔨ ᓄᖅᑲᑎᑦᓯᓗᓂ ᓄᖅᑲᖓᑲᐃᓐᓇᕐᓂᖓ ᐃᓅᑉ 
ᐊᑎᓕᐅᖅᑕᐅᓯᒪᓂᖓᓂ. 
 
ᑕᑕᑎᕆᑲᓐᓂᖅ 

(6) ᑭᓯᐊᓂ ᐃᓅᑉ ᐊᑎᓕᐅᖅᑕᐅᓯᒪᓂᖓ ᓄᖅᑲᖅᑎᑕᐅᒍᓂ ᐃᓚᒃᑲᓐᓂᖓᓄ (4) ᐊᒻᒪᓗ 
ᒪᓕᒃᓴᓂᖏᒃᑯᓂ ᒪᓕᒋᐊᖃᖅᑕᒥᓂ ᑖᒃᑯᓂᖓ ᐃᓚᒃᑲᓐᓂᖓᓂ (1) ᐅᕝᕙᓘᓐᓃᑦ (2)-ᒥ 
ᐅᕝᕙᓘᓐᓃᑦ ᐊᑭᓖᑲᓐᓂᕐᑎᓪᓗᒍ ᐊᑭᓕᐅᑎᖓᓂ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᒥ ᑕᖅᑮ 
ᐱᖑᓲᔪᖅᑐᐃᑦ ᐃᓗᐊᓂ ᐃᓱᓕᓚᐅᖅᑎᓪᓗᒍ ᑎᑎᕋᖅᓯᒪᔪᒥ ᐃᓚᒃᑲᓐᓂᖓᓂ, ᐊᑎᓕᐅᖅᑎᑦᓯᔨ 
ᐃᒪᐃᔪᓐᓇᕐᑐ 

(a) ᖁᔭᓈᕐᓗᒍ ᐃᓅᑉ ᐊᑎᓕᐅᖅᑕᐅᓯᒪᓂᖓ ᐊᒻᒪᓗ ᐲᕐᓗᒍ 
ᐊᑎᓕᐅᖅᑕᐅᓯᒪᔪᖅ ᐅᕝᕙᓘᓐᓃᑦ ᐊᑎᓕᐅᓯᒪᔪᓂ; ᐊᒻᒪᓗ 

(b) ᐊᑐᖁᔨᓪᓗᑎ ᐃᓄᖕᒥ ᐆᑦᑐᑲᓐᓂᖁᓪᓗᒍ ᐊᑎᓕᐅᖅᑕᐅᒐᓱᐊᕐᓂᕐᒧᑦ 
ᒪᓕᒡᓗᒍ ᐃᓚᖓ 4. 

 
ᖃᐅᔨᒃᑲᐃᔾᔪᑎ 

(7) ᒪᓕᒡᓗᒍ ᖁᔭᓈᖅᑕᐅᓂᖓ ᐃᓚᒃᑲᓐᓂᖓᓄ (6), ᐊᑎᓕᐅᖅᑎᑦᓯᔨ 
ᖃᐅᔨᒃᑲᐃᑎᑦᓯᓗᓂ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᖕᒥᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ 
ᐃᓕᓐᓂᐊᖅᑎᒥ ᖁᔭᓈᖅᑕᐅᑎᓪᓗᒍ. 
 
ᐃᓂᖅᑎᕆᓂᕐᒧᑦ ᐱᔾᔪᑏᑦ 
7.  ᐊᑎᓕᐅᖅᑎᑦᓯᔨ ᖃᐅᔨᒃᑲᐃᓗᓂ ᒪᓕᒐᕐᑎᒍ ᖃᐅᔨᓴᕆᐊᖅᑎᒧ ᑐᓴᐅᒪᔾᔪᑎ ᐅᕝᕙᓘᓐᓃ 
ᑎᑎᖅᑲᐃᑦ ᑐᓂᔭᐅᓯᒪᒻᒪᖔᑕ ᒪᓕᒡᓗᒍ ᐃᓚᖓ 6 ᓇᓗᓇᐃᖅᓯᔪᒥ ᓈᒻᒪᖏᑦᑐᒥ ᐱᓕᕆᔪᒥ. 

ᓘᑦᑖᖅ ᐃᖅᑲᓇᐃᔭᖅᑎᐅᖏᑦᑐ 
8. (1) ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 
ᑐᓂᓯᓐᓂᖏᑉᐸ ᐊᕐᕌᕈᑕᒫᖅᓯᐅᑎᒥᒃ ᐊᑎᓕᐅᖅᓯᒪᓂᖓ ᐃᓚᖓ 6-ᒥ, ᐅᕝᕙᓘᓐᓃᑦ 
ᑕᐃᒪᐃᖁᔨᓐᓂᖏᑉᐸᑦ, ᓗᑦᑖᖑᓂᕐᒧᑦ ᓄᓇᕗᒻᒥ ᐅᕝᕙᓘᓐᓃᑦ ᐊᓯᐊᓂ ᒪᓕᒐᐃᑦ ᐃᓗᐊᓂ 
ᐊᐅᓚᑕᐅᔪᓐᓇᖅᑐᓂ ᐋᖅᑭᒃᑕᐅᓯᒪᔪᓂ ᐆᓪᓗᒥᒧᑦ ᑎᑭᐅᑎᔭᕆᐊᖃᕐᒪᑕ ᐊᑐᕆᐊᓖᑦ 
ᐋᖅᑭᒃᑕᐅᓯᒪᔪᓂ ᒪᓕᒐᕋᓛᓂ, ᐊᑎᓕᐅᖅᑎᑦᓯᔨ ᖃᐃᔨᒃᑲᐃᑎᑦᓯᓗᓂ ᐋᓐᓂᐊᖃᖅᑕᐃᓕᒪᓂᕐᒧᑦ 
ᐊᑎᓕᐅᕆᔩᑦ ᑲᑎᒪᔨᕋᓛᖏᓐᓄᑦ. 
 
ᖁᔭᓈᖅᑕᐅᔪ 

(2) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᖁᔭᓈᑎᑦᓯᓗᑎ 
ᐊᑎᓕᐅᖅᑕᐅᓯᒪᔪᒥ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᖕᒥᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ 
ᐃᓕᓐᓂᐊᖅᑎᒥ ᐊᒻᒪᓗ ᖃᐅᔨᒃᑲᐃᓗᑎ ᐊᑎᓕᐅᕆᔨᒥ ᖁᔭᓈᖅᑕᐅᑐᐃᓐᓇᕆᐊᓕᒃ ᐃᒪᐃᒍᑎ 

(a) ᐃᖅᑲᓇᐃᔭᕐᓂᖏᒃᑯᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᓇᕗᒻᒥ 
ᐅᕝᕙᓘᓐᓃᑦ ᐊᓯᐊᓂ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂ ᒪᓕᒡᓗᒋ 
ᖃᐅᔨᓴᕐᓂ ᒪᓐᓇᒨᖓᔪᑦ ᐊᑐᖅᑕᐅᔭᕆᐊᓖᑦ ᐋᖅᑭᒃᑕᐅᓯᒪᔪᓂ ᒪᓕᒐᕋᓛᓂ; 
ᐊᒻᒪᓗ 

(b) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᐅᖃᐅᓯᐅᔪᒃᑯᑦ 
ᐱᔪᓐᓇᖅᑎᑦᓯᔾᔪᑎᖃᕈᓐᓃᕈᑎ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ. 

 
ᖃᐅᔨᒃᑲᐃᔾᔪᑎ 

(3) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏ ᖃᐅᔨᒃᑲᐃᑎᑦᓯᓗᑎ 
ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᐊᒻᒪᓗ 
ᑐᓂᓯᓯᒪᓗᑎ ᑖᒃᑯᓄᖓ ᐱᔾᔪᑎᖃᑦᓯᐊᕐᓗᑎ ᑐᓂᓯᓂᕐᒧᑦ ᑐᑭᓯᒋᐊᕈᑎᓂᒃ ᐅᕝᕙᓘᓐᓃᑦ ᑎᑎᖅᑲᓂ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᖁᔭᓈᕐᑎᑦᓯᓂᐊᕈᑎ 
ᐊᑎᓕᐅᖅᑕᐅᓯᒪᓂᖓᓄ ᐃᓚᒃᑲᓐᓂᖓᓄ (2)-ᒥᑦ. 
 
ᐃᓱᒪᖅᓴᖅᓯᐅᕐᓂᖅ 

(4) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᐃᓱᒪᖅᓴᖅᓯᐅᕐᓗᑎ 
ᑐᓴᐅᒪᔾᔪᑎ ᐊᒻᒪᓗ ᑎᑎᖅᑲᓂᒃ ᑐᓂᔭᐅᓯᒪᔪᓂ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᕐᒧ ᐅᕝᕙᓘᓐᓃ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᒧ ᒪᓕᒡᓗᒍ ᑐᓴᐅᒪᔾᔪᑎᒥᒃ ᐃᓚᒃᑲᓐᓂᖓᓂ (3)-ᒥ 
ᐃᓱᒪᑖᓕᐅᓚᐅᖅᑎᓐᓇᒋᑦ. 
 
ᖃᐅᔨᒃᑲᐃᔾᔪᑎ 

(5) ᒪᓕᒡᓗᒍ ᖁᔭᓈᖅᑕᐅᓂᖓ ᐃᓚᒃᑲᓐᓂᖓᓄ (2), ᐊᑎᓕᐅᖅᑎᑦᓯᔨ ᐃᒪᐃᒡᓗᓂ 
(a) ᐲᕐᓗᒍ ᐊᑎᓕᐅᖅᑕᐅᓯᒪᔪ ᐊᑎᓕᐅᖅᑕᐅᓯᒪᔪᓂ; ᐊᒻᒪᓗ 
(b) ᖃᐅᔨᒃᑲᐃᑎᑦᓯᓗᑎ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᕐᒧ ᐅᕝᕙᓘᓐᓃᑦ 

ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᖁᔭᓈᖅᑕᐅᑎᓪᓗᒍ. 

ᖃᐅᔨᓴᕐᓂᕐᒧᑦ ᐱᔪᓐᓇᐅᑎ 
 
ᑐᒃᓯᕋᐅᑎ ᖃᐅᔨᓴᕐᓂᕐᒧᑦ ᐱᔪᓐᓇᐅᑎᒧ 
9. (1) ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᑐᒃᓯᕋᔪᓐᓇᖅᑐ ᐋᓐᓂᐊᕕᒻᒥ ᖃᐅᔨᓴᕐᓂᕐᒧᑦ 
ᐱᔪᓐᓇᐅᑎᒧ ᐱᓕᕆᓗᓂ ᖃᐅᔨᓴᕐᓂᕐᒧᑦ ᑐᓂᓯᓗᓂ ᑐᒃᓯᕋᐅᑎᒥᒃ ᐊᑎᓕᐅᖅᑎᑦᓯᔨᒧᑦ ᐅᑯᓂᖓ 
ᐱᖃᓯᐅᑎᓗᒍ 

(a) ᓇᓗᓇᐃᖅᓯᒪᔪᓂ ᖃᓄᐃᑦᑑᓂᐊᕐᓂᖓᑕ ᐋᓐᓂᐊᕕᒻᒥ ᖃᐅᔨᓴᕐᓂᕐᒧᑦ 
ᐱᓕᕆᓚᖓᔪᑦ; 

(b) ᓇᒥ ᐅᕝᕙᓘᓐᓃᑦ ᓇᒥᐅᔪᓂ ᐋᓐᓂᐊᕕᒻᒥ ᖃᐅᔨᓴᕐᓂᕐᒧᑦ ᐱᓕᕆᓚᖓᔪᑦ; 
(c) ᐆᓪᓗᐃᑦ ᐋᓐᓂᐊᕕᒻᒥ ᖃᐅᔨᓴᕐᓂᕐᒧᑦ ᐱᓕᕆᓚᖓᑎᓪᓗᒋ; 
(d) ᑐᑭᓯᒋᐊᕈᑎᓂᒃ ᐊᒻᒪᓗ ᑎᑎᖅᑲᐃᑦ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ; 
(e) ᐊᖏᖅᑕᐅᔪ ᐊᑎᓕᐅᖅᑎᑦᓯᔨ ᐱᓯᒪᑦᓯᓂᕐᒧᑦ ᑐᑭᓯᒋᐊᕈᑎᓂᒃ ᐊᒻᒪᓗ 

ᑎᑎᖅᑲᓂ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ ᐊᐅᓚᑦᓯᔨᐅᔪᑦ ᑎᒥᖁᑎᖓ 
ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂ ᐅᕝᕙᓘᓐᓃᑦ ᐊᓯᐊᓂ ᐃᓄᖕᒥᑦ; 
ᐊᒻᒪᓗ  

(f) ᑐᒃᓯᕋᐅᑎᐅᑉ ᐊᑭᓕᐅᔾᔪᑎᖓ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ. 
 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏ 

(2) ᐊᑎᓕᐅᖅᑎᑦᓯᔨ ᑐᓂᓯᓗᓂ ᑐᒃᓯᕋᐅᑎᓂᒃ ᒪᓕᒡᓗᒍ ᐃᓚᒃᑲᓐᓂᖓᓂ (1) 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᓄ. 
 
ᓴᖅᑭᑎᑦᓯᓂᖅ ᐱᔪᓐᓇᐅᑎᒥᒃ 

(3) ᒪᓕᒡᓗᒍ ᑐᒃᓯᕋᐅᑎ ᐃᓚᒃᑲᓐᓂᖓᓂ (1)-ᒥ, ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ 
ᑲᑎᒪᔨᕋᓛᖏ ᐊᖏᕈᓐᓇᖅᑐᑦ ᖃᐅᔨᓴᕐᓂᕐᒧᑦ ᐱᔪᓐᓇᐅᑎᒧ ᐊᒻᒪᓗ ᑐᕌᕐᓗᒍ ᐊᖏᖅᑕᐅᓯᒪᓂᖓ 
ᐊᑎᓕᐅᖅᑎᑦᓯᔨᒧᑦ ᐃᒪᐃᓕᖓᒍᓂ 

(a) ᖃᐅᔨᓴᕐᓂ ᐱᓕᕆᐊᖑᓚᖓᕗᖅ ᒪᓕᒡᓗᒋ ᐊᑐᖅᑕᐅᔪᓐᓇᖅᑐᑦ ᒪᓕᒐᐃᑦ 
ᐊᒻᒪᓗ ᐃᓕᖅᑯᓰᑦ ᐊᑐᖅᑕᐅᕙᑦᑐᑦ; ᐊᒻᒪᓗ 

(b) ᐃᓱᒪᒋᓗᒋᑦ ᖃᓄᐃᓕᖓᓐᓂᐅᔪ, ᐱᔾᔪᑎᖃᖏᓚᕐ ᐊᖏᖅᑕᐅᖏᑦᑑᒋᐊᒃᓴ 
ᑐᒃᓯᕋᐅᑎᒥᒃ. 

ᑭᒡᓕᖏᑦ 
(4) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᐊᖏᕈᓐᓇᖅᑐᑦ 

ᐃᓚᒃᑲᓐᓂᖓᓂ (3) ᐅᖃᐅᓯᐅᓯᒪᔪᓂ ᐆᒥᖓ ᑭᒡᓕᖃᕐᕕᐅᔪᓂ, ᐃᓱᒪᒋᓗᒋᑦ 
ᖃᓄᐃᓕᖓᔾᔪᑕᐅᔪᓕᒫᑦ, ᓇᓗᓇᐃᖅᓯᕗᑦ ᐊᑑᑎᖃᕐᓂᖏᓐᓄᑦ ᓴᐳᒻᒥᑎᑦᓯᓂᕐᒧᑦ ᐃᓄᓕᒫᓄᑦ. 
 
ᖃᐅᔨᒃᑲᐃᔾᔪᑎ ᑐᒃᓯᕋᖅᑎᒧ 

(5) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᖃᐅᔨᑎᑦᓯᓗᑎ ᑐᒃᓯᕋᖅᑎᒥ 
ᐊᒻᒪᓗ ᐱᕕᖃᑦᓯᐊᑎᑦᓯᓗᑎ ᑐᓂᓯᔭᕆᐊᒃᓴᕐ ᑐᓴᐅᒪᔾᔪᑎ ᐊᒻᒪᓗ ᑎᑎᖅᑲᓂᒃ ᐃᒪᐃᓕᖓᒍᑎ 

(a) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᐊᖏᑦᔮᖏᒃᑯᑎ 
ᖃᐅᔨᓴᕐᓂᕐᒧᑦ ᐱᔪᓐᓇᐅᑎᒥᒃ; ᐅᕝᕙᓘᓐᓃᑦ 

(b) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᐅᖃᐅᓯᐅᓯᒪᔪᓂ 
ᐊᖏᕈᑕᐅᔪᒥᒃ ᑭᒡᓕᖃᕐᓗᑎ ᐃᓚᒃᑲᓐᓂᖓᓄ (4). 

 
ᐃᓱᒪᖅᓴᖅᓯᐅᕐᓂᖅ 

(6) ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᐃᓱᒪᖅᓴᖅᓯᐅᕐᓗᑎ ᐊᓯᖏᓐᓂ 
ᑐᓴᐅᒪᔾᔪᑎ ᐊᒻᒪᓗ ᑎᑎᖅᑲᓂᒃ ᑐᓂᓯᓗᑎ ᑐᒃᓯᕋᖅᑎᒧ ᒪᓕᒡᓗᒍ ᖃᐅᔨᒃᑲᐃᔾᔪᑎ 
ᐃᓚᒃᑲᓐᓂᖓᓂ (5) ᓯᕗᓂᐊᒍ ᐃᓱᒪᖅᓴᖅᓯᐅᓚᐅᖅᑎᓐᓇᒋᑦ. 
 
ᓴᖅᑭᑕᐅᔪᖅ ᐱᔪᓐᓇᐅᑎᓄᑦ ᐊᑎᓕᐅᖅᑎᑦᓯᔨᒧᑦ 

(7) ᒪᓕᒡᓗᒍ ᐸᐃᑉᐹ ᓇᓗᓇᐃᒃᑯᑕ ᐊᖏᕈᑕᐅᓯᒪᔪᒥ ᓴᖅᑭᑕᐅᓯᒪᔪᒥ 
ᐃᓚᒃᑲᓐᓂᖓᓂ (3), ᐊᑎᓕᐅᖅᑎᑦᓯᔨ ᐃᒪᐃᓕᓗᓂ 

(a) ᓴᖅᑭᑎᑦᓯᓗᑎ ᖃᐅᔨᓴᕐᓂᕐᒧᑦ ᐱᔪᓐᓇᐅᑎ ᑐᒃᓯᕋᖅᑎᒧ; 
(b) ᓇᓗᓇᐃᖅᓯᓗᓂ ᒪᓕᒃᑕᐅᔭᕆᐊᓖᑦ ᖃᐅᔨᓴᕐᓂᕐᒧᑦ ᐱᔪᓐᓇᐅᑎᒥᒃ: 

(i) ᐅᓪᓗᖓ ᐊᑐᓕᕐᓂᖓ, 
(ii) ᓇᒥ ᐅᕝᕙᓘᓐᓃᑦ ᓇᒥᐅᔪᓂ ᐋᓐᓂᐊᕕᒻᒥ ᖃᐅᔨᓴᕐᓂᕐᒧᑦ 

ᐱᓕᕆᐊᖑᔪᓂᒃ ᑖᒃᓱᒪ ᐊᑖᓂ, 
(iii) ᖃᓄᐃᑦᑑᓂᐊᕐᓂᖓᑕ ᐋᓐᓂᐊᕕᒻᒥ ᖃᐅᔨᓴᕐᓂᕐᒧᑦ ᐱᓕᕆᓚᖓᔪᑦ 

ᑖᒃᓱᒪ ᐊᑖᓂ; ᐊᒻᒪᓗ 
(c) ᐊᑑᑎᖃᕈᓂ, ᓇᓗᓇᐃᖅᓯᓗᓂ ᖃᐅᔨᓴᕐᓂᕐᒧᑦ ᐱᔪᓐᓇᐅᑎᒥᒃ 

ᑭᒡᓕᓕᒫᖏᓐᓂ ᐱᖃᓯᐅᑎᔪᓂ ᐊᖏᕈᑕᐅᔪᒥ. 
 
ᖃᐅᔨᒃᑲᐃᔾᔪᑎ 

(8) ᐊᑎᓕᐅᖅᑎᑦᓯᔨ ᖃᐃᔨᒃᑲᐃᑎᑦᓯᓗᓂ ᑐᒃᓯᕋᖅᑎᒥ ᐅᑯᓂᖓ 
(a) ᓴᖅᑭᑕᐅᓯᒪᓂᖓ ᖃᐅᔨᓴᕐᓂᕐᒧᑦ ᐱᔪᓐᓇᐅᑎᒥᒃ; ᐅᕝᕙᓘᓐᓃᑦ 
(b) ᐃᓱᒪᑖᕆᔭᐅᔪᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ 

ᐊᖏᕐᑎᓐᓇᒋᑦ ᖃᐅᔨᓴᕐᓂᕐᒧᑦ ᐱᔪᓐᓇᐅᑎᒥᒃ. 
 
ᐊᑑᑎᖓ 

(9) ᖃᐅᔨᓴᕐᓂᕐᒧᑦ ᐱᔪᓐᓇᐅᑎ ᐃᓱᓕᒃᐸᑦ ᐊᑐᕐᓂᖃᕐᓂᖓ ᐊᑎᓕᐅᖅᑕᓯᒪᓂᖓ ᑖᒃᓱᒪ 
ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐊᑎᓕᐅᖅᑕᐅᓯᒪᔪᒧᑦ ᓴᖅᑭᑕᐅᔪᕕᓂᖅ ᑖᒃᓱᒧᖓ ᐱᖁᔭᕐᒧᑦ 
ᓄᖅᑲᖅᑎᑕᐅᔪᖅ, ᖁᔭᓈᖅᑕᐅᔪᖅ ᐅᕝᕙᓘᓐᓃᑦ ᓴᒃᑯᑕᐅᔪᕕᓂᐅᑉᐸᑦ. 
 
ᖃᐅᔨᓴᖅᑏᑦ ᐱᖁᔭᖓᑦ 

(10) ᑐᑭᓯᐅᒪᓇᕐᓂᖅᓴᐅᓂᐊᕐᒪᑦ, ᐱᖁᔭᐅᓯᒪᔪᒥᒃ ᑎᒍᒥᐊᖅᑏᑦ ᖃᐅᔨᓴᕈᑎᓂᒃ 
ᐱᔪᓐᓇᐅᑎᖃᖅᑐᐃᑦ ᐃᓚᖓᑎᒍ ᐱᖁᔭᐅᑉ ᑖᒃᑯᐊ ᐃᓚᒋᐊᖅᓯᒪᔪᑦ ᓇᓪᓕᐊᒍᑐᐃᓐᓇᖓᑕ 
ᐱᖁᔭᐅᓯᒪᔪᓂ ᐃᓚᖓᑎᒍ ᖃᐅᔨᓴᖅᑏᑦ ᐱᖁᔭᖓᓐᓂ. 

ᐅᓐᓂᕐᓗᖕᓂᖅ ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄ 
 
ᖁᑦᓯᕐᓂᖅᓴᒧ ᐅᓐᓂᕐᓗᖕᓂᖅ 
10. (1) ᐃᓄᖕ ᐅᖃᐅᓯᐅᓯᒪᔪᓂ ᐃᓱᒪᑖᕆᔭᐅᔪᒥ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ 
ᑲᑎᒪᔨᕋᓛᖏᓄᑦ ᖁᑦᓯᕐᓂᖅᓴᒧ ᐅᓐᓂᕐᓗᕈᓐᓇᖅᑐ ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ. 
 
ᑲᒪᑦᔪᑎᒃᓴᐃᑦ 

(2) ᑕᐃᒪᐃᑲᓗᐊᖅᑎᓪᓗᒍ ᐃᓚᒃᑲᓐᓂᖓᓂ 84(2) ᐊᒻᒪᓗ ᐃᓚᖓ 89 ᒪᓕᒐᓕᕆᓂᕐᒧᑦ 
ᐱᖁᔭᖓᓂ, ᖁᑦᓯᕐᓂᒃᓴᒧ ᐅᓐᓂᕐᓗᒃᑐ ᑖᒃᓱᒧᖓ ᐃᓚᖓᓄ 

(a) ᐱᖃᓯᐅᑎᖏᓪᓗᒍ ᐱᒋᐊᕈᑎᒥ ᓄᑖᒧ ᐃᖅᑲᖅᑐᒐᔅᓴᓕᐊᒥ ᓄᓇᕗᑦ 
ᐃᖅᑲᖅᑐᐃᕕᓕᕆᔨᒃᑯᖏᓐᓄ; 

(b) ᓴᖅᑭᑕᐅᓯᒪᔪᓕᒫᑦ ᓇᓗᓇᐃᒃᑯᑕᐃᑦ ᑲᑎᖅᓱᖅᑕᐅᓯᒪᔪᓂ ᐅᓐᓂᕐᓗᒃᑎᒧᑦ; 
(c) ᓴᖅᑭᑕᐅᓯᒪᔪᑦ ᑎᑎᕋᖅᓯᒪᔪᓂ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ 

ᑲᑎᒪᔨᕋᓛᖏᓐᓂ ᑐᓂᔭᐅᓯᒪᔪᑦ ᐃᓚᒃᑲᓐᓂᖓᓂ (3); ᐊᒻᒪᓗ 
(d) ᓇᓗᓇᐃᖅᑕᐅᓯᒪᔪ ᓇᑭᖔᖅᓯᒪᒻᒪᖔᑦ ᐱᔾᔪᑎᖃᑦᑎᐊᕐᓂᖓᓄ, ᑭᓯᐊᓂ 

ᐊᐱᖅᑯᑎᖃᕈᑎ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂ 
ᓇᓗᓇᐃᖅᑕᐅᑎᓪᓗᒍ ᓇᑭᖔᖅᓯᒪᒻᒪᖔᑕ ᓈᒻᒪᓂᕆᔭᖓᓄ. 

 
ᑎᑎᕋᖅᑕᐅᓯᒪᔪᑦ 

(3) ᐃᓱᒪᑖᕆᔭᐅᔪ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᓐᓄᑦ 
ᖁᑦᓯᕐᓂᖅᓴᒧ ᐅᓐᓂᕐᓗᕈᓂ ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄ, ᐃᒃᓯᕙᐅᑕᕆᔭᐅᔪᖅ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᓐᓄᑦ ᑐᓂᓯᓗᓂ ᑎᑎᖅᑲᐅᓯᐊᖏᓐᓂ ᑖᒃᑯᐊ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ ᒪᓕᓪᓗᒋᑦ ᐃᓱᒪᑖᕆᔭᐅᔪᖅ 
ᐃᖅᑲᖅᑐᐃᕕᓕᕆᔨᒃᑯᑦ ᑎᑎᕋᖅᑎᖓᓄ ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄ, ᐱᖃᓯᐅᑎᓗᒋ 
ᓱᓇᒃᑯᑖᓕᒫᑦᓯᐊᑦ ᑐᓂᔭᐅᓂᐊᖅᑐᓄ ᐃᓱᒪᓕᐅᕈᑕᐅᔪᒥᒃ ᐃᖅᑲᖅᑐᐃᔨᒧᑦ ᕿᒥᕐᕈᖃᓐᓂᕐᒧᑦ 
ᒪᓕᒡᓗᒍ ᑖᒃᑯᐊ ᒪᓕᒃᑕᐅᔭᕆᐊᓖᑦ ᓄᓇᕗᑦ ᐃᖅᑲᖅᑐᐃᕝᕕᖕᒥ. 
 
ᐃᓱᒪᑖᕆᔭᐅᔪ ᖁᑦᓯᓂᖅᓴᒧ ᐅᓐᓂᕐᓗᖕᓂᖅ 

(4) ᖁᑦᓯᓂᖅᓴᒧ ᐅᓐᓂᕐᓗᖕᓂᖅ ᑖᒃᓱᒪ ᐃᓚᖓᓂ, ᓄᓇᕗᑦ ᐃᖅᑲᖅᑐᐃᕕᓕᕆᔨᒃᔪᐊᒃᑯᑦ 
ᐃᒪᐃᔪᓐᓇᖅᑐ 

(a) ᑭᓱᑐᐃᓐᓇᐃᑦ ᓇᓂᔭᐅᔪᑦ, ᐅᖃᐅᓯᕆᔭᐅᔪᓂ, ᓴᖅᑭᑕᐅᔪᕕᓂᐅᕆᐊᓖᑦ; 
(b) ᐱᑕᖃᕈᓐᓃᕐᓗᓂ, ᓇᓗᓇᐃᕐᓯᓗᑎ ᐅᕝᕙᓘᓐᓃᑦ ᐊᔾᔨᐅᖏᑦᑐᓂ 

ᐃᓱᒪᑖᕐᓗᑎ ᐅᕝᕙᓘᓐᓃᑦ ᐃᓚᐃᓐᓇᖓᓂ; ᐅᕝᕙᓘᓐᓃᑦ 
(c) ᑐᕌᕐᓗᒍ ᐱᓕᕆᐊᖑᔪ ᑖᒃᑯᓄᖓ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ 

ᑲᑎᒪᔨᕋᓛᖏᓐᓄᑦ ᐃᓱᒪᖅᓴᖅᓯᐅᒍᑕᐅᓂᐊᕐᒪᑦ ᒪᓕᒡᓗᒋ ᒪᓕᒋᐊᓖᑦ 
ᐋᖅᑭᒃᑕᐅᓯᒪᔪᑦ ᐃᖅᑲᖅᑐᐃᕕᑯᓐᓄᑦ. 

ᐊᑎᓕᐅᕐᓂ 
(5) ᐊᑎᓕᐅᖅᑎᑦᓯᔨ ᐃᒪᐃᓕᓗᓂ, ᒪᓕᒡᓗᒍ ᐃᓱᒪᑖᕆᔭᐅᔪᑦ ᓄᓇᕗᑦ 

ᐃᖅᑲᖅᑐᐃᕕᓕᕆᔨᒃᔪᐊᒃᑯᓐᓄᑦ ᑖᒃᓱᒪ ᐃᓚᖓᓂ, 
(a) ᐊᑎᓕᐅᕐᓗᒍ ᐃᓄᖕ ᐊᑎᓕᐅᖅᑕᐅᓯᒪᔪᓂ, ᐋᖅᑭᒋᐊᕐᓗᒍ 

ᐊᑎᓕᐅᖅᑕᐅᓯᒪᓂᖓ, ᐅᕝᕙᓘᓐᓃᑦ ᐲᕐᓗᒍ ᐊᑎᓕᐅᖅᑕᐅᓯᒪᓂᖓ 
ᐊᑎᓕᐅᖅᑕᐅᓯᒪᔪᓂ; ᐅᕝᕙᓘᓐᓃᑦ 

(b) ᓴᖅᑎᑦᓯᓗᑎ, ᐋᖅᑭᒋᐊᕐᓗᒍ ᐅᕝᕙᓘᓐᓃᑦ ᖁᔭᓈᕐᓗᒍ ᖃᐅᔨᓴᕐᓂᕐᒧᑦ 
ᐱᔪᓐᓇᐅᑎ. 

 
ᐱᔪᓐᓇᐅᑎᖏᑦ ᐃᖅᑲᓇᐃᔭᕈᓐᓇᕐᓂᖓᓄᑦ - ᑕᒪᐃᓐᓄ ᐊᒻᒪᓗ ᐃᓚᒃᑰᖓᔪᓄ ᐊᑎᓕᐅᖅᑕᐅᓯᒪᔪᑦ 
 
ᑕᒪᐃᓐᓄ ᐊᑎᓕᐅᖅᑕᐅᓂᖅ 
11. (1) ᐃᓄᖕ ᐊᑎᓕᐅᖅᑕᐅᓯᒪᔪ ᑕᒪᐃᓐᓄ ᐊᑎᓕᐅᖅᑕᐅᓂᓯᒪᔪᓂ ᐱᔪᓐᓇᐅᑎᓕᒃ 
ᓘᑦᑖᖑᓂᕐᒧᑦ ᐃᖅᑲᓇᐃᖅᔭᕈᓐᓇᖅᑐ. 
 
ᐃᓚᒃᑰᖓᔪᓄ ᐊᑎᓕᐅᖅᑕᐅᓂᖅ 

(2) ᐃᓄᖕ ᐊᑎᓕᐅᖅᑕᐅᓯᒪᔪᖅ ᐃᓚᒃᑰᖓᔪᓄ ᐊᑎᓕᐅᖅᑕᐅᔪᓂ ᑭᓯᐊᓂ ᑕᒪᐃᓐᓄ 
ᐊᑎᓕᐅᖅᑕᐅᓯᒪᒐᓂ ᐱᔪᓐᓇᐅᖃᖅᐳᖅ ᓘᑦᑖᖑᓂᕐᒧᑦ ᐃᖅᑲᓇᐃᖅᔭᕈᓐᓇᖅᑐ ᑭᓯᐊᓂ 
ᓇᓪᓕᐊᓐᓅᖓᕕᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐃᓅᑉ ᓇᓗᓇᐃᒃᑯᑕᖅᑖᒍᑎᖓᓄ ᓲᕐᓗ 
ᐃᓛᒃᑰᖓᔭᖓᒍ. 
 
ᑭᒡᓕᖏᑦ 

(3) ᐱᔪᓐᓇᐅᑎ ᓘᑦᑖᖑᓂᕐᒧᑦ ᐃᖅᑲᓇᐃᖅᔭᕈᓐᓇᕐᓂ ᑖᒃᓱᒪ ᐃᓚᖓᓄ ᐅᖃᐅᓯᐅᓯᒪᔪᓂ 
ᑭᒡᓕᖃᖅᑎᑕᐅᔪᑦ ᐊᑐᓕᖁᔭᐅᔪᓂ ᐊᑎᓕᐅᖅᑕᐅᓯᒪᔪᓕᐊᖓᓂ. 
 
ᐲᖅᑕᐅᔪᖅ ᑕᒪᐃᓐᓂ ᐊᒻᒪᓗ ᐃᓚᒃᑰᖓᔪᑦ ᐊᑎᓕᐅᖅᑕᐅᓯᒪᔪᓂ 
12. ᐊᑎᓕᐅᖅᑎᑦᓯᔨ ᐲᖅᓯᓗᓂ ᕿᓚᒥᐅᔪᒥ ᐊᑎᓕᐅᖅᑕᐅᓯᒪᔪᒥ ᑕᒪᐃᓐᓅᖓᔪᓂ ᐅᕝᕙᓘᓐᓃᑦ 
ᐃᓚᒃᑰᖓᔪᒥ ᐊᑎᓕᐅᖅᑕᐅᓯᒪᓂᖅ ᖁᔭᓈᖅᑕᐅᑎᓪᓗᒍ ᐊᑎᓕᐅᖅᑕᐅᓯᒪᔪᓂ. 

 
ᐱᔪᓐᓇᐅᑎᖏᑦ ᐃᖅᑲᓇᐃᔭᕈᓐᓇᕐᓂᖓᓄᑦ - ᐃᓕᓐᓂᐊᖅᑐᓕᕆᓂᕐᒧᑦ ᐊᑎᓕᐅᖅᑕᐅᓂ 

 
ᐱᔪᓐᓇᐅᑎᖏᑦ ᐃᖅᑲᓇᐃᔭᕈᓐᓇᕐᓂᖓᓄᑦ 
13. (1) ᐃᓄᖕ ᐊᑎᓕᐅᖅᑕᐅᓯᒪᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐊᑎᓕᐅᖅᑕᐅᓯᒪᔪᓂ 
ᐱᔪᓐᓇᐅᑎᓕᒃ ᓘᑦᑖᖑᓂᕐᒧᑦ ᐃᖅᑲᓇᐃᔭᕈᓐᓇᖅᑐ ᓇᓗᓇᐃᖅᑕᐅᓯᒪᔪᑦ ᒪᓕᒡᓗᒋ ᒪᓕᒐᕋᓛᓂ 
ᐊᑕᖃᑎᒌᕝᕕᖓᑕ ᐊᑎᓕᐅᖅᑕᐅᓯᓂᕆᔭᖓᑕ. 
 
ᑭᒡᓕᖏᑦ 

(2) ᐱᔪᓐᓇᐅᑎ ᓘᑦᑖᖑᓂᕐᒧᑦ ᐃᖅᑲᓇᐃᔭᕈᓐᓇᖅᑐ ᑖᒃᓱᒪ ᐃᓚᖓᓄ ᐅᖃᐅᓯᐅᓯᒪᔪᓂ 
ᑭᒡᓕᖃᖅᑎᑕᐅᕗᖅ ᐊᑐᓕᖁᔭᐅᔪᓂ ᐊᑎᓕᐅᖅᑕᐅᓯᒪᔪᓕᐊᓂ. 

ᐲᖅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐊᑎᓕᐅᖅᑕᐅᓯᒪᔪᓂ 
14. ᐊᑎᓕᐅᖅᑎᑦᓯᔨ ᐲᖅᓯᓗᓂ ᐊᑎᓕᐅᖅᑕᐅᓯᒪᔪᒥ ᐃᓕᓐᓂᐊᖅᑐᓕᕆᓂᕐᒧᑦ 
ᐊᑎᓕᐅᖅᑕᐅᓯᒪᔪᓂ ᖁᔭᓈᖅᑕᐅᑎᓪᓗᒍ ᐊᑎᓕᐅᖅᑕᐅᓯᒪᔪᓂ. 
 

ᑐᐊᕕᓐᓇᖅᑐᒃᑯ ᐊᑎᓕᐅᖅᑎᓂ 
 
ᑐᒃᓯᕋᐅᑎ ᐊᑎᓕᐅᖅᑕᐅᓂᕐᒧᑦ - ᑐᐊᕕᓐᓇᖅᑐᓄᑦ ᐊᑎᓕᐅᖅᑕᐅᓯᒪᔪᓂ 
15. (1) ᑐᐊᕕᓐᓇᖅᑐᖃᖅᑎᓪᓗᒍ, ᐃᓄᖕ ᑐᑦᓯᕋᔪᓐᓇᖅᑐ ᐊᑎᓕᐅᕈᓐᓇᓂᕐᒧᑦ ᑐᐊᕕᓐᓇᕐᑐᒃᑯ 
ᐊᑎᓕᐅᖅᑎᓂᖅ, ᑐᓂᓯᓗᓂ ᑐᒃᓯᕋᐅᑎᒥᓂᒃ ᐊᑎᓕᐅᖅᑎᑦᓯᔨᒧᑦ ᐅᑯᓂᖓ ᐱᖃᓯᐅᑎᓗᒋᑦ 

(a) ᑐᑭᓯᒋᐊᕈᑎᓂᒃ ᐊᒻᒪᓗ ᑎᑎᖅᑲᐃᑦ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ; ᐊᒻᒪᓗ 
(b) ᐊᖏᖅᑕᐅᔪ ᐊᑎᓕᐅᖅᑎᑦᓯᔨ ᐱᓯᒪᑦᓯᓂᕐᒧᑦ ᑐᑭᓯᒋᐊᕈᑎᓂᒃ ᐊᒻᒪᓗ 

ᑎᑎᖅᑲᓂ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ ᑕᐃᑲᖓ ᐊᐅᓚᑦᓯᔨᐅᔪᑦ 
ᑎᒥᖁᑎᖓ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂ ᐅᕝᕙᓘᓐᓃᑦ ᐊᓯᐊᓂ 
ᐃᓄᖕᒥᑦ. 

 
ᐊᑎᓕᐅᖅᑎᑦᓯᓂᖅ ᐊᑎᓕᐅᖅᑎᑦᓯᔨᒧᑦ 

(2) ᐊᑎᓕᐅᖅᑎᑦᓯᔨ ᐃᒪᐃᓕᓗᓂ, ᐱᕕᖃᑦᓴᐅᑎᖃᕈᓂ, ᐊᑎᓕᐅᕐᓗᒍ ᑐᑦᓯᕋᖅᑎ ᐊᑐᕐᓗᒍ 
ᑖᓐᓇ ᐃᓚᖓ ᐃᓗᐊᓂ ᑐᐊᕕᓐᓇᖅᑐᒥ ᐊᑎᓕᐅᖅᑎᒃᓯᓂ ᑭᓯᐊᓂ  ᑐᑭᓯᒋᐊᕈᑎᓂᒃ ᐊᒻᒪᓗ 
ᑎᑎᖅᑲᐃᑦ ᐅᖃᐅᔾᔭᐅᓯᒪᔪ ᐃᓚᒃᑲᓐᓂᖓᓂ (1)-ᒥ ᓇᓗᓇᐃᖅᓯᓗᓂ 

(a) ᑐᒃᓯᕋᖅᑎ ᐱᔪᓐᓇᕐᓂᖃᖏᒃᑯᓂ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ; 
(b) ᓱᓕ ᐋᖅᑭᒋᐊᕐᑕᐅᑎᓪᓗᒍ ᒪᓕᒋᐊᓖᑦ ᑲᑎᒪᔾᔪᑕᐅᑎᓪᓗᒍ ᒥᒃᓵᓅᖓᔪᓄ 

ᑐᒃᓯᕋᖅᑎᒧᑦ ᓇᓂᑐᐃᓐᓇᕐ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᒥ; 
(c) ᐋᖅᑭᒋᐊᕐᑎᓪᓗᒍ ᒪᓕᒋᐊᓖᑦ ᑲᑎᒪᔾᔪᑕᐅᑎᓪᓗᒍ ᒥᒃᓵᓅᖓᔪᓄᑦ 

ᑐᒃᓯᕋᖅᑎᒧ ᓇᓂᑐᐃᓐᓇᕐ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᒥ 
ᖃᐅᔨᓯᒪᔾᔪᑕᐅᑎᓪᓗᒍ ᓈᒻᒪᖏᑦᑐᒃᑯᑦ ᐱᓕᕆᖃᑦᑕᕐᓂᐅᔪᓂ; 

(d) ᑭᒡᓕᖃᕐᓗᓂ ᑐᒃᓯᕋᖅᑎᐅᑉ ᐱᔪᓐᓇᐅᑎᖏᓐᓂ ᓘᑦᑖᖑᓂᕐᒧᑦ 
ᐃᖅᑲᓇᐃᔭᕈᓐᓇᖅᑐ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᒥ 
ᓚᐃᓴᓐᖃᕐᕕᒋᔭᖓᓂ ᐅᕝᕙᓘᓐᓃᑦ ᐊᑎᓕᐅᖅᑕᐅᓯᒪᕕᖓᓂ; 

(e) ᓱᓕ ᐋᖅᑭᒋᐊᕐᑕᐅᑎᓪᓗᒋ ᐱᕋᔭᕐᓂᕐᒧᑦ ᐸᓯᔭᒃᓴᓕᐊ ᑖᒃᓱᒧᖓ ᑐᒃᓯᕋᖅᑎᒧ 
ᐃᓗᐊᓂ ᓇᓪᓕᐊᓂᑐᐃᓐᓇᕐ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂ; 

(f) ᐱᕋᔭᒃᓯᒪᔭᐅᔪᑦ ᐸᓯᔭᐅᔪᕕᓃᑦ ᑖᒃᓱᒧᖓ ᑐᒃᓯᕋᖅᑎᒧ ᓇᓂᑐᓐᐃᓐᓇᕐ 
ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂ; 

(g) ᓱᓕ ᐋᖅᑭᒋᐊᕐᑕᐅᔪᑦ ᐅᕝᕙᓘᓐᓃᑦ ᐊᓂᒍᖅᓯᒪᔪᑦ ᐃᓅᖃᑎᒌᓄᑦ ᐱᔾᔪᑕᐅᔪᑦ 
ᑖᒃᓱᒧᖓ ᑐᒃᓯᕋᖅᑎᒧ ᐃᓱᒪᒋᓗᒋᑦ ᓗᑦᑖᖑᓂᕐᒧᑦ ᐃᖅᑲᓇᐃᔭᖅᑎᐅᓂᖓ 
ᓇᓂᑐᓐᐃᓐᓇᕐ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂ; ᐅᕝᕙᓘᓐᓃᑦ 

(h) ᐊᓯᐊᓂ ᐱᓕᕆᐊᓂ, ᐅᖃᐅᔾᔪᐃᓂᒃᑯ ᐊᑎᓕᐅᖅᑎᑦᓯᔨᒧᑦ, ᐱᔾᔪᑎᖃᕈᓂ 
ᕿᒥᕐᕈᓂᕐᒧᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᓐᓄᑦ. 

ᐊᑑᑎᖓ 
(3) ᐊᑎᓕᐅᖅᑕᐅᓂᖅ ᑖᒃᓱᒪ ᐃᓚᖓ (2) ᐊᑑᑎᓕᒃ, ᐅᖃᐅᔨᓐᓂᒃᑯ ᐊᑎᓕᐅᖅᑎᑦᓯᔨᒧᑦ, 

ᑭᓯᐊᓂ 
(a) ᓄᖅᑲᖅᑎᑕᐅᔪᑦ ᑐᐊᕕᓐᓇᖅᑑᓂᖓ; ᐅᕝᕙᓘᓐᓃᑦ 
(b) ᐆᓪᓗᖓ ᓯᕗᓂᐊᓂ ᓇᓗᓇᐃᖅᑕᐅᓯᒪᔪᖅ ᐊᑎᓕᐅᖅᑕᐅᓯᒪᔪᒥ. 

 
ᐅᖓᕙᒋᐊᖅᑕᐅᔪᖅ ᐊᑑᑎᖓ 

(4) ᐊᑎᓕᐅᖅᑎᑦᓯᔨ ᐃᒪᔪᓐᓇᖅᑐ, ᐱᖁᔭᐅᓂᒃᑯᑦ ᐃᓄᖕᒧᑦ ᐊᑎᓕᐅᖅᑕᐅᓯᒪᔪᒧᑦ ᐃᓗᐊᓂ 
ᑐᐊᕕᓐᓇᖅᑐᒃᑯᑦ ᐊᑎᓕᐅᖅᓯᒪᔪᓂ, ᐅᖓᖕᕙᒋᐊᕐᓗᒍ ᐊᑑᑎᖓ ᐊᑎᓕᐅᖅᑕᐅᓯᒪᓂᖓ, ᑭᓯᐊᓂ 
ᐅᖓᑖᓅᖏᓪᓗᒍ ᐃᓱᓕᕝᕕᖓ ᑐᐊᕕᓐᓇᖅᑑᑉ. 
 
ᐃᓚᒃᑰᖓᔪ 

(5) ᐃᓄᖕ ᑐᒃᓯᕋᓕᐅᖅᑐ ᑖᒃᓱᒪ ᐃᓚᖓᓄ ᐱᔪᓐᓇᖅᑎᑦᓯᔾᔪᑎᖃᕈᓂ ᐊᑑᑎᓕᖕᓂᑦ 
ᓘᑦᑖᖑᓂᕐᒧᑦ ᐃᖅᑲᓇᐃᔭᕈᓐᓇᖅᑐᓄ ᓇᓪᓕᐊᓐᓅᖓᕕᑕ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᑖᓐᓇ 
ᐃᓄᖕ ᓇᓗᓇᐃᒃᑯᑕᖃᕈᓂ ᐃᓛᒃᑰᖓᓂᕐᒧᑦ, ᐊᑎᓕᐅᖅᑎᑦᓯᔨ ᓇᓗᓇᐃᖅᓯᓗᓂ 
ᐊᑎᓕᐅᖅᑕᐅᓯᒪᔪᒥᒃ ᑖᓐᓇ ᐃᓄᖕ ᑭᒡᓕᖃᕐᓂᖓᓄ ᐃᖅᑲᓇᐃᔮᒥᓂᒃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ. 
 
ᖃᐅᔨᒃᑲᐃᔾᔪᑎ 

(6) ᐊᑎᓕᐅᖅᑎᑦᓯᔨ ᖃᐃᔨᒃᑲᐃᑎᑦᓯᓗᓂ ᑐᒃᓯᕋᖅᑎᐅᔪᒥ ᐅᑯᓂᖓ, 
(a) ᐊᑎᓕᐅᖅᑕᐅᔾᔪᑎᖓ ᐊᖏᖅᑕᐅᒍᓂ ᐊᑎᓕᐅᖅᑎᑦᓯᔨᒧᑦ, 

(i) ᐊᑎᓕᐅᖅᑕᐅᔾᔪᑎᖓ ᑐᐊᕕᓐᓇᖅᑐᒃᑰᓂᕐᒪᖔᑦ, 
(ii) ᓄᓇᐅᔪᒥ ᑭᒡᓕᖃᕐᓂᖓ ᐱᔪᓐᓇᐅᑎᖏᑕ ᓘᑦᑖᖑᓂᕐᒧᑦ 

ᐃᖅᑲᓇᐃᔭᕈᓐᓇᖅᑐ, 
(iii) ᖃᓄᑎᒋ ᐊᑑᑎᖃᕐᓂᐊᕐᓂᖓ ᐊᑎᓕᐅᖅᑕᐅᓯᒪᓂᖓ, ᐊᒻᒪᓗ 
(iv) ᐊᑑᑎᖃᕈᓂ, ᑖᓐᓇ ᐃᓄᖕ ᑭᒡᓕᖃᖅᑎᑕᐅᔪᖅ ᐃᖅᑲᓇᐃᔭᕐᓗᓂ 

ᑭᓯᐊᓂ ᓇᓗᓇᐃᖅᑕᐅᓯᒪᔪᒥ ᓇᓪᓕᐊᓐᓅᖓᕕᑕ 
ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ; 

(b) ᐊᑎᓕᐅᖅᑕᐅᓯᒪᓂᖓ ᐊᖏᖅᑕᐅᓂᖏᒃᑯᓂ ᐊᑎᓕᐅᖅᑎᑦᓯᔨᒧᑦ, 
(i) ᐃᓱᑖᕆᔭᐅᔪᖅ ᐊᑎᓕᐅᖅᑎᑦᓯᔨᒧᑦ ᐊᖏᖏᓂᖓᓄᑦ ᐊᑎᓕᐅᕐᓂᕐᒧᑦ, 

ᐊᒻᒪᓗ 
(ii) ᐱᔪᓐᓇᐅᑎᓕᒃ ᑐᒃᓯᕋᔪᓐᓇᕐᓂᖓᓄ ᐊᑎᓕᐅᖅᑕᐅᑎᑦᓯᓂᕐᒧᑦ 

ᑕᒪᐃᓐᓄ ᐅᕝᕙᓘᓐᓃᑦ ᐃᓚᒃᑰᖓᔪᒥ ᐊᑎᓕᐅᖅᑕᐅᓂᕐᒧᑦ ᒪᓕᒡᓗᒍ 
ᐃᓚᖓ 4; 

(c) ᑐᒃᓯᕋᖅᑕᖓ ᐅᖓᕙᕆᐊᖅᑕᐅᓂᕐᒧᑦ ᐊᖏᖅᑕᐅᓂᖅᑲᑦ ᐊᑎᓕᐅᖅᑎᑦᓯᔨᒧᑦ, 
ᐊᑯᓂᐅᓂᖓ ᐊᑎᓕᐅᖅᑕᐅᓯᒪᔾᔪᑎᐊ ᐊᑑᑎᖃᖅᑐ; ᐅᕝᕙᓘᓐᓃᑦ 

(d) ᑐᒃᓯᕋᖅᑕᖓ ᐅᖓᕙᕆᐊᖅᑕᐅᓂᕐᒧᑦ ᐊᖏᖅᑕᐅᓂᖏᒃᑯᓂ 
ᐊᑎᓕᐅᖅᑎᑦᓯᔨᒧᑦ, 

(i) ᐃᓱᒪᑖᖓ ᐊᑎᓕᐅᖅᑎᑦᓯᔨᐅᑉ ᐊᖏᖏᑑᕈᓂ ᐅᖓᕙᕆᐊᑎᑦᓯᓂᕐᒧᑦ, 
ᐊᒻᒪᓗ 

(ii) ᐱᔪᓐᓇᐅᑎᖃᕐᓂᖓᓄ ᑐᒃᓯᕋᕈᓐᓇᕐᓂᖓᓄ ᐊᑎᓕᐅᖅᑕᐅᓂᕐᒧᑦ 
ᐃᓗᐊᓂ ᑕᒪᐃᓐᓄ ᐅᕝᕙᓘᓐᓃᓐ ᐃᓛᑰᖓᔪᓄᑦ ᐊᑎᓕᐅᖅᑕᐅᓂᖅ 
ᐃᓗᐊᓂ ᐃᓚᖓ 4-ᒥ. 

 
ᐊᔪᓐᓇᐃᓐᓇᕐᑐᖃᖏ ᐅᕝᕙᓘᓐᓃᑦ ᖃᐅᔨᓴᕐᑐᖃᖏ 

(7) ᐃᓱᒪᑖᕆᔭᐅᔪᖅ ᐊᑎᓕᐅᖅᑎᑦᓯᔨᒧ ᑖᒃᓱᒪ ᐃᓚᖓᓄ ᐅᖃᐅᓯᐅᓯᒪᔪᓂ ᖁᑦᓯᖕᓂᖅᓴᒧ 
ᐅᓐᓂᕐᓗᓂᕐᒧᑦ ᐅᕝᕙᓘᓐᓃᑦ ᖃᐅᔨᓴᓂᕐᒧᑦ ᐃᖅᑲᖅᑐᐃᕕᒃᑯᓐᓄᑦ, ᑭᓯᐊᓂ ᐊᐱᖅᑯᑎᑦᓯᓂᕐᒧᑦ 
ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂ. 
 
ᐱᔪᓐᓇᐅᑎᖏᑦ ᓘᑦᑖᖑᓂᕐᒧᑦ ᐃᖅᑲᓇᐃᔭᕈᓐᓇᖅᑐ ᐊᑐᕐᓗᒍ ᑐᐊᕕᓐᓇᖅᑐᒃᑯᑦ ᐊᑎᓕᐅᖅᑕᐅᓂᖅ 
16. (1) ᐃᓄᖕ ᐊᑎᓕᐅᖅᑕᐅᓯᒪᔪ ᑐᐊᕕᓐᓇᖅᑐᒃᑯᑦ ᐱᔪᓐᓇᐅᑎᖃᖅᐳ ᓘᑦᑖᖑᓂᕐᒧᑦ 
ᐃᖅᑲᓇᐃᔭᕈᓐᓇᖅᑐ ᑭᓯᐊᓂ 

(a) ᐃᓗᐊᓂ ᓄᓇᕘᑉ ᓄᓇᖓᑕ ᑐᐊᕕᓐᓇᖅᑐᓖᑦ ᐊᑐᐃᓐᓇᖃᖅᑐᓂ; ᐊᒻᒪᓗ 
(b) ᐋᖅᑭᒃᑕᐅᓯᒪᔪᑦ ᑭᒡᓕᖃᕐᓂᐅᔪᑦ ᐃᓚᒃᑲᓐᓂᖓᓂ 15(5). 

 
ᐲᖅᑕᐅᔪᖅ ᑐᐊᕕᓐᓇᖅᑐᒥ ᐊᑎᓕᐅᕆᓂᖅ 

(2) ᐊᑎᓕᐅᖅᑎᑦᓯᔨ ᐲᕐᓗᓂᒋᑦ ᐊᑎᓕᐅᖅᑕᐅᓯᒪᔪᓕᒫᑦ ᑐᐊᕕᓐᓇᖅᑐᒃᑯᑦ 
ᐊᑎᓕᐅᖅᑕᐅᓂᖏᓐᓂ ᖁᔭᓈᖅᑕᐅᑎᓪᓗᒍ ᑐᐊᕕᓐᓇᒍᑕᐅᔪᖅ. 
 
ᐊᑎᓕᐅᖅᓯᒪᔪᑦ ᓴᒡᓗᕿᓂᒃᑯᑦ - ᑐᐊᕕᓐᓇᖅᑐᒥ ᐊᑎᓕᐅᕆᓂᖅ 
17. (1) ᐊᑎᓕᐅᖅᑎᑦᓯᔨ ᐱᔾᔪᑎᖃᕈᓂ ᐅᑉᐱᒋᓗᓂᐅ ᐃᓄᖕ ᐊᑎᓕᐅᖅᑕᐅᓯᒪᔪ ᑐᐊᕕᓐᓇᖅᑐᒥ 
ᐊᑎᓕᐅᕆᓂᕐᓂ ᓴᖅᑭᑎᑦᓯᒍᓂ ᓴᒡᓗᕿᓯᒪᔪᓂ ᑐᑭᓯᒋᐊᕈᑎᓂᒃ ᐊᒻᒪᓗ ᑎᑎᖅᑲᓂ ᐅᕝᕙᓘᓐᓃᑦ 
ᓴᖅᑭᑎᑦᓯᖏᒃᑯᓂ ᐱᔭᐅᕆᐊᓕᖕᓂ ᑐᑭᓯᒋᐊᕈᑎᓂᒃ ᐊᒻᒪᓗ ᑎᑎᖅᑲᓂ ᐃᓚᖓᓄ 15, 
ᐊᑎᓕᐅᖅᑎᑦᓯᔨ 

(a) ᖁᔭᓈᕈᓐᓇᖅᑕᖓ ᐊᒻᒪᓗ ᐲᕐᓗᓂᐅ ᐊᑎᓕᐅᖅᑕᐅᓯᒪᔪᓂ ᑕᐃᑲᓂ 
ᑐᐊᕕᓐᓇᖅᑐᒃᑯ ᐊᑎᓕᐅᖅᑕᐅᓯᒪᔪᓂ; ᐊᒻᒪᓗ 

(b) ᖃᐅᔨᒃᑲᐃᑎᑦᓯᓗᓂ ᒪᓕᒐᕐᑎᒍ ᖃᐅᔨᓴᕆᐊᖅᑎᒥ. 
 
ᖃᐅᔨᒃᑲᐃᔾᔪᑎ 

(2) ᐊᑎᓕᐅᖅᑎᑦᓯᔨ ᖁᔭᓈᕈᓂ ᐊᑎᓕᐅᖅᑕᐅᓯᒪᔪᒥ ᒪᓕᒡᓗᒍ ᑖᓐᓇ ᐃᓚᖓ, 
ᐊᑎᓕᐅᖅᑎᑦᓯᔨ ᖃᐅᔨᒃᑲᐃᑎᑦᓯᓗᓂ ᐃᓄᖕᒥ ᐅᑯᓂᖓ 

(a) ᖁᔭᓈᖅᑕᐅᓂᖓᓂ; ᐊᒻᒪᓗ 
(b) ᐱᔪᓐᓇᐅᑎᖃᕐᓂᖓᓄ ᑐᒃᓯᕋᕈᓐᓇᓂᕐᒧᑦ ᐊᑎᓕᐅᖅᑕᐅᕈᓐᓇᓂᕐᒧ ᑕᒪᐃᓐᓄ 

ᐅᕝᕙᓘᓐᓃᑦ ᐃᓚᒃᑰᖑᔪᒃᑯᑦ ᐃᓚᖓᓄ 4-ᒥ. 
 



19 
 

ᐊᔪᐃᓐᓇᕆᐊᖅᑐᖃᖏ ᐅᕝᕙᓘᓐᓃᑦ ᕿᒥᕐᕈᔭᐅᙱᑐᐃᑦ 
(3) ᐃᓱᒪᑖᕆᔭᐅᔪᖅ ᐊᑎᓕᐅᖅᑎᑦᓯᔨᒧ ᑖᒃᓱᒪ ᐃᓚᖓᓄ ᐊᑐᐊᖅᓯᓗᓂ ᐆᒥᖓ 

ᖁᑦᓯᖕᓂᖅᓴᒧ ᐅᓐᓂᕐᓗᓂᕐᒧᑦ ᐅᕝᕙᓘᓐᓃᑦ ᖃᐅᔨᓴᓂᕐᒧᑦ ᐃᖅᑲᖅᑐᐃᕕᒃᑯᓐᓄᑦ, ᑭᓯᐊᓂ 
ᐊᐱᖅᑯᑎᑦᓯᓂᕐᒧᑦ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂ. 
 

ᓴᖅᑭᑕᐅᔪᑦ ᐱᔪᓐᓇᐅᑎ 
 
ᓴᖅᑭᑕᐅᔪᑦ ᐱᔪᓐᓇᐅᑎ 
18. (1) ᐊᑎᓕᐅᖅᑎᑦᓯᔨ ᓴᖅᑭᑎᑦᓯᓗᓂ ᐊᑐᓂ ᐃᓄᐃᑦ ᐊᑎᓕᐅᖅᑕᐅᓯᒪᔪᑦ 
ᐊᑎᓕᐅᖅᑕᐅᓯᒪᔪᓂ ᓚᐃᓴᓐᖏᓐᓂ ᑎᑎᕋᖅᓯᒪᓗᑎ 

(a) ᐊᑎᓕᐅᖅᓯᒪᓂᖓ ᐊᑎᓕᐅᖅᑕᐅᓯᒪᕕᖓᓂ; 
(b) ᐊᑎᓕᐅᖅᓯᒪᓂᖓ ᓇᓗᓇᐃᖅᑕᐅᓯᒪᒻᒪᖔᑦ ᐅᕝᕙᓘᓐᓃᑦ 

ᕿᓚᒥᐅᓂᐊᕐᒪᖔᑦ; 
(c) ᐃᒪᐃᓕᖓᒍᓂ ᕿᓚᒥᐅᔪᒥ ᐊᑎᓕᐅᖅᑕᐅᓯᒪᓂᖓ, ᐅᓪᓗᖏᑦ 

ᐊᑑᑎᖃᕐᓂᕆᓂᐊᖅᑕᖓ; ᐊᒻᒪᓗ 
(d) ᐃᒪᐃᓕᖓᒍᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᑎᓕᐅᖅᑕᐅᓯᒪᓂᖓ, 

ᐊᑕᖃᑎᒌᕝᕕᖓᓂ ᐊᑎᓕᐅᖅᑕᐅᓯᒪᓂᖓᓂ. 
 
ᐅᑎᖅᑎᑕᐅᔪᖅ ᓚᐃᓴᓐᓯ 

(2) ᐃᓄᖕ ᐅᑎᖅᑎᑦᓯᒍᓐᓇᖅᑐ ᓚᐃᓴᓐᓯᒥᓂᒃ ᐊᑎᓕᐅᖅᑎᑦᓯᔨᒧᑦ ᐃᒪᐃᓕᖓᒍᓂ 
(a) ᑐᓴᖅᑎᑦᓯᓗᑎ ᖁᔭᓈᖅᑕᐅᓂᖓᓄ ᐊᑎᓕᐅᖅᑕᐅᓯᒪᓂᖓ ᑖᒃᓱᒪ 

ᐱᖁᔭᕐᒧᑦ;  
(b) ᕿᓚᒥᐅᔪᒥ ᐊᑎᓕᐅᖅᑕᐅᓯᒪᓂᖓ ᐃᓱᓕᕝᕕᖓ; 
(c) ᐊᑎᓕᐅᖅᑕᐅᓯᒪᓂᖓ ᓄᖅᑲᖅᑎᑕᐅᒍᓂ ᐊᑖᓂ ᐃᓚᖓ 30-ᒥ 

ᐅᕝᕙᓘᓐᓃᑦ 33-ᒧᑦ; ᐅᕝᕙᓘᓐᓃᑦ 
(d) ᐃᒻᒥᒃᑯ ᖁᔭᓈᖅᑎᑦᓯᔪ ᐊᑎᓕᐅᖅᑕᐅᓯᒪᔭᖓᓂ ᐊᑖᓂ ᑖᒃᓱᒧᖓ ᐱᖁᔭᕐᒧᑦ. 
 
ᐃᓂᖅᑎᕆᓂᖅ ᐊᒻᒪᓗ ᖃᓄᐃᓕᖓᓂᖓ ᐃᖅᑲᓇᐃᔭᕈᓐᓇᓂᕐᒧᑦ 

 
ᐱᓕᕆᔪᑦ ᑖᒃᑯᓄᖓ ᐊᓯᐊᓄ ᐊᐅᓚᑦᓯᔨᐅᔪᑦ ᑎᒥᖁᑎᖓ 

 
ᐅᓂᒃᑳᓕᐊᑦ 
19. (1) ᐃᒪᐃᒃᑯᓂ, ᒪᓕᒐᐅᔪᓂ ᐅᑭᐅᖅᑕᖅᑐᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᓐᓂᐅᔪ 
ᑲᓇᑕᒥ, ᑭᒡᒐᖅᑐᐃᔨᒃᑯ ᐅᕝᕙᓘᓐᓃᑦ ᐊᐅᓚᑦᓯᔨᐅᔪᑦ ᑎᒥᖁᑎ ᐱᔪᓐᓇᖅᓯᑎᓕ 
ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐅᑭᐅᖅᑕᖅᑐᒥ ᐅᕝᕙᓘᓐᓃᑦ ᐊᓯᐊᓂ 
ᐊᕕᒃᑐᖅᓯᒪᓐᓂᐅᔪᑦ ᑲᓇᑕᒥ ᖁᔭᓈᖅᑕᐅᒍᓂ, ᓄᖅᑲᖅᑎᑕᐅᒍᓂ ᐅᕝᕙᓘᓐᓃᑦ ᑭᒡᓕᖃᕐᓗᓂ 
ᐱᔪᓐᓇᖅᓯᑎᓕᖓ ᐃᓅᑉ ᐊᑎᓕᐅᖅᑕᐅᓯᒪᓂᖓ ᑖᒃᓱᒪ ᐱᖁᔭᕐᒥ ᐃᖅᑲᓇᐃᔭᕈᓐᓇᓂᕐᒧᑦ 
ᐅᑭᐅᖅᑕᖅᑐᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᓐᓂᐅᔪᑦ ᑲᓇᑕᒥ, ᐃᓄᖕ ᐃᓕᑕᕆᔭᐅᔾᔪᑎᓕᒃ 

ᑖᒃᓱᒧᖓ ᐱᖁᔭᕐᒧ ᐅᓂᒃᑳᓕᐅᓵᕐᓗᓂ ᖁᔭᓈᖅᑕᐅᓂᖅᑲᑦ, ᓄᖅᑲᖅᑎᑕᐅᒍᓂ ᐅᕝᕙᓘᓐᓃᑦ 
ᑭᒡᓕᖃᕈᓂ ᐊᑎᓕᐅᖅᑎᑦᓯᔨᒧᑦ. 
 
ᖃᓄᐃᓕᖓᓂᖓ ᓄᓇᕗᒻᒥ- ᖁᔭᓈᖅᑕᐅᓂᖅ 

(2) ᐊᑎᓕᐅᖅᑎᑦᓯᔨ ᖁᔭᓈᖅᑎᑦᓯᕈᓐᓇᖅᑐ ᐊᑎᓕᐅᖅᑕᐅᓯᒪᔪᒥ ᐱᔪᓐᓇᐅᑎᖏᓐᓂᒃ 
ᐃᖅᑲᓇᐃᔭᕈᓐᓇᓂᕐᒧᑦ ᐅᑭᐅᖅᑕᖅᑐᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᓂᐅᔪ ᑲᓇᑕᒥ 
ᖁᔭᓈᖅᑕᐅᒍᓂ ᐃᓗᐊᓂ ᐅᑭᐅᖅᑕᖅᑐᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᓐᓂᐅᔪ ᑲᓇᑕᒥ 
ᐃᓂᖅᑎᕆᔭᐅᓚᐅᖅᑎᓪᓗᒍ. 
 
ᖃᓄᐃᓕᖓᓂᖓ ᓄᓇᕗᒻᒥ- ᓄᖅᑲᖅᑎᑕᐅᓂᖅ 

(3) ᐊᑎᓕᐅᖅᑎᑦᓯᔨ ᓄᖅᑲᖅᑎᑦᓯᕈᓐᓇᖅᑐ ᐊᑎᓕᐅᖅᑕᐅᓯᒪᔪᒥ ᐱᔪᓐᓇᖅᓯᑎᓕᒥ 
ᐃᖅᑲᖅᓇᐃᔭᕈᓐᓇᓂᕐᒧᑦ ᐅᑭᐅᖅᑕᖅᑐᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᓐᓂᐅᔪ ᑲᓇᑕᒥ 
ᓄᖅᑲᖅᑎᑕᐅᒍᓂ ᐃᓗᐊᓂ ᐅᑭᐅᖅᑕᖅᑐᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᓐᓂᐅᔪ ᑲᓇᑕᒥ 
ᐱᔾᔪᑎᖓᓄ 

(a) ᐃᓂᖅᑎᕆᓂᒃᑯᑦ; ᐅᕝᕙᓘᓐᓃᑦ 
(b) ᐱᓕᕆᐊᖑᔪ ᐃᓚᒋᔭᐅᒍᓂ ᑖᒃᓱᒧᖓ ᐃᓄᖕᒧᑦ 

(i) ᐱᓕᕆᔪᓐᓇᖏᒃᑯᓂ ᐃᖅᑲᓇᐃᔮᒥᓂᒃ, ᐅᕝᕙᓘᓐᓃᑦ 
(ii) ᓈᒻᒪᖏᒃᑯᓂ ᐃᖅᑲᓇᐃᔮᒥᓂᒃ. 

 
ᖃᓄᐃᓕᖓᓂᖓ ᓄᓇᕗᒻᒥ- ᑭᒡᓕᖏᑦ 

(4) ᐊᑎᓕᐅᖅᑎᑦᓯᔨ ᑭᒡᓕᖃᕐᑎᑦᓯᓗᓂ ᐊᑎᓕᐅᖅᓯᒪᔪᒥ ᐃᓄᖕᒥ ᐊᒻᒪᓗ ᑕᐃᒫᑦᓴᐃᓇᕐ 
ᑖᓐᓇ ᐃᓅᑉ ᐱᔪᓐᓇᖅᓯᑎᓕᖓᓂ ᐃᖅᑲᓇᐃᔭᕈᓐᓇᓂᕐᒧᑦ ᐅᑭᐅᖅᑕᖅᑐᒥ ᐅᕝᕙᓘᓐᓃᑦ ᐊᓯᐊᓂ 
ᐊᕕᒃᑐᖅᓯᒪᓐᓂᐅᔪ ᑲᓇᑕᒥ ᑭᒡᓕᖃᖅᐳᖅ ᑕᐃᑲᓂ ᐅᑭᐅᖅᑕᖅᑐᒥ ᐅᕝᕙᓘᓐᓃᑦ ᐊᓯᐊᓂ 
ᐊᕕᒃᑐᖅᓯᒪᓐᓂᐅᔪ ᑲᓇᑕᒥ 

(a) ᐃᓂᖅᑎᕆᓂᒃᑯᑦ; ᐅᕝᕙᓘᓐᓃᑦ 
(b) ᐱᓕᕆᐊᖑᔪ ᐃᓚᒋᔭᐅᒍᓂ ᑖᒃᓱᒧᖓ ᐃᓄᖕᒧᑦ 

(i) ᐱᓕᕆᔪᓐᓇᖏᒃᑯᓂ ᐃᖅᑲᓇᐃᔮᒥᓂᒃ, ᐅᕝᕙᓘᓐᓃᑦ 
(ii) ᓈᒻᒪᖏᒃᑯᓂ ᐃᖅᑲᓇᐃᔮᒥᓂᒃ. 

 
ᑐᑭᓕᐊᑦ 

(5) ᑎᑎᕋᖅᓯᒪᔪ ᑕᒫᓂ ᐃᓚᖓᓂ ᖁᔭᓈᖅᑕᐅᑎᓪᓗᒍ, ᓄᖅᑲᖅᑎᑕᐅᓂᖅ ᐅᕝᕙᓘᓐᓃᑦ 
ᑭᒡᓕᖃᖅᑐ ᐃᓅᑉ ᐱᔪᓐᓇᖅᓯᑎᓕᖓᓂ ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐅᑭᐅᖅᑕᖅᑐᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᓐᓂᐅᔪ ᑲᓇᑕᒥ ᐱᖃᓯᐅᑎᓗᒋ ᑎᑎᕋᖅᓯᒪᔪᑦ 
ᑐᑭᓕᐊᓂ ᐊᔾᔨᐸᓗᐊᑕ ᐃᓯᐅᖅᑲᕐᐸᓪᓕᐊᔪᓂ ᐊᑐᖅᑕᐅᕙᑦᑐᑦ ᐅᑭᐅᖅᑕᖅᑐᒥ ᐅᕝᕙᓘᓐᓃᑦ 
ᐊᓯᐊᓂ ᐊᕕᒃᑐᖅᓯᒪᓐᓂᐅᔪ ᑲᓇᑕᒥ. 

ᓈᒻᒪᖏᑦᑐᒥ ᐱᓕᕆᓂᖅ 
 
ᓈᒻᒪᖏᑦᑐᒥ ᐱᓕᕆᓂᖅ 
20. ᑖᓐᓇ ᐱᖁᔭᖅ ᐱᔾᔪᑎᒋᓗᒍ, ᓈᒻᒪᖏᑦᑐᒥ ᐱᓕᕆᓂᖅ ᑐᑭᓕᒃ 

(a) ᐱᕋᔭᕈᓂ ᐅᕝᕙᓘᓐᓃᑦ ᐸᓯᔭᒃᓴᓕᐊᖑᒍᓂ, ᐃᖅᑲᓇᐃᔭᕐᕕᓐᓂ ᐅᕝᕙᓘᓐᓃᑦ 
ᐊᓯᐊᒍ; 

(b) ᐃᖅᑲᓇᐃᔭᖃᑦᑕᕐᓂᖅ ᐃᒪᐃᑎᓪᓗᒍ 
(i) ᐱᓕᕆᔪᓐᓇᖏᑦᑐ ᐃᖅᑲᓇᐃᔮᒥᓂᒃ, ᐅᕝᕙᓘᓐᓃᑦ 
(ii) ᓈᒻᒪᖏᒃᑯᓂ ᐃᖅᑲᓇᐃᔮᒥᓂᒃ; 

(c) ᐃᖅᑲᓇᐃᔭᖃᑦᑕᕐᓂᖅ ᓄᖅᑲᖓᑲᐃᓐᓇᑎᓪᓗᒍ ᐅᕝᕙᓘᓐᓃᑦ ᓯᖁᒥᑦᓯᒍᓂ 
ᑭᒡᓕᒋᔭᖏᓐᓂ ᐊᑎᓕᐅᖅᑕᐅᓯᒪᔪᒥ ᑕᒫᓂ ᐱᖁᔭᒃᑯᑦ; 

(d) ᐸᓯᔭᐅᓂᖅ ᐱᕋᔭᖕᓂᕐᒧᑦ ᑕᒫᓂ ᐱᖁᔭᕐᒥ ᐅᕝᕙᓘᓐᓃᑦ ᐱᕋᔭᖕᓂᖅ 
ᐱᒻᒪᕆᐅᓂᖅᓴᒥ ᑕᐃᑲᓂ ᐱᕋᔭᒃᑐᓄᑦ ᒪᓕᒐᖓᓂ; 

(e) ᐃᓚᐅᓐᓂᖅᑲᑦ ᐱᓕᕆᓂᕐᒥ ᑖᒃᑯᐊ 
(i) ᐃᒡᓗᖔᖓᓅᒍᓂ ᓈᒻᒪᑦᓯᐊᕋᓗᐊᕐᒪᖔᑦ ᑕᖃᒃᑯᓄᖓ ᐅᕝᕙᓘᓐᓃᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, 
(ii) ᓴᖅᑭᑎᑦᓯᒍᓂ ᖃᐅᔨᒪᑦᓯᐊᖏᑦᑑᓂᖓᓂ, ᐃᓕᓯᒪᓂᖏᓐᓂ 

ᐅᕝᕙᓘᓐᓃᑦ ᖃᓄᐃᓐᓂᕋᖅᑕᐅᓂᖓ ᐃᖅᑲᓇᐃᔭᕐᑎᓪᓗᒍ, 
ᐅᕝᕙᓘᓐᓃᑦ 

(iii) ᒪᓕᒃᓴᖏᒃᑯᓂ ᐊᖏᖅᑕᐅᓯᒪᔪᑦ ᐊᑐᖅᑕᐅᔭᕆᐊᓕᖕᓂᑦ 
ᐃᖅᑲᓇᐃᔭᕐᕕᖓᓂ 

(f) ᓴᕐᓗᓂᒃᑯᑦ, ᑕᒻᒪᖅᓴᐃᒍᓂ ᐅᕝᕙᓘᓐᓃᑦ ᓱᓕᖏᒃᑯᑎ ᑎᑎᖅᑲᐅᓯᐊᑦ 
ᐱᔾᔪᑎᖃᕐᓗᑎ ᑖᒃᓱᒥᖓ ᐱᖁᔭᕐᒥ; 

(g) ᐱᓕᕆᖏᒃᑯᓂ ᓇᒻᒥᓂᒃᑯ-ᐅᓂᒃᑳᓕᐅᕆᐊ ᐃᓚᒃᑲᓐᓂᖓᓄ 19(1) 
ᐅᕝᕙᓘᓐᓃᑦ 22(1)-ᒥᒃ; 

(h) ᒪᓕᒃᓴᖏᒃᑯᓂ ᑖᒃᓱᒥᖓ ᐃᓚᒃᑲᓐᓂᖓᓂ 25(3); 
(i) ᑐᓂᓯᓂᖏᒃᑯᓂ ᓇᓗᓇᐃᖅᓯᒃᔪᑕᐅᔪᓂ ᐅᕝᕙᓘᓐᓃᑦ ᓴᖅᑭᑎᑦᓯᖏᒃᑯᓂ 

ᑎᑎᖅᑲᓂ ᐅᕝᕙᓘᓐᓃᑦ ᓱᓇᒥ ᑖᒃᑯᓄᖓ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ 
ᑕᐃᒪᐃᖁᔭᐅᑎᓪᓗᒍ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ; 

(j) ᒪᓕᒃᓴᖏᒃᑯᓂ ᐋᖅᑭᒋᐊᕆᖃᑎᒌᖕᓂ ᐊᖏᖅᑕᐅᓯᒪᔪᓂ 
ᐃᓚᒃᑲᓐᓂᖓᓄ 27(5); 

(k) ᒪᓕᒃᓴᖏᒃᑯᓂ ᐊᑐᕆᐊᓕᖕᒥᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 34(6)(f)-ᒥ 
ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ ᑕᐃᑲᓂ ᖃᓄᐃᓕᖓᓂᖓ 
ᐱᓕᕆᐊᓄᑦ ᑲᑎᒪᔨᕋᓛᖏᑦ; ᐅᕝᕙᓘᓐᓃᑦ 

(l) ᐃᓚᐅᓐᓂᖅᑲᑦ ᐱᓕᕆᓂᕐᒥ ᐋᖅᑭᒃᑕᐅᓯᒪᔪᓂ ᒪᓕᒐᕋᓛᓂ ᑕᐃᒫ 
ᓈᒻᒪᖏᑦᑐᒥ ᐱᓕᕆᓂᕐᒥ. 

ᒪᓕᒐᕐᑎᒍ ᖃᐅᔨᓴᕆᐊᖅᑎ 
 
ᑎᒃᑯᐊᖅᓯᓂ ᒪᓕᒐᕐᑎᒍ ᖃᐅᔨᓴᕆᐊᖅᑎᒥ 
21. (1) ᒥᓂᔅᑕ ᑎᒃᑯᐊᖅᓯᓗᓂ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐃᓕᑕᕆᔭᐅᔾᔪᑎᓕᖕᒥ ᑕᒫᓂ 
ᐱᖁᔭᒃᑯ ᒪᓕᒐᕐᑎᒍ ᖃᐅᔨᓴᕆᐊᖅᑎᒥ. 
 
ᑎᒃᑯᐊᖅᓯᓂ ᐃᓚᐃᓐᓈᖅᑐᓄ ᒪᓕᒐᕐᑎᒍ ᖃᐅᔨᓴᕆᐊᖅᑎᒥ 

(2) ᐃᒪᐃᒃᑯᓂ, ᐃᓱᒪᒋᓗᒍ ᐅᓐᓂᕐᓗᒃᑐᒥ ᐃᓚᖓ 23-ᒥ ᐅᕝᕙᓘᓐᓃᑦ ᑐᑭᓯᒋᐊᕈᑎᓂᒃ 
ᑕᐃᑲᓂ ᐃᓚᒃᑲᓐᓂᖓᓂ 24(3), ᒪᓕᒐᕐᑎᒍ ᖃᐅᔨᓴᕆᐊᖅᑎᒥ ᐱᓕᕆᔪᓐᓇᖏᒃᑯᓂ 
ᐱᔾᔪᑎᖃᕐᓗᓂ ᐱᓕᕆᐊᒥᒃ ᐊᑐᕐᓂᕐᓘᑎᖃᕐᓂᖅ ᐃᒻᒥᓄᑦ ᐅᕝᕙᓘᓐᓃᑦ ᐊᓯᒻᒥᓄ, ᒥᓂᔅᑕ 
ᑎᒃᑯᐊᖅᓯᓗᓂ ᐱᔪᓐᓇᖅᓯᑎᓕᒻᒥᒃ ᐃᖅᑲᓇᐃᔭᕈᓐᓇᓂᕐᒧᑦ ᓄᓇᕗᒻᒥ, ᐅᑭᐅᖅᑕᖅᑐᒥ ᐅᕝᕙᓘᓐᓃᑦ 
ᐊᓯᐊᓂ ᐊᕕᒃᑐᖅᓯᒪᓐᓂᐅᔪ ᑲᓇᑕᒥ ᐃᓚᐃᓐᓈᖅᑐᓄ ᒪᓕᒐᕐᑎᒍ ᖃᐅᔨᓴᕆᐊᖅᑎᒥ ᐅᓐᓂᕐᓗᒃᑐᒧ 
ᐅᕝᕙᓘᓐᓃᑦ ᑐᑭᓯᒋᐊᕈᑎᓂᒃ. 
 
ᐱᔪᓐᓇᐅᑎᖏ ᐃᓚᐃᓐᓈᖅᑐᓄ ᒪᓕᒐᕐᑎᒍ ᖃᐅᔨᓴᕆᐊᖅᑎ 

(3) ᐃᓚᐃᓐᓈᖅᑐᓄ ᒪᓕᒐᕐᑎᒍ ᖃᐅᔨᓴᕆᐊᖅᑎ ᑎᒃᑯᐊᖅᑕᐅᔪᖅ ᐃᓚᒃᑲᓐᓂᖓᓄ (2), 
ᐃᓱᒪᒋᓗᒍ ᐅᓐᓂᕐᓗᒃᑐ ᐅᕝᕙᓘᓐᓃᑦ ᑐᑭᓯᒋᐊᕈᑎ ᑎᒃᑯᐊᖅᑕᐅᔾᔪᑎᒋᓚᐅᖅᑕᒥᓄᑦ, 
ᐱᔪᓐᓇᐅᑎᖏᑦ ᐊᒻᒪᓗ ᐱᓕᕆᐊᒃᓴᖏᑦ ᑖᒃᓱᒪ ᒪᓕᒐᕐᑎᒍ ᖃᐅᔨᓴᕆᐊᖅᑎ ᑖᒃᓱᒪ ᐊᑖᓂ 
ᐱᖁᔭᐅᑉ. 
 
ᖃᐅᔨᑎᒃᓯᓂᖅ ᑎᑎᕋᖅᑎᒧᑦ 

(4) ᑖᓐᓇ ᕿᒥᕐᕈᔨᒃ ᖃᐅᔨᑎᒃᓯᓂᐊᖅᑐᖅ ᑎᑎᕋᖅᑎᒧᑦ ᐅᑯᐊ ᒪᓕᓪᓗᒋᑦ: 
(a) ᓇᓕᖅᑲᖏᑦ ᐅᓐᓂᕐᓘᑎᕕᓃᑦ ᐃᓚᖓᑎᒍ 23-ᒥᒃ; 
(b) ᑎᒃᑯᐊᖅᑕᐅᓯᒪᔪᑦ ᑖᓐᓇ ᖃᐅᔨᓴᖅᑎᐅᓂᕐᒧᑦ ᑕᐃᑲᓂ ᐱᖁᔭᑎᒍᑦ; 
(c) ᓄᖅᑲᖓᑦᑎᑕᐅᑲᐃᓐᓇᓂᖅ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᓂᕐᒧᑦ 

ᐃᓚᖓᑎᒍ 33-ᒥᒃ; 
(d) ᖁᔭᓈᖅᑕᐅᓂᖓᑕ ᐅᓐᓂᕐᓘᑎᓂᒃ ᐅᕝᕙᓘᓐᓃᑦ ᑐᓴᐅᒪᔾᔪᑎᓂᒃ ᑕᐃᑲᓂ 

ᐃᓚᖓᑎᒍ ᐱᖁᔭᐅᑉ; 
(e) ᐃᓂᒃᓴᓕᐅᖅᑕᐅᔪᒃᓴᒫᑦ ᐱᔾᔪᑎᒋᔭᐅᔪᒥ ᑖᒃᑯᓄᖓ 

ᐃᖃᐃᓕᓴᖅᑐᓕᕆᔨᒃᑯᓄᑦ ᑲᑎᒪᔨᕋᓛᖏᓐᓄᑦ ᑕᐃᑲᓂ ᐃᓚᖓᑎᒍ 
ᐱᖁᔭᐅᑉ; 

(f) ᑖᒃᑯᐊ ᐃᖃᐃᓕᓴᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ ᐃᓂᒃᓱᓕᐅᕐᓗᑎᒃ 
ᐱᔾᔪᑎᐱᔭᐅᔪᓂᒃ ᑖᒃᑯᓄᖓ ᕿᒥᕐᕈᔨᐅᔪᒧᑦ ᑕᐃᑲᓂ ᐃᓚᖓᑎᒍ 34-ᒥᒃ. 

 
ᓇᒻᒥᓂᒃᑯ-ᐅᓂᒃᑳᓕᐊ 
22. (1) ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 
ᐅᓂᒃᑳᓕᐅᕐᓗᓂ ᒪᓕᒐᕐᑎᒍ ᖃᐅᔨᓴᕆᐊᖅᑎᒧᑦ ᐃᒪᐃᒃᑯᑎ 

(a) ᐱᓕᕆᔪᓐᓇᖏᒃᑯᓂ ᐃᖅᑲᓇᐃᔮᒥᓂᒃ; ᐅᕝᕙᓘᓐᓃᑦ 
(b) ᓈᒻᒪᖏᒃᑯᓂ ᐃᖅᑲᐃᓇᐃᔮᒥᓂᒃ. 

ᓄᒃᑎᖅᑕᐅᓂᖅ ᖃᓄᐃᓕᖓᓂᖓ ᐱᓕᕆᐊᓄᑦ ᑲᑎᒪᔨᕋᓛᖏᑦ 

(2) ᒪᓕᒡᓗᒍ ᐅᓂᒃᑳᓕᐊᖅ ᐃᓚᒃᑲᓐᓂᖓᓄ (1), ᒪᓕᒐᕐᑎᒍ ᖃᐅᔨᓴᕆᐊᖅᑎ 
ᑐᕌᖅᑎᑦᓯᓗᓂ ᐱᓕᕆᐊ ᑖᒃᑯᓄᖓ ᖃᓄᐃᓕᖓᓂᖓ ᐱᓕᕆᐊᓄᑦ ᑲᑎᒪᔨᕋᓛᖏᑦ. 
 
ᐅᓐᓂᕐᓗᒃᑐᑦ 
23. (1) ᐃᓄᒃ ᐅᓐᓂᕐᓘᑎᓕᐅᒍᓐᓇᖅᑐᖅ ᑖᒃᓱᒧᖓ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᒥᒃ 

(a) ᑎᑎᖅᑲᖁᑎᒍ ᑖᒃᑯᓄᖓ ᕿᒥᕐᕈᔨᓕᕆᔨᒻᒧᑦ ᓇᓪᓕᐊᒍᑐᐃᓐᓇᖓᓂ 
ᐃᓕᑕᕆᔭᐅᓯᒪᔪ ᐅᖃᐅᓯᖓᐅᑎᒃᑯᑦ ᓄᓇᕗᒻᒥᑦ, ᐅᕝᕙᓘᓐᓃᑦ 

(b) ᑕᐃᒪ ᑐᑭᓯᐊᒪᔪᖃᙱᒃᑯᓂᒃ ᐃᓄᖕᒥᒃ, ᐅᖃᐅᓯᒃᑯᑦ ᓇᓪᓕᐊᒍᑐᐃᓐᓇᖅ 
ᐃᓕᑕᕆᔭᐅᓯᒪᔪ ᐅᖃᐅᓯᖓᐅᑎᒃᑯᑦ ᓄᓇᕗᒻᒥᑦ ᓲᕐᓗ ᐃᓄᒃ 
ᓂᕈᐊᖅᑕᐅᓯᒪᔪᖅ ᑖᒃᑯᓄᖓ ᕿᒥᕐᕈᔨᐅᔪᒥᒃ. 

 
ᐅᓂᒃᑳᓕᐊᖑᔪᑦ 

(2) ᑕᐃᑲᓂ ᐅᓐᓂᕐᓗᖅᑐᖃᖅᑎᓪᓗᒍ ᐅᖃᐅᓯᒃᑯᑦ ᐊᑖᓂ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᒥᒃ (1)(b)-ᒥᒃ, ᑖᓐᓇ ᐃᓄᒃ ᓂᕈᐊᖅᑕᐅᓯᒪᔪᖅ ᑖᒃᓱᒪᖓ ᕿᒥᕐᕈᔨᐅᔪᒧᑦ 
ᐃᒪᐃᓂᐊᖅᐳᖅ 

(a) ᐅᓂᒃᑳᓕᐅᕐᓗᑎᑦ ᐅᓐᓂᕐᓘᑎᐅᔪᒥᑦ ᑖᒃᓱᒪ ᐊᖏᕈᑕᐅᓯᒪᔪᒥ ᕿᒥᕐᕈᔨᐅᔪᒧᑦ; 
(b) ᑭᓯᐊᓂ ᐅᓐᓂᕐᓘᑎᐅᔪᖅ ᐅᓂᒃᑳᓕᐊᖓ ᓂᐱᓕᐅᖅᑕᐅᓂᖅᐸᑦ, 

(i) ᐅᑎᖅᑕᕐᓗᒍ ᑖᓐᓇ ᓂᐱᓕᐅᖅᑕᕕᓂᒃ ᐅᓐᓂᕐᓗᖅᑐᒧᑦ, ᐊᒻᒪᓗ 
(ii) ᐱᔪᓐᓇᖅᑎᑦᑎᖃᖅᑎᓪᓗᒍ ᑖᓐᓇ ᐅᓐᓂᕐᓗᖅᑐᖅ ᐅᖃᐅᓯᖏᓐᓂᒃ 

ᐅᓂᒃᑳᓕᐊᒥᓂᒃ ᓂᐱᓕᐅᖅᑎᑲᓐᓂᕐᓗᓂᐅ ᑭᓯᐊᓂ ᑖᓐᓇ 
ᐅᓐᓂᕐᓄᖅᑐᖅ ᓈᒻᒪᒋᒍᓂᐅ ᐅᓂᒃᑳᓕᐊᖓᑦ ᐅᖃᐅᓯᕆᒍᒪᔭᒥᓂᒃ; 
ᐊᒻᒪᓗ 

(c) ᑭᓯᐊᓂ ᑖᓐᓇ ᐅᓐᓂᕐᓗᖅᑐᖅ ᐅᓂᒃᑳᓕᐅᖅᑎᓪᓗᒍ ᑎᑎᖃᖁᑎᒍ, 
(i) ᐅᓂᒃᑳᓕᐅᕐᓗᓂ ᐅᖃᐅᓯᕐᒥᓂᒃ ᐅᓂᕐᓗᖅᑐᖅ ᐃᓕᑕᕆᔭᐅᓯᒪᔪ 

ᐅᖃᐅᓯᐅᖓᐅᑎᒃᑯᑦ ᓄᓇᕗᒻᒥᑦ ᑖᒃᑯᐊ ᑐᓂᔭᐅᓯᒪᔭᖏᓐᓂᑦ, 
(ii) ᐅᖃᓕᒫᒃᑲᓐᓂᕐᓗᓂᐅ ᐅᓂᒃᑳᓕᐊᒥᓂᑦ ᐅᓂᕐᓗᖅᑑᑉ, ᐊᒻᒪᓗ 
(iii) ᓇᓪᓕᐊᒍᑐᐃᓐᓇᖓᓂ ᐊᓯᔾᔨᕐᒍᓐᓇᕐᓗᓂᒋᑦ ᑎᑎᖅᑲᐃᑦ 

ᐅᓂᒃᑳᓕᐊᖑᔪᑦ ᑖᑦᓱᒪ ᐃᓅᑉ ᐱᖁᔭᒥᓂᒃ ᐊᑐᕐᓗᓂᒃ ᑭᓯᐊᓂ ᑖᓐᓇ 
ᐅᓐᓂᕐᓗᖅᑐᖅ ᓈᒻᒪᒋᔭᒥᒍ ᐅᓂᒃᑳᓕᐊᖓᑦ ᐅᖃᐅᓯᕆᒍᒪᔭᒥᓂᒃ. 

 
ᑕᑯᒃᓴᐅᑎᑕᐅᔪᑦ ᐅᓐᓂᕐᓗᖅᑕᐅᓯᒪᔪᑦ 

(3) ᐃᓄᒃ ᐅᓂᒃᑳᓕᐅᖅᑐᖅ ᐅᓐᓂᕐᓘᑎᒥᒃ ᑕᐃᑲᓂ ᐃᓚᒃᑲᓐᓂᖓᓂ (2)-ᒥᒃ 
ᐊᑐᐃᓐᓇᐅᑎᒃᓯᓗᓂ ᐅᓂᒃᑳᓕᐊᕆᓯᒪᔭᒥᓂᒃ ᐅᓐᓂᕐᓘᑎᓂᒃ ᑖᒃᓱᒧᖓ ᕿᒥᕐᕈᔨᓕᕆᔨᒧᑦ 
ᐊᑐᐃᓐᓇᐅᓕᑐᐊᖅᐸᑦ ᑭᖑᓂᐊᒍ ᐋᖅᑭᒃᑕᐅᓯᒪᓕᖅᑎᓪᓗᒍ. 

ᓇᓗᓇᐃᖅᑕᐅᔪᑦ 
(4) ᑖᓐᓇ ᕿᒥᕐᕈᔨᓕᕆᔨᐅᔪᖅ ᓇᓗᓇᐃᖅᓯᒍᓐᓇᖅᑐᖅ ᐃᓄᖕᒥᒃ ᑖᒃᑯᐊ ᐱᔾᔪᑎᒋᓪᓗᒋᑦ 

ᑐᓂᔭᐅᓯᒪᔪᑦ ᐅᖃᐅᓯᒃᑯᑦ ᐅᓐᓂᕐᓗᖅᑐᒥᓂᕐᓄᑦ ᑕᐃᑲᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒥᒃ (1)(b)-ᒥᒃ 
ᓇᖕᒥᓂᕐᓘᓐᓃᑦ ᐅᕝᕙᓘᓐᓃᑦ ᑲᑎᙵᐅᑦᑐᓄᑦ. 
 
ᐱᓕᕆᐊᖑᓂᖓ ᐅᓐᓂᕐᓗᒃᔪᑕᐅᔪᓂ 
24. (1) ᒪᓕᒡᓗᒍ ᐅᓐᓂᕐᓗᒃᔪᑕᐅᔪ ᐃᓚᖓ 23-ᒥ, ᒪᓕᒐᕐᑎᒍ ᖃᐅᔨᓴᕆᐊᖅᑎ ᐃᒪᐃᓕᓗᓂ 

(a) ᖁᔭᓈᕐᓗᒍ ᐅᓐᓂᕐᓗᒃᔪᑕᐅᔪ ᐃᒪᐃᒃᑯᓂ, ᐅᖃᐅᔾᔭᐅᓂᒃᑯ ᒪᓕᒐᕐᑎᒍ 
ᖃᐅᔨᓴᕆᐊᖅᑎᒧ, 
(i)  ᐱᓕᕆᐊᓂᑯ ᓇᓗᓇᐃᖅᑕᐅᓯᒪᔪ ᐅᓐᓂᕐᓗᒃᔪᑕᐅᔪᒥ ᓈᒻᒪᓴᖏᒃᑯᓂ 

ᓈᒻᒪᖏᑦᑐᒥ ᐱᓕᕆᓂᕐᒥᑦ, ᐅᕝᕙᓘᓐᓃᑦ 
(ii) ᐅᓐᓂᕐᓗᒃᔪᑕᐅᔪ ᐊᕿᑦᑐᖓᓴᓂᒃᑰᒍᓂ ᐅᕝᕙᓘᓐᓃᑦ 

ᒥᑦᑕᐅᑎᖃᑐᐃᓐᓇᓂᒃᑯᑦ; 
(b) ᑐᕌᕐᓗᒍ ᐅᓐᓂᕐᓗᒃᑕᐅᔪ ᑖᒃᑯᓄᖓ ᖃᓄᐃᓕᖓᓂᖓ ᐱᓕᕆᐊᓄ 

ᑲᑎᒪᔨᕋᓛᖏᑦ ᐃᒪᐃᒃᑯᓂ, ᐅᖃᐅᔾᔭᐅᓗᓂ ᒪᓕᒐᕐᑎᒍ ᖃᐅᔨᓴᕆᐊᖅᑎᒧ, 
ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ 
ᐃᓕᓐᓂᐊᖅᑎ 
(i) ᐱᓕᕆᔪᓐᓇᖏᒃᑯᓂ ᐃᖅᑲᓇᐃᔮᒥᓂᒃ, ᐅᕝᕙᓘᓐᓃᑦ 
(ii) ᓈᒻᒪᖏᒃᑯᓂ ᐃᖅᑲᐃᓇᐃᔮᒥᓂᒃ; ᐅᕝᕙᓘᓐᓃᑦ 

(c) ᐊᓯᐊᓂ ᐱᓕᕆᐊᓂ ᑭᓯᐊᓂ ᐅᖃᐅᓯᐅᓯᒪᔪᓂ ᐃᓚᒃᑲᓐᓂᖓᓂ (2)-ᒥ, 
ᑎᒃᑯᐊᖅᓯᓗᓂ ᖃᐅᔨᓴᖅᑎᐅᓂᐊᖅᑐᒥ ᐃᓚᖓᓄ 25-ᒧᑦ. 

 
ᑐᕌᕐᓗᒍ ᑖᒃᑯᓄᖓ ᐊᓯᐊᒍ ᐊᑲᐅᙱᓕᐅᕈᑕᐅᔪᖅ ᐋᖅᑭᒋᐊᕈᑎᑦᓴᒃᑯᑦ 

(2) ᒪᓕᒐᕐᑎᒍ ᖃᐅᔨᓴᕆᐊᖅᑎ ᐃᒪᐃᓗᓂ, ᑎᒃᑯᐊᖅᓯᖏᓪᓗᓂ ᖃᐅᔨᓴᖅᑎᐅᓂᐊᖅᑐᒥ 
ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (1)(c), ᑎᒃᑯᐊᖅᓯᓗᓂ ᑲᑎᒪᔨᖃᑎᒥᓂᒃ ᒪᓕᒡᓗᒍ ᐃᓚᖓ 27 
ᐃᒪᐃᓕᖓᒍᓂ 

(a) ᒪᓕᒐᕐᑎᒍ ᖃᐅᔨᓴᕆᐊᖅᑎ ᐅᖃᐅᔾᔭᐅᓗᑎ ᓈᒻᒪᕐᓂᖓᓄ 
ᐋᖅᑭᒃᓯᖃᑎᒌᓂᕐᒥ ᐅᓐᓂᕐᓗᒍᑕᐅᔪᒥ ᐊᓯᐊᒍ ᐊᑲᐅᙱᓕᐅᕈᑕᐅᔪᖅ 
ᐋᖅᑭᒋᐊᕈᑎᑦᓴ; 

(b) ᐅᓐᓂᕐᓗᒃᑎ ᐊᒻᒪᓗ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᐊᖏᖃᑎᒌᒃᑯᑎ ᑕᐃᒫ ᐊᓯᐊᒍ 
ᐊᑲᐅᙱᓕᐅᕈᑕᐅᔪᖅ ᐋᖅᑭᒋᐊᕈᑎᑦᓴᓕᐅᕐᓗᑎ; ᐊᒻᒪᓗ 

(c) ᐅᓐᓂᕐᓗᒃᑎ ᐊᒻᒪᓗ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᐊᖏᖃᑎᒌᒃᑯᑎ ᑕᐃᒫ ᐊᓯᐊᒍ 
ᐊᑲᐅᙱᓕᐅᕈᑕᐅᔪᖅ ᐋᖅᑭᒋᐊᕈᑎᑦᓴᓕᐅᕐᓗᑎ ᐊᑐᖅᑕᐅᓂᐊᖅᑐᒥ. 

 
ᐅᓐᓂᕐᓗᒃᑕᖃᖏ 

(3) ᒪᓕᒐᕐᑎᒍ ᖃᐅᔨᓴᕆᐊᖅᑎ ᐃᒪᐃᓐᓂᕈᓂ, ᐊᑐᕐᓗᒋ ᑐᑭᓯᒋᐊᕈᑏᑦ ᐱᓯᒪᔭᐅᔪᓂ 
ᒪᓕᒐᕐᑎᒍ ᖃᐅᔨᓴᕆᐊᖅᑎᒧ, ᐱᔾᔪᑎᖃᑦᓯᐊᕈᓂ ᐅᑉᐱᕆᓗᓂᒋᑦ ᑖᓐᓇ ᐱᓕᕆᐊᓂᖓ 

ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᐃᓚᒋᔭᐅᒍᓂ 
ᐱᓂᕐᓗᒃᓂᕐᒧᑦ, ᒪᓕᒐᕐᑎᒍ ᖃᐅᔨᓴᕆᐊᖅᑎ ᐃᒪᔪᓐᓇᖅᑐ 

(a) ᑐᕌᕐᓗᒍ ᐅᓐᓂᕐᓗᒃᑕᐅᔪ ᑖᒃᑯᓄᖓ ᖃᓄᐃᓕᖓᓂᖓ ᐱᓕᕆᐊᓄᑦ 
ᑲᑎᒪᔨᕋᓛᖏᑦ ᐃᒪᐃᒃᑯᓂ, ᐅᖃᐅᔾᔭᐅᓗᓂ ᒪᓕᒐᕐᑎᒍ ᖃᐅᔨᓴᕆᐊᖅᑎᒧ, 
ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ 
ᐃᓕᓐᓂᐊᖅᑎ 
(i) ᐱᓕᕆᔪᓐᓇᖏᒃᑯᓂ ᐃᖅᑲᓇᐃᔮᒥᓂᒃ, ᐅᕝᕙᓘᓐᓃᑦ 
(ii) ᓈᒻᒪᖏᒃᑯᓂ ᐃᖅᑲᐃᓇᐃᔮᒥᓂᒃ; ᐅᕝᕙᓘᓐᓃᑦ 

(b) ᐊᓯᐊᓂ ᐱᓕᕆᐊᖑᔪᓂ, ᑎᒃᑯᐊᖅᓯᓗᑎ ᖃᐅᔨᓴᖅᑎᒥ ᐃᓚᖓ 25-ᒧᑦ. 
 
ᖃᐅᔨᒃᑲᐃᔾᔪᑎ 

(4) ᒪᓕᒐᕐᑎᒍ ᖃᐅᔨᓴᕆᐊᖅᑎ ᖃᐅᔨᒃᑲᑎᑦᓯᓗᓂ ᐅᓐᓂᕐᓗᒃᑎᒧᑦ, ᐱᖃᕈᓂ, ᐊᒻᒪᓗ 
ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᐃᓱᒪᑖᕆᔭᐅᔪᑦ 
ᐃᓚᒃᑲᓐᓂᖓᓃᑦᑐᐃᑦ (1) ᑎᑭᐅᑎᓗᒍ (3)-ᒧᑦ ᐊᒻᒪᓗ, ᐊᕕᑕᐅᕐᓂᕈᓂ, ᖃᐅᔨᒃᑲᐃᓗᓂ 
ᐅᓐᓂᕐᓗᒃᑎᒧ ᐱᔪᓐᓇᐅᑎᖃᕐᓂᖓᓄ ᐃᖅᑲᖅᑐᐃᕕᒃᑰᑎᑦᓯᔪᓐᓇᖅᑐ ᕿᒥᕐᕈᔭᐅᑲᓐᓂᖁᓪᓗᒋᑦ 
ᐃᓚᒃᑲᓐᓂᖓᓂ (5)-ᒥ. 
 
ᐃᖅᑲᖅᑐᐃᕕᒃᑰᕈᑕᐅᔪᑦ ᕿᒥᕐᕈᔪᑦ ᐊᕕᑕᐅᔪᒥ 

(5) ᒪᓕᒐᕐᑎᒍ ᖃᐅᔨᓴᕆᐊᖅᑎ ᖁᔭᓈᕈᓂᐅ ᐅᓐᓂᕐᓗᒍᑕᐅᔪᖅ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (1)(a)-ᒧ, ᐅᓐᓂᕐᓗᒃᑎ ᑐᒃᓯᕋᔪᓐᓇᖅᑐ ᐃᖅᑲᖅᑐᐃᕕᒃᑰᕈᑕᐅᖁᓪᓗᒍ 
ᐃᓱᒪᑖᕆᔭᐅᔪ ᖁᔭᓈᖅᑕᐅᓂᖓᓄ ᒪᓕᒡᓗᒋ ᒪᓕᒃᑕᐅᔭᕆᐊᓖᑦ ᓄᓇᕗᑦ ᐃᖅᑲᖅᑐᐃᕝᕕᖕᒥ. 
 
ᐃᓂᖅᑎᕆᒃᑯᑦ ᐊᐅᓚᓂᖓ ᐊᓯᐊᓄ ᐊᐅᓚᑦᓯᔨᐅᔪᑦ ᑎᒥᖁᑎᖓ 

(6) ᑕᐃᒪᐃᒃᑲᓗᐊᖅᑎᓪᓗᒍ, ᒪᓕᒐᕐᑎᒍ ᖃᐅᔨᓴᕆᐊᖅᑎ ᐊᒃᑳᕈᓐᓇᖅᑐ ᐱᓕᕆᓂᕐᒥ 
ᐅᓐᓂᕐᓗᒃᑕᐅᔪᒥ ᑖᒃᓱᒪ ᐃᓚᖓᓄ ᐅᕝᕙᓘᓐᓃᑦ ᓄᖅᑲᑎᑦᓯᕈᓐᓇᖅᑐ ᖃᐅᔨᓴᖅᑎᒥ ᐊᑐᒡᓗᒍ 
ᐃᓚᖓ 25 ᐃᒪᐃᒃᑯᓂ 

(a) ᑭᒡᒐᖅᑐᐃᔨᒃᑯ ᐅᕝᕙᓘᓐᓃᑦ ᐊᐅᓚᑦᓯᔨᐅᔪᑦ ᑎᒥᖁᑎ ᐱᔪᓐᓇᖅᓯᑎᓕᒻᒥᒃ 
ᓘᑦᑖᖑᓂᕐᒧ ᐃᖅᑲᓇᐃᔭᕈᓐᓇᕐᓂᖓᓄ ᐊᕕᒃᑐᖅᓯᒪᔪ ᓄᓇᒥ ᐅᕝᕙᓘᓐᓃᑦ 
ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ ᐱᓕᕆᔪᒥ ᐃᓂᖅᑎᕆᔾᔪᑕᐅᔪᒥ ᐃᓱᒪᒋᓗᒍ 
ᐅᖃᐅᓯᐅᓯᒪᔪᓂ-ᐱᔾᔪᑎᒋᔭᐅᔪᖅ ᐅᓐᓂᕐᓗᕐᑐ ᐅᕝᕙᓘᓐᓃᑦ 
ᖃᐅᔨᒃᑲᐃᔾᔪᑎᒃᑯᑦ; ᐊᒻᒪᓗ 

(b) ᒪᓕᒐᕐᑎᒍ ᖃᐅᔨᓴᕆᐊᖅᑎ ᓈᒻᒪᒃᓴᕈᓂ ᐱᓕᕆᐊᖑᔪᑦ ᑕᒫᓂ ᐱᖁᔭᕐᒥ 
ᓴᐳᒻᒥᔾᔪᑕᐅᖏᓚᕐ ᑕᖃᒃᑯᓄᖓ. 

 
ᖃᐅᔨᓴᕐᓂ 

 
ᑎᒃᑯᐊᓯᓂᖅ ᖃᐅᔨᓴᖅᑎᒥ 
25. (1) ᒪᓕᒐᕐᑎᒍ ᖃᐅᔨᓴᕆᐊᖅᑎ ᐃᒪᐃᔪᓐᓇᖅᑐ, ᐱᔾᔪᑎᒋᓗᒍ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ 24(1)(c)-ᒥ ᐅᕝᕙᓘᓐᓂᑦ 24(3)(b)-ᒥ, ᑎᒃᑯᐊᖅᓯᓗᓂ ᖃᐅᔨᓴᖅᑎᒥ 

ᖃᐅᔨᓴᖁᓪᓗᒍ ᐱᓕᕆᓂᖓᓂ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ 
ᐃᓕᓐᓂᐊᖅᑎ 

(a) ᐃᓄᖕ ᐱᔪᓐᓇᐅᑎᓕᒃ ᐅᕝᕙᓘᓐᓂᑦ ᐱᔪᓐᓇᖅᓯᑎᓕᒻᒥᒃ ᓘᑦᑖᖑᓂᕐᒧ 
ᐃᖅᑲᓇᐃᔭᕈᓐᓇᓂᕐᒧᑦ ᓄᓇᕗᑦ ᐃᓗᐊᓂ, ᐊᕕᒃᑐᖅᓯᒪᔪ ᓄᓇᒥ 
ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ; ᐅᕝᕙᓘᓐᓃᑦ 

(b) ᐃᓄᖕ ᐃᖅᑲᓇᐃᔭᖅᑐ ᑖᒃᑯᓄᖓ ᐊᐅᓚᑦᓯᔨᐅᔪᑦ ᑎᒥᖁᑎᖓᓄ ᐱᓕᕆᓲᒥ 
ᖃᐅᔨᓴᓂᕐᒧᑦ ᐱᓕᕆᐊᖑᔪᓂ ᑖᒃᑯᓄᖓ ᐃᓄᖕᓄᑦ ᐱᔪᓐᓇᖅᓯᑎᓕᒻᒥᒃ 
ᓘᑦᑖᖑᓂᕐᒧ ᐃᖅᑲᓇᐃᔭᕈᓐᓇᓂᕐᒧᑦ ᐊᕕᒃᑐᖅᓯᒪᔪ ᓄᓇᒥ ᐅᕝᕙᓘᓐᓃᑦ 
ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ. 

 
ᐱᔪᓐᓇᐅᑏᑦ ᐊᒻᒪᓗ ᐊᑐᒐᒃᓴᒪᐅᑏᑦ ᖃᐅᔨᓴᖅᑎᒧᑦ 

(2) ᖃᐅᔨᓴᖅᑎ ᑎᒃᑯᐊᖅᑕᐅᓯᒪᔪᖅ ᑖᒃᓱᒪ ᐃᓚᖓᓄᑦ 
(a) ᖃᐅᔨᓴᕐᓗᓂ ᐅᓐᓂᕐᓗᒍᑕᐅᔪᒥ ᐅᕝᕙᓘᓐᓃᑦ ᖃᐃᔨᒃᑲᐃᔾᔪᑎᒥ; 
(b) ᐃᖅᑲᑐᕋᒃᓴᓄ ᐃᑲᔪᕐᑕᐅᔾᔪᑎᒃᓴᑖᕐᓗᑎ ᐊᒻᒪᓗ ᐃᖅᑲᓇᐃᔭᖅᑎᓂ 

ᐱᓕᕆᔪᓐᓇᖅᑐᓂ ᐱᓕᕆᐊᒃᓴᒥᓂᒃ; ᐊᒻᒪᓗ 
(c) ᐊᓪᓚᕕᖃᕐᓗᑎ ᑭᓯᐊᓂ ᐅᓐᓂᕐᓗᒍᑕᐅᔪᖅ ᐅᕝᕙᓘᓐᓃᑦ ᖃᐃᔨᒃᑲᐃᔾᔪᑎ 

ᑐᕌᖅᑕᐅᓂᖅᑲᑦ ᑖᑯᓄᖓ ᐱᓕᕆᔭᐅᓚᐅᖅᑎᓪᓗᒍ ᐃᓘᓐᓇᖓ. 
 
ᑭᐅᖃᑦᑕᕆᐊᓕ 

(3) ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᑎ 
ᐅᖃᐅᓯᐅᓯᒪᔪ ᖃᐅᔨᓴᖅᑕᐅᒍᓂ ᐃᒪᐃᓕᔪᓐᓇᖅᑐ, ᑕᐃᒪᐃᒃᑲᓗᐊᖅᑎᓪᓗᒋ ᒪᓕᒐᐃᑦ ᐅᕝᕙᓘᓐᓃᑦ 
ᒪᓕᒃᑕᐅᔭᕆᐊᓖᑦ ᐃᓱᒪᒋᓗᒋᑦ ᑲᓐᖑᓇᖅᑑᓂᖏᓐᓂᑦ, 

(a) ᑭᐅᓗᒋᑦ ᐊᐱᖅᑯᑎᖏᑦ ᐊᐱᕆᔭᐅᔪᑦ ᖃᐅᔨᓴᖅᑎᒧ; ᐊᒻᒪᓗ 
(b) ᑐᓂᓯᓗᓂ ᖃᐅᔨᓴᖅᑎᒧ ᐱᓯᒪᔭᖏᓐᓂ ᑎᑎᖅᑲᐃᑦ ᐱᔭᐅᒍᒪᔪᑦ 

ᖃᐅᔨᓴᖅᑎᒧᑦ. 
 
ᐱᓕᕆᐊᖏᑦ ᑲᐅᔨᓴᖅᑎᐅᑉ ᕿᒥᕐᕈᔭᐅᓚᐅᖅᑎᓪᓗᒍ 

(4) ᖃᐅᔨᓴᖅᑎ, ᕿᒥᕐᕈᔭᐅᓚᐅᖅᑎᓪᓗᒍ ᐅᓐᓂᕐᓗᒃᑕᐅᔪ ᐅᕝᕙᓘᓐᓃᑦ ᖃᐅᔨᒃᑲᐃᔾᔪᑎ, 
ᑎᑎᖅᑲᑯ ᐅᓂᒃᑳᓕᐅᕐᓗᓂ ᒪᓕᒐᕐᑎᒍ ᖃᐅᔨᓴᕆᐊᖅᑎᒧ ᐊᒻᒪᓗ ᐅᓂᒃᑳᓕᐊᖓ ᐱᖃᓯᐅᑎᓗᓂ 
ᐊᑐᕆᐊᖃᖅᑕᒥᓂ ᑖᓐᓇ ᐅᓐᓂᕐᓗᒍᑕᐅᔪ ᐅᕝᕙᓘᓐᓃᑦ ᖃᐅᔨᒃᑲᐃᔾᔪᑎ ᐃᒪᐃᓕᔭᐅᕈᓂ 

(a) ᖁᔭᓈᖅᑕᐅᔪᖅ; 
(b) ᑐᕌᕐᓗᒍ ᖃᓄᐃᓕᖓᓂᖓ ᐱᓕᕆᐊᓄᑦ ᑲᑎᒪᔨᕋᓛᖏᑦ; ᐅᕝᕙᓘᓐᓃᑦ 
(c) ᑐᕌᕐᓗᒍ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ. 

 
ᕿᒥᕐᕈᐃᓂᖅ ᖃᐅᔨᓴᖅᑎᐅᑉ ᐅᓂᒃᑳᓕᐊᖏᓐᓂ 
26. (1) ᑐᓂᔭᓚᐅᖅᑎᓪᓗᒍ ᐅᓂᒃᑳᓕᐊ ᐃᓚᒃᑲᓐᓂᖓᓄ 25(4), ᒪᓕᒐᕐᑎᒍ ᖃᐅᔨᓴᕆᐊᖅᑎ 
ᖃᐅᔨᓴᕐᓗᓂᐅ ᐅᓂᒃᑳᓕᐊᖑᓯᒪᔪᖅ ᐊᒻᒪᓗ 

(a) ᖁᔭᓈᕐᓗᒍ ᐅᓐᓂᕐᓗᒍᑕᐅᔪᖅ ᐅᕝᕙᓘᓐᓃᑦ ᖃᐅᔨᒃᑲᐃᔾᔪᑎ, ᑭᓯᐊᓂ 
ᐅᖃᐅᔾᔭᐅᓯᒪᓂᒃᑯᑦ ᒪᓕᒐᕐᑎᒍ ᖃᐅᔨᓴᕆᐊᖅᑎᒧ, ᐱᓕᕆᓂᖓ 
ᐊᐱᖅᑯᑕᐅᔪ ᐱᔾᔪᑕᐅᖏᓚᕐ ᓈᒻᒪᖏᑦᑐᒥ ᐱᓕᕆᐊᖑᔪᒥ; 

(b) ᑐᕌᕐᓗᒍ ᐅᓐᓂᕐᓗᒍᑕᐅᔪ ᐅᕝᕙᓘᓐᓃᑦ ᑐᓴᒐᒃᓴᐃᑦ ᑖᒃᑯᓄᖓ 
ᖃᓄᐃᓕᖓᓂᖓ ᐱᓕᕆᐊᖓ ᑲᑎᒪᔨᕋᓛᖏᑦ ᑭᓯᐊᓂ, ᐅᖃᐅᓯᕆᔭᐅᔪᒃᑯᑦ 
ᒪᓕᒐᕐᑎᒍ ᖃᐅᔨᓴᕆᐊᖅᑎᒧ, ᐱᓕᕆᐊᖑᔪ ᐊᐱᖅᑯᑎᒋᔭᐅᔪᖅ 
ᐱᔾᔪᑎᒋᔭᐅᕗᖅ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓂᑦ 
ᐃᓕᑕᕆᔭᐅᔪᑎᓕᒃ ᐃᓕᓐᓂᐊᖅᑎ 
(i) ᐱᓕᕆᔪᓐᓇᖏᒃᑯᓂ ᓘᑦᑖ ᐃᖅᑲᓇᐃᔭᖅᑎ, ᐅᕝᕙᓘᓐᓃᑦ 
(ii) ᓈᒻᒪᖏᒃᑯᓂ ᓘᑦᑖ ᐃᖅᑲᓇᐃᔭᖅᑎ; ᐅᕝᕙᓘᓐᓃᑦ 

(c) ᐊᓯᐊᓂ ᐱᓕᕆᐊᖑᔪᓂ ᑭᓯᐊᓂ ᐅᖃᐅᓯᐅᓯᒪᔪᓂ ᐃᓚᒃᑲᓐᓂᖓᓂ (2), 
ᒥᓂᔅᑕ ᑎᒃᑯᐊᓯᖁᓪᓗᒍ ᑲᑎᒪᔩᑦ ᑐᑭᓯᓇᓱᐊᖅᑎᓂ ᐊᐱᖅᓱᕐᓗᑎ 
ᐅᓐᓂᕐᓗᒍᑕᐅᔪᒥ ᐅᕝᕙᓘᓐᓃᑦ ᖃᐃᔨᒃᑲᐃᔪᑎᒥᒃ, ᐊᒻᒪᓗ ᑐᕌᖁᓪᓗᒍ 
ᐅᓐᓂᕐᓗᒍᑕᐅᔪᒥ ᐅᕝᕙᓘᓐᓃᑦ ᖃᐃᔨᒃᑲᐃᔪᑎᒥᒃ ᑲᑎᒪᔩᑦ ᑐᑭᓯᓇᓱᐊᖅᑎᓄ. 

 
ᓄᒃᑎᖅᑕᐅᓂᖅ ᐊᓯᐊᓄ ᐊᑲᐅᖏᓕᐅᕈᑕᐅᔪᖅ  

(2) ᐅᖃᐅᓯᐅᓯᒪᔪᓂ ᐃᓚᒃᑲᓐᓂᖓᓂ 27(9)-ᒥ, ᒪᓕᒐᕐᑎᒍ ᖃᐅᔨᓴᕆᐊᖅᑎ ᐃᒪᐃᓕᓗᓂ, 
ᑎᒃᑯᐊᖅᓯᖔᖏᓪᓗᑎ ᑲᑎᒪᔩᑦ ᑐᑭᓯᓇᓱᐊᖅᑎᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (1)(c)-ᒥ, 
ᑎᒃᑯᐊᖅᓯᓗᓂ ᐊᐅᓚᑦᓯᔨᐅᓂᐊᖅᑐᒥ ᒪᓕᒡᓗᒍ ᐃᓚᖓ 27 ᑭᓯᐊᓂ 

(a) ᒪᓕᒐᕐᑎᒍ ᖃᐅᔨᓴᕆᐊᖅᑎ ᐅᖃᐅᓯᐅᔪᖅ ᓈᒻᒪᕐᓂᖓᓄ ᐋᖅᑭᓱᕐᓗᒍ 
ᐅᓐᓂᕐᓗᒍᑕᐅᔪ ᖃᓄ ᐊᓯᐊᒍ ᐊᑲᐅᖏᓕᐅᕈᑕᐅᔪᖅ ᐋᖅᑭᒃᑕᐅᔪᓐᓇᕐᒪᖔᑦ; 

(b) ᐅᓐᓂᕐᓗᒃᑎ ᐊᒻᒪᓗ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᐊᖏᖅᐸᑦ ᐊᓯᐊᒍ ᐊᑲᐅᖏᓕᐅᕈᑕᐅᔪᖅ 
ᐋᖅᑭᒃᑕᐅᒍᑕᐅᓂᐊᖅᑐᒥ; ᐊᒻᒪᓗ 

(c) ᐅᓐᓂᕐᓗᒃᑎ ᐊᒻᒪᓗ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᐊᖏᖃᑎᒌᒃᑯᑎ ᐊᓯᐊᒍ 
ᐊᑲᐅᖏᓕᐅᕈᑕᐅᔪᖅ ᐋᖅᑭᒃᑕᐅᒍᑕᐅᓂᐊᖅᑐᒥ ᐊᐅᓚᓂᖓ 
ᐊᑐᖅᑕᐅᖁᔭᖅ. 

ᖃᐅᔨᒃᑲᐃᔾᔪᑎ 
(3) ᒪᓕᒐᕐᑎᒍ ᖃᐅᔨᓴᕆᐊᖅᑎ ᑐᓴᖅᑎᑦᓯᓗᓂ ᐅᓐᓂᕐᓗᒃᑎᒥ, ᐱᖃᕈᓂ, ᐊᒻᒪᓗ 

ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᐃᓱᒪᑖᕆᔭᐅᔪᒥ 
ᐃᓚᒃᑲᓐᓂᖓᓂ (1) ᐅᕝᕙᓘᓐᓃᑦ (2) ᐊᒻᒪᓗ, ᖁᔭᓈᖅᑕᐅᒍᓂ, ᑐᓴᖅᑎᑦᓯᓗᓂ ᐅᓐᓂᕐᓗᒃᑎᒥ 
ᐱᔪᓐᓇᐅᑎᖃᕐᓂᖓᓄ ᐃᖅᑲᖅᑐᐃᔨᒧᑦ ᕿᒥᕐᕈᔭᐅᕈᓐᓇᕐᓂᖓᓄ ᒪᓕᒡᓗᒍ ᐃᓚᒃᑲᓐᓂᖓᓂ (4). 
 
ᐃᖅᑲᖅᑐᐃᔨᒧ ᕿᒥᕐᕈᔭᐅᓂᖅ ᖁᔭᓈᖅᑕᐅᑎᓪᓗᒍ 

(4) ᒪᓕᒐᕐᑎᒍ ᖃᐅᔨᓴᕆᐊᖅᑎ ᖁᔭᓈᖅᓯᒍᓂ ᐅᓐᓂᕐᓗᒍᑕᐅᔪᒥ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (1)(a)-ᒥ, ᐅᓐᓂᕐᓗᒃᑎᐅᔪ ᑐᒃᓯᕋᔪᓐᓇᖅᑐ ᐃᖅᑲᖅᑐᐃᔨᒧᑦ ᕿᒥᕐᕈᒃᑲᓐᓂᓂᕐᒧ 
ᐃᓱᒪᑖᕆᔭᐅᔪᒥ ᖁᔭᓈᖅᓯᓂᕐᒧᑦ ᒪᓕᒡᓗᒋ ᒪᓕᒃᑕᐅᕆᐊᓖᑦ ᓄᓇᕗᑦ ᐃᖅᑲᖅᑐᐃᕕᒃᔪᐊᑯᓐᓄᑦ. 

ᐊᓯᐊᒍ ᐊᑲᐅᙱᓕᐅᕈᑕᐅᔪᒥ ᐋᖅᑭᒃᓱᐃᓂᖅ 
 
ᐅᖃᓪᓚᖃᑎᒌᓐᓂᑦ ᑎᒃᑯᐊᖅᓯᓚᐅᕐᓇᑎ 
27. (1) ᒪᓕᒐᕐᑎᒍ ᖃᐅᔨᓴᕆᐊᖅᑎ ᐅᖃᓪᓚᖃᑎᖃᕐᓗᓂ ᐅᓐᓂᕐᓗᒃᑎᐅᔪᒥ ᐊᒻᒪᓗ 
ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᒃᔪᑎᓕᒃ ᐃᓕᓐᓂᐊᖅᑎ ᒥᑦᓵᓄᖓᔪᒥ 
ᓂᕈᐊᖅᑕᐅᔪᒥ ᐊᐅᓚᑦᓯᔨᐅᓂᐊᖅᑐᒥ ᐊᑖᓂ ᐃᓚᒃᑲᓐᓂᖓᓂ 24(2) ᐅᕝᕙᓘᓐᓃᑦ 26(2)-ᒧᑦ. 
 
ᐊᓯᖃᖏᑦᑐ ᐊᑲᐅᙱᓕᐅᕈᑕᐅᔪᒥ ᐋᖅᑭᒃᓱᐃᓂᖅ ᖃᐅᔨᒃᑲᐃᔾᔪᑎᒧᑦ 

(2) ᑐᑭᓯᓇᑦᓯᐊᖁᓪᓗᒍ, ᒪᓕᒐᕐᑎᒍ ᖃᐅᔨᓴᕆᐊᖅᑎ ᓂᕈᐊᖅᓯᓂᐊᖏᓚᕐ 
ᐊᐅᓚᑦᓯᔨᐅᓂᐊᖅᑐᒥ ᐊᑖᓂ ᐃᓚᒃᑲᓐᓂᖓᓂ 24(2) ᐅᕝᕙᓘᓐᓃᑦ 26(2)-ᒧ 
ᐅᓐᓂᕐᓗᒃᑎᖃᖏᒃᑯᓂ. 
 
ᐋᖅᑭᒃᓱᐃᕋᓱᐊᕐᓂᒃ 

(3) ᐊᐅᓚᑦᓯᔨ ᐃᒪᐃᓕᓗᓂ, ᐃᒻᒥᒃᑯᑦ ᐊᒃᑐᐊᓂᖃᖅᑎᑦᓯᙱᓪᓗᓂ, ᐃᑲᔪᕐᓗᒍ 
ᐅᓐᓂᕐᓗᒃᑎᐅᔪᒥ ᐊᒻᒪᓗ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ 
ᐃᓕᓐᓂᐊᖅᑎᒥ ᐋᖅᑭᒃᓱᐃᓗᑎ ᐅᓐᓂᕐᓗᒍᑕᐅᔪᒥ ᐊᖏᖃᑎᒌᓐᓂᒃᑯᑦ. 
 
ᑮᓇᐅᔾᔭᓯᐊᖅᑖᓂᖅ 

(4) ᐅᓐᓂᕐᓗᒍᑕᐅᔪᖅ ᐋᖅᑭᒃᑕᐅᒍᓂ ᐊᓯᐊᒍ ᐊᑲᐅᙱᓕᐅᕈᑕᐅᔪᒥ ᐋᖅᑭᒃᓱᐃᑎᓪᓗᒋ, 
ᐊᐅᓚᑦᓯᔨ ᑐᓂᓯᓗᓂ ᒪᓕᒐᕐᑎᒍ ᖃᐅᔨᓴᕆᐊᖅᑎ ᐊᒻᒪᓗ ᐊᑎᓕᐅᖅᑎᑦᓯᔨᒥ ᐊᔾᔨᖓᓂ 
ᑮᓇᐅᔾᔭᓯᐊᖅᑖᓂᖅ ᐊᖏᖃᑎᒌᑦᑐᑦ ᐊᑎᓕᐅᖅᑕᐅᓯᒪᔪᖅ ᐅᓐᓂᕐᓗᒃᑎᐅᔪᒧᑦ ᐊᒻᒪᓗ ᓘᑦᑖᖑᓂᕐᒧᑦ 
ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᒧᑦ. 
 
ᐊᖏᖃᑎᒌᓐᓂᖅ ᑮᓇᐅᔾᔭᓯᐊᖑᔪᒥ 

(5) ᒪᓕᒐᕐᑎᒍ ᖃᐅᔨᓴᕆᐊᖅᑎ ᐃᒪᐃᔪᓐᓇᖅᑐ 
(a) ᐊᖏᕈᓐᓇᖅᑕᖓ ᑮᓇᐅᔾᔭᓯᐊᖑᔪᒥ ᐊᖏᖃᑎᒌᓐᓂᕐᒥ; 
(b) ᐊᖏᖅᑕᐅᓪᓗᓂ ᐅᓐᓂᕐᓗᒃᑎᒧ ᐊᒻᒪᓗ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ 

ᐅᕝᕙᓘᓐᓃᑦ ᐃᓕᑕᕆᔭᐅᒃᔪᑎᓕᒃ ᐃᓕᓐᓂᐊᖅᑎᒧ, ᐋᖅᑭᒋᐊᕐᓗᒋ 
ᖃᓄᐃᓕᖓᓂᐊᕐᓂᖏᑦ ᑮᓇᐅᔾᔭᓯᐊᖑᔪᒥ ᐊᖏᖃᑎᒌᓐᓂᕐᒥ ᐊᒻᒪᓗ 
ᐊᖏᕐᓗᒍ; ᐅᕝᕙᓘᓐᓃᑦ 

(c) ᐊᖏᕈᓐᓇᖏᑦᑕᖓ ᑮᓇᐅᔾᔭᓯᐊᖑᔪᒥ ᐊᖏᖃᑎᒌᓐᓂᖅ ᑭᓯᐊᓂ ᒪᓕᒐᕐᑎᒍ 
ᖃᐅᔨᓴᕆᐊᖅᑎ ᓇᓗᓇᐃᖅᓯᒍᓂ ᑕᐃᒪᐃᔭᕆᐊᖃᕈᓂ ᐃᓱᒪᒋᓗᒋᑦ 
ᑕᖃᒃᑯᐊᖑᔪᑦ. 

ᐊᑐᓕᖅᑎᑕᐅᓂᖅ ᐅᓪᓗᖓ 
(6) ᑮᓇᐅᔾᔭᓯᐊᕐᑖᖓ ᐅᓐᓂᕐᓗᒃᑎᒧ ᐊᑐᓕᖅᑎᑕᐅᓂᐊᖏᓚᕐ ᑭᓯᐊᓂ ᒪᓕᒐᕐᑎᒍ 

ᖃᐅᔨᓴᕆᐊᖅᑎ ᐊᖏᕈᓂᐅ ᑮᓇᐅᔾᔭᓯᐊᕐᑖᖓᓄ ᐊᖏᖃᑎᒌᓐᓂᖓ ᐊᑖᓂ ᐃᓚᒃᑲᓐᓂᖓᓂ (5). 

ᐋᖅᑭᒃᓯᒪᖏᑦᑐᑦ ᐅᓐᓂᕐᓗᒍᑕᐅᔪᑦ 
(7) ᐊᐅᓚᑦᓯᔨ ᓄᖅᑲᑎᑦᓯᔪᓐᓇᖅᑐ ᐊᓯᐊᒍ ᐊᑲᐅᙱᓕᐅᕈᑕᐅᔪᒥ ᐋᖅᑭᒃᓱᐃᓂᕐᒥ ᐊᒻᒪᓗ 

ᑐᕌᕐᓗᒍ ᐅᓐᓂᕐᓗᒍᑕᐅᔪᖅ ᑖᑯᓄᖓ ᒪᓕᒐᕐᑎᒍ ᖃᐅᔨᓴᕆᐊᖅᑎᓄ ᑭᓯᐊᓂ 
(a) ᐅᓐᓂᕐᓗᒃᑎᐅᔪᖅ ᐅᕝᕙᓘᓐᓃᑦ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 

ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᑐᒃᓯᕋᕈᓂ ᖁᔭᓈᖅᓯᓂᕐᒧᑦ 
ᐱᓕᕆᐊᖑᔪᒥ; ᐅᕝᕙᓘᓐᓃᑦ 

(b) ᐊᐅᓚᑦᓯᔨ ᐃᓱᒪᑉᐸᑦ ᐋᖅᑭᑕᐅᓂᐊᖏᑦᑑᓂᖓᓄ ᐱᕙᓪᓕᐊᑎᓪᓗᒋᑦ 
ᐅᓐᓂᕐᓗᒍᑕᐅᔪᒥᑦ. 

 
ᐊᔾᔨᓴᐃᓐᓇᖓ 

(8) ᒪᓕᒡᓗᒍ ᐊᑐᖁᔭᐅᔪᒥ ᐃᓚᒃᑲᓐᓂᖓᓄ (7), ᒪᓕᒐᕐᑎᒍ ᖃᐅᔨᓴᕆᐊᖅᑎ ᐃᒪᐃᓕᓗᓂ 
(a) ᑐᓂᓯᓗᓂ ᐅᓐᓂᕐᓗᒃᑎᒧᑦ ᐊᒻᒪᓗ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ 

ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᒧᑦ ᖃᐅᔨᒃᑲᐃᔾᔪᑎᒥᒃ 
ᖁᔭᓈᖅᑕᐅᑎᓪᓗᒍ; 

(b) ᐊᐅᓚᑦᓯᔨᒥ ᑎᒃᑯᐊᖅᓯᕐᓂᕈᑎ ᐃᓚᒃᑲᓐᓂᖓᓄ 24(2), ᑎᒃᑯᐊᖅᓯᓗᓂ 
ᖃᐅᔨᓴᖅᑎᒥ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 24(1)(c); ᐊᒻᒪᓗ 

(c) ᐊᐅᓚᑦᓯᔨᒥ ᑎᒃᑯᐊᖅᓯᓐᓂᕈᑎ ᐃᓚᒃᑲᓐᓂᖓᓄ 26(2), ᑎᒃᑯᐊᖅᓯᖁᔨᓗᓂ 
ᑲᑎᒪᔩᑦ ᑐᑭᓯᓇᓱᐊᖅᑎᒥ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 26(1)(c). 

 
ᐊᑕᐅᓯᕐᒥ ᐱᓕᕆᐊᖑᔪ 

(9) ᐊᐅᓚᑦᓯᔨᒥ ᑎᒃᑯᐊᖅᓯᓐᓂᕈᑎ ᐅᓐᓂᕐᓗᒃᑕᐅᔪᒥ ᐃᓚᒃᑲᓐᓂᖓᓂ 24(2), ᐊᐅᓚᑦᓯᔨᒥ 
ᑎᒃᑯᐊᖅᓯᓂᐊᖏᓚᕐ ᑖᒃᓱᒧᖓᑦᓴᐃᓇᕐ ᐅᓐᓂᕐᓗᒍᑕᐅᔪᒧᑦ ᒪᓕᒡᓗᒍ ᐃᓚᒃᑲᓐᓂᖓᓂ 26(2). 
 
ᑲᓐᖑᓇᖅᑐᑦ 

(10) ᐅᖃᐅᓰᑦ ᐊᒻᒪᓗ ᓇᓗᓇᐃᖅᓯᔾᔪᑕᐅᔪᑦ ᓴᖅᑭᑕᐅᕙᓪᓕᐊᔪᐃᑦ ᓱᓇᑐᐃᓐᓇᕐᓂ 
ᐅᖃᐅᓯᕐᓂ ᐅᕝᕙᓘᓐᓃᑦ ᓴᖅᑭᑕᐅᔪᑦ ᐱᓕᕆᐊᖑᑎᓪᓗᒍ ᐊᓯᐊᒍ ᐊᑲᐅᙱᓕᐅᕈᑕᐅᔪᖅ 
ᐋᖅᑭᒋᐊᕈᑎᑦᓴᓂᒃ ᑖᒃᓱᒪ ᐱᖁᔭᕐᒥ ᑲᓐᖑᓇᖅᑑᕗᑦ, ᐊᒻᒪᓗ ᓇᓗᓇᐃᒃᑯᑎ ᓴᖅᑭᑕᐅᔪᓐᓇᖏᑦᑐᑦ 
ᐃᖅᑲᖅᑐᐃᓂᓕᕆᑎᓪᓗᒋ ᑕᒫᓂ ᐱᖁᔭᕐᒥ, ᐅᕝᕙᓘᓐᓃᑦ ᖃᓄᑐᐃᓐᓇᕐ ᐱᓕᕆᐊᖑᔪᖅ, ᐱᔾᔪᑎ 
ᐅᕝᕙᓘᓐᓃᑦ ᐊᓯᐊᒍ ᐱᓕᕆᐊᖑᔪᓂ, ᑎᑎᖅᑲᑎᒍ ᐊᖏᖅᑕᐅᓯᒪᖏᒃᑯᓂ ᐅᓐᓂᕐᓗᒃᑎ ᐊᒻᒪᓗ 
ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ. 
 

ᑲᑎᒪᔩᑦ ᑐᑭᓯᓇᓱᐊᖅᑎᓄᑦ 
 
ᑎᒃᑯᐊᖅᓯᓂᖅ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ 
28. (1) ᒪᓕᒡᓗᒍ ᑐᒃᓯᕋᐅᑕᐅᔪᖅ ᑎᑎᕋᖅᓯᒪᔪ ᐊᕕᒃᑐᖅᓯᒪᔪᓂ 26(1)(c)-ᒥ, ᒥᓂᔅᑕ 
ᑎᒃᑯᐊᖅᓯᔪᓐᓇᖅᑐᖅ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ ᐃᓐᓄᒃᓯᒪᓗᓂ ᐱᖓᓱᓂᑦ ᐅᕝᕙᓘᓐᓃᑦ 
ᑕᓪᓕᒪᓂ ᑲᑎᒪᔨᖃᕐᓗᑎ, ᐱᖃᓯᐅᑎᓗᒋ ᐅᑯᐊ, ᐊᐱᖅᓱᖁᓪᓗᒋᑦ ᐅᓐᓂᕐᓗᒍᑕᐅᔪᒥᒃ ᐅᕝᕙᓘᓐᓃᑦ 
ᖃᐅᔨᒃᑲᐃᔾᔪᑎᓂᒃ: 

(a) ᐊᑕᐅᓯᕐᒥ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐃᓕᑕᕆᔭᐅᔾᔪᑎᓕᖕᒥᒃ ᑖᒃᓱᒪ 
ᐱᖁᔭᕐᒥ; 

(b) ᐊᑕᐅᓯᕐᒥ ᐃᓄᖕᒥ ᐃᒪᐃᓕᖓᔪᒥ 
(i) ᓘᑦᑖᖑᓂᕐᒧᑦ ᐃᖅᑲᓇᐃᔮᖃᖏᑦᑐᒥ ᐃᓕᑕᕆᔭᐅᔾᔪᑎᓕᒃ ᑖᒃᓱᒪ 

ᐱᖁᔭᕐᒥ, ᐊᒻᒪᓗ 
(ii) ᐱᔪᓐᓇᖅᓯᑎᓕᖃᙱᓚ ᓘᑦᑖ ᐃᖅᑲᓇᐃᔭᕈᓐᓇᖅᑎ ᐅᑭᐅᖅᑕᖅᑐᒥ 

ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᓐᓂᐅᔪ ᑲᓇᑕᒥ; ᐊᒻᒪᓗ 
(c) ᐊᑕᐅᓯᕐᒥ ᐃᓄᖕᒥ ᐃᒪᐃᓕᖓᔪᒥ 

(i) ᐱᔪᓐᓇᖅᓯᑎᓕᖃᙱᓚ ᓘᑦᑖᖅ ᐃᖅᑲᓇᐃᖅᔭᑎ ᓄᓇᕗᒻᒥ, 
ᐅᑭᐅᖅᑕᖅᑐᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᓐᓂᐅᔪ ᑲᓇᑕᒥ, 
ᐊᒻᒪᓗ 

(ii) ᐃᖅᑲᓇᐃᔭᖅᑎᐅᖏᒃᑯᓂ ᒐᕙᒪᒃᑯᓐᓄ ᑲᒪᔨᐅᔪᒧᑦ ᐊᐅᓚᓂᖓᓄᑦ 
ᑖᒃᓱᒪ ᐱᖁᔭᕐᒥ. 

 
ᐱᔪᓐᓇᐅᑏᑦ ᐊᒻᒪᓗ ᐱᓕᕆᐊᓴᑦ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ 

(2) ᑲᑎᒪᔩᑦ ᑐᑭᓯᓇᓱᐊᖅᑎ 
(a) ᐅᖃᐅᓯᐅᓯᒪᔪᓂ ᑕᒫᓂ ᐃᓚᖓᓂ, ᐱᔪᓐᓇᐅᑎᓕᒃ ᐊᒻᒪᓗ ᐱᓕᕆᐊᒃᓴᖏᑦ 

ᑲᑎᒪᔩᑦ ᑐᑭᓯᓇᓱᐊᖅᑎᓄᑦ ᑕᐃᑲᓂ ᑭᒃᑯᓕᒫᓄᑦ ᑭᒡᒐᖅᑐᕐᓗᒋᑦ 
ᖃᐃᔨᓴᕐᐃᓂᖕᒧᑦ ᐱᖁᔭᖓᓂ; 

(b) ᒪᓕᒃᓴᖁᓪᓗᒍ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᒥ ᖃᐃᔨᓴᖅᑕᖁᓪᓗᒍ, ᐱᖃᓯᐅᑎᓗᒍ 
ᐃᓱᒪᓕᕆᔨᒻᒧᑦ ᖃᐅᔨᓴᖅᑕᐅᓗᓂ, ᑕᐃᒫ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ 
ᐱᖁᔭᐅᓯᒪᔪᓂ ᖃᐅᔨᓴᕈᓐᓇᓂᐊᕐᒪᑕ; 

(c) ᐱᔪᓐᓇᐅᑎᓕᒃ ᐱᓯᒪᑦᓯᒋᐊᖅ ᖃᓄᐃᓕᖓᓕᕐᒪᖔᑕ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᖃᐅᔨᓴᖅᑕᐅᓂᖓ ᑎᓕᓯᔾᔪᑎᒃᑯᑦ 
ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (b)-ᒥᑦ; 

(d) ᐱᔾᔪᑎᒋᔭᐅᖏᓚᕐ ᒪᓕᒃᑕᐅᔭᕆᐊᓕᖕᓄᑦ ᓇᓗᓇᐃᖅᓯᔾᔪᑕᐅᔪᑦ 
ᐊᑐᖅᑕᐅᕙᒃᑐᓄᑦ ᐃᖅᑲᖅᑐᐃᓂᒃᑯᑦ ᐱᓕᕆᐊᖑᔪᓄᑦ;  

(e) ᖃᐅᔨᓇᓱᒃᑕᖃᕐᓗᑎ 
(i) ᐅᐸᒃᓯᒪᓗᓂ, ᐅᕝᕙᓘᓐᓃᑦ 
(ii) ᐅᖓᓯᒃᑐᒥᐅᑕᐅᒍᓂ ᐱᔪᓐᓇᖅᑎᑕᐅᕗᖅ ᐅᖃᖃᑎᒌᑦᓴᐅᑎᓂᒃᑯᑦ 

ᐅᖃᓪᓚᖃᑎᒌᓐᓂᒃ; 
(f) ᐱᓕᕆᓗᑎ ᐱᓕᕆᐊᖏᓐᓂᒃ ᒪᓕᒡᓗᒋ ᒪᓕᒃᑕᐅᔭᕆᐊᓖᑦ 

ᐃᖅᑲᖅᑐᐃᓂᓕᕆᑎᓪᓗᒋ; ᐊᒻᒪᓗ 
(g) ᐃᓱᒪᑖᓕᐅᕐᓗᑎ ᓂᕈᐊᕐᓂᒃᑯᑦ ᑖᒃᑯᓄᖓ ᑲᑎᒪᔨᖏᓐᓄᑦ. 

 



31 
 

ᐅᓐᓂᕐᓗᒃᑎᐅᑉ ᐱᔪᓐᓇᐅᑎᖏᑦ ᑐᓴᖅᑕᐅᓂᕐᒧ 
(3) ᐅᓐᓂᕐᓗᒃᑎ, ᐱᖃᕈᓂ, ᐱᔪᓐᓇᐅᑎᓕᒃ ᑕᐃᒫ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ 

ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᐅᐸᒍᓐᓇᖅᑐ ᐊᒻᒪᓗ ᑐᓴᖅᑕᐅᓗᓂ 
ᖃᐅᔨᓇᓱᒃᑕᖃᖅᑎᓪᓗᒍ ᓯᕗᓂᖓᓂ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ. 
 
ᑭᒡᒐᑐᖅᑕᐅᓂᖅ 

(4) ᐅᓐᓂᕐᓗᒃᑎ, ᐱᖃᕈᓂ, ᐊᒻᒪᓗ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᐅᖃᐅᓯᐅᓯᒪᔪᖅ ᐊᐱᖅᑯᑕᐅᔪᒥ ᑭᒡᒐᑐᖅᑕᐅᔪᓐᓇᖅᑐᖅ 
ᓯᕗᓂᐊᓂ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ ᐱᓕᕆᔨᒧᑦ ᐅᕝᕙᓘᓐᓃᑦ ᐃᖅᑲᖅᑐᕐᑕᓄᑦ ᐃᑲᔪᖅᑎᒧᑦ. 
 
ᐃᖅᑲᓇᐃᔭᖅᑎᓄᑦ ᐱᔪᓐᓇᐅᑎ 

(5) ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 
ᐃᒪᓕᔪᓐᓇᖏᑦᑐ, ᐱᓕᕆᐊᓂᒃ ᓯᕗᓂᖓᓂ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ, ᑐᓂᓯᑦᑕᐃᓕᒪᓂᖅ 
ᓇᓗᓇᐃᖅᓯᔾᔪᑕᐅᔪᓂᒃ ᐅᕝᕙᓘᓐᓃᑦ ᓴᖅᑭᑎᑦᓯᓂᖅ ᑎᑎᖅᑲᓂ ᐱᔾᔪᑎᖃᕐᓗᓂ ᐃᖅᑲᓇᐃᔭᖅᑎᓄᑦ 
ᐱᔪᓐᓇᐅᑎᒥᒃ. 
 
ᐅᓂᒃᑳᖅᑎᐅᑉ ᐊᑭᓖᔾᔪᓯᐊᖏᑦ 

(6) ᐅᓂᒃᑳᖅᑎ ᓯᕗᓂᖓᓂ ᑲᑎᒪᔩᑦ ᑐᑭᓯᓇᓱᐊᖅᑎᓂ, ᑖᓐᓇᐅᖏᑦᑐᒥ ᓘᑦᑖᖑᓂᕐᒧᑦ 
ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᒥ ᐅᖃᐅᓯᐅᓯᒪᔪ ᐊᐱᖅᑯᑕᐅᔪᒥ, 
ᐱᔪᓐᓇᖅᐳᖅ ᐅᓂᒃᑳᖅᑎ ᐊᑭᓖᔾᔪᓯᐊᖏᓐᓂ ᒪᓕᒡᓗᒍ ᒪᓕᒃᑕᐅᕆᐊᓖᑦ ᓄᓇᕗᑦ 
ᐃᖅᑲᖅᑐᐃᕕᒃᑯᖏᓐᓂ. 
 
ᖃᐅᔨᓇᓱᒃᑕᖃᕐᓗᑎ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ 
29. (1) ᓴᖅᑭᑕᐅᑎᓪᓗᒍ ᐊᒻᒪᓗ ᑐᓂᔭᐅᑎᓪᓗᒍ ᐅᓐᓂᕐᓗᒍᑕᐅᔪᖅ ᐅᕝᕙᓘᓐᓂᑦ 
ᖃᐅᔨᒃᑲᐃᔾᔪᑎ ᐊᑖᓂ ᐃᓚᖓ 26-ᒥ, ᑲᑎᒪᔩᑦ ᑐᑭᓯᓇᓱᐊᖅᑎᑯᑦ ᖃᐅᔨᓇᓱᒃᑕᖃᕐᓗᑎ 
ᐊᐱᖅᓱᕐᓗᑎ ᐅᓐᓂᕐᓗᒍᑕᐅᔪᒥ ᐅᕝᕙᓘᓐᓃᑦ ᖃᐅᔨᒃᑲᐃᔾᔪᑎᒥᒃ ᐱᕕᖃᓕᕈᑎ. 
 
ᑐᓴᐅᒪᔾᔪᑎ 

(2) ᑐᓴᐅᒪᔾᔪᑎ ᖃᐅᔨᓇᓱᒃᑕᖃᕐᓂᕐᒧᑦ ᐱᕕᖃᖅᑎᑦᓯᓗᑎ ᒪᕐᕉᓂᒃ ᐱᓇᓱᐊᕈᓰᓂᒃ 
ᓯᕗᓂᖓᑕ ᖃᐅᔨᓇᓱᒃᑕᖃᕐᓂᕐᒧᑦ ᑖᒃᑯᓄᖓ 

(a) ᐅᓐᓂᕐᓗᒃᑎᒧᑦ, ᐱᖃᕈᓂ; 
(b) ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ 

ᐃᓕᓐᓂᐊᖅᑎᒧᑦ ᐅᖃᐅᓯᐅᓯᒪᔪᖅ ᐊᐱᖅᑯᑎᒋᔭᐅᔪᒥᑦ; ᐊᒻᒪᓗ 
(c) ᐊᓯᐊᓂ ᐃᓄᖕᒥ, ᐅᖃᐅᔾᔭᐅᓂᒃᑯᑦ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ, 

ᖃᐅᔨᒍᒪᔪᒧᑦ ᐱᔾᔪᑎᒋᔭᐅᔪᒥᑦ. 

ᐃᓗᓕᖏᑦ ᑐᓴᐅᒪᔾᔪᑎᓂᒃ 
(3) ᑐᓴᐅᒪᔾᔪᑎᓂᒃ ᐊᑖᓂ ᐃᓚᒃᑲᓐᓂᖓᓂ (2)-ᒥ ᐱᖃᓯᐅᑎᔭᕆᐊᓕ 

(a) ᓇᓕᖃᖓᓂ ᐃᓗᓕᖓᑕ ᐃᖅᑲᑐᕐᑕᐅᔾᔪᑎᖓ ᑖᒃᓱᒧᖓ ᓘᑦᑖᖑᓂᕐᒧᑦ 
ᐃᖅᑲᓇᐃᔮᓕᖕᒧᑦ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᒧ, 
ᐅᕝᕙᓘᓐᓃᑦ ᑎᑎᖅᑲᒥ ᐅᖃᐅᓯᐅᓯᒪᔪ-ᐱᔾᔪᑎ ᐊᐱᖅᑯᑕᐅᔪᒥᑦ; ᐊᒻᒪᓗ 

(b) ᑎᑎᖅᑲᒥ ᖃᑦᓯᒥᐅᓛᕐᒪᖔᑦ ᐊᒻᒪᓗ ᓇᓃᓛᕐᒪᖔᑕ 
ᖃᐅᔨᓇᓱᒃᑐᖃᖅᑎᓪᓗᒍ. 

 
ᐃᓱᒪᑖᕆᔭᐅᔪᖅ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ 
30. (1) ᑭᖑᓪᓕᖓᓂ ᐊᐱᖅᑯᑕᐅᔫᑉ, ᑲᑎᒪᔩᑦ ᑐᑭᓯᓇᓱᐊᖅᑎᒃᑯ ᐃᒪᐃᓕᔪᓐᓇᖅᑐᑦ 

(a) ᖁᔭᓈᕐᓗᒍ ᐅᓐᓂᕐᓗᒍᑕᐅᔪᖅ ᐅᕝᕙᓘᓐᓃᑦ ᑐᓴᐅᒪᔾᔪᑎᒥᒃ; 
(b) ᐊᑕᐅᓯᕐᒥ ᐅᕝᕙᓘᓐᓃᑦ ᐊᒥᓱᓂ ᑎᓕᓯᔾᔪᑎᓕᐅᕐᓗᒍ ᐅᑯᓄᖓ 

(i) ᑎᓕᓯᓗᑎ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᒥ ᖃᐅᔨᒃᑲᐃᕆᐊᓪᓚᕐᓗᒍ, 

(ii) ᑎᓕᓯᓗᑎ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᐊᑭᓖᑎᑦᓗᒍ ᐊᑭᓖᔾᔪᑎᒥᒃ 
ᐅᖃᑖᓅᖏᓪᓗᒍ $50,000-ᓂ, 

(iii) ᑎᓕᓯᓗᑎ ᐃᓕᑕᕆᔭᐅᔾᔪᑎᖓ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ 
ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᑖᒃᓱᒪ ᐱᖁᔭᕐᒥ 
ᓄᖅᑲᑎᑕᐅᓗᓂ ᐅᖓᑖᓅᖏᓪᓗᒍ ᐅᑭᐅᓂ ᐱᖓᓱᓂᑦ, 

(iv) ᑎᓕᓯᓗᑎ ᐊᑎᓕᐅᖅᑕᐅᓯᒪᔪᒥ ᐃᓕᑕᕆᔭᐅᔾᔪᑎᓕ ᓘᑦᑖᖑᓂᕐᒧᑦ 
ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 
ᑖᒃᓱᒪ ᐱᖁᔭᕐᒥ ᓄᖅᑲᑎᑕᐅᓗᓂ, 

(v) ᑎᓕᓯᓗᑎ ᐊᑎᓕᐅᖅᑕᐅᓯᒪᔪᒥ ᐃᓕᑕᕆᔭᐅᔾᔪᑎᓕ ᓘᑦᑖᖑᓂᕐᒧᑦ 
ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 
ᑖᒃᓱᒪ ᐱᖁᔭᕐᒥ ᑭᒡᓕᖃᑎᓪᓗᒍ, ᐃᒫᒃ, ᑐᑭᓯᓇᑦᓯᐊᖁᓪᓗᒍ, 
ᐱᖃᓯᐅᑎᔪᓐᓇᖅᑐᑦ 
(A) ᑭᒡᓕᖃᕐᓗᓂ ᐃᖅᑲᓇᐃᔭᕈᓐᓇᓂᕐᒧᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐊᒻᒪᓗ 
(B) ᐊᑐᖁᓕᕐᓗᒍ ᒪᒥᓴᕐᓂᕐᒧᑦ ᐃᒥᐊᓗᖕᒧᑦ ᐅᕝᕙᓘᓐᓃᑦ 

ᓱᕐᕋᓇᖅᑐᓄᑦ. 
 
ᐊᑭᓕᖅᓱᐃᓂᕐᒧᑦ ᐋᖅᑭᒃᑕᐅᓯᒪᔪᖅ 

(2) ᑎᓕᓯᔾᔪᑎᒃᑯᑦ ᐊᑖᓂ ᐃᓚᒃᑲᓐᓂᖓᑕ (1)(b)(ii)-ᒥ ᐱᖃᓯᐅᑎᔪᓐᓇᖅᑐ 
ᐋᖅᑭᒃᑕᐅᓯᒪᔪᖅ ᐊᑭᓕᐅᑎ, ᐅᖓᑖᓅᖏᓪᓗᒍ ᐊᕐᕌᕈ ᒪᕐᕉᓂ. 
 
ᑎᓕᓯᔾᔪᑎ ᐊᑭᓕᒐᒃᓴᓄᑦ 

(3) ᑲᑎᒪᔩᑦ ᑐᑭᓯᓇᓱᐊᖅᑎᒃᑯᑦ ᑎᓕᓯᔾᔪᑎᓕᐅᖅᐸᑕ ᐊᑖᓂ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (1)(b)-ᒥ, ᑲᑎᒪᔩᑦ ᑐᑭᓯᓇᓱᐊᖅᑎᒃᑯᑦ ᑎᓕᓯᔾᔪᑎᓕᐅᕈᓐᓇᖅᑐᑦ ᐊᑭᓕᒐᒃᓴᓄᑦ 

ᑖᒃᓱᒧᖓ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᒧ, ᐊᒻᒪᓗ 
ᐊᑭᓕᒐᒃᓴᐃᑦ ᓈᓴᕐᓗᒋ ᐊᒻᒪᓗ ᐊᑭᓕᖅᑕᐅᓗᓂ ᒪᓕᒡᓗᒍ ᑖᒃᑯᐊ ᒪᓕᒃᑕᐅᕆᐊᓖᑦ ᓄᓇᕗᑦ 
ᐃᖅᑲᖅᑐᐃᕕᒃᑯᑦ. 
 
ᑐᓴᐅᒪᔾᔪᑎ ᐃᓱᒪᑖᕆᔭᐅᔪᒥ 

(4) ᑲᑎᒪᔩᑦ ᑐᑭᓯᓇᓱᐊᖅᑎᒃᑯᑦ ᑐᓴᖅᑎᑦᓯᓗᑎ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓂᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᒥ ᐃᓱᒪᑖᕆᔭᐅᔪᒥ ᐊᒻᒪᓗ ᐊᑭᓕᒐᒃᓴᓕᐊᖑᔪᓂ ᐊᑖᓂ ᑖᒃᓱᒪ 
ᐃᓚᖓᓂ ᑎᑎᕋᖅᓯᒪᓗᑎ 

(a) ᓇᖕᒥᓂ ᑐᓂᓯᓗᓂᐅ; ᐅᕝᕙᓘᓐᓃᑦ 
(b) ᐊᐅᓚᓂᖏᑦ ᑐᓂᔭᐅᔪᑦ ᐊᑐᓐᓇᐅᓗᑎᒃ ᐊᖏᕈᑎᖏᑦ ᑖᒃᓱᒪ ᓘᑦᑖᖑᓂᕐᒧᑦ 

ᐃᖅᑲᓇᐃᔮᓕ ᐅᕝᕙᓘᓐᓃᑦ ᐃᓕᓴᕆᔭᐅᓯᒪᔪᖅ ᐃᓕᓐᓂᐊᑎᒃ 
ᑐᓂᔭᐅᓐᓂᕈᓂ ᑐᓴᐅᒪᔾᔪᑎᓂᒃ. 

 
ᐊᑭᓕᖅᓱᐃᓂᖅ ᐊᑭᓕᒐᒃᓴᓂ 

(5) ᐊᑭᓕᒐᒃᓴᓕᐊ ᑎᓕᓯᔾᔪᑎᒃᑯᑦ ᐊᑖᓂ ᑖᒃᓱᒪ ᐃᓚᖓᓄ ᐊᑭᓕᒐᒃᓴᓕᐊᖑᓗᒍ ᓄᓇᕗᑦ 
ᒐᕙᒪᒃᑯᓄ 

(a) ᑎᓕᓯᔾᔪᑎ ᐱᖃᓯᐅᑎᒍᓂ ᐊᑭᓕᐅᑎᒃᓴᓄ ᐃᓂᒃᓴᖃᕈᓂ, ᒪᓕᒡᓗᒍ 
ᐊᑭᓕᐅᑎᒃᓴᓄ ᐃᓂᒃᓴᖓᓂ; ᐅᕝᕙᓘᓐᓃᑦ 

(b) ᐊᓯᐊᓂ ᐱᓕᕆᐊᖑᔪᓂ, ᐊᑕᖏᖅᑐᒥ ᐊᑭᓕᖅᑕᓗᓂ ᐅᖓᑖᓅᖏᑦᑐ 
(i) ᐆᓪᓗᐃᑦ 30-ᓂ ᑐᓂᓯᓚᐅᖅᑎᓪᓗᒋ ᐊᑖᓂ ᑎᑎᕋᖅᓯᒪᔪᑦ 

ᐊᕕᒃᑐᖅᓯᒪᔪᓂ (4)(a)-ᒥ, ᐅᕝᕙᓘᓐᓃᑦ 
(ii) ᐆᓪᓗᐃᑦ 45-ᓂ ᑭᖑᓂᖓᓂ ᑎᑎᖅᑲᐅᓯᐊᒃᑯᑦ 

ᑐᓴᖅᑎᑕᐅᓚᐅᖅᑎᓪᓗᒍ ᐊᑖᓂ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (4)(b)-ᒥ ᓇᒃᓯᐅᔾᔨᔭᐅᒍᓂ. 

 
ᓄᖅᑲᖅᑎᑕᐅᔪᖅ ᐊᑭᓕᒐᒃᓴᓂ ᐊᑭᓖᖏᒃᑯᓂ 

(6) ᐅᖃᐅᓯᐅᓯᒪᔪᓂ ᑎᓕᓯᔾᔪᑎᒥ ᓄᓇᕗᑦ ᐃᖅᑲᖅᑐᐃᕝᕕᖓᓂ ᐊᑖᓂ ᐃᓚᖓ 31-ᒥ, 
ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᐊᑭᓖᓐᓂᖏᒃᑯᓂ 
ᐊᑭᓕᕆᐊᓕᖕᒥᓂᒃ ᐅᕝᕙᓘᓐᓃᑦ ᐊᑭᓖᕝᕕᖓᓂ ᐊᑭᓖᓐᓂᖏᒃᑯᓂ ᑖᒃᓱᒪ ᐃᓚᖓᓄ ᒪᓕᒡᓗᒍ 
ᐃᓚᒃᑲᓐᓂᖓᓂ (5)-ᒥ, ᐊᑎᓕᐅᖅᑕᐅᓯᒪᓂᖓ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐃᓕᑕᕆᔭᐅᔾᔪᑎᓕ 
ᐃᓕᓐᓂᐊᖅᑎ ᓄᖅᑲᖅᑎᑕᐅᕗᖅ ᐊᑭᓕᕆᐊᓕᖕᒥᓂᒃ ᐅᕝᕙᓘᓐᓃᑦ ᐊᑭᓖᕝᕕᖓᓂ 
ᐊᑭᓖᓐᓂᖏᒃᑯᓂ ᐊᑭᓕᖅᑕᐅᕈᓂ ᒪᓕᒡᓗᒍ ᐃᓚᒃᑲᓐᓂᖓᓃᑦᑐᒥ. 
 
ᐊᑎᓕᐅᖅᑕᐅᔪᑦ 

(7) ᑲᑎᒪᔩᑦ ᑐᑭᓯᓇᓱᐊᖅᑎᑯᑦ ᑐᕌᖅᓯᓗᑎ ᐊᔾᔨᖓᓂ ᑎᓕᓯᔾᔪᑎᒥᒃ ᑕᒫᓂ ᐃᓚᖓᓂ 
ᐊᑎᓕᐅᖅᑎᑦᓯᔨᒧᑦ ᐋᖅᑭᒃᓯᔪᓐᓇᖅᑐᒥ ᐊᑎᓕᐅᖅᑕᐅᓯᒪᔪᓂᑦ. 

ᐅᓐᓂᕐᓗᖕᓂᖅ ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄ 
 
ᐅᓐᓂᕐᓗᖕᓂᖅ 
31. (1) ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 
ᐅᖃᐅᓯᐅᓯᒪᔪᖅ ᑎᓕᓯᔾᔪᑎᒥᒃ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ ᐅᓐᓂᕐᓗᓕᐅᔪᓐᓇᖅᑐ ᐃᓱᒪᑖᕆᔭᐅᔪᒥ 
ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄ. 
  
ᐃᖅᑲᖅᑐᐃᓐᓂᐅᔪᑦ 

(2) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓᓂ 84(2) ᐊᒻᒪᓗ ᐃᓚᖓ 89-ᒥ 
ᒪᓕᒐᓕᕆᓂᕐᒧᑦ ᐱᖁᔭᖓᓂ, ᖁᑦᓯᕐᓂᒃᓴᒧ ᐅᓐᓂᕐᓗᒃᑐ ᑖᒃᓱᒧᖓ ᐃᓚᖓᓄ 

(a) ᐱᖃᓯᐅᑎᖏᓪᓗᒍ ᐱᒋᐊᕈᑎᒥᒃ ᓄᑖᒧ ᐃᖅᑲᖅᑐᒐᒃᓴᓕᐊᒥ ᓄᓇᕗ 
ᐃᖅᑲᖅᑐᐃᕕᒃᑯᓐᓄ; 

(b) ᓴᖅᑭᑕᐅᓯᒪᔪᓕᒫᑦ ᓇᓗᓇᐃᒃᑯᑕᐃᑦ ᑲᑎᖅᓱᖅᑕᐅᓯᒪᔪᓂ ᐅᓐᓂᕐᓗᒃᑎᒧᑦ; 
(c) ᓴᖅᑭᑕᐅᓯᒪᔪᑦ ᑎᑎᕋᖅᓯᒪᔪᓂ ᑲᑎᒪᔩᑦ ᑐᑭᓯᓇᓱᐊᖅᑎᑯᓐᓂ ᑐᓂᔭᐅᓯᒪᔪᑦ 

ᐃᓚᒃᑲᓐᓂᖓᓂ (3); ᐊᒻᒪᓗ 
(d) ᓇᓗᓇᐃᖅᑕᐅᓯᒪᔪᖅ ᓇᑭᖔᖅᓯᒪᒻᒪᖔᑕ ᐱᔾᔪᑎᖃᑦᑎᐊᕐᓂᖓᓄ, ᑭᓯᐊᓂ 

ᐊᐱᖅᑯᑎᖃᕈᑎ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ 
ᓇᓗᓇᐃᖅᑕᐅᑎᓪᓗᒍ ᓇᑭᖔᖅᓯᒪᒻᒪᖔᑕ ᓈᒻᒪᓂᕆᔭᖓᓄ. 

 
ᑎᑎᕋᖅᑕᐅᓯᒪᔪᑦ 

(3) ᐃᓱᒪᑖᕆᔭᐅᔪᖅ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ ᐅᓐᓂᕐᓗᒃᑕᐅᒍᓂ ᓄᓇᕗᑦ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᑲᑎᒪᔩᑦ ᑐᑭᓯᓇᓱᐊᖅᑎᒃᑯᑦ ᐊᑐᐃᓐᓇᐅᑎᑦᓯᓗᑎ ᑎᑎᕋᖅᑕᐅᓯᒪᔪᓂᑦ 
ᒪᓕᓪᓗᒋᑦ ᐃᓱᒪᑖᕆᔭᐅᔪᖅ  ᐃᖅᑲᖅᑐᐃᕕᓕᕆᔨᒃᑯᑦ ᑎᑎᕋᖅᑎᖓᓄ ᓄᓇᕗᑦ 
ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ, ᐱᖃᓯᐅᑎᓗᒋ ᓱᓇᒃᑯᑖᓕᒫᑦᓯᐊᑦ ᑐᓂᔭᐅᓂᐊᖅᑐᓄᑦ 
ᐃᓱᒪᓕᐅᕈᑕᐅᔪᒥᒃ ᐃᖅᑲᖅᑐᐃᔨᒧᑦ ᕿᒥᕐᕈᑲᓐᓂᓂᕐᒧᑦ ᒪᓕᒡᓗᒋ ᒪᓕᒃᑕᐅᔭᕆᐊᓖᑦ ᑖᒃᑯᐊ 
ᓄᓇᕗᒻᒥ ᐃᖅᑲᖅᑐᐃᔨᓕᕆᔨᒃᑯᑦ. 
 
ᐃᓱᒪᑖᕆᔭᐅᔪᖅ ᖁᑦᓯᓂᖅᓴᒧᑦ ᐅᓐᓂᕐᓗᖕᓂᖅ 

(4) ᖁᑦᓯᓂᖅᓴᒧᑦ ᐅᓐᓂᕐᓗᖕᓂᖅ ᑖᒃᓱᒪ ᐃᓚᖓᓂ, ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᑦ 
ᐃᒪᐃᔪᓐᓇᖅᑐᑦ 

(a) ᓄᖅᑲᑎᓪᓗᒍ ᑎᓕᓯᔾᔪᑎ ᐋᖅᑭᒋᐊᖅᑕᐅᑎᓪᓗᒍ ᐅᓐᓂᕐᓗᕐᑕᐅᔪᖅ, ᑕᒪᕐᒥ 
ᐅᕝᕙᓘᓐᓃᑦ ᐃᓚᐃᓐᓇᒃᑯᑦ; 

(b) ᑭᓱᑐᐃᓐᓇᐃᑦ ᓇᓂᔭᐅᔪᑦ, ᐅᖃᐅᓯᕆᔭᐅᔪᓂ, ᓴᖅᑭᑕᐅᔪᕕᓂᐅᕆᐊᓖᑦ; 
(c) ᐱᑕᖃᕈᓐᓃᕐᓗᓂ, ᓇᓗᓇᐃᕐᓯᓗᑎ ᐅᕝᕙᓘᓐᓃᑦ ᐊᔾᔨᐅᖏᑦᑐᓂ 

ᐃᓱᒪᑖᓕᐅᕐᓗᑎ ᐅᕝᕙᓘᓐᓃᑦ ᐃᓚᐃᓐᓇᖓᓂ; ᐅᕝᕙᓘᓐᓃᑦ 
(d) ᑐᕌᕐᓗᒍ ᐱᓕᕆᐊᖑᔪ ᑖᒃᑯᓄᖓ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ 

ᐃᓱᒪᖅᓴᖅᓯᐅᒍᑕᐅᓂᐊᕐᒪᑦ ᒪᓕᒡᓗᒋ ᒪᓕᒋᐊᓖᑦ ᐋᖅᑭᒃᑕᐅᓯᒪᔪᑦ 
ᐃᖅᑲᖅᑐᐃᕕᑯᓐᓄᑦ. 

 



35 
 

ᐊᑎᓕᐅᖅᓯᒪᔪᑦ 
(5) ᐊᑎᓕᐅᖅᑎᑦᓯᔨ ᐋᖅᑭᒃᓱᐃᔪᓐᓇᖅᑐ ᐊᑎᓕᐅᖅᑕᐅᓯᒪᔪᓂ ᒪᓕᒡᓗᒋ ᐃᓱᒪᑖᕆᔭᐅᔪᑦ 

ᐊᑖᓂ ᑖᒃᓱᒪ ᐃᓚᖓᓂ. 
 
ᐃᓕᓯᑲᓐᓂᖅ ᐊᒻᒪᓗ ᐲᖅᓯᓂᖅ ᓄᖅᑲᖅᓯᒪᔪᒥ 
32. ᐃᓅᑉ ᐊᑎᓕᐅᖅᑕᐅᓯᒪᓂᖓ ᖁᔭᓈᖅᑕᐅᒍᓂ ᐅᕝᕙᓘᓐᓃᑦ ᓄᖅᑲᖅᑎᑕᐅᒍᓂ ᐊᑖᓂ 
ᐃᓚᖓ 30-ᒥ ᑐᒃᓯᕋᔪᓐᓇᖅᑐᖅ ᐃᓕᔭᐅᑲᓐᓂᓂᕐᒧᑦ ᓴᖅᑭᑎᑦᓯᓗᓂ ᓄᑖᒥ ᑐᒃᓯᕋᐅᑎᒥᒃ ᐊᑖᓂ 
ᐃᓚᖓ 4-ᒧᑦ 

(a) ᖁᔭᓈᖅᑕᐅᓐᓂᕈᓂ, ᐊᕐᕌᕈ ᐊᑕᐅᓯᕐᒥ ᐅᓪᓗᖓᑕ ᑎᓕᓯᔾᔪᑎᐅᑉ ᒪᓕᒡᓗᒍ 
ᐃᓚᖓ 30-ᒥ; ᐅᕝᕙᓘᓐᓃᑦ 

(b) ᓄᖅᑲᖅᑎᑕᐅᒍᓂ, ᑭᖑᓂᖓᓂ ᓇᑉᐸᖓᓂ ᓄᖅᑲᖅᑎᑕᐅᓚᐅᖅᑎᓪᓗᒍ. 
 

ᕿᓚᒥᐅᔪᒥ ᓄᖅᑲᑎᑦᓯᓂᖅ ᐊᒻᒪᓗ ᑭᒡᓕᖏᑦ 
 
ᕿᓚᒥᐅᔪᒥ ᓄᖅᑲᑎᑦᓯᓂᖅ ᖃᐅᔨᓴᖅᑕᐅᑎᓪᓗᒍ 
33. (1) ᖃᐅᔨᓴᖅᑕᐅᑎᓪᓗᒍ ᐊᑖᓂ ᐃᓚᖓ 25-ᒥ, ᒪᓕᒐᕐᑎᒍ ᖃᐅᔨᓴᕆᐊᖅᑎ 
ᓄᖅᑲᑎᑦᓯᕈᓐᓇᖅᑐᖅ ᐊᑎᓕᐅᖅᑕᐅᓂᖓ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᒥ, ᐅᕝᕙᓘᓐᓃᑦ ᑭᒡᓕᖃᕐᑎᑦᓯᓗᒍ, ᒪᓕᒐᕐᑎᒍ ᖃᐅᔨᓴᕆᐊᖅᑎ 
ᐅᖃᐅᓯᒃᑯᑦ ᑕᐃᒪᐃᕆᐊᖃᕈᓂ ᓴᐳᔾᔨᑎᑦᓯᓂᕐᒧᑦ ᑕᖃᒃᑯᓂᖓ. 
 
ᖁᔭᓈᖅᑕᐅᑎᓪᓗᒍ ᐅᕝᕙᓘᓐᓃᑦ ᖃᐅᔨᓴᕆᐊᒃᑲᓐᓂᖅ 

(2) ᓄᖅᑲᑎᑦᓯᓂᖅ ᐅᕝᕙᓘᓐᓃᑦ ᑭᒡᓕᖃᑎᑦᓯᓂ ᐊᑖᓂ ᐃᓚᒃᑲᓐᓂᖓᓂ (1). 
(a) ᓄᖅᑲᑎᑕᐅᒍᓂ ᑭᓯᐊᓂ ᒪᓕᒐᕐᑎᒍ ᖃᐅᔨᓴᕆᐊᖅᑎ ᖁᔭᓈᕈᓂᐅᒃ 

ᐅᓐᓂᕐᓗᒍᑕᐅᔪᖅ ᐅᕝᕙᓘᓐᓃᑦ ᑐᓴᐅᒪᒃᑲᐃᔾᔪᑎ ᐊᑖᓂ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ 24(1)(a); ᐊᒻᒪᓗ 

(b) ᐅᖃᐅᓯᒃᑯ ᖃᐅᔨᓴᕆᐊᕐᓂᕐᒧᑦ ᑖᒃᑯᓄᖓ ᖃᓄᐃᓕᖓᓂᖓ ᐱᓕᕆᐊᖓ 
ᑲᑎᒪᔨᕋᓛᖏᑦ ᐅᕝᕙᓘᓐᓃᑦ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ 
ᑐᓂᔭᐅᑦᓴᐅᑎᒋᓗᓂ ᐅᓐᓂᕐᓗᒍᑕᐅᔪᖅ ᐅᕝᕙᓘᓐᓃᑦ ᑐᓴᐅᒪᒃᑲᐃᔾᔪᑎ. 

 
ᕿᓚᒥᐅᔪᒥ ᓄᖅᑲᖓᑎᑕᐅᔪᖅ ᖃᐅᔨᓇᓱᐊᖅᑎᓪᓗᒋ 

(3) ᖃᐅᔨᓇᓱᐊᖅᑎᓪᓗᒋ ᑲᑎᒪᔩᑦ ᑐᑭᓯᓇᓱᐊᖅᑎᓄᑦ, ᑲᑎᒪᔩᑦ ᑐᑭᓯᓇᓱᐊᖅᑎᑯᑦ 
ᓄᖅᑲᑎᑦᓯᔪᓐᓇᖅᑐᑦ ᐊᑎᓕᐅᖅᑕᐅᓯᒪᔪᑦ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ, ᐅᕝᕙᓘᓐᓃᑦ ᑭᒡᓕᖃᕐᑎᓪᓗᒍ, ᑲᑎᒪᔩᑦ ᑐᑭᓯᓇᓱᐊᖅᑎᑯᑦ 
ᐅᖃᐅᔾᔪᐃᓂᒃᑯᑦ ᑕᐃᒪᐃᕆᐊᖃᕈᑎ ᓴᐳᒻᒥᑎᑦᓯᓂᕐᒧᑦ ᑕᖃᒃᑯᓂᖓ. 
 
ᖁᔭᓈᖅᑕᐅᑎᓪᓗᒍ 

(4) ᓄᖅᑲᑎᑦᓯᓂᖅ ᐅᕝᕙᓘᓐᓃᑦ ᑭᒡᓕᖃᑎᑦᓯᓂᖅ ᐊᑖᓂ ᐃᓚᒃᑲᓐᓂᖓᓄ (3)-ᒥ 
ᖁᔭᓈᖅᑕᐅᕗᖅ ᑖᒃᑯᓄᖓ ᑲᑎᒪᔩᑦ ᑐᑭᓯᓇᓱᐊᖅᑎᒃᑯᑦ ᓴᖅᑭᑎᑦᓯᑉᐸᑕ ᐃᓱᒪᑖᒥᓂᑦ ᐊᑖᓂ 
ᐃᓚᒃᑲᓐᓂᖓᓄ 30(1)-ᒥ, ᑭᓯᐊᓂ ᖁᔭᓈᖅᑕᐅᔾᔪᑎᖓ ᐃᒡᓕᐃᓐᓇᖓᓅᖏᒃᑯᑎ ᐊᐅᓚᑕᐅᑎᓪᓗᒍ 

ᖁᔭᓈᖅᑕᐅᓂᖓ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᓂᖓ ᑎᓕᓯᔾᔪᑎᒃᑯᒃ ᑲᑎᒪᔨᓄᑦ 
ᐃᓱᒪᑖᕆᔭᐅᑎᓪᓗᒍ. 
 
ᐱᔪᓐᓇᐅᑎ ᓇᓗᓇᐃᒃᑯᑕᓕᐅᓐᓂᕐᒧᑦ 

(5) ᓯᕗᓂᖓᑕ ᓄᖅᑲᑎᑕᐅᓂᖓ ᐅᕝᕙᓘᓐᓃᑦ ᑭᒡᓕᖃᕐᑎᑕᐅᓂᖓ ᐊᑎᓕᐅᖅᑕᐅᓯᒪᔫᑉ 
ᐊᑖᓂ ᐃᓚᒃᑲᓐᓂᖓᓂ (1)-ᒥ ᐅᕝᕙᓘᓐᓃᑦ (3)-ᒥ, ᒪᓕᒐᕐᑎᒍ ᖃᐅᔨᓴᕆᐊᖅᑎ ᐅᕝᕙᓘᓐᓃᑦ 
ᑲᑎᒪᔩᑦ ᑐᑭᓯᓇᓱᐊᖅᑎᑯᑦ, ᑕᐃᒪᐃᑐᐃᓇᕆᐊᖃᕐᓂᖓᓄ, ᑐᓂᓯᓗᑎ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ 
ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᒧ ᐱᕕᖃᖁᓪᓗᒋ ᐊᐃᕙᓂᕐᒧᑦ ᐊᒻᒪᓗ 
ᓇᓗᓇᐃᒃᑯᑕᓂᒃ ᓴᖅᑭᑎᑦᓯᓂᕐᒧᑦ ᓲᒻᒪ ᐊᑎᓕᐅᖅᑕᐅᓯᒪᓂᖏᑦ ᓄᖅᑲᖅᑎᑕᐅᖁᓐᓇᒍ ᐅᕝᕙᓘᓐᓃᑦ 
ᑭᒡᓕᖃᑎᑕᐅᖁᓇᒍ. 
 
ᑐᓴᐅᒪᔾᔪᑎ ᐃᓱᒪᑖᕆᔭᐅᔪᒥ 

(6) ᒪᓕᒐᕐᑎᒍ ᖃᐅᔨᓴᕆᐊᖅᑎ ᑐᓴᖅᑎᑦᓯᓗᑎ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓂᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᒥ ᐃᓱᒪᑖᕆᔭᐅᔪᒥ ᐊᒻᒪᓗ ᐊᑭᓕᒐᒃᓴᓕᐊᖑᔪᓂ ᐊᑖᓂ ᑖᒃᓱᒪ 
ᐃᓚᖓᓂ ᑎᑎᕋᖅᓯᒪᓗᑎ 

(a) ᓇᖕᒥᓂ ᑐᓂᓯᓗᓂᐅ; ᐅᕝᕙᓘᓐᓃᑦ 
(b) ᖃᓄᑯᓪᓗ ᐋᑕᐅᓂᕐᒪᖔᑦ ᖃᐅᔨᒃᔪᑎᖃᕐᓗᓂ ᑖᓐᓇ ᓘᑦᑖᖑᓂᕐᒧᑦ 

ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 
ᐱᔪᕕᓂᐅᓂᖓᓄ. 

 
ᐊᓕᐅᖅᑕᐅᓯᒪᔪᑦ 

(7) ᒪᓕᒐᕐᑎᒍ ᖃᐅᔨᓴᕆᐊᖅᑎ ᐅᕝᕙᓘᓐᓃᑦ ᑲᑎᒪᔩᑦ ᑐᑭᓯᓇᓱᐊᖅᑎᑯᑦ ᑐᓴᖅᑎᑦᓯᓗᑎ 
ᐊᑎᓕᐅᖅᑎᑦᓯᔨᒥ ᓄᖅᑲᖅᑎᑕᐅᔪᒥ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᔪᒥ ᑖᒃᓱᒪ ᐃᓚᖓᓄ ᐊᒻᒪᓗ 
ᐊᑎᓕᐅᖅᑎᑦᓯᔨ ᐋᖅᑭᒃᓱᕆᐊᓕᖕᓂ ᐋᖅᑭᒃᓯᓗᓂ ᐊᑎᓕᐅᖅᑕᐅᓯᒪᔪᓂ. 
 
ᐃᓱᒪᓕᐅᕈᑕᐅᔪᒥᒃ ᐃᖅᑲᖅᑐᐃᔨᒧᑦ ᕿᒥᕐᕈᑲᓐᓂᓂᕐᒧᑦ ᓄᖅᑲᖅᑎᑕᐅᔪᒥᒃ ᐅᕝᕙᓘᓐᓃᑦ 
ᑭᒡᓕᖃᖅᑎᑕᐅᔪᒥ  

(8) ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 
ᐊᑎᓕᐅᖅᑕᐅᓯᒪᔪᑦ ᐅᖃᐅᓯᕆᔭᐅᔪᖅ ᓄᖅᑲᑎᑕᐅᓂᖓᓄ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᓂᖓᓄ 
ᐊᑖᓂ ᑖᒃᓱᒪ ᐃᓚᖓᓂ ᑐᒃᓯᕋᐅᑎᓕᐅᕐᓗᓂ ᐃᖅᑲᖅᑐᐃᔨᒧᑦ ᕿᒥᕐᕈᔭᐅᑲᓐᓂᖁᓪᓗᒍ 
ᓄᖅᑲᖓᑎᑕᐅᔪᖅ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᔪᒥ ᒪᓕᒡᓗᒍ ᒪᓕᒃᑕᐅᔭᕆᐊᓖᑦ ᓄᓇᕗᑦ 
ᐃᖅᑲᖅᑐᐃᕕᑯᖏᓐᓂ. 
 

ᖃᓄᐃᓕᖓᓂᖓ ᐱᓕᕆᓂᕐᒧᑦ 
 
ᖃᓄᐃᓕᖓᓂᖓ ᐱᓕᕆᓂᕐᒧᑦ ᑲᑎᒪᔨᕋᓛᖏᑦ 
34. (1) ᒥᓂᔅᑕ ᓴᖅᑭᑎᑦᓯᓗᓂ ᖃᓄᐃᓕᖓᓂᖓ ᐱᓕᕆᓂᕐᒧᑦ ᑲᑎᒪᔨᕋᓛᖑᓂᐊᖅᑐᓂ 

(a) ᐊᖏᖃᑎᒌᒃᑯᑦ ᐊᑖᓂ ᐃᓚᖓ 39-ᒧ; ᐅᕝᕙᓘᓐᓃᑦ 

(b) ᑎᒃᑯᐊᖅᓯᓗᓂ ᐱᖓᓱᓂᒃ ᑎᑭᐅᑎᓗᓂ ᑕᓪᓕᒪᓂ ᐃᓄᖕᓂ 
ᐱᔪᓐᓇᖅᑎᑦᓯᓕᓐᓂᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᓇᕗᒻᒥ, 
ᐊᕕᒃᑐᖅᓯᒪᓐᓂᐅᔪᒥ ᑲᓇᑕᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᓐᓂᐅᔪ 
ᑲᓇᑕᒥ. 

 
ᐱᖃᓯᐅᑎᖏᑦᑐ 

(2) ᖃᓄᐃᓕᖓᓂᖓ ᐱᓕᕆᓂᕐᒧᑦ ᑲᑎᒪᔨᕋᓛᖏᑦ ᓴᖅᑭᑕᐅᓂᐊᖏᓚᑦ ᐊᑖᓂ 
ᐃᓚᒃᑲᓐᓂᖓᓂ (1)-ᒧ ᓘᑦᑖᖑᓂᕐᒧᑦ ᐃᖅᑲᓇᐃᔭᖅᑎᖃᖏᒃᑯᑎ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ 
ᐃᓕᓐᓂᐊᖅᑎᒥ ᐃᖅᑲᓇᐃᔭᕈᓐᓇᖏᑦᑐᓂ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖏᑦᑐᒥ. 
 
ᐊᖏᖅᑕᐅᔪᑦ 

(3) ᖃᓄᐃᓕᖓᓂᖓ ᐱᓕᕆᐊᖓᓄ ᑲᑎᒪᔨᕋᓛᖏᑦ ᑭᓯᐊᓂ ᒪᓕᒐᐃᑦ ᐃᓗᐊᓂ 
ᐊᐅᓚᑕᐅᔪᓐᓇᖅᑐᑦ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ 
ᐃᓕᓐᓂᐊᖅᑎᒧ ᑭᓯᐊᓂ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ 
ᐃᓕᓐᓂᐊᖅᑎ ᐊᖏᕈᓂ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᓂ. 
 
ᐊᖏᖏᑕᐅᔪᖅ ᐅᕝᕙᓘᓐᓃᑦ ᓄᖅᑲᖅᑎᑕᐅᔪᖅ ᐊᖏᕈᑎ 

(4) ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 
ᐅᖃᐅᓯᕆᔭᐅᒍᓂ ᑖᒃᑯᓄᖓ ᖃᓄᐃᓕᖓᓂᖓ ᐱᓕᕆᐊᖓᓄ ᑲᑎᒪᔨᕋᓛᑯᓐᓄ 
ᐊᖏᙱᑑᓂᖓᓄ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ ᑖᒃᑯᓄᖓ ᖃᓄᐃᓕᖓᓂᖓ 
ᐱᓕᕆᐊᖓᓄ ᑲᑎᒪᔨᕋᓛᑯᓐᓄ, ᐅᕝᕙᓘᓐᓃᑦ ᖁᔭᓈᖅᑕᐅᒍᓂ ᐊᖏᖅᑕᐅᓯᒪᓂᖓ, 
ᖃᓄᐃᓕᖓᓂᖓ ᐱᓕᕆᐊᖓᓄ ᑲᑎᒪᔨᕋᓛᑯᑦ ᓄᖅᑲᕆᐊᓖᑦ ᖃᓄᐃᓕᐅᖅᑕᒥᓂ ᐊᑖᓂ ᑖᒃᓱᒪ 
ᐃᓚᖓᓄ ᐊᒻᒪᓗ ᐅᖃᐅᓯᒋᑲᓐᓂᕐᓗᒍ ᑖᒃᓱᒧᖓ ᒪᓕᒐᕐᑎᒍ ᖃᐅᔨᓴᕆᐊᖅᑎᒧᑦ, ᐊᒻᒪᓗ 
ᐃᒪᐃᓕᓗᓂ ᒪᓕᒐᕐᑎᒍ ᖃᐅᔨᓴᕆᐊᖅᑎ 

(a) ᐅᖃᐅᓯᕆᔭᐅᒍᓂ ᐊᑖᓂ ᐃᓚᒃᑲᓐᓂᖓᓂ 22(2)-ᒥ, ᖃᐃᔨᒋᐊᕐᓗᓂ 
ᖃᐃᔨᓴᖅᑎ ᑎᒃᑯᐊᖅᓯᕆᐊᖃᕐᒪᖔ ᒪᓕᒡᓗᒍ ᐃᓚᒃᑲᓐᓂᖓᓂ 24(3)-ᒥ; 

(b) ᐅᖃᐅᓯᕆᔭᐅᒍᓂ ᐊᑖᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 24(1)(b)-ᒥ, 
ᑎᒃᑯᐊᖅᓯᓗᓂ ᖃᐃᔨᓴᖅᑎᒥᒃ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ 24(1)(c)-ᒥ; 

(c) ᐅᖃᐅᓯᕆᔭᐅᒍᓂ ᐊᑖᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 24(3)(a), 
ᑎᒃᑯᐊᖅᓯᓗᓂ ᖃᐃᔨᓴᖅᑎᒥᒃ ᑕᐃᑲᓂ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ 24(3)(b)-ᒥ; ᐅᕝᕙᓘᓐᓃᑦ 

(d) ᐅᖃᐅᓯᕆᔭᐅᒍᓂ ᐊᑖᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 26(1)(b)-ᒥ, 
ᐊᑐᖁᓪᓗᒋ ᑎᒃᑯᐊᖅᓯᖁᓪᓗᒋ ᑲᑎᒪᔩᑦ ᑐᑭᓯᓇᓱᐊᖅᑎᒃᑯᓂᑦ ᐊᑖᓂ 
ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 26(1)(c)-ᒥ. 

 
ᐃᓱᒪᒋᔭᖅ ᓄᖅᑲᖅᑎᑦᓯᓂᖅ 

(5) ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕ ᐃᓕᓐᐊᖅᑎᒥ 
ᒪᓕᒃᓴᖏᒃᑯᓂ ᒪᓕᖁᔭᐅᔪᓂᒃ ᖃᓄᐃᓕᖓᓂᖓ ᐱᓕᕆᐊᖓᓄ ᑲᑎᒪᔨᕋᓛᑯᓐᓄᑦ ᐊᑖᓂ ᑖᒃᓱᒪ 

ᐃᓚᖓᓄ ᐃᓱᒪᒋᔭᐅᕗᖅ ᓄᖅᑲᖅᑎᑕᐅᑎᑦᓯᓂᕐᒥ ᐊᖏᕈᑎᒥᒃ ᐱᔾᔪᑎᒋᓗᒍ 
ᐃᓚᒃᑲᓐᓂᖓᓂ (4)-ᒥ. 
 
ᐱᔪᓐᓇᐅᑏᑦ ᖃᓄᐃᓕᖓᓂᖓ ᐱᓕᕆᐊᖓᓄ ᑲᑎᒪᔨᕋᓛᑯᓐᓄᑦ 

(6) ᖃᓄᐃᓕᖓᓂᖓ ᐱᓕᕆᐊᖓᓄ ᑲᑎᒪᔨᕋᓛᑯᓐᓄᑦ ᐊᑐᓕᖁᔨᓗᑎ ᓘᑦᑖᖑᓂᕐᒧᑦ 
ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᐃᒫᒃ 

(a) ᑐᓂᓯᓗᓂ ᓇᓗᓇᐃᖅᑕᐅᓯᒪᔪᓂ ᑎᒥᒃᑯ ᐅᕝᕙᓘᓐᓃ ᐃᓱᒪᒃᑯᑦ 
ᖃᐃᔨᓴᖅᑕᐅᔾᔪᑎᖏᓐᓂ, ᐅᕝᕙᓘᓐᓃᑦ ᑕᒪᕐᒥ; 

(b) ᐊᖏᕐᓗᑎ ᓴᒃᑯᑕᐅᖁᓪᓗᒋᑦ ᖃᓄᐃᓕᖓᓂᕆᔭᖏᑦ ᖃᐅᔨᓴᖅᑕᐅᔪᐃᑦ 
ᐊᑖᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (a)-ᒥ ᑖᒃᑯᓄᖓ ᖃᓄᐃᓕᖓᓂᖓ 
ᐱᓕᕆᐊᖓᓄ ᑲᑎᒪᔨᕋᓛᑯᓐᓄᑦ; 

(c) ᐊᖏᕐᓗᑎ ᓴᒃᑯᑕᐅᖁᓪᓗᒋᑦ ᐊᓯᖏᑦ ᐋᓐᓂᐊᖅᓯᐅᑎᓄ ᑎᑎᕋᖅᑕᐅᓯᒪᔪᑦ 
ᑖᒃᑯᓄᖓ ᖃᓄᐃᓕᖓᓂᖓ ᐱᓕᕆᐊᖓᓄ ᑲᑎᒪᔨᕋᓛᑯᓐᓄᑦ; 

(d) ᐊᑐᓕᖁᔭᐅᓂᒃᑯᑦ ᐃᓄᖕ ᖃᐅᔨᓴᖅᑐᕕᓂᕐᒥᑦ ᑎᒥᒥᓂᒃ ᐅᕝᕙᓘᓐᓃᑦ 
ᐃᓱᒪᒥᓂᒃ ᑖᒃᓱᒪ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ, ᐃᓱᐊᖅᓴᖅᑕᐅᓗᓂ ᐃᓄᖕᒧᑦ 
ᐅᕝᕙᓘᓐᓃᑦ ᐃᑲᔪᖅᑎᒋᔭᐅᔪᒧᑦ ᓇᓗᓇᐃᖅᑕᐅᓯᒪᔪᒥ ᑖᒃᑯᓄᖓ 
ᖃᓄᐃᓕᖓᓂᖓ ᐱᓕᕆᐊᖓᓄ ᑲᑎᒪᔨᕋᓛᖏᓐᓄᑦ; 

(e) ᐊᖏᖅᓯᒪᓗᓂ ᓴᖅᑭᑕᐅᖁᓪᓗᒋᑦ ᖃᓄᐃᓕᖓᓂᖏᑦ ᐊᒻᒪᓗ ᐅᓂᒃᑳᓕᐊᑦ 
ᐃᑲᔪᖅᑕᐅᓯᒪᓂᖏᓐᓂ ᐊᑖᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (d)-ᒥ 
ᑖᒃᑯᓄᖓ ᖃᓄᐃᓕᖓᓂᖓ ᐱᓕᕆᐊᖓᓄ ᑲᑎᒪᔨᕋᓛᖏᓐᓄᑦ; ᐊᒻᒪᓗ 

(f) ᓄᖅᑲᑎᑕᐅᓗᓂ ᓘᑦᑖᖅ ᐃᖅᑲᓇᐅᔭᖅᑎ, ᐅᕝᕙᓘᓐᓃᑦ ᑭᒡᓕᖃᕐᑎᓪᓗᒍ 
ᐃᖅᑲᓇᐃᔮᒥᓂᒃ ᓇᓗᓇᐃᖅᑕᐅᓯᒪᔪᑦ ᑖᒃᑯᓄᖓ ᖃᓄᐃᓕᖓᓂᖓ 
ᐱᓕᕆᐊᖓᓄ ᑲᑎᒪᔨᕋᓛᖏᓐᓄᑦ, ᑭᓯᐊᓂ 
(i) ᖃᓄᐃᓕᖓᓂᖏᑦ ᖃᐃᔨᓴᖅᑕᐅᓚᐅᖅᑎᓪᓗᒍ ᑎᒥᒃᑯᑦ ᐅᕝᕙᓘᓐᓃᑦ 

ᐃᓱᒪᒥᒍᑦ ᖃᐃᔨᓴᖅᑕᐅᓂᖓ ᓴᒃᑯᑕᐅᒍᑎ, ᐅᕝᕙᓘᓐᓃᑦ 
(ii) ᖃᓄᐃᓕᖓᓂᖓ ᖃᐃᔨᓴᖅᑕᐅᓚᐅᖅᑎᓪᓗᒍ ᑎᒥᒃᑯᑦ ᐅᕝᕙᓘᓐᓃᑦ 

ᐃᓱᒪᒥᒍᑦ ᖃᐃᔨᓴᖅᑕᐅᓂᖓ ᓇᓗᓇᐃᖅᓯᒍᓂ ᓘᑦᑖᖑᓂᕐᒧᑦ 
ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 
ᐃᖅᑲᓇᐃᔭᕈᓐᓇᖏᑉᐸᑦ ᐅᕝᕙᓘᓐᓃᑦ ᓈᒻᒪᖏᒃᑯᓂ ᐃᖅᑲᓇᐃᔭᕆᐊ, 
ᖃᓄᐃᓕᖓᓂᖓ ᐱᓕᕆᐊᖓᓄ ᑲᑎᒪᔨᕋᓛᖏᑦ ᓈᒻᒪᒃᓴᕈᑎ 
ᑖᒃᓱᒥᖓ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᐃᖅᑲᓇᐃᔭᕈᓐᓇᖏᑉᐸᑦ 
ᐅᕝᕙᓘᓐᓃᑦ ᓈᒻᒪᖏᒃᑯᓂ ᐃᖅᑲᓇᐃᔭᕆᐊ. 

 
ᐱᔪᓐᓇᐅᑎ ᑭᒡᒐᖅᑐᐃᔪᓐᓇᓂᕐᒧᑦ 

(7) ᓯᕗᓂᐊᓂ ᑖᒃᑯᐊ ᐊᑐᖁᔭᐅᓚᐅᖅᑎᓪᓗᒍ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᓄᖅᑲᖅᑎᑕᐅᓚᐅᖅᑎᓐᓇᒍ ᐅᕝᕙᓘᓐᓃᑦ ᑭᒡᓕᖃᕐᓂᖏᑦ 
ᐃᖅᑲᓇᐃᔭᕈᓐᓇᓂᕐᒧᑦ ᐊᑖᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (6)(f)-ᒥ, ᖃᓄᐃᓕᖓᓂᖓ 

ᐱᓕᕆᐊᖓᓄ ᑲᑎᒪᔨᕋᓛᖏᑦ ᑐᓂᓯᓗᑎ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᒧ ᐱᕕᖃᖁᓪᓗᒋ ᐊᐃᕙᓂᕐᒧᑦ ᐊᒻᒪᓗ ᓇᓗᓇᐃᒃᑯᑕᓂ 
ᓴᖅᑭᑎᑦᓯᓂᕐᒧᑦ ᓲᒻᒪ ᐊᑐᕆᐊᖃᖅᑕᒥᓂᒃ ᓴᖅᑭᑕᐅᔭᕆᐊᖃᖏᓚᑦ. 
 
ᒪᓕᒃᓴᖕᓂᖅ ᑭᒡᓕᖏᓐᓂᑦ 

(8) ᖃᓄᐃᓕᖓᓂᖓ ᐱᓕᕆᐊᖓ ᑲᑎᒪᔨᕋᓛᖏᑦ ᐊᑐᖁᔨᓕᐅᕈᑎ ᓘᑦᑖᖑᓂᕐᒧᑦ 
ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᒥ ᑭᒡᓕᖃᓕᐅᖅᑕᐅᕈᑎ 
ᐃᖅᑲᓇᐃᔮᒥᓄᑦ ᐊᑖᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (6)(f)-ᒥ, ᖃᓄᐃᓕᖓᓂᖓ ᐱᓕᕆᐊᖓ 
ᑲᑎᒪᔨᕋᓛᖏᑦ ᐊᑐᖁᔨᓕᐅᕈᓐᓇᖅᑐᑦ, ᐱᔾᔪᑎᖃᖅᓱᑎ ᒪᓕᒃᓯᐊᕋᓗᐊᕐᒪᖔᑕ ᐅᑯᓂᖓ, 

(a) ᐊᖏᖅᓯᒪᓗᑎ ᖃᐅᔨᓴᖅᑕᐅᓂᕐᒧᑦ ᑖᒃᓱᒧᖓ ᐃᓕᓴᖅᑐᒧ 
ᖃᐃᔨᓴᖅᑎᒋᔭᐅᔪᒧᑦ ᐋᖅᑭᒃᑕᐅᓯᒪᔪᖅ ᑖᒃᑯᓄᖓ ᖃᓄᐃᓕᖓᓂᖓ 
ᐱᓕᕆᐊᖓ ᑲᑎᒪᔨᕋᓛᖏᓐᓄᑦ, ᐊᒻᒪᓗ ᐅᓂᒃᑳᓕᐊᖏᓐᓄᑦ ᑖᒃᓱᒪ 
ᖃᐃᔨᓴᖅᑎᒋᔭᐅᔪᒧᑦ ᑐᓂᔭᐅᓗᑎᒃ ᑖᒃᑯᓄᖓ ᖃᓄᐃᓕᖓᓂᖓ 
ᐱᓕᕆᐊᖓ ᑲᑎᒪᔨᕋᓛᖏᓐᓄᑦ; 

(b) ᑐᓂᓯᓗᓂ ᓇᒦᕝᕕᖓᓄ ᐳᓚᕋᖅᑎᓄᑦ ᐅᕝᕙᓘᓐᓃᑦ ᐃᓕᓴᖅᑎ 
ᖃᐅᔨᓴᕐᓂᕐᒧᑦ ᑖᒃᑯᓄᖓ ᖃᓄᐃᓕᖓᓂᖓ ᐱᓕᕆᐊᖓ ᑲᑎᒪᔨᕋᓛᖏᓐᓄᑦ 
ᐅᕝᕙᓘᓐᓃᑦ ᐃᓄᖕᒧᑦ ᓂᕈᐊᖅᑕᐅᓯᒪᔪᒧᑦ ᖃᓄᐃᓕᖓᓂᖓ ᐱᓕᕆᐊᖓ 
ᑲᑎᒪᔨᕋᓛᖏᓐᓄᑦ; 

(c) ᐊᑐᐃᓐᓇᐅᑎᑦᓯᓗᑎ ᓴᖅᑭᔮᖅᑎᑦᓯᓂᕐᒧᑦ ᐊᒻᒪᓗ ᐊᓯᖏᓐᓂ ᑎᑎᕋᖅᓯᒪᔪᑦ 
ᖃᓄᐃᓕᖓᓂᖓ ᐱᓕᕆᐊᖓ ᑲᑎᒪᔨᕋᓛᖏᓐᓄᑦ; 

(d) ᑐᓂᓯᓗᓂ ᐱᓕᕆᐊᖑᔪᒥ ᐃᓱᐊᖅᓴᐃᓂᕐᒧᑦ ᐅᕝᕙᓘᓐᓃᑦ ᖃᓄᐃᓕᖓᓂᖓ 
ᖃᐅᔨᓴᖅᑕᐅᔪᒥᒃ; ᐊᒻᒪᓗ 

(e) ᐊᖏᕐᓗᑎ ᓴᒃᑯᑕᐅᖁᓪᓗᒋᑦ ᐅᓂᒃᑳᓕᐊᖑᓯᒪᔪᑦ ᐊᒻᒪᓗ ᖃᓄᐃᓕᖓᓂᖏ 
ᑕᐃᑲᖓ ᐱᓕᕆᐊᖑᔪᒥ ᐃᓱᐊᖅᓴᐃᓂᕐᒧᑦ ᐅᕝᕙᓘᓐᓃᑦ ᖃᓄᐃᓕᖓᓂᖓ 
ᖃᐅᔨᓴᖅᑕᐅᔪᒥᒃ ᑖᒃᑯᓄᖓ ᖃᓄᐃᓕᖓᓂᖓ ᐱᓕᕆᐊᖓᓄ 
ᑲᑎᒪᔨᕋᓛᖏᑦ. 

 
ᓅᑕᐅᔪᖅ ᐃᓂᖅᑎᕆᓂᕐᒧᑦ 

(9) ᑕᒪᐃᒍᓂ, ᒪᓕᒡᓗᒍ ᐊᑐᒋᐊᓖᑦ ᐊᑖᓂ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ 24(1)(b), 24(3)(a) ᐅᕝᕙᓘᓐᓃᑦ 26(1)(b)-ᒥᒃ ᐊᒻᒪᓗ ᐊᑑᑎᓖᑦ ᖃᐃᔨᓴᕐᓂᕐᒧᑦ 
ᐊᑖᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (6)(a)-ᒥ, ᖃᓄᐃᓕᖓᓂᖓ ᐱᓕᕆᐊᖓ ᑲᑎᒪᔨᕋᓛᖏᑦ 
ᐊᐅᓚᑦᓯᒍᑎ ᐱᓂᕐᓗᓇᓱᒋᔭᐅᔪᒥ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ 
ᐃᓕᓐᓂᐊᖅᑎᒧ ᐸᓯᔭᒃᓴᐅᖏᑦᑐᖅ ᓈᒻᒪᖏᑦᑑᓂᖓᓂ ᐅᕝᕙᓘᓐᓃᑦ ᓈᒻᒪᖏᒃᑯᓂ ᓘᑦᑖᖑᓂᕐᒧᑦ 
ᐃᖅᑲᓇᐃᔭᕐᓂᕐᒧᑦ, ᖃᓄᐃᓕᖓᓂᖓ ᐱᓕᕆᐊᖓᓄ ᑲᑎᒪᔨᕋᓛᖏᑦ ᐅᖃᐅᓯᕆᓗᒋ ᐱᓕᕆᐊᖑᔪᑦ 
ᑖᒃᓱᒧᖓ ᒪᓕᒐᕐᑎᒍ ᖃᐅᔨᓴᕆᐊᖅᑎᒧᑦ. 

ᑲᔪᓯᓂᖓ ᐃᓂᖅᑎᕆᓂᒃᑯ ᓱᒋᐊᕐᓂᖅ 
(10) ᒪᓕᒡᓗᒍ ᓅᑕᐅᓂᖓ ᐊᑖᓂ ᐃᓚᒃᑲᓐᓂᖓᓂ (9), ᑭᓯᐊᓂ ᐅᓐᓂᕐᓗᕈᑕᐅᔪᖅ 

ᐅᕝᕙᓘᓐᓃᑦ ᑐᑭᓯᒋᐊᕈᑎᓂᒃ ᑭᒡᓕᖃᕈᓂ ᐱᓂᕐᓗᓇᓱᒋᔭᐅᒍᓂ ᐊᑖᓂ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ 20(b)-ᒥ, ᒪᓕᒐᕐᑎᒍ ᖃᐅᔨᓴᕆᐊᖅᑎ ᐃᒪᐃᔪᓐᓇᖅᑐᖅ, 

(a) ᐅᖃᐅᓯᒋᔭᐅᕈᓂ ᐊᑖᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 24(1)(b)-ᒥ, 
ᑎᒃᑯᐊᖅᓯᓗᑎ ᖃᐅᔨᓴᖅᑎᒥᒃ ᐊᑖᓂ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ 24(1)(c); ᐅᕝᕙᓘᓐᓃᑦ 

(b) ᐅᖃᐅᓯᒋᔭᐅᕈᓂ ᐊᑖᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 24(3)(a)-ᒥ, 
ᑎᒃᑯᐊᖅᓯᓗᑎ ᖃᐃᔨᓴᖅᑎᐅᓂᐊᖅᑐᒥ ᐊᑖᓂ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ 24(3)(b)-ᒥ; ᐅᕝᕙᓘᓐᓃᑦ 

(c) ᐅᖃᐅᓯᒋᔭᐅᕈᓂ ᐊᑖᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 26(1)(b)-ᒥ, 
ᑎᒃᑯᐊᖅᓯᓗᑎ ᑲᑎᒪᔩᑦ ᑐᑭᓯᓇᓱᐊᖅᑎᒥ ᐊᑖᓂ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ 26(1)(c). 

 
ᓯᖁᒥᒃᑕᐅᔪᑦ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 

 
ᓄᖅᑲᖓᑎᑕᐅᑲᐃᓐᓇᖅᑐᖅ, ᑭᒡᓕᖏᑦ ᐊᒻᒪᓗ ᐸᓯᔭᒃᓴᐅᔪᓐᓇᖅᑐᓄᑦ ᓇᓪᓕᐅᒃᑯᒫᑦ 
35. (1) ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 
ᐃᒪᐃᓐᓂᐊᖏᓚᕐ 

(a) ᐊᑎᓕᐅᖅᑕᐅᓯᒪᓂᖓ ᓄᖅᑲᖓᑎᑕᐅᑲᐃᓐᓇᕈᓂ, ᓘᑦᑖᖅ ᐃᖅᑲᓇᐃᔭᖅᑎ 
ᑐᕋᐃᓐᓇᓂᒃᑯᑦ ᐅᕝᕙᓘᓐᓃᑦ ᑐᕋᐃᓐᓇᖏᑦᑐᒃᑯᑦ, ᐅᕝᕙᓘᓐᓃᑦ ᐃᓚᒋᔭᐅᒍᓂ 
ᑕᐃᑲᓂ ᐃᖅᑲᓇᐃᔭᕐᓂᒃᑯᑦ ᐋᓐᓂᐊᖃᓐᓇᖏᑐᓕᕆᔨᒃᑯᓐᓄᑦ ᑖᒃᓱᒥᖓ 
ᓘᑦᑖᖑᓂᕐᒧᑦ ᐃᖃᓇᐃᔮᓕᖕᒥᒃ; ᐅᕝᕙᓘᓐᓃᑦ 

(b) ᐊᑎᓕᐅᖅᑕᐅᓯᒪᓂᖓ ᐊᑐᐊᖅᓯᓗᓂ ᐆᒥᖓ ᑭᒡᓕᖃᖅᑐᑦ, 
(i) ᓘᑦᑖᖅ ᐃᖅᑲᓇᐃᔭᖅᑎ ᑐᕋᐃᓐᓇᓂᒃᑯᑦ ᐅᕝᕙᓘᓐᓃᑦ 

ᑐᕋᐃᓐᓇᖏᑦᑐᒃᑯᑦ ᓯᖁᒥᑦᓯᒍᓂ ᑭᒡᓕᖃᕐᓂᕆᔭᖓᓂ, ᐅᕝᕙᓘᓐᓃᑦ 
(ii) ᒪᓕᒃᓴᓂᖏᒃᑯᓂ ᒪᓕᒋᐊᖃᖅᑕᒥᓂᒃ ᑭᒡᓕᖃᕐᓂᕆᔭᖓᓂ; 

(c) ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᐅᒍᓂ, ᓘᑦᑖᖑᓂᕐᒧᑦ ᐃᖃᓇᐃᔮᓕᒃ 
ᐊᓯᐊᓂ ᓇᓗᓇᐃᖅᑕᐅᓯᒪᔪᒥ ᒪᓕᒐᕋᓛᓂᒃ ᑖᒃᑯᓄᖓ ᐊᑐᖃᑎᒌᕝᕕᖓᑕ 
ᐊᑎᓕᐅᖅᑕᐅᓯᒪᔪᓂ; 

(d) ᓘᑦᑖᖑᓂᕐᒧᑦ ᐃᖃᓇᐃᔮᓕᒃ ᐱᑕᖃᕐᓇᓂ ᐸᓯᔭᒃᓴᐅᔪᓐᓇᖅᑐᓄᑦ 
ᓇᓪᓕᐅᒃᑯᒫᓂ ᐊᑐᖅᑕᐅᔭᕆᐊᓕᖕᓂ ᒪᓕᒡᓗᒋ ᒪᓕᒐᕋᓛᑦ; ᐅᕝᕙᓘᓐᓃᑦ 

(e) ᐱᓕᕆᖏᓗᑎ ᐋᓐᓂᐊᕕᒻᒥ ᖃᐅᔨᓴᕐᓂᕐᒧᑦ 
(i) ᖃᐅᔨᓴᕐᓂᕐᒧᑦ ᐱᔪᓐᓇᐅᑎᒥᒃ ᐱᖃᖏᒃᑯᑎ, ᐅᕝᕙᓘᓐᓃᑦ 
(ii) ᓯᖁᒥᑦᓯᓂᖅ ᒪᓕᒋᐊᓕᖕᒥᓂᒃ ᖃᐅᔨᓴᕐᓂᕐᒧᑦ ᐱᔪᓐᓇᐅᑎᒥᓂᒃ 

ᐅᕝᕙᓘᓐᓃᑦ ᑭᒡᓕᖃᕐᓂᐅᔪᓂ ᖃᐅᔨᓴᕐᓂᕐᒧᑦ ᐱᔪᓐᓇᐅᑎᒥᒃ. 

ᐃᖅᑲᓇᐃᔭᖃᑎᒌᓐᓂᖅ ᐃᖅᑲᓇᐃᔭᖃᑎᒥᓂᒃ 
(2) ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 

ᑐᕋᐃᓐᓇᓂᒃᑯᑦ ᐅᕝᕙᓘᓐᓃᑦ ᑐᕋᐃᓐᓇᖏᑦᑐᒃᑯᓪᓘᓐᓃᑦ ᐃᓚᒋᔭᐅᓂᐊᖏᓚᕐ ᐃᖅᑲᓇᐃᔭᖅᑎᐅᔪᓄᑦ 
ᐃᒪᐃᓕᖓᔨᐊᓕᖕᓂᑦ 

(a) ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ 
ᐃᓕᓐᓂᐊᖅᑎ ᐊᑎᓕᐅᖅᑕᐅᓯᒪᓂᖓ ᓄᖅᑲᖓᑎᑕᐅᑲᐃᓐᓇᕐᓂᕈᓂ; 

(b) ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ 
ᐃᓕᓐᓂᐊᖅᑎ ᐃᖅᑲᓇᐃᔭᕈᓂ ᑐᕋᐃᓐᓇᓂᒃᑯᑦ ᐅᕝᕙᓘᓐᓃᑦ 
ᑐᕋᐃᓐᓇᖏᑦᑐᒃᑯᓪᓘᓐᓃᑦ ᓯᖁᒥᑦᑕᐅᔪᒥᒃ ᑭᒡᓕᖃᕐᓂᐅᔪᓂ 
ᐊᑎᓕᐅᖅᑕᐅᓯᒪᔪᒥ; 

(c) ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᐃᖅᑲᓇᐃᔮᖅᑐᖅ ᐊᓯᐊᓂ 
ᓇᓗᓇᐃᖅᑕᐅᓯᒪᔪᒥ ᒪᓕᒐᕋᓛᓂᒃ ᐊᑐᖃᑎᒌᕝᕕᖓᑕ ᐊᑎᓕᐅᖅᑕᐅᓯᒪᔪᓂ; 

(d) ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ 
ᐃᓕᓐᓂᐊᖅᑎ ᐸᓯᔭᒃᓴᓕᐅᕈᓐᓇᓂᕐᒧᑦ ᓇᓪᓕᐅᒃᑯᒫᖃᖏᒃᑯᑎ 
ᐊᑐᖅᑕᐅᔭᕆᐊᖃᖅᓱᑎ ᒪᓕᒡᓗᒍ ᒪᓕᒐᕋᓛᑦ; ᐅᕝᕙᓘᓐᓃᑦ 

(e) ᐃᓄᖕ ᐱᔪᓐᓇᐅᑎᖃᖏᑦᑐᖅ ᐃᖅᑲᓇᐃᔭᕈᓐᓇᓂᕐᒧᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑖᓐᓇ ᐱᖁᔭᖅ ᒪᓕᒡᓗᒍ. 

 
ᐱᔪᓐᓇᐅᑎ 
36. (1) ᐊᑎᓕᐅᖅᑎᑦᓯᔨ ᐱᔾᔪᑎᖃᕈᓂ ᐅᑉᐱᒋᓗᓂᐅ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ 
ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᓯᖁᒥᑦᓯᓐᓂᕈᓂ ᐃᓚᖓ 35-ᒥ, ᐊᑎᓕᐅᖅᑎᑦᓯᔨ 
ᐃᒪᐃᓕᓗᓂ 

(a) ᐃᓂᖅᑎᕆᓗᒍ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ; ᐅᕝᕙᓘᓐᓃᑦ 

(b) ᑎᓕᓯᔾᔪᑎᒃᑯᑦ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᐊᐅᓚᑦᓯᔨᒃᑯᑦ ᐊᑭᓖᑎᑕᐅᒐᔭᕐᓂᖏᑦ 
ᐊᑐᕐᓗᒍ ᒪᓕᒐᕋᓛᓃᑦᑐᑦ. 

 
ᑭᒡᓕᖏᑦ ᐃᓂᖅᑎᕆᔾᔪᑏᑦ 

(2) ᐊᑎᓕᐅᖅᑎᑦᓯᔨ ᓴᖅᑭᑎᑦᓯᓂᐊᖏᓚᕐ ᐃᓂᖅᑎᕆᔾᔪᑎᓂᒃ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (1)(a) ᑭᓯᐊᓂ 

(a) ᓯᖁᒥᑦᑕᐅᔪᖅ ᐱᒻᒪᕆᐅᒻᒪᖔ ᓯᖁᒥᑦᑕᐅᔪᒥ ᐱᔭᕆᐊᑭᑦᑑᓂᖅᓴᒥ 
ᐃᓂᖅᑎᕆᓂᕐᒧᑦ; ᐅᕝᕙᓘᓐᓃᑦ 

(b) ᓯᖁᒥᑦᑕᐅᔪᖅ ᖃᓄᐃᑦᑑᓂᖓ ᐃᓱᒪᒋᓗᒍ ᐃᓂᖅᑎᕆᔭᐅᕇᓐᓂᖅᑲᑦ 
ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ 
ᐃᓕᓐᓂᐊᖅᑎ. 

ᐊᒥᓱᐃᑦ ᐊᐅᓚᑦᓯᔨᐅᑉ ᓱᒋᐊᕈᑎᖏᑦ  
(3) ᑎᓕᓯᔾᔪᑎ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (1)(b)-ᒥ ᑐᓂᓯᔪᓐᓇᖅᑐᑦ ᐊᑭᓖᔾᔪᑎᑦᓴᓂᒃ 

ᐅᑯᓂᖓ 
(a) ᐃᓛᒃᑰᖓᔪᑎᒍᑦ ᐊᐅᓚᑦᓯᔨᒃᑯᑦ ᐊᑭᓖᑎᑕᐅᕋᔭᕐᓂᖏᑦ ᐊᑐᓂ 

ᓯᖁᒥᑦᑕᐅᓯᒪᔪᓂ; ᐊᒻᒪᓗ 
(b) ᐃᓛᒃᑰᖓᔪᑎᒍᑦ ᐊᐅᓚᑦᓯᔨᒃᑯᑦ ᐊᑭᓖᑎᑕᐅᕋᔭᕐᓂᖏᑦ ᓴᖅᑭᑕᐅᓯᒪᔪᓂ 

ᐃᓚᖓᓂ 35-ᒥ ᒪᓕᒃᑕᐅᓂᖏᑦᑐᓂ. 
 
ᓘᑦᑖᖑᓂᕐᒧᑦ ᐃᖅᑲᓇᐃᔮᓕᕕᓂᖅ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ  

(4) ᐊᑎᓕᐅᖅᑎᑦᓯᔨ ᑎᓕᓯᔾᔪᑎᒃᑯᑦ ᓘᑦᑖᖑᓂᕐᒧᑦ ᐃᖅᑲᓇᐃᔮᖃᖅᑐᕕᓂᖅ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᐅᔪᓐᓃᖅᑐᓂᑦ ᐊᑭᓖᖁᓪᓗᒋ ᐊᐅᓚᑦᓯᔨᒃᑯᑦ 
ᐊᑭᓖᑎᑕᐅᒐᔭᕐᓂᖏᑦ ᒪᓕᒡᓗᒍ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (1)(b)-ᒥ ᐃᓱᒪᒋᓗᒍ ᐱᓕᕆᐊᖏ 
ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ. 
 
ᐊᑭᓖᓐᓂᖏᒃᑯᓂ ᐊᐅᓚᑦᓯᔨᒃᑯᑦ ᐊᑭᓖᑎᑕᐅᒐᔭᕐᓂᖏᓂ 

(5) ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 
ᐊᐅᓚᑦᓯᔨᒃᑯᑦ ᐊᑭᓖᑎᑕᐅᒐᔭᕐᓂᖏᑦ ᑎᓕᓯᔾᔪᑎᒃᑯᑦ ᒪᓕᒡᓗᒍ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (1)(b)-ᒥ ᐅᕝᕙᓘᓐᓃᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐃᓚᒃᑲᓐᓂᖓᓄ 37(3) 
ᐃᓗᐊᓂ ᐆᓪᓗᐃᑦ 30-ᓂ ᑐᓂᔭᐅᓚᐅᖅᑎᓪᓗᒍ ᑐᓴᐅᒪᔾᔪᑎᒥᒃ ᐃᓚᒃᑲᓐᓂᖓᓄ (6), 

(a) ᐊᑎᓕᐅᖅᑎᑦᓯᔨ ᓄᖅᑲᑎᑦᓯᔪᓐᓇᖅᑐᖅ ᐊᑎᓕᐅᖅᑕᐅᓯᒪᔪᒥ ᐊᐅᓚᑦᓯᔨᒃᑯᑦ 
ᐊᑭᓖᑎᑕᐅᒐᔭᕐᓂᖏᑦ ᐊᑭᓕᖅᑕᐅᓚᐅᖅᑎᓪᓗᒍ; 

(b) ᑎᓕᓯᔾᔪᑎᓕᐅᕐᓗᑎ ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐊᒻᒪᓗ 
ᐊᑐᓕᕐᓗᓂ ᓲᕐᓗ ᑎᓕᓯᔾᔪᑎ ᐃᖅᑲᖅᑐᐃᕕᓕᕆᔨᒃᑯᓐᓂ; ᐊᒻᒪᓗ 

(c) ᐊᐅᓚᑦᓯᔨᒃᑯᑦ ᐊᑭᓖᑎᑕᐅᒐᔭᕐᓂᖏᑦ ᐊᑭᓕᒐᒃᓴᓕᐊᖑᕗᖅ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᒻᒪᓗ ᑕᐃᒫ ᐊᑐᓕᖅᑎᑕᐅᕗᖅ. 

 
ᖃᐅᔨᒃᑲᐃᔾᔪᑎ 

(6) ᐊᑐᓕᖅᑎᑦᓯᒍᑎ ᐱᔪᓐᓇᐅᑎᒥᒃ ᐃᓚᒃᑲᓐᓂᖓᓄ (1) ᐅᕝᕙᓘᓐᓃᑦ (5)-ᒥ 
ᐊᑎᓕᐅᖅᑎᑦᓯᔨ ᐃᒪᐃᓕᓗᓂ, ᒪᓕᒡᓗᒋ ᒪᓕᒐᕋᓛᑦ, ᑐᓂᓯᓗᑎ ᖃᐅᔨᒃᑲᐃᔾᔪᑎᒥᒃ ᓘᑦᑖᖑᓂᕐᒧᑦ 
ᐃᖅᑲᓇᐃᔮᓕᖕᒧᑦ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᒧ, ᐅᕝᕙᓘᓐᓃᑦ ᓘᑦᑖᖑᓂᕐᒧᑦ 
ᐃᖅᑲᓇᐃᔮᓕᕕᓂᖅ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᕕᓂᖅ, ᐊᑐᐃᓐᓇᐅᒪᔪᓂ 
ᐅᑯᓂᖓ ᖃᐅᔨᒃᑲᐃᔾᔪᑎᓂᒃ: 

(a) ᐱᔪᓐᓇᐅᑎ; 
(b) ᐱᔾᔪᑎᖓ ᐱᔪᓐᓇᐅᑎᒧᑦ; 
(c) ᖃᓄᐃᓕᔭᐅᕈᓐᓇᕐᓂᖏᑦ ᓘᑦᑖᖅ ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ 

ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᐱᔪᓐᓇᐅᑎᓕᖕᓄᑦ; 
(d) ᐃᒪᐃᓕᖓᒍᓂ ᐊᐅᓚᑦᓯᔨᒃᑯᑦ ᐊᑭᓖᑎᑕᐅᒐᔭᕐᓂᖏᑦ, ᐊᔾᔨᖓᓂ 

ᓇᓗᓇᐃᖅᓯᓯᒪᔪᒥ 

(i) ᖃᔅᓯᕌᕐᓂᖓ ᐊᐅᓚᑦᓯᔨᒃᑯᑦ ᐊᑭᓖᑎᑕᐅᒐᔭᕐᓂᖏᑦ ᐊᒻᒪᓗ ᐅᓪᓗᖓ 
ᐊᑭᓖᕕᑦᓴᖓ, 

(ii) ᐊᑑᑎᖃᕈᓂ, ᐅᔾᔨᓱᕐᓗᒍ ᐊᑎᓕᐅᖅᑕᐅᓯᒪᔪᖅ 
ᓄᖅᑲᖓᑎᑕᐅᕆᐊᖃᕐᓂᖓᓄᑦ ᐊᐅᓚᑦᓯᔨᒃᑯᑦ 
ᐊᑭᓖᑎᑕᐅᒐᔭᕐᓂᖏᑦ, ᐊᒻᒪᓗ 

(iii) ᑐᑭᓯᒋᐊᕈᑎᖃᕐᓗᓂ ᖃᓄ ᐊᔪᐃᓐᓇᕈᓐᓇᕐᓂᖓᓄ ᓄᓇᕗᑦ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ; 

(e) ᓄᖅᑲᖓᑎᑕᐅᑲᐃᓐᓇᕈᓂ, ᐅᔾᔨᕆᓗᒍ ᓄᖅᑲᖓᕐᓂᖓ ᐊᑐᓕᖅᑎᑕᐅᕗᖅ 
ᐊᐅᓚᑦᓯᔨᒃᑯᑦ ᐊᑭᓖᑎᑕᐅᒐᔭᕐᓂᖏᑦ ᐊᑭᓕᖅᑕᐅᕈᓂ. 

 
ᐊᑭᓕᖅᓱᐃᓂᖅ ᓄᖅᑲᑎᑦᓯᓲ ᐸᓯᔭᒃᓴᓕᐊᖑᔪᓂᒃ 

(7) ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 
ᐅᕝᕙᓘᓐᓃᑦ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᕕᓂᖅ ᐅᕝᕙᓘᓐᓃ ᐃᓕᑕᕆᔭᐅᔾᔪᑎᓕᒃ 
ᐃᓕᓐᓂᐊᖅᑎᕕᓂᖅ, ᐊᐅᓚᑦᓯᔨᒃᑯᑦ ᐊᑭᓖᑎᑕᐅᒐᔭᕐᓂᖏᑦ ᑖᒃᓱᒪ ᐃᓚᖓᓄ 
ᐃᖅᑲᖅᑐᒐᑦᓴᐅᓂᐊᖏᓚᕐ ᐅᕝᕙᓘᓐᓃᑦ ᐸᓯᔭᒃᓴᐅᓂᐊᖏᓚᕐ ᐱᓂᕐᓗᒃᑕᐅᔪᒥ ᑖᓐᓇ ᐱᖁᔭᖅ 
ᐊᑐᕐᓗᒍ ᐊᔾᔨᓴᐃᓐᓇᖓᓄ ᐱᓕᕆᐊᖑᔪᒥ. 
 
ᐅᓐᓂᕐᓗᖕᓂᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ- ᐊᐅᓚᑦᓯᔨᒃᑯᑦ ᐊᑭᓖᑎᑕᐅᒐᔭᕐᓂᖏᑦ 
37. (1) ᐊᑐᐊᖅᓯᓗᓂ ᐆᒥᖓ ᐃᓚᒃᑲᓐᓂᖓᓂ (3), ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᐊᐅᓚᑦᓯᔨᒃᑯᑦ ᐊᑭᓖᑎᑕᐅᒐᔭᕐᓂᖏᑦ ᑎᓕᓯᔾᔪᑎᒃᑯᑦ 
ᓴᖅᑭᑕᐅᔪᖅ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 36(1)(b) ᐃᒪᔪᓐᓇᖅᑐᖅ, ᐃᓗᐊᓂ ᐅᓪᓗᐃ 30-ᓂ 
ᐅᓪᓗᖓᑕ ᑖᓐᓇ ᖃᐅᔨᒃᑲᐃᔾᔪᑎ ᐱᔪᓐᓇᐅᑎ ᑐᓂᔭᐅᓚᐅᖅᑎᓪᓗᒍ ᓘᑦᑖᖑᓂᕐᒧᑦ 
ᐃᖅᑲᓇᐃᔮᓕᖕᒧᑦ ᐅᕝᕙᓘᓐᓃ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ, ᐊᔪᐃᓐᓇᕈᑕᐅᒍᓂ ᓄᓇᕗ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ. 
 
ᐃᓚᒋᔭᐅᔪᑦ 

(2) ᐊᑎᓕᐅᖅᑎᑦᓯᔨ ᐃᓚᒋᔭᐅᕗᖅ ᐅᓐᓂᕐᓗᒃᑐᖃᖅᑎᓪᓗᒍ ᐊᑐᕐᓗᒍ ᑖᓐᓇ ᐃᓚᖓ. 
 
ᐊᑭᓕᖅᓱᐃᓂᖅ ᐃᖅᑲᖅᑐᐃᕕᓕᕆᔨᒃᑯᓐᓄ 

(3) ᖁᑦᓯᕐᓂᒃᓴᒧ ᐅᓐᓂᕐᓗᖕᓂᖅ ᐊᑐᕐᓗᒍ ᐃᓚᑲᓐᓂᖓᓂ (1) ᓴᖅᑭᑕᐅᔪᓐᓇᖅᑐᖅ 
ᑭᓯᐊᓂ ᑭᖑᓂᐊᓂ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 
ᐊᑭᓖᓐᓂᖅᑲᑦ ᐊᐅᓚᑦᓯᔨᒃᑯᑦ ᐊᑭᓖᑎᑕᐅᒐᔭᕐᓂᖏᓂᑦ ᐃᖅᑲᖅᑕᐃᕕᒃᑯᓐᓄᑦ ᐋᖅᑭᒋᐊᕐᑕᐅᓂᖓᓄ 
ᐅᓐᓂᕐᓗᒃᑕᐅᔪ. 
 
ᐃᓱᒪᑖᖑᔪᑦ 

(4) ᐊᑭᖓ ᐊᑭᓕᖅᑕᐅᔪᖅ ᐃᖅᑲᖅᑐᐃᕕᒃᑯᓐᓄᑦ ᐃᓚᒃᑲᓐᓂᖓᓄ (3) ᐃᒪᐃᓕᓗᓂ 
(a) ᐅᓐᓂᕐᓗᒍᑕᐅᔪᖅ ᐊᖏᖅᑕᐅᒍᓂ, ᐅᑎᖅᑎᓗᒍ ᓘᑦᑖᖑᓂᕐᒧᑦ 

ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ; 
ᐅᕝᕙᓘᓐᓃᑦ 

(b) ᐅᓐᓂᕐᓗᒍᑕᐅᔪᖅ ᐊᖏᖅᑕᐅᖏᒃᑯᓂ, ᑐᖅᑯᑕᐅᓗᓂ ᑲᑎᖅᓱᖅᑕᐅᓯᒪᔪᑦ 
ᑮᓇᐅᔭᒃᑯᕕᒻᒧᑦ. 

 
ᐊᐱᖅᑯᑎ ᐅᓐᓂᕐᓗᓂᕐᒧᑦ 

(5) ᐊᐱᖅᑯᑏᑦ ᐅᓐᓂᕐᓗᓂᕐᒧᑦ ᑖᒃᓱᒪ ᐃᓚᖓᓄ ᑭᒡᓕᖃᕐᓗᑎ ᑲᒪᕕᒋᔪᓐᓇᕐᑕᖓᓂ 
ᐊᒻᒪᓗ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 
ᐱᓂᕐᓗᒃᑐᕕᓂᖅ ᐅᕝᕙᓘᓐᓃᑦ ᐱᓕᕆᐊᒋᔭᐅᖏᑦᑐᒥ ᓴᖅᑭᑎᑦᓯᓲᒥᒃ ᓯᖁᒥᑕᐅᔪᓂ ᐊᐅᓚᑦᓯᔨᒃᑯᑦ 
ᐊᑭᓖᑎᑕᐅᒐᔭᕐᓂᖏᑦ ᐊᑐᓕᖅᑎᑕᐅᑎᓪᓗᒍ. 
 
ᐊᑐᕆᐊᓖᑦ 

(6) ᑕᐃᒪᐃᓕᖓᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓᓂ 84(2) ᐊᒻᒪᓗ ᐃᓚᖓ 89 
ᒪᓕᒐᓕᕆᓂᕐᒧᑦ ᐱᖁᔭᖓᓂ, ᖁᑦᓯᕐᓂᒃᓴᒧᑦ ᐅᓐᓂᕐᓗᒃᑐᖅ ᑖᒃᓱᒧᖓ ᐃᓚᖓᓄ 

(a) ᐱᖃᓯᐅᑎᖏᓪᓗᒍ ᐱᒋᐊᕈᑎᒥᒃ ᓄᑖᒧᑦ ᐃᖅᑲᖅᑐᕋᑦᓴᓕᐊᒧᑦ ᓄᓇᕗᑦ 
ᐃᖅᑲᖅᑐᐃᕕᒃᑯᓐᓂ; 

(b) ᓴᖅᑭᑕᐅᓯᒪᔪᓕᒫᑦ ᓇᓗᓇᐃᒃᑯᑕᐃᑦ ᑲᑎᖅᓱᖅᑕᐅᓯᒪᔪᓂ ᐅᓐᓂᕐᓗᒃᑎᒧᑦ; 
(c) ᑐᙵᕕᖃᕐᓗᓂ ᑎᑎᕋᖅᑕᐅᓯᒪᔪᓂ ᐊᑎᓕᐅᖅᑎᑦᓯᔨᒧᑦ ᐊᑐᐃᓐᓇᐅᒪᔪᓂ 

ᐃᓚᒃᑲᓐᓂᖓᓂ (8); ᐊᒻᒪᓗ 
(d) ᓇᓗᓇᐃᖅᑕᐅᔪᖅ ᖃᐅᔨᓴᕈᑕᐅᔪᓂ ᐱᔾᔪᑎᖃᑦᓯᐊᕐᓂᖓ, 

ᐱᖃᓯᐅᑎᖏᓪᓗᒋ ᑭᓯᐊᓂ ᐊᐱᖅᑯᑎᓄᑦ ᑲᒪᕕᒋᔪᓐᓇᕐᑕᖓᓂ 
ᓇᓗᓇᐃᖅᑕᐅᔪᖅ ᖃᐅᔨᓴᕈᑕᐅᔪᓂ ᓈᒻᒪᒃᓯᒪᓂᖏᓐᓄᑦ. 

 
ᐱᓕᕆᐊᖓ ᐅᓐᓂᓗᕐᓂᕐᒧᑦ 

(7) ᐅᓐᓂᓗᕐᓂᖅ ᑖᒃᓱᒪ ᐃᓚᖓᓄ, 
(a) ᖃᐅᔨᖃᑦᑕᕐᓂ ᓱᓕᔪᓂ ᐅᕝᕙᓘᓪᓂᑦ ᓴᒃᑯᑕᐅᒍᓂ ᐃᓱᒪᒋᔭᐅᔪᖅ 

ᓴᖅᑭᑕᐅᕆᐊᓕᒃ ᓱᓕᓂᕐᓴᐅᔪᓇᕐᓯᐊᓂᒃᑯᑦ; 
(b) ᐊᑐᐊᖅᓯᓗᓂ ᐆᒥᖓ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (c)-ᒥ, 

ᓴᖅᑭᑐᖃᓯᒪᙱᓚᕐ ᑐᕌᖓᔭᖓᓂ, ᑲᒪᒋᔭᐅᖏᑦᑐ ᐅᕝᕙᓘᓐᓃᑦ ᐊᓯᐊᒍ 
ᐃᓱᒪᒃᑯᑦ ᐃᓚᖓᓂ ᐱᔭᐅᕆᐊᓖᑦ ᓇᓂᓯᕕᐅᔭᐅᔪᓄᑦ ᑖᒃᓱᒧᖓ 
ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ 
ᐃᓕᓐᓂᐊᖅᑎᒧ ᓯᖁᒥᑦᓯᓂᖓᓄ ᐃᓚᖓᓂ 35-ᒥ; 

(c) ᓴᐳᑎᔭᐅᔾᔪᑎᑦᓴ ᐃᑉᐱᒋᑦᓯᐊᕆᐊᖃᕐᓂᖏᑦ ᐱᓕᕆᔾᔪᑕᐅᔪᑦ ᐅᕝᕙᓘᓐᓃᑦ 
ᐊᓯᐊᒍ ᓴᐳᑎᔭᐅᔾᔪᑎᑦᓴᖓ ᖃᐅᔨᒪᓂᒃᑯᑦ ᐃᓱᒪᖓᑕ ᐃᓚᖓᓂ 
ᑐᓂᔭᐅᕆᐊᖃᖏᓚᕐ ᐅᕝᕙᓘᓐᓃᑦ ᐊᑐᖅᑕᐅᔭᕆᐊᖃᖏᓚᕐ 
ᐊᐃᕙᐅᑎᖃᕆᐊᒃᑲᓐᓂᓂᕐᒧᑦ ᖃᐅᔨᔭᐅᓂᑯᒥ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ 
ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᓯᖁᒥᑦᓯᑎᓪᓗᒍ 
ᐃᓚᒃᑲᓐᓂᖓᓂ 35(1)-ᒥᑦ; ᐊᒻᒪᓗ 

(d) ᓴᐳᑦᔭᐅᑦᔪᑎᖓ ᑖᑦᓱᒪ ᓴᐳᑎᔭᐅᔾᔪᑎᑦᓴ ᐃᑉᐱᒋᑦᓯᐊᕆᐊᖃᕐᓂᖏᑦ 
ᐱᓕᕆᔾᔪᑕᐅᔪᑦ ᑐᓂᔭᐅᔪᓐᓇᖅᑐᐃᑦ ᐅᕝᕙᓘᓐᓃᑦ ᐊᑐᖅᑕᐅᓕᕐᓗᑎ 
ᐊᐃᕙᐅᑎᖃᕆᐊᒃᑲᓐᓂᓂᕐᒧᑦ ᖃᐅᔨᔭᐅᓂᑯᒥ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ 

ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᓯᖁᒥᑦᓯᑎᓪᓗᒍ 
ᐃᓚᒃᑲᓐᓂᖓᓂ 35(2)-ᒥᑦ. 

 
ᑎᑎᕋᖅᑕᐅᓯᒪᔪᑦ 

(8) ᑎᓕᓯᔾᔪᑎ ᐅᕝᕙᓘᓐᓃᑦ ᓄᖅᑲᖓᑎᑦᓯᓂᖅ ᐊᔪᐃᓐᓇᕈᑕᐅᒍᓂ ᓄᓇᕗ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ, ᐊᑎᓕᐅᖅᑎᑦᓯᔨ ᑐᓂᓯᓗᓂ ᐊᑎᓕᐅᖅᑎᑦᓯᔨᐅᑉ 
ᑎᑎᕋᖅᑕᐅᓯᒪᔪᓕᐊᖏᑦ ᐃᓱᒪᒋᓗᒍ ᑎᓕᓯᔾᔪᑎ ᐅᕝᕙᓘᓐᓃᑦ ᓄᖅᑲᖓᑎᑦᓯᓂᕐᒥᑦ ᐃᖅᑲᖅᑐᐃᕕᒻᒥ 
ᑎᑎᕋᖅᑎᒧᑦ, ᐱᖃᓯᐅᑎᓗᒋ ᓱᓇᒃᑯᑖᓕᒫᑦ ᑐᓂᔭᐅᓯᒪᔪᑦ ᐃᖅᑲᖅᑐᐃᕕᒃᑯᓐᓄᑦ ᕿᒥᕐᕈᔭᐅᖁᓪᓗᒋᑦ 
ᒪᓕᒡᓗᒋ ᒪᓕᒃᑕᐅᔭᕆᐊᓖᑦ ᓄᓇᕗᑦ ᐃᖅᑲᖅᑐᐃᕝᕕᖕᒥ. 
 

ᐊᖏᖃᑎᒌᖑᓯᒪᔪᓕᐊᑦ 
 
ᐊᖏᖃᑎᒌᓐᓂᖅ ᐅᖄᓚᐅᑎᒃᑯ ᖃᓄᐃᓂᖓᓄ ᐊᒻᒪᓗ ᑐᐊᕕᓐᓇᖅᑐᖃᖅᑎᓪᓗᒍ 
38. (1) ᒥᓂᔅᑕ ᐊᖏᖃᑎᖃᕈᓐᓇᖅᑐᖅ ᐃᓄᖕᒥᒃ ᐅᕝᕙᓘᓐᓃᑦ ᑎᒥᐅᔪᓂᒃ ᒪᓕᒍᑎᖃᕐᓗᑎᒃ 
ᐃᓄᖕᓂᒃ ᐃᓕᓐᓂᐊᖅᑐᓂᑦ ᐋᓐᓂᐊᖃᓐᓇᖏᑐᓕᕆᓂᕐᒧᑦ ᑕᐃᑲᓂ ᐊᕕᒃᑐᖅᓯᒪᔪ ᓄᓇᒥ 
ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ, ᐅᕝᕙᓘᓐᓃᑦ ᒐᕙᒪᒃᑯᖏᑦ ᐊᕕᒃᑐᖅᓯᒪᔪᑦ ᓄᓇᒥ 
ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ ᐱᔪᓐᓇᐅᑎᖃᖅᑐᒥ ᐃᓄᖕᒧᑦ ᐅᕝᕙᓘᓐᓃᑦ ᑎᒥᒥᒃ, 
ᐅᑯᓄᖓ 

(a) ᐅᖓᓯᑦᑐᒥ ᐃᖅᑲᓇᐃᔭᖅᐸᑦᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓱᒪᒋᓗᒍ 
ᐋᓐᓂᐊᖅᑐᒥ ᓄᓇᕗᒻᒥ ᑖᒃᑯᓄᖓ ᐃᓄᖕᓄᑦ ᐱᔪᓐᓇᐅᑎᓖᑦ 
ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᕕᒃᑐᖅᓯᒪᔪ ᓄᓇᒥ 
ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ; ᐅᕝᕙᓘᓐᓃᑦ 

(b) ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᓇᕗᒻᒥ 
ᑐᐊᕕᓐᓇᖅᑐᖃᓕᖅᑎᓪᓗᒍ ᑖᒃᑯᓄᖓ ᐃᓄᖕᓄᑦ ᐱᔪᓐᓇᐅᑎᓖᑦ 
ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᕕᒃᑐᖅᓯᒪᔪ ᓄᓇᒥ 
ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ. 

 
ᐱᖃᓯᐅᑎᔪᑦ ᐋᖅᑭᒃᓯᒪᔾᔪᑕᐅᔪᑦ 

(2) ᐊᖏᖃᑎᒌᓐᓂᖅ ᑖᒃᓱᒧᖓ ᐃᓚᖓᓄ ᐱᖃᓯᐅᑎᔭᕆᐊᓕᒃ ᐋᖅᑭᒃᓯᒪᔾᔪᑕᐅᔪᓂᑦ 
(a) ᓇᓗᓇᐃᖅᓯᓗᓂ, ᐃᓕᓐᓂᐊᖅᓯᒪᔭᖏᑦ ᐃᓄᐃᑦ ᐱᔪᓐᓇᐅᑎᓖᑦ 

ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᓇᕗᒻᒥ 
ᐅᕝᕙᓘᓐᓃᑦ ᐃᓱᒪᒋᓗᒍ ᐋᓐᓂᐊᖅᑐ ᓄᓇᕗᒻᒥ; 

(b) ᓇᓗᓇᐃᖅᓯᓗᓂ ᐊᖏᖃᑎᒌᖑᔪᓂ ᑭᓯᐊᓂ ᐱᔪᓐᓇᐅᑎᓕᒃ ᑖᒃᓱᒧᖓ 
ᐃᓄᖕᒧᑦ ᑎᑎᕋᖅᓯᒪᔪᒥ ᐃᓗᐊᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (a)-ᒥ 
ᐃᒫᒃ 
(i) ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᓇᕗᑦ 

ᓯᓚᑖᓂ ᐃᓱᒪᒋᓗᒍ ᐋᓐᓂᐊᖅᑐ ᓄᓇᕗᒻᒥ, 
(ii) ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓗᐊᓂ 

ᓄᓇᕗᒻᒥ ᑐᐊᕕᓐᓇᖅᑐᖃᕈᔪᒃᑐᓂ, ᐅᕝᕙᓘᓐᓃᑦ 

(iii) ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒪᓕᒡᓗᒍ 
ᑎᑎᕋᖅᓯᒪᓂᐅᑉ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (i) ᐊᒻᒪᓗ (ii); 

(c) ᐱᓕᕆᖁᓪᓗᒍ ᒪᓕᒐᕐᑎᒍ ᖃᐅᔨᓴᕆᐊᖅᑎ ᐱᓕᕆᖁᓪᓗᒍ 
ᐅᓐᓂᕐᓗᒃᑕᐅᓯᒪᔪᓂ ᒪᓕᓪᓗᒋᑦ ᑎᑎᕋᖅᑕᐅᓯᒪᔪᓂ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (a)-ᒥ ᓈᒻᒪᖏᑦᑐᒥ ᐱᓕᕆᖏᓐᓂᖏᓐᓄ ᐅᕝᕙᓘᓐᓃᑦ 
ᐊᓯᐊᒍ ᐃᓂᖅᑎᕆᓐᓂᐅᔪᑦ ᐃᓱᒪᒋᓗᒋᓗ ᐃᖅᑲᓇᐃᔮᖓᓂ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓱᒪᒋᓗᒋ ᐋᓐᓂᐊᖅᑐᑦ ᐊᕕᒃᑐᖅᓯᒪᔪ 
ᓄᓇᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ ᐱᒻᒪᕆᐅᔪᒥ 
ᐊᔾᔨᐸᓗᖓᓂ ᑕᐃᒫ ᐃᓱᒪᒐᔭᕐᒪᑕ ᐃᖅᑲᓇᐃᔮᒥᓂ ᐃᓱᒪᒋᓗᒋ ᐋᓐᓂᐊᖅᑐᑦ 
ᐊᕕᒃᑐᖅᓯᒪᔪ ᓄᓇᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ; 

(d) ᐱᓕᕆᖁᓪᓗᒍ ᐊᑎᓕᖅᐅᑎᑦᓯᔨ ᖃᐅᔨᒃᑲᐃᓗᑎ ᐃᓄᖕᒥ ᐅᕝᕙᓘᓐᓃᑦ 
ᑎᒥᒋᔭᐅᔪᒥ ᖃᓄᑐᐃᓐᓇᕐ ᖃᓄᐃᓕᐅᓚᖓᑉᐸᑕ ᐊᑖᓂ 
ᐃᓚᖓᓃᑦᑐᑦ 19-ᒥ ᑎᑭᐅᑎᓗᒍ 34-ᒧ ᐃᓱᒪᒋᓗᒍ ᐃᓄᐃᑦ ᐅᖃᐅᓯᐅᔪᑦ 
ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (a)-ᒥ; ᐊᒻᒪᓗ 

(e) ᐱᓕᕆᓗᓂ ᐊᑎᓕᐅᖅᑎᑦᓯᔨ ᑐᕌᒃᑎᑦᓯᓂᕐᒥ ᐅᓐᓂᕐᓗᒃᑕᐅᔪᓂᒃ ᐃᓱᒪᒋᓗᒋ 
ᐃᓄᐃᑦ ᑎᑎᕋᖅᓯᒪᔪᓂ ᐃᓗᐊᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (a)-ᒥ 
ᐃᓄᖕᒧᑦ ᐅᕝᕙᓘᓐᓃᑦ ᑎᒥᐅᔪᒧ. 

 
ᐊᐃᑉᐸᕇᓐᓂᖅ 

(3) ᐊᖏᖃᑎᒌᓐᓂᖅ ᑖᒃᓱᒧᖓ ᐃᓚᖓᓄ ᐊᑐᐃᓐᓇᐅᑎᑦᓯᔪᓐᓇᕐᑐ ᐅᑯᓄᖓ 
(a) ᐅᖓᓯᑦᑐᒥ ᐃᖅᑲᓇᐃᔭᖅᐸᑦᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓱᒪᒋᓗᒍ 

ᐋᓐᓂᐊᖅᑐᒥ ᓄᓇᕗᒻᒥ ᑖᒃᑯᓄᖓ ᐃᓄᖕᓄᑦ ᐱᔪᓐᓇᐅᑎᓖᑦ 
ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᓇᕗᒻᒥ; 
ᐅᕝᕙᓘᓐᓃᑦ 

(b) ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᕕᒃᑐᖅᓯᒪᔪ ᓄᓇᒥ 
ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ ᓇᓗᓇᐃᖅᓯᒪᔪᓂ 
ᖃᓄᐃᓕᖓᓐᓂᐅᔪᓂ ᐃᓄᖕᓄ ᐱᔪᓐᓇᐅᑎᖃᖅᑐᓄᑦ 
ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᓇᕗᒻᒥ. 

 
ᐱᖃᓯᐅᑎᔪᑦ ᐋᖅᑭᒃᓯᒪᔾᔪᑕᐅᔪᑦ - ᐊᐃᑉᐸᕇᓐᓂᖅ 

(4) ᐃᓱᒪᒋᓗᒋᑦ ᐱᓕᕆᐊᖑᔪᑦ ᑎᑎᕋᖅᓯᒪᔪᑦ ᐃᓚᒃᑲᓐᓂᖓᓂ (3)-ᒥ, ᐊᖏᖃᑎᒌᖑᔪ 
ᑖᒃᓱᒧᖓ ᐃᓚᖓᓄ ᐱᖃᓯᐅᑎᔪᓐᓇᖅᑐ ᐋᖅᑭᒃᓯᒪᔾᔪᑕᐅᔪᑦ 

(a) ᓇᓗᓇᐃᖅᓯᓗᓂ, ᐃᓄᐃᑦ ᐱᔪᓐᓇᐅᑎᓖᑦ ᐃᖅᑲᓇᐃᔭᕈᓐᓇᓂᕐᒧᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓗᐊᓂ ᓄᓇᕗᒻᒥ, ᐱᔪᓐᓇᐅᑎᓖᑦ 
ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᕕᒃᑐᖅᓯᒪᔪᑦ ᓄᓇᒥ 
ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ ᐅᕝᕙᓘᓐᓃᑦ ᐃᓱᒪᒋᓗᒍ 
ᐋᓐᓂᐊᖅᑐ ᐃᓗᐊᓂ ᐊᕕᒃᑐᖅᓯᒪᔪ ᓄᓇᒥ ᐅᕝᕙᓘᓐᓃᑦ ᐊᓯᐊᓂ 
ᐊᕕᒃᑐᖅᓯᒪᔪᒥ ᑲᓇᑕᒥ; 

(b) ᓇᓗᓇᐃᖅᓗᓂ ᐊᖏᖃᑎᒌᖑᔪᓂ ᑭᓯᐊᓂ ᐱᔪᓐᓇᐅᑎᓖᑦ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (a) ᐃᒪᐃᖁᓪᓗᒋ 
(i) ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓯᓚᑖᓂ 

ᐊᕕᒃᑐᖅᓯᒪᔪᑦ ᓄᓇᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ 
ᐃᓱᒪᒋᓗᒍ ᐋᓐᓂᐊᖅᑐ ᐃᓗᐊᓂ ᐊᕕᒃᑐᖅᓯᒪᔪ ᓄᓇᒥ ᐅᕝᕙᓘᓐᓃᑦ 
ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ, 

(ii) ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᓱᑯᑦᑎᐊᓂ 
ᐊᕕᒃᑐᖅᓯᒪᔪ ᓄᓇᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ 
ᓇᓗᓇᐃᖅᓯᒪᔪᓂ ᖃᓄᐃᓕᖓᓐᓂᐅᔪᓂ, ᐅᕝᕙᓘᓐᓃᑦ 

(iii) ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒪᓕᒡᓗᒍ 
ᑎᑎᕋᖅᓯᒪᓂᐅᑉ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (i) ᐊᒻᒪᓗ (ii); 

(c) ᐱᓕᕆᖁᓪᓗᒍ ᒪᓕᒐᕐᑎᒍ ᖃᐅᔨᓴᕆᐊᖅᑎ ᐱᓕᕆᓗᓂ ᐅᓐᓂᕐᓗᒍᑕᐅᔪᓂ 
ᐃᓱᒪᒋᓗᒋᑦ ᐃᓄᐃᑦ ᑎᑎᕋᖅᑕᐅᓯᒪᔪᓂ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (a)-ᒥ ᓈᒻᒪᖏᑦᑐᒥ ᐱᓕᕆᖏᓐᓂᖏᓐᓄ ᐅᕝᕙᓘᓐᓃᑦ 
ᐊᓯᐊᒍ ᐃᓂᖅᑎᕆᓐᓂᐅᔪᑦ ᐃᓱᒪᒋᓗᒋ ᐃᖅᑲᓇᐃᔮᖓᓂ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓱᒪᒋᓗᒋ ᐋᓐᓂᐊᖅᑐᑦ ᐃᓗᐊᓂ 
ᐊᕕᒃᑐᖅᓯᒪᔪ ᓄᓇᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ 
ᐱᒻᒪᕆᐅᔪᒥ ᐊᔾᔨᐸᓗᖓᓂ ᑕᐃᒫ ᐃᓱᒪᒐᔭᕐᒪᑕ ᐃᖅᑲᓇᐃᔮᒥᓂᒃ 
ᐃᓱᒪᒋᓗᒋ ᐋᓐᓂᐊᖅᑐᑦ ᓄᓇᕗᒻᒥ; 

(d) ᐱᓕᕆᖁᓪᓗᒍ ᑖᓐᓇ ᐊᑎᓕᐅᖅᑎᑦᓯᔨ ᑐᓴᖅᑎᑦᓯᓗᓂ ᐃᓄᖕᒥ ᐅᕝᕙᓘᓐᓃᑦ 
ᑎᒥᐅᔪᒥ ᖃᓄᐃᓕᐅᖅᑕᐅᓯᒪᔪᓂ ᐊᑖᓂ ᐃᓚᖓᓂ 19-ᒥ 
ᑎᑭᐅᑎᓗᒍ 34-ᒧᑦ ᐃᓱᒪᒋᓗᒋᑦ ᐃᓄᐃᑦ ᐅᖃᐅᓯᐅᔪᑦ ᑎᑎᕋᖅᓯᒪᔪᓂ 
ᐃᓗᐊᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (a)-ᒥ; ᐊᒻᒪᓗ  

(e) ᐱᓕᕆᓗᓂ ᐃᓄᖕ ᐅᕝᕙᓘᓐᓃᑦ ᑎᒥᐅᔪᖅ ᑐᓂᓯᓗᓂ ᐅᓐᓂᕐᓗᒍᑕᐅᔪᓂ 
ᐃᓱᒪᒋᓗᒋ ᐃᓄᐃᑦ ᑎᑎᕋᖅᓯᒪᔪᓂ ᐃᓗᐊᓂ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (a)-ᒥ ᐊᑎᓕᐅᖅᑎᑦᓯᔨᒧᑦ. 

 
ᖃᐅᔨᓴᕐᓂᖅ ᐊᒻᒪᓗ ᐃᓂᖅᑎᓂᕆᓂᖅ ᒪᓕᒡᓗᒍ ᑖᓐᓇ ᐱᖁᔭᖅ 

(5) ᐊᖏᖃᑎᒌᖑᔪᓕᐊᑦ ᑖᒃᓱᒪ ᐃᓚᖓᓄ ᓄᖅᑲᑎᑦᓯᓲᖑᖏᓚᑦ ᖃᐅᔨᓴᕐᓂᕐᒥ 
ᐅᕝᕙᓘᓐᓃᑦ ᐃᓂᖅᑎᕆᓂᕐᒥ ᐱᓕᕆᐊᖑᑎᓪᓗᒍ ᑖᒃᓱᒪ ᐱᖁᔭᕐᒧᑦ, ᑭᓯᐊᓂ ᖃᐅᔨᓴᖅᑎᑦᓯᔨ 
ᐊᖏᖏᕈᓐᓇᕐᑐ ᐱᓕᕆᐊᒥ ᖃᐅᔨᓴᕐᓂᕐᒥ ᐅᕝᕙᓘᓐᓃᑦ ᐃᓂᖅᑎᕆᓂᕐᒥ ᐱᓕᕆᐊᖑᑎᓪᓗᒍ 
ᑭᓯᐊᓂ ᐊᓯᐊᒍ ᒐᕙᒪᒃᑯ ᐅᕝᕙᓘᓐᓃᑦ ᑎᒥᐅᔪᑦ ᐱᓕᕆᔪ ᖃᐃᔨᓴᕐᓂᕐᒧᑦ ᐅᕝᕙᓘᓐᓃᑦ 
ᐃᓂᖅᑎᕆᓂᕐᒧ ᐱᓕᕆᑉᐸᑕ. 
 
ᖃᐅᔨᒪᔪᒋᔭᑦ 

(6) ᐃᓄᒃ ᐅᕝᕙᓘᓐᓃᑦ ᑎᒥᐅᔪᖅ ᑭᓇᐅᔪᒥᓪᓗ ᐅᕝᕙᓘᓐᓃᑦ ᐃᓱᒪᒋᓗᒍ ᑭᓇᒥ 
ᐊᖏᖃᑎᒌᖑᓯᒪᔪᓕᐊ ᑖᒃᓱᒪ ᐃᓚᖓᓄ ᐊᑐᓕᖅᓯᒪᔪ ᐃᒪᔪᓐᓇᖅᑐᖅ, ᑕᐃᒫᑦᓴᐃᓇ ᐊᒻᒪᓗ 
ᑕᐃᒫᑦᓴᐃᓇ ᐱᕚᓕᖅᓯᒪᔪᒥ ᐱᔪᓐᓇᐅᑎᖃᕐᒪᑕ ᒪᓕᒐᒃᑎᒍ ᑕᐃᑲᓂ ᐊᕕᒃᑐᖅᓯᒪᔪ ᓄᓇᒥ 
ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ, 

(a) ᓴᖅᕿᑎᑦᓯᓗᑎ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ ᐅᕝᕙᓘᓐᓃᑦ 
ᐃᖅᑲᖅᑐᐃᕕᖕᒧᑦ ᖃᐃᖁᔨᔾᔪᑎᒃᑯᑦ ᐃᓄᖕᒧᑦ ᐅᐸᖁᓪᓗᒍ ᖃᐅᔨᓴᒋᔭᑎᑐ; 

(b) ᑐᓂᓯᓗᑎ ᑭᓇᑐᐃᓐᓇᕐᒥ ᐃᓄᖕᒥ ᓇᓗᓇᐃᒃᑯᑕᕐᓂ ᓱᓕᓂᐊᕐᓂᕋᐅᑎ 
ᐃᔾᔪᔪᒥᒃ ᐸᑎᒻᒥᓪᓗᓂ ᐅᕝᕙᓘᓐᓃᑦ ᓱᓕᓂᐊᕐᓂᕋᕐᓂᒃᑯᑦ; ᐅᕝᕙᓘᓐᓃᑦ 

(c) ᑐᓂᓯᖁᔨᓗᑎ ᑭᓇᑐᐃᓐᓇᕐᒥ ᐃᓄᖕᒥ ᓴᖅᑭᖁᔨᓗᒍ ᑎᑎᖅᑲᓂᑦ 
ᐅᕝᕙᓘᓐᓃᑦ ᓱᓇᒃᑯᑖᓂᑦ. 

 
ᓴᖅᑭᑕᐅᔪᖅ ᐅᕝᕙᓘᓐᓃᑦ ᓇᓗᓇᐃᒃᑯᑎᒃᓴᑦ ᓄᓇᕗᒻᒥ 

(7) ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ, ᐃᖅᑲᖅᑐᕐᕕᖕᒧᑦ ᖃᐃᖁᔨᔾᔪᑎᒃᑯᑦ ᐅᕝᕙᓘᓐᓃᑦ 
ᐊᓯᐊᒍ ᐊᑐᖅᑕᐅᔭᕆᐊᓖᑦ ᑎᑎᕋᖅᓯᒪᔪᓂ ᐃᓚᒃᑲᓐᓂᖓᓂ (6)-ᒥ ᐅᐸᕆᐊᖃᖁᓪᓗᒍ ᐃᓄᖕ, 
ᑐᓂᓯᓗᓂ ᓇᓗᓇᐃᒃᑯᑎᒃᓴᓂ ᐅᕝᕙᓘᓐᓃᑦ ᓴᖅᑮᖁᔨᓗᒍ ᑎᑎᖅᑲᓂᑦ ᐅᕝᕙᓘᓐᓃᑦ ᓱᓇᒃᑯᑖᕐᓂᑦ 
ᓄᓇᕗᒻᒥ, ᐱᖃᓯᐅᑎᓗᒋ ᑖᒃᑯᐊ ᐅᖓᓯᒃᑐᒥᐅᑕᐃ ᐃᖅᑲᖅᑐᐃᓐᓂᐅᔪᑦ ᓄᓇᕗᑦᒥ, 

(a) ᐱᔪᓐᓇᐅᑎᓕᖕᒥᒃ ᓄᓇᕗᒻᒥ ᓴᖅᑭᑕᐅᓯᒪᔪᑎᑐ ᑖᒃᓱᒪ ᐱᖁᔭᕐᒧ ᓄᓇᕗᒻᒥ; 
ᐊᒻᒪᓗ 

(b) ᐊᑎᓕᐅᖅᑕᐅᔪᓐᓇᖅᑐᑦ ᑎᑎᕋᖅᑎᒧ ᓄᓇᕗᑦ ᐃᖅᑲᖅᑐᐃᕕᒻᒥ ᐊᒻᒪᓗ 
ᐃᒪᐃᒍᓂ, ᒪᓕᒡᓗᒍ ᐊᑎᓕᐅᖅᑕᐅᓯᒪᔪᖅ, ᐊᑐᓕᐅᖅᑎᑕᐅᔪᓐᓇᖅᑐ 
ᑎᓕᓯᔾᔪᑎᑐ ᐃᖅᑲᖅᑐᐃᕕᒻᒥ. 

 
ᐊᑎᓕᐅᖅᑎᑦᓯ ᐊᒻᒪᓗ ᒪᓕᒐᓕᕆᔨᒃᔪᐊ ᑲᑎᒪᔪᑦ 

(8) ᐊᑎᓕᐅᖅᑎᑦᓯ ᐊᒻᒪᓗ ᒪᓕᒐᓕᕆᔨᒃᔪᐊ ᓄᓇᕗᒻᒧ ᑲᑎᒪᖃᑎᖃᕐᓗᑎ ᓄᓇᕗᒻᒥᑦ 
ᐃᖅᑲᖅᑐᐃᕕᓕᕆᔨᒃᑯᓐᓂ ᐱᓕᕆᐊᖑᔪᓂ ᒥᒃᓵᓅᖓᔪᓂ ᐊᑐᓕᖅᑎᑦᓯᓂᕐᒥᑦ ᐃᖅᑲᖅᑐᕐᕕᖕᒧᑦ 
ᖃᐃᖁᔨᔾᔪᑎᒃᑯᑦ ᐅᕝᕙᓘᓐᓃᑦ ᐊᓯᐊᒍ ᐊᑐᖅᑕᐅᔭᕆᐊᓖᑦ ᑎᑎᕋᖅᓯᒪᔪᑦ ᐃᓚᒃᑲᓐᓂᖓᓂ (6)-ᒥ. 
 
ᓴᖅᑭᑕᐅᔪᖅ ᐅᕝᕙᓘᓐᓃᑦ ᓇᓗᓇᐃᒃᑯᑎᒃᓴᑦ ᓄᓇᕗᑦ ᓯᓚᑖᓂ 

(9) ᐃᖅᑲᖅᑐᕐᕕᖕᒧᑦ ᖃᐃᖁᔨᔾᔪᑎ ᐅᕝᕙᓘᓐᓃᑦ ᐊᓯᐊᒍ ᐊᑐᖅᑕᐅᔭᕆᐊᓖᑦ ᑎᑎᕋᖅᓯᒪᔪᑦ 
ᐃᓚᒃᑲᓐᓂᖓᓂ (6)-ᒥ ᐃᓄᒃ ᐅᐸᕆᐊᖃᕐᒪ, ᑐᓂᓯᓗᑎ ᓇᓗᓇᐃᒃᑯᑕᕐᓂ ᐅᕝᕙᓘᓐᓃᑦ 
ᓴᖅᑭᑎᑦᓯᓗᓂ ᑎᑎᖅᑲᓂ ᐅᕝᕙᓘᓐᓃᑦ ᓱᓇᒃᑯᑖᕐᓂ ᓯᓚᑖᓂ ᓄᓇᕗᑦ ᐊᑐᓕᖅᑎᑕᐅᔪᓐᓇᖅᑐᖅ 
ᒪᓕᒡᓗᒍ ᑲᓇᑕᒥ ᐊᕕᒃᑐᖅᑕᐅᓯᒪᔪᓄᑦ ᐃᖅᑲᖅᑐᐃᕕᖕᒨᕆᐊᖃᕈᑎᑦ ᑎᑎᖅᑲᓂᑦ 
ᐊᑐᓕᖅᑎᑦᓯᔪᓐᓇᕐᓂᖏᓐᓄᑦ ᐱᖁᔭᖓᓂ. 
 
ᐊᖏᖅᑕᐅᔪᐃᑦ ᑕᒃᑯᓅᖓ ᖃᓄᐃᓕᖓᓂᖓ ᐱᓕᕆᐊᖓᓄ ᑲᑎᒪᔨᕋᓛᖏᑦ 
39. (1) ᒥᓂᔅᑕ ᐊᖏᖃᑎᒌᓕᐅᕐᓗᓂ ᐃᓄᖕᒥᑦ ᐅᕝᕙᓘᓐᓃᑦ ᑎᒥᐅᔪᑦ ᑭᒡᒐᑐᖅᑐᑦ ᒪᓕᒐᕋᓛᓂ 
ᑲᒪᔨᐅᔪᑦ ᓘᑦᑖᖅ ᐃᖅᑲᓇᐃᔭᖅᑎ ᐊᕕᒃᑐᖅᓯᒪᔪᑦ ᓄᓇᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ 
ᑲᓇᑕᒥ, ᐅᕝᕙᓘᓐᓃᑦ ᒐᕙᒪᒃᑯᑦ ᐊᕕᒃᑐᖅᓯᒪᔪᑦ ᓄᓇᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ 
ᑲᓇᑕᒥ ᐱᔪᓐᓇᐅᑎᓕᖕᒥ ᐃᓄᖕᒧᑦ ᐅᕝᕙᓘᓐᓃᑦ ᑎᒥᐅᔪᑦ ᑭᒡᒐᑐᖅᑐᑦ, ᑖᒃᓱᒪ ᐃᓄᖕᒧᑦ 
ᐅᕝᕙᓘᓐᓃᑦ ᑲᑎᒪᔨᕋᓛᓄ ᑭᒡᒐᑐᖅᑐᑦ ᐱᓕᕆᖁᓪᓗᒍ ᑖᒃᑯᓄᖓ ᖃᓄᐃᓕᖓᓂᖓ ᐱᓕᕆᐊᖓᓄ 
ᑲᑎᒪᔨᕋᓛᓄᑦ ᐃᓚᖓᑎᒍ ᐱᖁᔭᐅᑉ. 

ᐃᓗᓕᖏᑦ 
(2) ᐊᖏᖃᑎᓕᐊᖑᔪ ᐊᑖᓂ ᐃᓚᒃᑲᓐᓂᖓᓂ (1)-ᒥ ᐃᒪᐃᓕᓗᓂ 

(a) ᑐᓂᓯᓗᓂ ᑲᑎᖅᓱᖅᓯᒪᔪᓂ, ᐊᑐᖅᑐᓂ, ᓴᖅᑭᑕᐅᔪᓂ ᐊᒻᒪᓗ ᑕᐅᖅᓯᓗᓂ 
ᐱᔾᔪᑎᖓᓄ ᑖᒃᑯᐊ ᐋᓐᓂᐊᖃᑦᑕᐃᓕᒪᓂᕐᒧᑦ ᑲᑎᒪᔨᕋᓛᖑᕈᓐᓇᖅᑐᑦ, 
ᒪᓕᒐᕐᑎᒍ ᖃᐅᔨᓴᕆᐊᖅᑎ ᐊᒻᒪᓗ ᐊᑎᓕᐅᖅᑎᑦᓯ ᓴᖏᓴᖅᑎᓪᓗᒋ 
ᐱᓕᕆᐊᒥᓂᒃ ᐊᑖᓂ ᑖᒃᓱᒪ ᐱᖁᔭᕐᒥ; 

(b) ᑐᓂᓯᓗᓂ ᑲᑎᖅᓱᖅᓯᒪᔪᓂ, ᐊᑐᖅᑐᓂ, ᓴᖅᑭᑕᐅᔪᓂ ᐊᒻᒪᓗ 
ᑕᐅᖅᓯᓗᓂ ᐊᑖᓂ ᐊᖏᖃᑎᒌᖑᓯᒪᔪᓂ ᓯᕗᒧᑦ ᐊᑐᖅᑕᐅᓂᐊᖏᓚᑦ 
ᐅᕝᕙᓘᓐᓃᑦ ᓴᖅᑭᑕᐅᓂᐊᖏᓚᑦ ᑭᓯᐊᓂ ᐱᔾᔪᑎᖃᕈᑎ ᐊᑕᐅᓯᕐᒥ 
ᓇᓗᓇᐃᖅᑕᐅᓯᒪᔪᒥ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (a)-ᒥ, ᑭᓯᐊᓂ 
ᐊᑑᑎᓕᒃᑯ ᒪᓕᒐᒃᑯᑦ ᐊᑐᖅᑕᐅᓂᐊᕈᓂ ᐅᕝᕙᓘᓐᓃᑦ ᓴᖅᑭᑕᐅᒍᓂ; 

(c) ᑐᖅᑯᑕᐅᒪᔪᑦ ᑎᑎᖅᑲᖁᑏᑦ ᐱᖁᔭᖓ ᐅᕝᕙᓘᓐᓃᑦ 
ᐊᑐᓕᖅᑎᑕᐅᓯᒪᔪᑦ ᐊᕕᒃᑐᖅᓯᒪᔪᑦ ᓄᓇᒥ ᐅᕝᕙᓘᓐᓃᑦ ᐊᓯᐊᓂ 
ᐊᕕᒃᑐᖅᓯᒪᔪᒥ ᑲᓇᑕᒥ ᐊᑐᐃᓐᓇᐅᖏᒃᑯᑎ ᐱᓯᒪᑦᓯᓂᕐᒧᑦ ᐊᒻᒪᓗ 
ᓯᖁᒥᑦᓯᓂᕐᒧᑦ ᑐᓴᐅᒪᔾᔪᑎᓂᒃ ᑲᑎᖅᓱᓯᒪᔪᑦ, ᐊᑐᖅᑕᐅᔪᑦ, ᓴᖅᑭᑕᐅᔪᑦ 
ᐅᕝᕙᓘᓐᓃᑦ ᑕᐅᖅᓰᓂᕐᒧᑦ ᐊᑖᓂ ᐊᖏᖃᑎᒌᖑᓯᒪᔪᓂ, 
ᐊᑐᐃᓇᐅᒪᓗᑎ ᐱᓯᒪᑦᓯᓂᕐᒧᑦ ᐊᒻᒪᓗ ᓯᖁᒥᑦᓯᓂᕐᒧᑦ ᐋᖅᑭᒃᓯᒪᔪᑦ 
ᑐᓴᐅᒪᔾᔪᑎᓄ; 

(d) ᐅᖃᐅᓯᐅᔪᖅ ᐃᓚᒃᑲᓐᓂᖓᓂ (3) ᐊᒻᒪᓗ (4)-ᒥ, ᐊᑐᐃᓐᓇᐅᓗᑎ 
ᓇᖕᒥᓂᕐᒧᑦ ᑐᕌᖓᔪᑦ ᑐᓴᕋᒃᓴᐃᑦ ᑲᑎᖅᓱᑕᐅᔪᑦ, ᐊᑐᖅᑕᐅᔪᑦ, 
ᓴᖅᑭᑕᐅᔪᑦ ᐅᕝᕙᓘᓐᓃᑦ ᑕᐅᖅᓯᑕᐅᔪᑦ ᐊᑖᓂ ᐊᖏᖃᑎᒌᖑᓯᒪᔪᓂ 
ᑲᓐᖑᓇᖅᑑᕗᑦ; ᐊᒻᒪᓗ 

(e) ᓴᖅᑭᑎᑦᓯᓗᑎ ᓱᓇᒃᑯᑖᓂᒃ ᐱᓯᒪᑦᓯᓂᕐᒧ ᑲᓐᖑᓇᖅᑐᓂ ᐊᒻᒪᓗ 
ᓴᐳᒻᒥᓗᒋ ᑐᓴᕋᒃᓴᐃᑦ ᑲᑎᖅᓱᑕᐅᔪᑦ, ᐊᑐᖅᑕᐅᔪᑦ, ᓴᖅᑭᑕᐅᔪᑦ 
ᐅᕝᕙᓘᓐᓃᑦ ᑕᐅᖅᓯᑕᐅᔪᑦ ᐊᑖᓂ ᐊᖏᖃᑎᒌᖑᓯᒪᔪᓂ. 

 
ᐱᖃᓯᐅᑎᖏᑦᑐᑦ - ᑐᓴᐅᒪᔾᔪᑏᑦ ᐃᓗᐊᓂ ᐊᑎᓕᐅᖅᑕᐅᓯᒪᔪᓂ 

(3) ᐊᖏᖃᑎᒌᑦᑐᓂ ᐊᑖᓂ ᑖᒃᓱᒪ ᐃᓚᖓᓂ ᐊᑐᐃᓐᓇᐅᑎᑦᓯᖏᓪᓗᑎ ᓇᖕᒥᓂᕐᒧᑦ 
ᑐᕌᖓᔪᑦ ᑐᓴᕋᒃᓴᐃᑦ ᐱᓯᒪᔭᐅᔪᑦ ᐊᑎᓕᐅᖅᑕᐅᓯᒪᔪᓂ ᐊᑐᐃᓐᓇᐅᔪᓂ ᑕᖃᒃᑯᓄᖓ 
ᖃᐅᔨᓴᕐᓂᕐᒧᑦ ᐊᑖᓂ  ᑕᒃᓱᒪ ᐱᖁᔭᕐᒥ ᑲᓐᖑᓇᖅᑑᕗᑦ. 
 
ᐱᖃᓯᐅᑎᖏᑦᑐᑦ - ᐱᕙᓪᓕᐊᔪᓂ 

(4) ᐊᖏᖃᑎᒌᑦᑐᓂ ᐊᑖᓂ ᑖᒃᓱᒪ ᐃᓚᖓᓂ ᐊᑐᐃᓐᓇᐅᑎᑦᓯᖏᓪᓗᑎ ᓇᖕᒥᓂᕐᒧᑦ 
ᑐᕌᖓᔪᑦ ᑐᓴᕋᒃᓴᐃᑦ ᑲᑎᖅᓱᖅᓯᒪᔪᓂ, ᐊᑐᖅᑐᓂ, ᓴᖅᑭᑕᐅᔪᓂ ᐊᒻᒪᓗ ᑕᐅᖅᓯᓗᓂ ᐊᑖᓂ 
ᐊᖏᖃᑎᒌᖑᓯᒪᔪᓂ ᑲᓐᖑᓇᖅᑑᖏᓪᓚᑦ ᖁᒥᐅᒐᖃᖅᑐᓂ ᑖᒃᑯᐊ ᓇᖕᒥᓂᕐᒧᑦ ᑐᕌᖓᔪᑦ 
ᑐᓴᕋᒃᓴᐃᑦ ᐊᑑᑎᓕᒃ ᐱᕙᓪᓕᐊᔪᓄᑦ ᑕᖃᒃᑯᓄᖓ, ᐱᖃᓯᐅᑎᕗᑦ ᒪᓕᒋᐊᓖᑦ ᐱᕙᓪᓕᐊᓂᖓ. 

ᖃᐅᔨᒃᑲᐃᔾᔪᑎᓂ-ᑐᓂᓯᓂᖅ ᐊᖏᖃᑎᒌᖑᓯᒪᔪᓂ 
40. (1) ᒥᓂᔅᑕ ᐊᖏᖃᑎᓕᐅᕈᓐᓇᖅᑐᖅ ᑲᑎᖅᓱᐃᓂᕐᒧᑦ, ᐊᑐᖅᑐᓂ, ᓴᖅᑭᑎᑦᓯᓂᖅ ᐊᒻᒪᓗ 
ᑕᐅᖅᓰᕈᓐᓇᖅᑐᖅ ᓇᖕᒥᓂᖁᑎᒋᔭᐅᔪᓂᒃ ᖃᐅᔨᒃᑲᐃᔾᔪᑎᓂᒃ ᐅᑯᓂᖓ ᐱᔾᔪᑎᖃᕐᓗᑎ: 

(a) ᐃᓄᖕ ᐅᕝᕙᓘᓐᓃᑦ ᑎᒥᐅᔪᑦ  ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᕕᒃᑐᖅᓯᒪᔪᑦ 
ᓄᓇᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ; 

(b) ᒐᕙᒪᒋᔭᐅᔪᖅ ᐊᕕᒃᑐᖅᓯᒪᔪᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ 
ᑲᓇᑕᒥ ᐱᔪᓐᓇᑎᐅᖃᖅᑐᒥ ᐃᓄᖕᒧᑦ ᐅᕝᕙᓘᓐᓃᑦ ᑎᒥᐅᔪᒧᑦ ᐃᓗᐊᓂ 
ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (a)-ᒥ; 

(c) ᐃᓄᖕ ᐅᕝᕙᓘᓐᓃᑦ ᑎᒥᐅᔪ ᐋᖅᑭᒃᑕᐅᓯᒪᔪᑦ ᒪᓕᒐᕋᓛᓂ. 
 
ᑭᒡᓕᖓ 

(2) ᐊᖏᖃᑎᓕᐅᕈᓐᓇᖅᑐ ᑭᓯᐊᓂ ᑐᖅᑯᑕᐅᓗᓂ ᐃᓚᒃᑲᓐᓂᖓᓂ (1)-ᒥ 
ᐱᔾᔪᑎᒋᓪᓗᓂᐅ ᐊᐅᓚᑕᐅᓂᖓ, ᐊᑐᓕᖅᑎᑕᐅᓂᖓ ᐊᒻᒪᓗ ᖃᐅᔨᓴᕐᓂᕐᒧᑦ ᑖᒃᓱᒥᖓ ᐱᖁᔭᕐᒥ 
ᐅᕝᕙᓘᓐᓃ ᒪᓕᒐᓂ ᐅᑭᐅᖅᑕᖅᑐᒥ ᐅᕝᕙᓘᓐᓃᑦ ᐊᕕᒃᑐᖅᓯᒪᓐᓂᐅᔪᓂ ᐃᓱᒪᒋᓗᒍ ᐃᓄᐃᑦ ᓘᑦᑖ 
ᐃᖅᑲᓇᐃᔭᖅᑎᖏᑦ. 
 
ᐃᓗᓕᖏᑦ ᐊᖏᖃᑎᒌᖑᓯᒪᔪᓂ 

(3) ᐊᖏᖃᑎᒌᖑᓯᒪᔪᑦ ᑐᖅᑯᑕᐅᔪᑦ ᐃᓚᒃᑲᓐᓂᖓᓄ (1) ᐃᒪᐃᓕᓗᑎ 
(a) ᓇᓗᓇᐃᖅᓯᔪᑑᓪᓗᓂ ᐱᔾᔪᑎᒋᔭᐅᔪᓂ ᐃᓪᓚᒃᑲᓐᓂᖓᓂ (2) 

ᐊᑑᑎᖃᕐᒪᑕ ᐱᔾᔪᑎᒋᔭᐅᔪᓄᑦ ᐊᖏᖃᑎᒌᖑᓯᒪᔪᓂ; 
(b) ᑐᓂᓯᓗᑎ ᖃᐅᔨᒃᑲᐃᔾᔪᑎᒥᒃ ᑲᑎᖅᓱᐃᓂᕐᒧᑦ, ᐊᑐᖅᓯᒪᔪᑦ, 

ᓴᖅᑭᑕᐅᔪᑦ ᐅᕝᕙᓘᓐᓃᑦ ᑕᐅᖅᓯᑕᐅᔪᑦ ᐊᖏᖃᑎᒌᖑᓯᒪᔪᓕᐊᓄᑦ 
ᐊᑐᖅᑕᐅᕈᓐᓃᖅᑐᑦ ᐅᕝᕙᓘᓐᓃᑦ ᓴᖅᑭᑕᐅᓂᐊᖏᓚᑦ 
ᐱᔾᔪᑎᑐᐃᓐᓇᕐᓄᑦ ᑭᓯᐊᓂ ᓇᓗᓇᐃᖅᑕᐅᓯᒪᑉᐸᑦ ᐊᖏᖃᑎᒌᖑᔪᓂ, 
ᑭᓯᐊᓂ ᐊᐅᓚᑦᓯᔪᖅ ᒪᓕᒐᓕᐅᕐᕕᒻᒥ ᐊᑐᕆᐊᖃᕈᑎ ᐅᕝᕙᓘᓐᓃ 
ᓴᖅᑭᑎᑦᓯᒋᐊᖃᕈᑎ; 

(c) ᑐᓂᓯᓗᑎ ᖃᐅᔨᒃᑲᐃᔾᔪᑎᒥᒃ ᑲᑎᖅᓱᖅᓯᒪᔪᑦ, ᐊᑐᖅᓯᒪᔪᑦ, ᓴᖅᑭᑕᐅᔪᑦ 
ᐅᕝᕙᓘᓐᓃᑦ ᑕᐅᖅᓯᑕᐅᔪᑦ ᐱᔾᔪᑎᖃᖅᓱᑎ ᖃᐅᔨᓴᕐᓂᕐᒧᑦ ᒪᓕᒐᖕᒥ 
ᐃᒪᐃᓕᖓᔭᕆᐊᖃᖅᑐᑦ 
(i)  ᑲᑎᒡᓗᒋ ᖃᐃᔨᒃᑲᐃᔾᔪᑏᑦ ᐃᓚᒋᔭᐅᔪᓂ ᑭᓯᐊᓂ ᑲᑎᙵᔪᑦ 

ᐃᓄᐃᑦ ᓈᓴᖅᑕᐅᓲᑦ ᖃᐅᔨᒃᑲᐃᔾᔪᑎᒥᒃ ᐅᕝᕙᓘᓐᓃᑦ 
ᑲᑎᖅᓱᖅᑕᐅᓯᒪᔪᓂ, ᑕᒪᐃᓐᓄ ᐅᕝᕙᓘᓐᓃᑦ ᐊᑎᖃᙱᑦᑐᑦ 
ᑎᑎᖅᑲᑦ, ᐅᕝᕙᓘᓐᓃᑦ 

(ii) ᐊᑎᖃᖏᑦᑐᑦ ᖃᐃᔨᒃᑲᐃᔾᔪᑏᑦ ᐃᓚᒋᔭᐅᔪᓂᒃ 
ᐃᓕᓴᕆᔭᐅᕈᓐᓇᖏᑦᑐᒥ ᐃᓄᖕᒥᑦ; 

(d) ᑐᖅᑯᑕᐅᒪᔪᑦ ᑎᑎᖅᑲᖁᑏᑦ ᐱᖁᔭᖓ ᐅᕝᕙᓘᓐᓃᑦ 
ᐊᑐᓕᖅᑎᑕᐅᓂᖓ ᐅᑭᐅᖅᑕᖅᑐᒥ ᐅᕝᕙᓘᓐᓃᑦ 
ᐊᕕᒃᑐᖅᓯᒪᓐᓂᐅᔪᓂ ᐱᔪᓐᓇᖅᑎᑦᓯᒍᓐᓇᖏᓪᓚᑦ ᐱᓯᒪᑦᓯᓂᕐᒧᑦ 
ᐊᒻᒪᓗ ᓱᕋᑦᑎᕆᓂᕐᒧ ᖃᐃᔨᒃᑲᐃᔾᔪᑎᓂᒃ ᑲᑎᖅᓱᖅᑕᐅᓯᒪᔪᓂ, 

ᐊᑐᖅᑕᐅᓯᒪᔪᓂ, ᓴᖅᑭᑕᐅᓯᒪᔪᓂ ᐅᕝᕙᓘᓐᓃᑦ ᑕᐅᖅᓯᑕᐅᔪᕕᓃᑦ 
ᐊᖏᖃᑎᒌᖑᓯᒪᔪᒃᑯ, ᑐᓂᓯᓂᖅ ᐱᓯᒪᒃᓯᓂᕐᒧᑦ ᐊᒻᒪᓗ 
ᓱᕋᑦᑎᕆᓂᕐᒧᑦ ᐋᖅᑭᒃᓯᒪᔪᓂ ᖃᐃᔨᒃᑲᐃᔾᔪᑎᒧ; 

(e) ᐊᑐᐊᖅᓯᓗᓂ ᐃᓚᒃᑲᓐᓂᖓᓂ (4) ᐊᒻᒪᓗ (5)-ᒥ, ᐊᑐᐃᓐᓇᐅᓗᓂ 
ᑖᒃᑯᐊ ᓇᖕᒥᓂᖁᑎᒋᔭᐅᔪᓂ ᖃᐅᔨᒃᐃᔾᔪᑏᑦ ᑲᑎᖅᓱᖅᑕᐅᓯᒪᔪᑦ, 
ᐊᑐᖅᑕᐅᓯᒪᔪᑦ, ᓴᖅᑭᑕᐅᓯᒪᔪᑦ ᐅᕝᕙᓘᓐᓃᑦ ᑕᐅᖅᓯᒍᑕᐅᓯᒪᔪᑦ 
ᑖᒃᓱᒪ ᐊᖏᖃᑎᒌᖑᓯᒪᔪᓂ ᑲᓐᖑᓇᖅᑑᕗᑦ; ᐊᒻᒪᓗ 

(f) ᓴᖅᑭᑎᑦᓯᓗᑎ ᓱᓇᒃᑯᑖᓂᒃ ᑲᒪᕈᓇᕐᓂᕐᒧᑦ ᑲᓐᖑᓇᖅᑐᓂ ᐊᒻᒪᓗ 
ᓴᐳᔾᔨᓂᕐᒧᑦ ᖃᐅᔨᒃᑲᐃᔾᔪᑎᒥᒃ ᑲᑎᖅᓱᖅᓯᒪᔪᑦ, ᐊᑐᖅᓯᒪᔪᑦ, 
ᓴᖅᑭᑕᐅᔪᑦ ᐅᕝᕙᓘᓐᓃᑦ ᑕᐅᖅᓯᑕᐅᔪᑦ ᑖᒃᓱᒪ ᐊᖏᖃᑎᒌᖑᓯᒪᔪᓄ. 

 
ᐱᖃᓯᐅᑎᖏᑦᑐᑦ - ᖃᐅᔨᒃᑲᐃᔾᔪᑏᑦ ᐊᑎᓕᐅᖅᑕᐅᓯᒪᔪᓂ 

(4) ᐊᖏᖃᑎᒌᖑᓯᒪᔪᓂ ᑕᒫᓂ ᐃᓚᖓᓂ ᐊᑐᐃᓐᓇᐅᑎᑦᓯᖏᓪᓗᓂ ᓇᖕᒥᓂᖁᑎᒋᔭᐅᔪᓂ 
ᐃᓗᐊᓃᑦᑐᓂᒃ ᐊᑎᓕᐅᖅᑕᐅᓯᒪᔪᓂ ᐊᑐᐃᓐᓇᐅᔪᓂ ᑕᖃᒃᑯᓄᖓ ᖃᐃᔨᓴᕈᓐᓇᐅᑎᒧᑦ ᑖᒃᓱᒪ 
ᐱᖁᔭᖓᑕ ᑲᓐᖑᓇᖅᑑᕗᑦ. 
 
ᐱᖃᓯᐅᑎᖏᑦᑐᑦ - ᐱᕙᓪᓕᐊᓂᖓ 

(5) ᐊᖏᖃᑎᒌᖑᓯᒪᔪᓂ ᑕᒫᓂ ᐃᓚᖓᓂ ᐊᑐᐃᓐᓇᐅᑎᑦᓯᔪᓐᓇᖅᑐᑦ 
ᓇᖕᒥᓂᖁᑎᒋᔭᐅᔪᓂ ᖃᐅᔨᒃᐃᔾᔪᑏᑦ ᑲᑎᖅᓱᖅᑕᐅᓯᒪᔪᑦ, ᐊᑐᖅᑕᐅᓯᒪᔪᑦ, ᓴᖅᑭᑕᐅᓯᒪᔪᑦ 
ᐅᕝᕙᓘᓐᓃᑦ ᑕᐅᖅᓯᒍᑕᐅᓯᒪᔪᑦ ᑖᒃᓱᒪ ᐊᖏᖃᑎᒌᖑᓯᒪᔪᓂ ᑲᓐᖑᓇᖅᑑᖏᓪᓚᑦ ᑭᓯᐊᓂ 
ᓇᖕᒥᓂᖁᑎᒋᔭᐅᔪᓂ ᖃᐅᔨᒃᐃᔾᔪᑏᑦ ᐊᑑᑎᖃᖅᐸᑕ ᐱᕙᓪᓕᐊᓂᖓᓄ ᑕᖃᒃᑯᓅᖓᔪ, 
ᐱᖃᓯᐅᑎᔪᑦ ᐃᓂᖅᑎᕆᔾᔪᑕᐅᔪᑦ ᐱᕙᓪᓕᐊᓂᖓ. 
 

ᑕᒪᐃᓐᓄ 
 
ᐱᔪᓐᓇᐅᑎᓕᒃ ᐅᑎᕐᕕᐅᓂᕐᒧᑦ ᐊᑭᓖᔾᔪᑎᓂ 
41. (1) ᐃᓄᖕ ᐱᔪᓐᓇᐅᑎᓕᒃ ᓘᑦᑖᖅ ᐃᖅᑲᓇᐃᔭᕈᓐᓇᓂᕐᒧᑦ ᑖᒃᓱᒧᖓ ᐱᖁᔭᕐᒧᑦ 
ᐃᖅᑲᖅᑐᒐᑦᓴᓕᐊᓕᐅᕐᓗᓂ ᐅᑎᖅᑎᑦᓯᓂᕐᒧᑦ ᐊᑭᓖᔾᔪᑎᒃᓴᕆᓂᐊᖅᑕᒥᓂᒃ ᐅᑯᓂᖓ 

(a) ᓘᑦᑖᓄᑦ, ᐅᖃᐅᔾᔭᐅᓂᕐᒧᑦ, ᐊᒻᒪᓗ ᐳᓚᕋᓂᕐᒧᓪᓗ; ᐊᒻᒪᓗ 
(b) ᐊᑭᖏᑦ ᐄᔭᒐᕐᓄᑦ, ᓱᓇᒃᑯᑖᓂ ᐅᕝᕙᓘᓐᓃᑦ ᐊᑐᖅᑕᐅᔪᑦ ᑖᒃᑯᓄᖓ. 

 
ᐱᑦᑕᐃᓕᑎᑦᓯᓂᖅ 

(2) ᐃᓄᖕ ᐱᔪᓐᓇᐅᑎᖃᖏᑦᑐ ᑲᑎᖅᓱᐃᓂᕐᒧᑦ ᐅᕝᕙᓘᓐᓃᑦ ᐅᑎᕐᕕᐅᔭᐅᓂᕐᒧᑦ 
ᐊᑭᓖᔾᔪᑎᒥᒃ, ᐊᑭᓕᕐᑕᐅᔪᒥ ᐅᕝᕙᓘᓐᓃᑦ ᐊᓯᐊᓂ ᐱᔪᒪᓯᐊᕐᓂ ᐱᔨᑦᓯᕋᕐᓂᕐᒧᑦ 
ᒥᑭᓪᓕᒋᐊᖅᑕᕕᓂᕐᓂ ᐅᕝᕙᓘᓐᓃᑦ ᓱᓇᒃᑯᑖᓂ ᐊᒻᒪᓗ ᖃᐅᔨᓴᕈᑕᐃᑦ ᓘᑦᑖᒧ 
ᐱᓕᕆᐊᒋᔭᐅᑎᓪᓗᒍ 

(a) ᐃᓄᖕ ᐱᔪᓐᓇᐅᑎᖃᖏᑦᑐ ᓘᑦᑖᖅ ᐃᖅᑲᓇᐃᔭᕈᓐᓇᓂᕐᒧᑦ ᒪᓕᒡᓗᒍ ᑖᓐᓇ 
ᐱᖁᔭᖅ; ᐅᕝᕙᓘᓐᓃᑦ 

(b) ᐃᓄᖕ ᒥᑭᓪᓕᑎᑦᓯᔪ ᐱᔨᑦᓯᕋᕐᒥ ᐅᕝᕙᓘᓐᓃᑦ ᐊᑐᕐᓂᖅᑲ ᓱᓇᒃᑯᑖᓂᒃ 
ᐅᕝᕙᓘᓐᓃᑦ ᐊᑐᖅᑕᐅᔪᕕᓂᕐᓂ ᓱᖁᒥᑦᓯᓂᕐᒧᑦ ᑭᒡᓕᖏᓐᓂ ᐱᔪᓐᓇᐅᑎᒥᒃ 
ᐃᖅᑲᓇᐃᔭᕈᓐᓇᓂᕐᒧᑦ ᑖᒃᓱᒧᖓ ᐱᖁᔭᕐᒧᑦ. 

 
ᑐᐊᕕᓐᓇᖅᑐᒥ ᐃᓱᐊᖅᓴᐃᔨ 
42. ᑕᐃᒪᐃᑲᓗᐊᖅᑎᓪᓗᒋ ᑖᒃᑯᐊ ᑭᒍᓯᕆᕝᕕᖃᖅᑐᓄᑦ ᐱᖁᔭᖅ, ᐃᕐᓂᓱᒃᓰᓂᕐᒧᑦ ᐱᖁᔭᖅ, 
ᐃᔭᒐᓕᕆᓂᕐᒧᑦ ᐱᖁᔭᖅ ᐅᕝᕙᓘᓐᓃ ᓂᕐᔪᑎᓄᑦ ᐱᓚᒃᑐᐃᔨ ᐱᖁᔭᖅ, ᓘᑦᑖᖑᓂᕐᒧᑦ 
ᐃᖅᑲᓇᐃᔮᓕᒃ ᐃᒪᔪᓐᓇᖅᑐ 

(a) ᑲᒪᒋᔭᐅᓕᖅᑎᓪᓗᒍ ᐃᓱᐊᖅᓴᐃᓂᕐᒧᑦ, ᖃᓄᐃᓕᐅᕈᓘᔭᕐᓗᓂ ᑖᓐᓇ 
ᓚᐃᓴᓐᔅᓯᓕ ᐅᕝᕙᓘᓐᓃᑦ ᐊᑎᓕᐅᖅᑕᐅᓯᒪᔪᖅ ᐊᑐᕆᐊᓕᖕᒥᓂᒃ ᐊᑐᕐᓗᓂ 
ᒪᓕᒡᓗᒋ ᐱᖁᔭᕐᓃᑦᑐᑦ; ᐊᒻᒪᓗ 

(b) ᑐᐊᕕᓐᓇᖅᑐᖃᖅᑎᓪᓗᒍ, ᖃᓄᐃᓕᐅᕈᓘᔭᕐᓗᓂ ᐃᑲᔪᕋᓱᐊᕐᓗᒍ 
ᐋᓐᓂᐊᖅᑐ ᐃᓄᖕ ᐅᕝᕙᓘᓐᓃᑦ ᐆᒪᔪᖅ. 

 
ᑕᑕᑎᕆᐊᓖᑦ ᑎᑎᕋᕐᕕᒃᓴᑦ 
43. (1) ᐊᑎᓕᐅᖅᑎᑦᓯᔨ ᐊᖏᕈᓐᓇᖅᑐᖅ ᑕᑕᑎᕆᐊᓖᑦ ᑎᑎᕋᕐᕕᒃᓴᓂ ᐱᔾᔪᑎᒋᓗᒍ ᑖᒃᓇ 
ᐱᖁᔭᖅ. 
 
ᒪᓕᒐᓕᐅᓂᕐᒧᑦ ᐱᖁᔭᖅ 

(2) ᒪᓕᒐᓕᐅᕐᓂᕐᒧᑦ ᐱᖁᔭᖅ ᐊᑑᑎᖃᖏᓚᕐ ᑕᑕᑎᕆᐊᓖᑦ ᑎᑎᕋᕐᕕᒃᓴᓂ ᑕᒫᓂ 
ᐱᖁᔭᕐᒥ. 
 
ᓴᐳᒻᒥᔾᔪᑎ ᐊᑭᓖᔪᒃᓴᐅᑕᐅᔪᓄᑦ 
44.  (1) ᐃᓄᖕ ᐱᔪᓐᓇᐅᑎᓕᒃ ᐅᕝᕙᓘᓐᓃᑦ ᐱᓕᕆᓲᖅ ᒪᓕᒡᓗᒍ ᑖᓐᓇ ᐱᖁᔭᖅ ᐅᕝᕙᓘᓐᓃᑦ 
ᒪᓕᒐᕋᓛᑦ ᓇᖕᒥᓂᕐᒧᑦ ᐊᑭᓖᔪᒃᓴᐅᑕᐅᖏᑦᑐᖅ ᐊᓯᐅᔨᔭᐅᔪᓂ ᐅᕝᕙᓘᓐᓂ ᓱᕋᑦᑎᕆᔭᐅᔪᓄᑦ 
ᐱᔾᔪᑎᖃᖅᓱᓂ ᖃᓄᐃᓕᐅᖅᑕᐅᓂᖓᓄ ᐅᕝᕙᓘᓐᓃᑦ ᖃᓄᐃᓕᐅᖅᑕᐅᓂᖏᓐᓄᑦ ᑖᒃᑯᓄᖓ 
ᐱᑦᓯᐊᑐᒃᑯᑦ ᐱᓕᕆᑎᓪᓗᒍ ᐱᔪᓐᓇᐅᑎᒥᓂᒃ ᐅᕝᕙᓘᓐᓃᑦ ᐱᓕᕆᐊᖏᓐᓂ ᑖᓐᓇ ᐱᖁᔭᖅ 
ᒪᓕᒡᓗᒍ ᐅᕝᕙᓘᓐᓃᑦ ᒪᓕᒐᕋᓛᑦ. 
 
ᐃᑉᐱᒍᓱᓐᓂᒃᑯᑦ ᐊᑭᓖᔾᔪᓴᐅᑎᓄᑦ 

(2) ᑐᑭᓯᓇᑦᓯᐊᖁᓪᓗᒍ, ᑕᐃᒪᐃᑲᓗᐊᖅᑎᓪᓗᒍ ᐃᓚᒃᑲᓐᓂᖓᓂ (1), ᓄᓇᕗᑦ ᒐᕙᒪᖓ 
ᐃᑉᐱᒍᓱᓐᓂᒃᑯᑦ ᐊᑭᓖᔾᔪᑎᖃᖅᐳᑦ ᖃᓄᑐᐃᓐᓇᕐ ᑲᒪᒋᔭᐅᔪᖅ ᐅᕝᕙᓘᓐᓃᑦ ᑲᒪᒋᔭᐅᖏᒃᑯᓂ 
ᐃᓄᖕᒧᑦ ᓇᓗᓇᐃᖅᑕᐅᓯᒪᔪᒥ ᐃᓚᒃᑲᓐᓂᖓᓂ ᑭᓯᐊᓂ ᒐᕙᒪᒃᑯᑦ ᐃᑉᐱᒍᓱᓐᓂᒃᑯᑦ 
ᐊᑭᓖᔾᔪᑎᖃᖅᐳᑦ ᐱᑕᖃᖏᒃᑯᓂ ᐃᓚᒃᑲᓐᓂᖓᓂ. 
 
ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ 
45. (1) ᑲᑎᖅᓱᖅᓯᒪᔪᑦ ᑕᒫᓂ ᐱᖁᔭᕐᒥ ᐃᓱᒪᒋᓗᒋᑦ ᑕᐅᑦᑐᖓ, ᐊᖏᓂᖓ ᐅᕝᕙᓘᓐᓃᑦ 
ᖃᓄᐃᓕᖓᓂᖓ ᓘᑦᑖᖅ ᐃᖅᑲᓇᐃᔭᖅᑎ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 
ᑐᒃᓯᕋᐅᑎᓕᐅᕐᓗᓂ ᐅᑯᓄᖓ 



53 
 

(a) ᐃᓄᐃᑦ ᑕᐅᑦᑐᖏ ᐊᑎᓕᐅᖅᑕᐅᓯᒪᔪᑦ ᐊᑖᓂ ᑖᒃᓱᒪ ᐱᖁᔭᐅᑉ, 
ᖃᓄᐃᓕᓚᐅᖅᓯᒪᓂᖓ ᓄᓇᕗ ᐃᓗᐊᓂ ᐅᕝᕙᓘᓐᓃᑦ ᐊᓯᐊᓂ ᒪᓕᒐᐃᑦ 
ᐃᓗᐊᓂ ᐊᐅᓚᑕᐅᔪᓐᓇᖅᑐᒥ; 

(b) ᑕᐅᑦᑐᖓ ᓄᓇᕗ ᐃᓗᐊᓂ ᐊᓯᖏ ᐃᓄᐃᑦ ᐃᖅᑲᓇᐃᔭᖅᑐᑦ ᐋᓐᓂᐊᕐᕕᒻᒥ 
ᐊᑖᓂ ᑖᒃᓱᒪ ᐱᖁᔭᕐᒥ; 

(c) ᐊᖏᓂᖓ ᐅᕝᕙᓘᓐᓃᑦ ᖃᓄᐃᓕᖓᓂᖓ ᓘᑦᑖ ᐃᖅᑲᓇᐃᔭᖅᑎ ᑖᑯᓄᖓ 
ᐃᓄᖕᓄ ᐊᑎᓕᐅᖅᑕᐅᓯᒪᔪᑦ ᐊᑖᓂ ᑖᒃᓱᒪ ᐱᖁᔭᐅᑉ, ᐃᖅᑲᓇᐃᔭᕈᑎ 
ᓄᓇᕗᒻᒥ ᐅᕝᕙᓘᓐᓃᑦ ᐊᓯᐊᓂ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ; 
ᐊᒻᒪᓗ 

(d) ᐊᖏᓂᖓ ᐅᕝᕙᓘᓐᓃᑦ ᖃᓄᐃᓕᖓᓂᖓ ᓘᑦᑖ ᐃᖅᑲᓇᐃᔭᖅᑎ ᑖᒃᑯᓄᖓ 
ᐃᓄᖕᓄ ᐊᑎᓕᐅᖅᑕᐅᓯᒪᔪᑦ ᐊᑖᓂ ᑖᒃᓱᒪ ᐱᖁᔭᐅᑉ ᐃᓗᐊᓂ ᓄᓇᕗᒻᒥ. 

 
ᔭᒐᒃᓯᒪᖏᑦᑐᑦ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ 

(2) ᓱᒋᐊᕐᓂ ᐊᑖᓂ ᑖᒃᓱᒪ ᐱᖁᔭᐅᑉ ᐃᓱᒪᒋᓗᒍ ᑕᐅᑦᑐᖏ ᑖᒃᑯᐊ ᓘᑦᑖᖑᓂᕐᒧᑦ 
ᐃᖅᑲᓇᐃᔭᖅᑎ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ ᑲᔪᓯᒍᓐᓇᖅᑐ ᐃᒪᐃᓕᖓᒍᓂ 

(a) ᐊᑎᓕᐅᖅᑕᐅᓯᒪᖏᒃᑯᓂ ᐊᑖᓂ ᑖᒃᓱᒪ ᐱᖁᔭᐅᑉ; ᐅᕝᕙᓘᓐᓃᑦ 
(b) ᐃᖅᑲᓇᐃᔭᕈᓐᓃᖅᐸᑕ ᓄᓇᕗᑦ ᐃᓗᐊᓂ ᓇᓄᕗᒻᒥ ᐅᕝᕙᓘᓐᓃᑦ 

ᐱᔪᓐᓇᖅᓯᑎᓕᖃᕈᓐᓃᖅᕈᑎ ᐃᖅᑲᓇᐃᔮᒥᓄᑦ ᓄᓇᕗᑦ ᐃᓗᐊᓂ. 
 
ᓱᒋᐊᕐᓂ ᐊᓯᐊᓂ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ 

(3) ᓘᑦᑖᑦ ᐃᖅᑲᓇᐃᔭᖅᑎ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎ 
ᐅᖃᐅᓯᐅᔪᓐᓇᖅᑐᖅ ᓱᒋᐊᕈᑕᐅᔪᓐᓇᖅᑐᖅ ᐊᑖᓂ ᑖᒃᓱᒪ ᐱᖁᔭᐅᑉ 
ᓱᒋᐊᖅᑕᐅᔪᕕᓂᐅᕋᓗᐊᖅᑎᓪᓗᒋ ᐊᓯᐊᓂ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᒥ ᒪᓕᓪᓗᒋᑦ 
ᐊᔾᔨᖓᓂ ᐱᔾᔪᑕᐅᔪᖅ. 
 
ᐊᑭᖏᑦ 
46. ᐅᖃᐅᓯᐅᔪᑦ ᐱᖁᔭᕐᒥ ᐊᒻᒪᓗ ᑮᓇᐅᔭᓄᑦ ᐊᐅᓚᑕᐅᓂᖏᓐᓄᑦ ᐱᖁᔭᖓᓂ, ᒥᓂᔅᑕ 
ᐊᑭᓖᕐᓗᓂ ᐊᑭᓕᕐᑕᐅᔾᔪᑎᒥᒃ, ᐱᖃᕈᓂ, ᐊᒻᒪᓗ ᐊᑭᖏᑦ ᑖᒃᑯᓄᖓ 

(a) ᒪᓕᒐᕐᑎᒍ ᖃᐅᔨᓴᕆᐊᖅᑎᒥ; 
(b) ᐃᑲᔪᖅᑎ ᑎᒃᑯᐊᖅᑕᐅᓯᒪᔪᖅ ᐊᑖᓂ ᐃᓚᒃᑲᓐᓂᖓᓂ 24(2)-ᒥ 

ᐅᕝᕙᓘᓐᓃᑦ 26(2)-ᒥ; 
(c) ᖃᔨᓴᖅᑐᓕᕆᔨ ᑎᒃᑯᐊᖅᑕᐅᓯᒪᔪᖅ ᐊᑖᓂ ᐃᓚᖓᓂ 25-ᒥ; 
(d) ᖃᓄᐃᓕᖓᓂᖓ ᐱᓕᕆᐊᓄᑦ ᑲᑎᒪᔨᕋᓛᖏᑦ; 
(e) ᑲᑎᒪᔩᑦ ᑐᑭᓯᓇᓱᐊᖅᑎᑯᑦ; ᐊᒻᒪᓗ 
(f) ᐋᓐᓂᐊᖃᖅᑕᐃᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ. 

ᐱᕋᔭᕐᓃᑦ 
 
ᐱᔪᓐᓇᐅᑎᖃᕆᐊᓕᒃ ᓘᑦᑖ ᐃᖅᑲᓇᐃᔭᕈᒪᕈᓂ 
47. (1) ᐊᑐᐊᖅᓯᓗᓂ ᐆᒥᖓ ᐃᓚᖓᓂ, ᐃᓄᖕ ᐊᑎᓕᐅᖅᑕᐅᓯᒪᖏᑦᑐ ᑖᒃᓱᒪ ᐱᖁᔭᕐᒧ 
ᐃᒪᐃᓐᓂᐊᖏᓚᕐ 

(a) ᓘᑦᑖ ᐃᖅᑲᓇᐃᔭᕈᓐᓇᖏᑦᑐᖅ ᓄᓇᕗᒻᒥ, ᐅᕝᕙᓘᓐᓃᑦ ᐃᓱᒪᒋᓗᒍ 
ᐋᓐᓂᐊᖅᑐ ᓄᓇᕗᒻᒦᑦᑐᒥᒃ; ᐅᕝᕙᓘᓐᓃᑦ 

(b) ᐱᓕᕆᔭᕆᐊᖃᖏᓚᕐ ᐋᓐᓂᐊᕕᒻᒥ ᖃᐅᔨᓴᕐᓂᕐᒧᑦ ᓄᓇᕗᑦ ᐃᓗᐊᓂ. 
 
ᐃᖅᑲᓇᐃᔭᕆᐅᖅᓴᖅᑐᑦ ᐊᒻᒪᓗ ᐋᓐᓂᐊᕐᕕᒻᒥᐅᑕᐅᖏᓐᓇᓲᑦ 

(2) ᑐᑭᓯᓇᑦᓯᐊᖁᓪᓗᒍ, ᐃᓄᖕ ᐃᖅᑲᓇᐃᔭᓂᐊᖏᓚᕐ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᖅᑲᓇᐃᔭᕆᐅᖅᓴᖅᑐᖅ ᐅᕝᕙᓘᓐᓃᑦ ᐋᓐᓂᐊᕐᕕᒻᒥᐅᑕᐅᖏᓐᓇᓲᑦ ᑭᓯᐊᓂ 

(a) ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑎᐅᕗᑦ ᐊᒻᒪᓗ ᐊᑕᖃᑎᒌᕝᕕᖓ ᑖᒃᑯᐊ 
ᐊᑎᓕᐅᖅᑕᐅᓯᒪᓂᖓ ᐱᕕᖃᖅᑎᑦᓯᒍᓂ ᐃᖅᑲᓇᐃᔭᕈᓐᓇᓂᕐᒧᑦ; 
ᐅᕝᕙᓘᓐᓃᑦ 

(b) ᓘᑦᑖᖑᓂᕐᒧᑦ ᐃᖅᑲᓇᐃᔭᖅᑎᐅᕗᑦ. 
 
ᐱᖃᓯᐅᑎᖏᑦᑐᖅ-ᐅᖄᓚᐅᑎᒃᑯᑦ ᖃᓄᐃᓐᓂᖓᓄ ᐊᖏᖃᑎᒌᖑᓯᒪᔪᑦ 

(3) ᐃᓄᖕ ᓯᓚᑖᓃᑦᑐ ᓄᓇᕗᒻᒥ ᐱᔪᓐᓇᐅᑎᖃᖅᐳᖅ ᓘᑦᑖ ᐃᖅᑲᓇᐃᔭᕈᓐᓇᖅᑐᖅ 
ᐃᓱᒪᒋᓗᒍ ᐋᓐᓂᐊᖅᑐ ᓄᓇᕘᑉ ᐃᓗᐊᓂ ᑭᓯᐊᓂ 

(a) ᐃᓄᖕ ᓚᐃᓴᓐᖃᕈᓂ ᐅᕝᕙᓘᓐᓃᑦ ᐊᑎᓕᐅᖅᑕᐅᓯᒪᕈᓂ 
ᐃᖅᑲᓇᐃᔭᕈᓐᓇᓂᕐᒧᑦ ᑲᒪᕕᒋᔪᓐᓇᖅᑕᖓᓂ ᐊᑐᕐᓗᒍ ᐊᖏᖃᑎᒌᖑᓯᒪᔪ 
ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 38(1)(a) ᐊᑐᓕᖅᑎᑕᐅᕗᖅ; ᐊᒻᒪᓗ 

(b) ᐃᓄᖕ ᓘᑦᑖ ᐃᖅᑲᓇᐃᔭᖅᑐ ᐃᓱᒪᒋᓗᒍ ᐋᓐᓂᐊᖅᑐ ᒪᓕᒡᓗᒍ 
ᐊᖏᖃᑎᒌᖑᓯᒪᔪ. 

 
ᐱᖃᓯᐅᑎᖏᑦᑐᑦ-ᑐᐊᕕᓐᓇᖅᑐᒃᑯᑦ ᐊᖏᖃᑎᓕᐅᕐᓂᖅ 

(4) ᐃᓄᖕ ᓚᐃᓴᓐᔅᓕᒃ ᐅᕝᕙᓘᓐᓃᑦ ᐊᑎᓕᐅᖅᑕᐅᓯᒪᕈᓂ ᐃᖅᑲᓇᐃᔭᕈᓐᓇᓂᕐᒧᑦ 
ᑲᒪᕕᒋᔪᓐᓇᖅᑕᒥᓂᒃ ᐊᖏᖃᑎᒌᖑᔪᒥ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 38 (1)(b)-ᒥ 
ᐊᑐᓕᖅᓯᒪᕗᖅ ᐱᔪᓐᓇᐅᑎᖃᖅᓱᓂ ᐃᖅᑲᓇᐃᔭᕈᓐᓇᓂᕐᒧᑦ ᓄᓇᕗᑦ ᓱᑯᑦᑎᐊᓂ 
ᑐᐊᕕᓐᓇᖅᑐᖃᖅᑎᓪᓗᒍ. 
 
ᐱᖃᓯᐅᑎᖏᑦᑐᑦ - ᐅᓇᑕᖅᑐᓴᒃᑯ 

(5) ᑖᓐᓇ ᐃᓚᖓ ᐊᑑᑎᖃᖏᓚᕐ ᐃᓄᖕᒧ ᐃᓚᒋᔭᐅᔪᖅ ᐅᓇᑕᖅᑐᓴᒃᑯᓐᓄᑦ 
ᐋᖅᑭᒃᑕᐅᓯᒪᕗᖅ ᑖᒃᑯᓄᖓ ᐃᓅᖃᑎᒌᑦ ᐃᓕᖅᑯᓯᖃᑎᒌᒃᑐᑦ ᓴᐳᑎᔭᐅᔾᔪᑎᑦᓴᑦ 
ᐱᖁᔭᖓᓂ (ᑲᓇᑕ) ᐅᕝᕙᓘᓐᓃᑦ ᑲᓇᑕᒥᐅᑕᐅᖏᑦᑐᓄᑦ ᐅᓇᑕᖅᑐᓴᖏᑦ ᓇᓗᓇᐃᖅᓯᔪᓂ 
ᐃᓗᐊᓂ ᐊᒻᒪᓗ ᑲᓇᑕᒥᐅᑕᐅᖏᑦᑐᓄᑦ ᐅᓇᑕᖅᑐᓴᖏᑦ ᐱᖁᔭᖓᓂ (ᑲᓇᑕ) ᐊᒻᒪᓗ ᐃᒪᐃᓲ 

(a) ᐱᔪᓐᓇᖅᓯᑎᓕᖃᕐᒪᖔᑕ ᐃᖅᑲᓇᐃᔭᕈᓐᓇᓂᕐᒧᑦ ᑲᓇᑕᐅᑉ 
ᐅᓇᑕᖅᑐᓴᒃᑯᖏᓐᓂ ᐅᕝᕙᓘᓐᓃᑦ ᑲᓇᑕᒥᐅᑕᐅᖏᑦᑐᓄᑦ ᐅᓇᑕᖅᑐᓴᖏᑦ; 
ᐊᒻᒪᓗ 

(b) ᐃᖅᑲᓇᐃᔭᕈᓐᓇᔪᑑᔪ ᑲᓇᑕᐅᑉ ᐅᓇᑕᖅᑐᓴᒃᑯᖏᓐᓂ ᐅᕝᕙᓘᓐᓃᑦ 
ᑲᓇᑕᒥᐅᑕᐅᖏᑦᑐᓄᑦ ᐅᓇᑕᖅᑐᓴᖏᑦ. 

 
ᐱᖃᓯᐅᑎᖏᑦᑐᑦ - ᑕᒪᐃᓐᓄ 

(6) ᐅᓇ ᐃᓚᖓ ᐊᑐᖏᑦᑐᑦ ᐅᕝᕙᓘᓐᓃᑦ ᐊᒃᑐᑕᐅᖏᓚᑦ 
(a) ᐅᖃᓪᓚᖃᑎᒌᓐᓂᖅ ᑖᒃᑯᐊ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐊᒻᒪᓗ ᐃᓄᖕ 

ᐱᔪᓐᓇᖅᓯᑎᓕᒃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓗᐊᓂ ᐅᑭᐅᖅᑕᖅᑐᒥ 
ᐅᕝᕙᓘᓐᓃᑦ ᐊᕕᒃᑐᖅᓯᒪᓐᓂᐅᔪᓂ ᑲᓇᑕᒥ; 

(b) ᓱᓇᒃᑯᑖᖅᑲᕐᓱᓂ ᐃᓅᓕᓴᐃᓂᕐᒧᑦ ᐅᕝᕙᓘᓐᓃᑦ ᕿᓚᒥᐅᔪᒥ ᐃᑲᔪᖅᑕᐅᓂᖅ 
ᑐᐊᕕᓐᓇᖅᑐᖃᖅᑎᓪᓗᒍ; 

(c) ᑐᓂᓯᓂᖅ ᐄᔭᕋᕐᓂ ᐅᕝᕙᓘᓐᓃᑦ ᑲᑎᖅᓱᖅᓯᒪᔪᓂ ᐃᓱᐊᖅᓴᐃᔩᑦ 
ᑐᕌᖁᔭᐅᓪᓗᑎ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᑖᒃᑯᓄᖓ ᐃᓄᖕᓄᑦ 
ᓱᑯᑦᑎᐊᓂ ᐊᕕᒃᑐᖅᓯᒪᔪᓂ ᓄᓇᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐱᔨᑦᓯᕋᖅᑏᑦ ᐊᑐᐃᓐᓇᐅᔪᓂ;  

(d) ᑕᒫᓂ ᐊᐅᓚᑕᐅᓂᖓ ᐃᓚᒌᑦᑐᓄ ᐃᓱᐊᖅᓴᐃᔩᑦ; 
(e) ᐅᑉᐱᕐᓂᓕᕆᔪᖅ ᖃᐃᔨᒪᙱᙳᐊᕐᓇᓂ ᐃᓱᐊᖅᓴᐃᔨᓂᒃ; 
(f) ᓴᓇᔭᐅᔪᑦ, ᓈᒻᒪᒋᔭᐅᑎᑦᓯᓂᖅ ᐅᕝᕙᓘᓐᓃᑦ ᓂᐅᕐᕈᑎᑦᓯᓂᖅ ᓴᓇᔭᐅᓯᒪᔪᖅ 

ᑕᓕᖑᐊᖅ ᐅᕝᕙᓘᓐᓃᑦ ᓂᐅᒋᔭᖅ ᐅᕝᕙᓘᓐᓃᑦ ᐊᔾᔨᐸᓗᖓᑕ ᓱᓇᒃᑯᑖ; 
ᐅᕝᕙᓘᓐᓃᑦ  

(g) ᐃᖅᑲᓇᐃᔭᕐᓂᖅ ᓇᓪᓕᐊᓂᑐᐃᓐᓇᕐ ᐃᓄᖕᒧᑦ ᐱᔪᓐᓇᐅᑎᖃᖅᑐᒥ ᒪᓕᒡᓗᒍ 
ᒪᓕᒐᐃᑦ ᓄᓇᕗᒻᒥ: 
(i) ᑭᒍᓯᓕᕆᓂᖅ, 
(ii) ᐃᖅᑲᓇᐃᔭᖅᑎ ᐄᔭᒐᕐᓄᑦ ᐃᓚᐅᕈᑎᒃᓴᓕᕆᓂᕐᒧᑦ, 
(iii) ᐋᓐᓂᐊᓯᐅᖅᑎ, 
(iv) ᑖᓐᓇᓪᓚᕆ ᐋᓐᓂᐊᓯᐅᖅᑎ, 
(v) ᐃᕐᓂᓱᒃᓰᔨ, 
(vi) ᐋᓐᓂᐊᒥᒃ ᖃᐅᔨᓴᕐᓂᖅ. 

 
ᓴᖅᑭᑕᐅᓯᒪᔪᖅ 
48. (1) ᐊᑐᐊᒡᓗᒍ ᑖᓐᓂ ᐃᓚᖓ, ᐃᓄᖕ ᐊᑎᓕᐅᖅᑕᐅᖏᑦᑐ ᑖᒃᓱᒪ ᐱᖁᔭᕐᒥ 
ᐃᒪᐃᓐᓂᐊᖏᓚᕐ 

(a) ᐊᑐᕐᓂᐊᖏᓚᕐ ᐊᑎᕐᒥ, ᓇᓗᓇᐃᒃᑯᑕᕐᒥ ᐅᕝᕙᓘᓐᓃᑦ ᓇᓗᓇᐃᖅᓯᒪᔪᓂ 
ᑎᑎᕋᖅᓯᒪᔪᑦ ᐅᕝᕙᓘᓐᓃᑦ ᐸᕐᓇᕈᑕᐅᔪᓂᒃ ᐅᑉᐱᕈᓱᑦᓯᕋᓱᐊᕐᓂᕐᒧᑦ 
ᓘᑦᑖᖑᓂᕐᒧᑦ ᐃᖅᑲᓇᐃᔮᖃᕐᓂᖓᓄᑦ; 

(b) ᐊᑐᕐᓗᒋ ᓇᓗᓇᐃᒃᑯᑕᐃᑦ “ᓘᑦᑖ”, “ᐱᓚᒃᑐᐃᔨ” ᐅᕝᕙᓘᓐᓃᑦ “ᓘᒃᑖᖅ” 
ᐅᕝᕙᓘᓐᓃᑦ ᓇᐃᓪᓕᑎᑕᐅᓯᒪᔪᑦ ᓇᓗᓇᐃᒃᑯᑕᐃᑦ; 

(c) ᐊᑐᕐᓗᑎ ᐅᖃᐅᓯᕐᒥ ᐅᕝᕙᓘᓐᓃᑦ ᐊᔾᔨᒌᖏᑦᑐᓂ ᐅᖃᐅᓯᕐᓂᑦ, 
ᐅᕝᕙᓘᓐᓃᑦ ᓇᐃᓈᖅᓯᒪᔪᓂ ᑖᒃᑯᓂᖓ ᐅᖃᐅᓯᑐᐃᓐᓇᕐᒥᒃ ᐅᕝᕙᓘᓐᓃᑦ 
ᐊᔾᔨᒌᖏᑦᑐᓂ ᐅᖃᐅᓯᕐᓂᑦ, ᓇᓗᓇᐃᖅᓯᔪᓂ ᐅᕝᕙᓘᓐᓃᑦ ᐊᑐᖅᑕᐅᔪᑦ 
ᐃᓇᖏᖅᓯᓂᕐᒧᑦ ᓇᓗᓇᐃᒃᑯᑕᒋᔭᐅᔪᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (b); 
ᐅᕝᕙᓘᓐᓃᑦ 

(d) ᓴᖅᑭᑎᑦᓯᓂᖅ ᐅᕝᕙᓘᓐᓃᑦ ᓇᖕᒥᓂᖅ ᓴᖅᑭᑎᑦᓯᖏᓐᓂᖅ ᓘᑦᑖᖑᓂᕐᒧᑦ 
ᐃᖅᑲᓇᐃᔮᖃᕐᓂᖓᓄᑦ. 

 
ᐱᖃᓯᐅᑎᖏᑦᑐᑦ - ᐊᖏᖃᑎᒌᖑᓯᒪᔪᑦ 

(2) ᑖᓐᓇ ᐃᓚᖓ ᐊᑑᑎᖃᖏᓚᕐ ᐃᓄᖕᒧᑦ ᐱᔪᓐᓇᐅᑎᓕᖕᒥ ᓘᑦᑖ ᐃᖅᑲᓇᐃᔭᕈᓐᓇᓂᕐᒧᑦ 
ᒪᓕᒡᓗᒍ ᐃᓚᒃᑲᓐᓂᖓᓂ 47(3) ᐅᕝᕙᓘᓐᓃᑦ (4). 
 
ᐱᖃᓯᐅᑎᖏᑦᑐᑦ - ᑕᒪᐃᓐᓄ 

(3) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (1)(b) ᐊᑑᑎᖃᖏᓚᕐ ᐃᓱᒪᒋᓗᒋ ᐅᑯᐊ 
(a) ᓚᐃᓴᓐᔅᖃᖅᑐᖅ ᑖᒃᓱᒪ ᑭᒍᓯᕆᕝᕕᖃᖅᑐᓄᑦ ᐱᖁᔭᖓᓂ ᐊᑐᖅᑐ 

ᓇᓗᓇᐃᒃᑯᑕᕐᒥ “ᓘᑦᑖᖅ” ᐅᕝᕙᓘᓐᓃᑦ “ᑭᒍᓯᓕᕆᓂᕐᒧᑦ ᐱᓚᒃᑐᐃᔨ” 
ᐱᖃᓯᐅᑎᔪᒥᒃ ᐊᑎᖓᓂ; 

(b) ᓂᕐᔪᑎᓄᑦ ᐱᓚᒃᑐᐃᔨ ᐃᓗᐊᓂ ᓂᕐᔪᑎᓄᑦ ᐱᓚᒃᑐᐃᔨ ᐱᖁᔭᖅ ᐊᑐᕐᓗᒍ 
ᓇᓗᓇᐃᒃᑯᑕᕐᒥ “ᓘᑦᑖᖅ” ᐅᕝᕙᓘᓐᓃᑦ “ᓂᕐᔪᑎᓄᑦ ᐱᓚᒃᑐᐃᔨ” 
ᐱᖃᓯᐅᑎᔪᒥᒃ ᐊᑎᖓᓂ; ᐅᕝᕙᓘᓐᓃᑦ 

(c) ᐃᓄᖕ ᐱᔪᓐᓇᐅᑎᓕᒃ, ᐱᔾᔪᑎᖃᖅᓱᓂ ᖃᓄᐃᑦᑑᓂᖓᓄ ᓯᓚᑦᑐᓴᕐᕕᒃᔪᐊᒧᑦ, 
ᐊᑐᖅᑐᓂ ᓇᓗᓇᐃᒃᑯᑕᕐᒥ “ᓘᑦᑖᖅ” ᐱᖃᓯᐅᑎᓗᒍ ᐊᑎᖓ, ᑭᓯᐊᓂ 
ᐊᑐᖅᑕᐅᒍᓂ ᓇᓗᓇᐃᒃᑯᑕᖅ ᐃᖅᑲᓇᐃᔮᒥᓄᑦ ᐃᓚᒋᔭᐅᕈᓂ 
ᐃᓱᐊᖅᓴᐃᓂᕐᒧᑦ ᐃᓅᑉ ᐊᑲᐅᖏᓕᐅᕈᑎᒥᓂᒃ ᐅᕝᕙᓘᓐᓃᑦ ᑎᒥᒥᒍ 
ᐊᔪᕈᑎᓕᒃ ᐅᖃᑐᐃᓐᓇᕆᐊᖃᕐᓂᖓᓄ ᐅᕝᕙᓘᓐᓃᑦ ᑐᕌᕐᑎᑦᓯᕈᓐᓇᖅᑐ 
ᐊᓯᒥᓂᒃ ᓄᖅᑲᑎᑦᓯᓂᕐᒧᑦ ᑖᓐᓇ ᐃᓄᖕ ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ. 

 
ᐱᕋᔭᕐᓂᖅ ᐊᒻᒪᓗ ᓱᒋᐊᖅᑕᐅᔾᔪᑎᖏᓪᓗ 
49. (1) ᐊᑐᕐᓗᒍ ᐃᓚᒃᑲᓐᓂᖓᓂ 36(7), ᐃᓄᖕ ᓯᖁᒥᑦᓯᕈᓂ ᐃᓚᖓᓂ 35, 47 
ᐅᕝᕙᓘᓐᓃᑦ 48-ᒥ ᐸᓯᔭᒃᓴᐅᕗᖅ ᐱᕋᔭᖕᓂᕐᒥᑦ ᐊᒻᒪᓗ ᐊᑭᓖᔾᔪᑖᕐᓗᓂ ᓴᓐᖏᓗᐊᖏᑦᑐᒧᑦ 
ᐃᖅᑲᖅᑐᖅᑕᐅᓇᔭᖅᑐᒥᒃ 

(a) ᓯᕗᓪᓕᐹᖓ ᐱᕋᔭᖕᓂᕐᒧᑦ, ᐊᑭᓖᔾᔪᓯᐊᖓ ᐅᖓᑖᓅᖏᓪᓗᓂ $5,000-ᒥ; 
ᐊᒻᒪᓗ 

(b) ᐱᕋᔭᒃᑲᓐᓂᕈᓂ, ᐊᑭᓖᔾᔪᓯᐊᖓ ᐅᖓᑖᓅᖏᓪᓗᓂ $10,000, 
ᑐᒍᔭᐅᒍᓐᓇᖅᑐ ᑕᖅᑭᓄ ᐅᖓᑖᓅᖏᓪᓗᓂ ᐱᖓᓲᔪᖅᑐᓂ, ᐅᕝᕙᓘᓐᓃᑦ 
ᑕᒪᒃᑭᕐᓗᒋ. 

ᑭᖑᓪᓕᕐᒥ ᐱᕋᔭᒃᑲᓐᓂᕈᓂ 
(2) ᐱᕋᔭᕐᓂ ᐱᕋᔭᒃᑲᓐᓂᕐᓂᐅᕗᖅ ᑖᓐᓇ ᐃᓄᖕ ᐱᕋᔭᒃᑐᕕᓂᐅᒍᓂ ᐸᓯᔭᒃᓴᐅᔪᕕᓂᐅᑉᐸᑦ 

ᐱᕋᔭᓂᕐᒧᑦ ᑖᒃᓱᒪ ᐱᖁᔭᕐᒧᑦ. 
 
ᑭᒡᓕᖓ 

(3) ᐃᖅᑲᖅᑐᖅᑕᐅᓂᖅ ᐱᕋᔭᕐᓂᕐᒧᑦ ᑖᒃᓱᒪ ᐱᖁᔭᕐᒧᑦ ᐱᒋᐊᕐᓂᐊᖏᓚᕐ ᐋᕐᕌᕈᐃᑦ ᒪᕐᕉ 
ᑭᖑᓪᓕᖓᑕ ᐅᓪᓘᑉ ᐱᕋᔭᕐᓂᐅᔪᖅ ᐸᓯᔭᐅᓯᒪᓂᕋᖅᓂᐅᔪᖅ ᐱᓕᕆᔭᐅᓂᖅᑲᑦ. 
 
ᓇᓗᓇᐃᕐᓯᔪᒃᓴᐅᔪᖅ 

(4) ᐃᖅᑲᑐᖅᑕᐅᑎᑦᓯᓂᒃᑯ ᐱᓂᕐᓗᑦᑕᐅᔪᒥᒃ ᐊᑖᓂ ᑖᒃᓱᒪ ᐱᖁᔭᕐᒥ, ᐸᓯᔭᒃᓴᓕᐊᖑᔪᖅ 
ᓇᓗᓇᐃᕐᓯᔪᒃᓴᐅᔪᖅ ᐱᔪᓐᓇᐅᑎᖏᑦ ᓘᑦᑖᖑᓂᕐᒧᑦ ᐃᖅᑲᓇᐃᔭᖕᓂᖅ ᐃᓗᐊᓂ ᓄᓇᕗᒻᒥ. 
 

ᒪᓕᒐᕋᓛᑦ 
 
ᒪᓕᒐᕋᓛᑦ 
50. (1) ᒥᓂᔅᑕ ᒪᓕᒐᕋᓛᓕᐅᕈᓐᓇᖅᑐᖅ 

(a) ᐃᓱᒪᒋᓗᒋᑦ ᐃᒪᐃᑐᓐᓇᕆᐊᖃᕐᓂᖓ ᐊᒻᒪᓗ ᐊᑐᖅᑕᐅᓲᑦ 
ᐃᖅᑲᓇᐃᔭᕈᓐᓇᓂᕐᒧᑦ ᓘᑦᑖᖑᓂᕐᒧᑦ ᐃᖅᑲᓇᐃᔭᖕᓂᖅ ᐊᒻᒪᓗ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑏᑦ; 

(b) ᓴᖅᑭᑎᑦᓯᓗᑎ ᐱᓕᕆᐊᑦ ᐊᐅᓚᑕᐅᓂᖏᑕ ᑐᙵᕕᖏᑦ; 
(c) ᐃᓱᒪᒋᓗᒋ ᑎᑎᕋᖅᑕᐅᓯᒪᔪᑦ ᐱᓕᕆᐊᖑᕗᑦ ᓘᑦᑖᖑᓂᕐᒧᑦ 

ᐃᖅᑲᓇᐃᔭᖅᑐᓄᑦ; 
(d) ᐃᓱᒪᒋᓗᒋ ᑐᑭᓯᒋᐊᕈᑎᓂᒃ ᐱᓯᒪᔭᐅᕙᑦᑐᑦ ᐊᑎᓕᐅᖅᑕᐅᓯᒪᕕᒻᒥ; 
(e) ᐃᓱᒪᒋᓗᒋ ᓴᖅᑭᑕᐅᓯᒪᔪᑦ ᑖᒃᑯᐊ ᐃᓕᑕᕆᔭᐅᔾᔪᑎᖏᑦ 

ᐃᖅᑲᓇᐃᔭᖅᑎᓪᓗᒍ ᐱᓕᕆᖃᑦᑕᕐᓂᖓᓄ; 
(f) ᐋᖅᑭᒃᓱᐃᓗᑎ ᐊᑭᓖᔾᔪᑎᒃᓴᓂᒃ ᐱᔾᔪᑎᖃᕐᓗᑎ ᐆᒥᖓ ᐱᖁᔭᕐᒥ ᐊᒻᒪᓗ 

ᒪᓕᒐᕋᓛᓂᑦ; 
(g) ᐋᖅᑭᒃᓱᐃᓗᑎ ᑐᑭᓯᒋᐊᕈᑎᓂᒃ ᐊᒻᒪᓗ ᑎᑎᖅᑲᓂ 

(i) ᑐᓂᔭᐅᕆᐊᓕᒃ ᑐᒃᓯᕋᖅᑎᒧᑦ, ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐊᒻᒪᓗ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑏᑦ ᑖᓐᓇ ᐱᖁᔭᖅ ᒪᓕᒡᓗᒍ, 
ᐅᕝᕙᓘᓐᓃᑦ 

(ii) ᑐᒃᓯᕋᖅᑏᑦ, ᓘᑦᑖᖑᓂᕐᒧᑦ ᐃᖅᑲᓇᐃᔮᓕᒃ ᐊᒻᒪᓗ 
ᐃᓕᑕᕆᔭᐅᔾᔪᑎᓕᒃ ᐃᓕᓐᓂᐊᖅᑏᑦ ᐊᖏᖅᓯᒪᒋᐊᓖᑦ ᐅᑯᓄᖓ; 

(h) ᐃᓱᒪᒋᓗᒋ ᐱᔪᓐᓇᕐᓂᕆᔭᐅᔪᑦ ᐊᑎᓕᐅᖅᑕᐅᓂᕐᒧᑦ ᐊᑎᓕᐅᖅᑕᐅᓯᒪᔪᓂᑦ; 
(i) ᐱᕕᖃᕐᓗᑎ ᐋᓐᓂᐊᖃᖅᑕᐃᒪᓂᕐᒧᑦ ᐊᑎᓕᐅᕆᔩᑦ ᑲᑎᒪᔨᕋᓛᖏᑦ 

ᐊᑐᕈᓐᓃᖅᓯᒪᔪᓂ ᐃᓚᖓᓂ ᐅᕝᕙᓘᓐᓃᑦ ᐃᓘᓐᓇᖏᓐᓂ 
ᐱᔪᓐᓇᕐᓂᕆᔭᐅᔪᓂᑦ ᐊᑎᓕᐅᖅᑕᐅᓂᕐᒧᑦ ᐊᑎᓕᐅᖅᑕᐅᓯᒪᔪᓂᑦ; 

(j) ᐱᕕᖃᕐᓗᑎ ᐅᕝᕙᓘᓐᓃᑦ ᐱᖁᔨᓗᒋ ᐋᓐᓂᐊᖃᖅᑕᐃᒪᓂᕐᒧᑦ ᐊᑎᓕᐅᕆᔩᑦ 
ᑲᑎᒪᔨᕋᓛᖏᑦ ᐊᑐᓕᖅᑎᑦᓯᖁᓪᓗᒋ ᑭᒡᓕᖃᕐᓂᐅᔪᓂᒃ ᐋᒃᑳᖏᖔᕐᓗᒍ 

ᐊᑎᓕᐅᖅᑕᐅᒍᒪᓂᕐᒧᑦ ᐃᓄᖕᒥ ᐱᓕᕆᖏᓐᓂᖓᓄᑦ ᓇᓗᓇᐃᖅᑕᐅᓯᒪᔪᓂ 
ᐊᑐᕆᐊᓖᑦ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (g) ᐅᕝᕙᓘᓐᓃᑦ (h)-ᒥ; 

(k) ᐊᑐᐃᓐᓇᐅᑎᑦᓯᓗᑎᑦ ᐃᓛᓐᓂᒃᑯ ᓄᑖᖑᖅᑎᑦᓯᓂᕐᒧᑦ ᐃᓚᖏᓐᓂᒃ ᐃᓄᖕᓂᒃ 
ᐊᑎᓕᐅᖅᑕᐅᓯᒪᔪᖅ ᐃᓗᐊᓂ ᐊᑎᓕᐅᖅᑕᐅᓯᒪᔪᓂ ᒪᓕᒡᓗᒍ ᐲᖅᑕᐅᓯᒪᔪᑦ 
ᓇᓗᓇᐃᖅᑕᐅᓯᒪᔪᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (i)-ᒥ; 

(l) ᒪᓕᓪᓗᒋᑦ ᐊᑕᖃᑎᒌᕝᕕᖓᑕ ᐊᑎᓕᐅᖅᑕᐅᓯᒪᔪᓄᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᑎᓕᐅᖅᓯᒪᔪᓂ, ᐊᒻᒪᓗ ᐱᔪᓐᓇᖅᓯᑎᓕᖏᑦ 
ᐃᓄᐃᑦ ᐊᑎᓕᐅᖅᑕᐅᓯᒪᔪᑦ ᐊᑐᓂ ᐊᑕᖃᑎᒌᕝᕕᐅᔪᓂ 
ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ; 

(m) ᐃᓱᒪᒋᓗᒋᑦ ᑖᒃᑯᐊ ᐅᓪᓗᒥᒧ ᑎᑭᐅᑎᔭᕆᐊᖃᒃᐸᑐᑦ ᐊᑐᖅᑕᐅᔭᕆᐊᓖᑦ 
ᑖᒃᑯᐊᓄᖓ ᓗᑦᑖᖑᓂᕐᒧᑦ ᐃᖅᑲᓇᐃᔮᓖᑦ ᐊᒻᒪᓗ ᐃᓕᑕᕆᔭᐅᔾᔪᑎᓖᑦ 
ᐃᓕᓐᓂᐊᖅᑏᑦ; 

(n) ᐋᖅᑭᒃᓱᐃᓗᑎ ᓱᒐᑦᓴᓂᒃ ᐃᓚᒋᔭᐅᖏᑦᑐᒥ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ; 
(o) ᑐᑭᓯᓇᖁᓪᓗᒍ “ᐋᓐᓂᐊᕕᒻᒥ ᖃᐅᔨᓴᕐᓂᕐᒧᑦ” ᐱᔾᔪᑎᒋᓗᒍ ᑖᓐᓇ ᐱᖁᔭᖅ; 
(p) ᒪᓕᓪᓗᒋᑦ ᐅᒃᐱᕆᔭᐅᔪᑦ ᐃᓕᖅᑯᓯᑎᐊᕆᓐᓂᕐᒥᑦ ᓈᒻᒪᙱᑦᑐᓂᒡᓗ 

ᐊᑐᖅᑕᐅᔭᕆᐊᓖᑦ ᐋᓐᓂᐊᕕᒻᒥ ᖃᐅᔨᓴᕐᓂᕐᒧᑦ ᐊᑖᓂ ᑖᒃᓱᒪ ᐱᖁᔭᐅᑉ, 
ᐱᖃᓯᐅᑎᕗᖅ ᓴᖅᑭᑕᐅᔪᑦ ᐅᒃᐱᕆᔭᐅᔪᑦ ᐃᓕᖅᑯᓯᑎᐊᕆᓐᓂᕐᒥᑦ 
ᓈᒻᒪᙱᑦᑐᓂᒡᓗ ᐊᑐᖅᑕᐅᔭᕆᐊᓖᑦ ᑲᑎᒪᔨᕋᓛᖏ ᐱᔾᔪᑎᖃᖅᓱᑎᒃ 
ᓇᓗᓇᐃᖅᓯᓂᕐᒧᑦ ᒪᓕᒃᑕᐅᒪᖔᑕ ᑖᒃᑯᐊ ᐅᒃᐱᕆᔭᐅᔪᑦ 
ᐃᓕᖅᑯᓯᑎᐊᕆᓐᓂᕐᒥᑦ ᓈᒻᒪᙱᑦᑐᓂᒡᓗ ᐊᑐᖅᑕᐅᔭᕆᐊᓖᑦ; 

(q) ᐋᖅᑭᒃᓱᐃᓗᑎ ᐱᓕᕆᐊᖑᔪᓂ ᓈᒻᒪᖏᑦᑑᔪᓂ ᐱᓕᕆᐊᓂ ᑖᒃᓇ 
ᐱᔾᔪᑎᒋᓗᒍ ᐱᖁᔭᖅ; 

(r)  ᐃᓱᒪᒋᓗᒋᑦ ᑐᒃᓯᕋᐅᑏᑦ ᐊᑖᓂ ᑖᒃᓱᒪ ᐱᖁᔭᐅᑉ; 
(s) ᒪᓕᓪᓗᒋᑦ ᐊᐅᓚᑦᓯᔨᐅᑉ ᓱᒋᐊᕈᑎᖏᑦ ᐊᑐᓕᖅᑎᑕᐅᓯᔪᑦ ᐊᑖᓂ 

ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 36(1)(b)-ᒥ; 
(t) ᒪᓕᓪᓗᒋᑦ ᐸᓯᔭᒃᓴᓕᐊᖑᕈᓐᓇᓂᕐᒧᑦ ᓇᓪᓕᐅᒃᑯᒫᑦ ᐱᓯᒪᔭᐅᔭᕆᐊᓖᑦ 

ᑖᒃᓱᒧᖓ ᓘᑦᑖᖑᓂᕐᒧᑦ ᐃᖅᑲᓇᐃᔮᓖᑦ ᐊᒻᒪᓗ ᐃᓕᑕᕆᔭᐅᔾᔪᑎᓖᑦ 
ᐃᓕᓐᓂᐊᖅᑏᑦ; ᐊᒻᒪᓗ 

(u) ᒪᓕᓪᓗᒋᑦ ᐊᐅᓚᓂᖓᑕ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑎᓕᐅᕆᔩᑦ 
ᑲᑎᒪᔨᕋᓛᖏᑦ. 

 
ᐊᑐᓕᖅᑎᑦᓯᓂᖅ ᒪᓕᒋᐊᓕᓐᓂᑦ ᐊᒻᒪᓗ ᐊᑐᖅᑕᐅᔭᕆᐊᓕᖕᓂᑦ 

(2) ᒪᓕᒐᕋᓛᑦ ᐱᖃᓯᐅᑎᒍᓐᓇᖅᑐᑦ ᓇᓗᓇᐃᖅᓯᒪᔾᔪᑕᐅᔪᒥ ᓇᓗᓇᐃᒃᑯᑕᐃᑦ 
ᒪᓕᒃᑕᐅᔭᕆᐊᓕᓐᓂᒃ ᐅᕝᕙᓘᓐᓃᑦ ᐊᑐᖅᑕᐅᔭᕆᐊᓕᓐᓂ ᓴᖅᑭᑕᐅᓯᒪᔪᓂ ᑲᑐᔾᔨᖃᑎᒌᖑᔪᓄᑦ, 
ᐃᓄᖕ ᐅᕝᕙᓘᓐᓃᑦ ᑎᒦᓐᓂ ᐃᓅᔪᓂ ᐊᒻᒪᓗ ᐊᑐᐃᓐᓇᐅᖁᓪᓗᒍ ᑎᑎᕋᖅᓯᒪᔪᒃᑯᑦ, 
ᓴᖅᑭᑕᐅᓯᒪᔪᓂ ᐅᕝᕙᓘᓐᓃᑦ ᐋᖅᑭᒋᐊᖅᓯᒪᔪᓂ ᐃᓛᓐᓂᒃᑯᑦ, ᐊᒻᒪᓗ ᑎᒥᙳᖅᑎᑕᐅᑎᓪᓗᒋ 
ᒪᓕᒃᑕᐅᔭᕆᐊᓕᓐᓂᒃ ᐱᔪᓐᓇᐅᑎᖃᖅᑐᑦ ᒪᓕᒐᕐᑎᒍ ᓴᓐᖏᓂᖃᕐᓗᓂ ᐊᒻᒪᓗ ᐊᔾᔨᒌᖏᑦᑑᓗᑎᑦ 
ᓇᓗᓇᐃᖅᑕᐅᓯᒪᑎᓪᓗᒋ ᒪᓕᒐᕋᓛᓂᑦ. 

ᐊᐅᓚᑦᓯᔨᐅᑉ ᓱᒋᐊᕈᑎᖏᑦ 
(3) ᐊᐅᓚᑦᓯᔨᐅᑉ ᓱᒋᐊᕈᑎᖏᑦ ᒪᓕᒐᕋᓛᑎᒍᑦ ᐃᒪᐃᔪᓐᓇᖅᑐᖅ 

(a) ᐅᖓᑖᓅᖏᓪᓗᓂ $10,000 ᐊᑕᐅᓯᖅ ᓱᖁᒥᑦᑕᐅᔪᖅ; 
(b) ᐊᔾᔨᐅᖏᑦᑑᓪᓗᓂ ᐊᔾᔨᒌᖏᑦᑐᓄᑦ ᓯᖁᒥᑦᑕᐅᔪᕕᓂᕐᓄᒃ; 
(c) ᐊᔾᔨᐅᖏᑑᓪᓗᓂ ᐃᒪᐃᒃᑯᓂ ᓯᖁᒥᑦᓯᑲᓐᓂᖅᑕᐅᔪᓂ; ᐊᒻᒪᓗ 
(d) ᖃᐅᑕᒫ ᐃᒪᐃᒃᑯᓂ ᑲᔪᓯᖃᑦᑕᖅᑐᓄᑦ ᓯᖁᒥᑦᓯᓂᕐᒥᑦ. 

 
ᐱᔪᓐᓇᕐᑐᖅ ᐊᔾᔨᒌᖏᑦᑎᑦᓯᓂᕐᒧᑦ 

(4) ᒪᓕᒐᕋᓛᓂᒃ ᑕᒪᓂ ᐱᖁᔭᕐᒥ ᐃᒪᐃᔪᓐᓇᖅᑐᖅ 
(a) ᑭᓱᑐᐃᓐᓇᕐᓅᖓᔪᓄᑦ ᐅᕝᕙᓘᓐᓃᑦ ᑖᓐᓇᓚᕆᒻᒥ ᑐᒃᓯᕋᐅᑎᒥᒃ; 
(b) ᐊᔾᔨᐅᖏᑦᑑᓪᓗᓂ ᐊᔾᔨᒌᖏᑦᑐᓄᑦ ᐃᓕᓐᐊᔾᔪᑕᐅᔪᓂᒃ ᐅᕝᕙᓘᓐᓃᑦ 

ᐃᓚᒋᔭᐅᔪᓄᑦ; ᐊᒻᒪᓗ 
(c) ᓴᖅᑭᑎᑦᓯᓗᑎ ᐃᓕᓐᓂᐊᒐᒃᓴᓂᒃ ᐱᔾᔪᑎᒋᓗᒍ ᑎᑎᕋᖅᓯᒪᔪᑦ 

ᐊᕕᑦᑐᖅᓯᒪᔪᓂ (b)-ᒥ. 
 

ᐊᓯᔾᔨᕙᓪᓕᐊᔪᐃᑦ 
 
ᑐᑭᖏᑦ 
51. (1). ᑕᒫᓂ ᐃᓚᖓᓂ, “ᐱᖁᔭᕕᓂᕐᒥ” ᑐᑭᓕᒃ ᓗᒃᑖᖑᓂᕐᒥ ᐃᖅᑲᓇᐃᔮᖃᖅᑐᑦ ᐱᖁᔭᖅ, 
R.S.N.W.T. 1988,c.M-9, ᐅᖃᓕᒫᖅᑕᐅᑲᐅᑎᒋᔪᖅ ᓯᕗᓂᐊᓂ ᐲᖅᑕᐅᓚᐅᖅᑎᓐᓇᒍ ᑕᒫᓂ 
ᐱᖁᔭᕐᒥ. 
 
ᐃᓚᖓ ᐊᑕᐅᓯᖅ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐊᑎᓕᐅᖅᓯᒪᔪᑦ 

(2) ᐃᓄᖕ ᐊᑎᓕᐅᖅᑕᐅᓯᒪᒍᓂ ᐃᓚᖓᓂ ᐊᑕᐅᓯᕐᒥ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐊᑎᓕᐅᖅᓯᒪᔪᓂ ᐱᖁᔭᕕᓂᕐᒥ ᐃᒪᐃᑉᐳᖅ, ᐊᑐᓕᖅᑎᑕᐅᑎᑦᓗᒍ ᑖᓐᓇ ᐱᖁᔭᖅ, 
ᐊᑎᓕᐅᖅᑕᐅᓯᒪᔪᑦ ᑕᒪᐃᓐᓄᑦ ᐊᑎᓕᐅᖅᓯᒪᔪᓂ ᑖᒃᓱᒪ ᐱᖁᔭᕐᒥ ᐊᔾᔨᒌᓂᒃ ᑭᒡᓕᖃᖅᑐᓂ 
ᐅᕝᕙᓘᓐᓃᑦ ᐅᖓᕙᕆᐊᖅᑕᐃᓂᖅ ᑕᐃᒪᐃᓚᐅᖅᑎᓪᓗᒋ ᐱᖁᔭᕕᓂᕐᒥᑦ. 
 
ᐃᓚᖓ ᒪᕐᕉ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐊᑎᓕᐅᖅᓯᒪᔪᓂ 

(3) ᐃᓄᖕ ᐊᑎᓕᐅᖅᑕᐅᓯᒪᔪᖅ ᐃᓚᖓ ᒪᕐᕉ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐊᑎᓕᐅᖅᓯᒪᔪᓂ ᐱᖁᔭᕕᓂᕐᒥ ᐃᒪᐃᑉᐳᖅ, ᐊᑐᓕᑎᖅᑕᐅᑎᓪᓗᒍ ᑖᓐᓇ ᐱᖁᔭᖅ, 
ᐊᑎᓕᐅᖅᑕᐅᓯᒪᔪᖅ ᐃᓛᒃᑰᖓᔪᒧᑦ ᐊᑎᓕᐅᖅᓯᒪᔪᓂ ᑖᒃᓱᒪ ᐱᖁᔭᕐᒥ ᐊᔾᔨᒌᓂᒃ ᑭᒡᓕᖃᕐᓗᓂ 
ᐅᕝᕙᓘᓐᓃᑦ ᐅᖓᕙᕆᐊᖅᑕᐃᓂᖅ ᑕᐃᒪᐃᓚᐅᖅᑎᓪᓗᒋ ᐱᖁᔭᕕᓂᕐᒥᑦ. 
 
ᐃᓕᓐᓂᐊᖅᑐᓕᕆᓂᕐᒧᑦ ᐊᑎᓕᐅᖅᓯᒪᔪᑦ 

(4) ᐃᓄᖕ ᐊᑎᓕᐅᖅᑕᐅᓯᒪᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐊᑎᓕᐅᖅᓯᒪᔪᓂ ᐱᖁᔭᕕᓂᕐᒥ 
ᐃᒪᐃᑉᐳᖅ, ᐊᑐᓕᑎᖅᑕᐅᑎᓪᓗᒍ ᑖᓐᓇ ᐱᖁᔭᖅ, ᐊᑎᓕᐅᖅᑕᐅᓯᒪᔪᖅ ᓈᒻᒪᒃᑐᒥᒃ 
ᐊᑕᖃᑎᒌᕝᕕᖓᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᑎᓕᐅᖅᓯᒪᔪᓂ ᑕᒫᓂ ᐱᖁᔭᕐᒥ, ᐊᔾᔨᒌᓂᒃ 
ᑭᒡᓕᖃᕐᓗᓂ ᐅᕝᕙᓘᓐᓃᑦ ᐅᖓᕙᕆᐊᖅᑕᐃᓂᖅ ᑕᐃᒪᐃᓚᐅᖅᑎᓪᓗᒋ ᐱᖁᔭᕕᓂᕐᒥᑦ. 

ᕿᓚᒥᐅᔪᒥ ᐊᑎᓕᐅᖅᑕᐅᓯᒪᓂᖅ 

(5) ᐃᓄᖕ ᐊᑎᓕᐅᖅᑕᐅᓯᒪᔪᖅ ᕿᓚᒥᐅᔪᒥ ᐊᑎᓕᐅᖅᑕᐅᓯᒪᔪᓂ ᐱᖁᔭᕕᓂᕐᓂ 
(a) ᕿᓚᒥᐅᔪᒥ ᐱᔪᓐᓇᐅᑎᖃᕈᓂ ᓴᖅᑭᑕᐅᓯᒪᔪᒥᒃ ᐃᓚᖓ 16-ᒧ 

ᐱᖁᔭᕕᓂᕐᒥ, ᐊᑎᓕᐅᖅᑕᐅᓯᒪᖏᑦᑐᖅ ᐊᑎᓕᐅᖅᑕᐅᓯᒪᔪᓂ ᑕᒫᓂ 
ᐱᖁᔭᕐᒥᑦ; ᐅᕝᕙᓘᓐᓃᑦ 

(b) ᕿᓚᒥᐅᔪᒥ ᐱᔪᓐᓇᐅᑎᖃᕈᓂ ᓴᖅᑭᑕᐅᓯᒪᔪᒥᒃ ᐃᓚᖓ 17-ᒧ 
ᐱᖁᔭᕕᓂᕐᒥ, ᕿᓚᒥᐅᔪᒥ ᐊᑎᓕᐅᖅᑕᐅᓯᒪᔪᖅ ᑕᒪᐃᓐᓄ 
ᐊᑎᓕᐅᖅᓯᒪᔪᓂ, ᐃᓛᒃᑰᖓᔪᒧᑦ ᐊᑎᓕᐅᖅᓯᒪᔪᓂ, ᐅᕝᕙᓘᓐᓃᑦ ᑕᒪᐃᓐᓄ, 
ᓈᒻᒪᒃᑐᑦᑯᑦ ᐱᕕᖃᑐᐃᓐᓇᕆᐊᖃᕐᓂᖓᓄ ᐃᖅᑲᓇᐃᔮᒧᑦ ᐱᕕᖃᖅᑎᑕᐅᔪᒧ 
ᕿᓚᒥᐅᔪᒥ ᐱᔪᓐᓇᐅᑎᒥᒃ ᐱᖁᔭᕕᓂᕐᒥᑦ. 

 
ᐃᓚᒋᔭᐅᔪᑦ ᐋᖅᑭᒋᐊᖅᑕᐅᔪᑦ 

 
52.  (1) ᑖᓐᓇ ᐃᓚᖓ ᐋᖅᑮᕗᖅ ᐃᓱᒪᓕᕆᔨᓄᑦ ᐱᖁᔭᖓᓂ. 
 

(2) ᐅᑯᐊ ᒪᓕᒡᓗᒋᑦ ᐃᓚᒋᐊᖅᑕᐅᔪᑦ ᑭᖑᓂᖓᓂ ᐃᓚᖓ 15: 
 
ᐊᖏᖃᑎᒌᓐᓂᖅ ᖃᕆᑕᐅᔭᒃᑯᑦ ᐅᖄᓚᐅᑎᒃᑯᓪᓘᓐᓃᑦ 
15.1. (1) ᒥᓂᔅᑕ ᐊᖏᖃᑎᒌᓕᐅᕐᔪᓐᓇᖅᑐᖅ ᐃᓄᖕᒥᒃ ᐅᕝᕙᓘᓐᓃᑦ ᑭᒡᒐᖅᑐᐃᔨᒃᑯᑦ 
ᐅᕝᕙᓘᓐᓃᑦ ᐊᐅᓚᑦᓯᔨᐅᔪᑦ ᑎᒥᖁᑏᑦ ᐃᖅᑲᓇᐃᔮᓕᒃ ᐋᓐᓂᐊᒥᒃ ᖃᐅᔨᓴᕐᓂᕐᒧ ᐅᑭᐅᖅᑕᖅᑐᒥ 
ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᓐᓂᐅᔪᑦ ᑲᓇᑕᒥ, ᐅᕝᕙᓘᓐᓃᑦ ᒐᕙᒪᑯᑎᒍ ᐅᑭᐅᖅᑕᖅᑐᒥ 
ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᓐᓂᐅᔪᑦ ᑲᓇᑕᒥ ᐱᔪᓐᓇᐅᑎᓕᒻᒥᒃ ᐃᓄᖕᒧᑦ ᐅᕝᕙᓘᓐᓃᑦ 
ᑎᒥᒥᒃ, ᐅᖓᓯᑦᑐᒥᐅᑕᓄᑦ ᐃᖅᑲᓇᐃᔮᓕᑦ ᐋᓐᓂᐊᒥᒃ ᖃᐅᔨᓴᕐᓂᕐᒧ ᐃᓱᒪᒋᓗᒋᑦ ᐋᓐᓂᐊᖅᑐ 
ᓄᓇᕗᒻᒥ ᐃᓄᖕᓄᑦ ᐱᔪᓐᓇᐅᑎᓖᑦ ᐃᖅᑲᓇᐃᔮᓕᑦ ᐋᓐᓂᐊᒥᒃ ᖃᐅᔨᓴᕐᓂᕐᒧ ᐅᑭᐅᖅᑕᖅᑐᒥ 
ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᓐᓂᐅᔪᑦ ᑲᓇᑕᒥ. 
 
ᐱᖃᓯᐅᑎᔪᑦ ᐃᓗᓕᖏᑦ 

(2) ᐊᖏᖃᑎᒌᖑᔪᓂᒃ ᐊᑖᓂ ᑖᒃᓱᒪ ᐃᓚᖓ ᐱᖃᓯᐅᑎᔭᕆᐊᓕᒃ ᐃᓗᓕᖏᑦ 
(a) ᓇᓗᓇᐃᖅᓯᓗᓂ, ᐃᓕᓐᓂᐊᖅᓯᒪᔭᖏᑦ ᐃᓄᐃᑦ ᐱᔪᓐᓇᐅᑎᖃᖅᐳᑦ 

ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᒥᒃ ᖃᐅᔨᓴᕐᓂᕐᒧ ᓄᓇᕗ ᐃᓗᐊᓂ 
ᐅᕝᕙᓘᓐᓃᑦ ᐃᓱᒪᒋᓗᒋᑦ ᐋᓐᓂᐊᖅᑐ ᓄᓇᕗᑦ ᐃᓗᐊᓂ; 

(b) ᓇᓗᓇᐃᖅᓗᑎ ᐊᖏᖃᑎᒌᖑᓯᒪᔪᑦ ᑭᓯᐊᓂ ᐱᔪᓐᓇᐅᑎᓖᑦ 
ᐅᖃᐅᓯᐅᓯᒪᔪᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (a)-ᒥ 
ᐃᖅᑲᓇᐃᔭᕈᓐᓇᓂᕐᒧᑦ ᐋᓐᓂᐊᒥᒃ ᖃᐅᔨᓴᕐᓂᕐᒧ ᓄᓇᕗᑦ ᓯᓚᑖᓂ 
ᐃᓱᒪᒋᓗᒋᑦ ᐋᓐᓂᐊᖅᑐ ᓄᓇᕗᒻᒥ; 

(c) ᐊᑐᖁᓪᓗᒍ ᐃᓄᖕ ᐅᕝᕙᓘᓐᓃᑦ ᑭᒡᒐᖅᑐᐃᔨ ᖃᐃᔨᓴᖁᓪᓗᒍ ᐊᒻᒪᓗ 
ᐃᓂᖅᑎᕆᓗᒋ ᐃᓄᐃᑦ ᐅᖃᐅᓯᐅᓯᒪᔪᓂ ᑎᑎᕋᖅᓯᒪᔪᑦ 
ᐊᕕᒃᑐᖅᓯᒪᔪᓂ (a)-ᒥ ᓈᒻᒥᖏᑦᑐᒥᒃ ᐱᓕᕆᓂᕐᒧᑦ ᐅᕝᕙᓘᓐᓃᑦ ᐊᓯᐊᒍ 



61 
 

ᐃᓂᖅᑎᕆᔾᔪᑏᑦ ᐱᓕᕆᐊᖑᔪᑦ ᒪᓕᓪᓗᒋᑦ ᐃᖅᑲᓇᐃᔮᖏᑦ ᐋᓐᓂᐊᒥᒃ 
ᖃᐅᔨᓴᕐᓂᕐᒧ ᐃᓱᒪᒋᓗᒋᑦ ᐋᓐᓂᐊᖅᑐ ᓄᓇᕗᒻᒥ ᐱᒻᒪᕆᐅᔪᒥ 
ᐊᔾᔨᐸᓗᖓᓂ ᑕᐃᒪᐃᒐᔭᕐᒪᑕ ᒪᓕᓪᓗᒋᑦ ᐃᖅᑲᓇᐃᔮᖏᑦ ᐃᓱᒪᒋᓗᒋᑦ 
ᐋᓐᓂᐊᖅᑐᑦ ᐃᓗᐊᓂ ᐊᕕᒃᑐᖅᓯᒪᔪ ᓄᓇᒥ ᐅᕝᕙᓘᓐᓃᑦ ᐊᓯᐊᓂ 
ᐊᕕᒃᑐᖅᓯᒪᔪᒥ ᑲᓇᑕᒥ; 

(d) ᐱᓕᕆᖁᓪᓗᒍ ᐃᓄᖕ ᐅᕝᕙᓘᓐᓃᑦ ᑎᒥᐅᔪᖅ ᖃᐅᔨᑎᑦᓯᓗᓂ 
ᐊᑎᓕᐅᖅᑎᑦᓯᔨᒥᒃ ᖃᓄᐃᓕᐅᔪᖃᓚᐅᖅᑎᓪᓗᒍ ᑎᑎᕋᖅᓯᒪᔪᓂ ᐃᓗᐊᓂ 
ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (c)-ᒥ ᐱᓕᕆᐊᖑᔪᒥ ᒐᕙᒪᒃᑯᓐᓄᑦ 
ᐅᕝᕙᓘᓐᓃᑦ ᑭᒡᒐᖅᑐᐃᔨᒧᑦ; ᐊᒻᒪᓗ 

(e) ᐱᓕᕆᖁᓪᓗᒍ ᐊᑎᓕᐅᖅᑎᑦᓯᔨ ᑐᕌᖁᓪᓗᒋ ᐅᓐᓂᕐᓗᒃᑕᐅᔪᑦ ᐃᓱᒪᒋᓗᒋᑦ 
ᐃᓄᐃᑦ ᑎᑎᕋᖅᓯᒪᔪᓂ ᐃᓗᐊᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (a)-ᒥ 
ᐃᓄᖕᒧᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᒧᑦ. 

 
ᐊᐃᑉᐸᕇᓐᓂᖅ 

(3) ᐊᖏᖃᑎᒌᓐᓂᖅ ᐊᑖᓂ ᑖᒃᓱᒪ ᐃᓚᖓᓄ ᐊᑐᐃᓐᓇᐅᑎᑦᓯᓗᓂ ᐅᖓᓯᑦᑐᒥᐅᑕᓄᑦ 
ᐃᖃᓇᐃᔮᓖᑦ ᐋᓐᓂᐊᒥᒃ ᖃᐅᔨᓴᕐᓂᕐᒧ ᐃᓱᒪᒋᓗᒋᑦ ᐋᓐᓂᐊᖅᑐᑦ ᐅᑭᐅᖅᑕᖅᑐᒥ ᐅᕝᕙᓘᓐᓃᑦ 
ᐊᓯᐊᓂ ᐊᕕᒃᑐᖅᓯᒪᓐᓂᐅᔪ ᑲᓇᑕᒥ ᐃᓄᖕᒧᑦ ᐱᔪᓐᓇᐅᑎᓕᖕᒧᑦ ᐃᖃᓇᐃᔮᓖᑦ ᐋᓐᓂᐊᒥᒃ 
ᖃᐅᔨᓴᕐᓂᕐᒧ ᓄᓇᕗᑦ ᐃᓗᐊᓂ. 
 
ᐱᖃᓯᐅᑎᔪᑦ ᐃᓗᓕᖏᑦ-ᐊᐃᑉᐸᕇᓐᓂᖅ 

(4) ᒪᓕᓪᓗᒋᑦ ᐱᓕᕆᐊᖑᔪᑦ ᐅᖃᐅᓯᐅᓯᒪᔪᓂ ᐃᓚᒃᑲᓐᓂᖓᓂ (3)-ᒥ, ᐊᖏᖃᑎᒌᖑᔪ 
ᐊᑖᓂ ᑖᒃᓱᒪ ᐃᓚᖓ ᐱᖃᓯᐅᑎᔪᓐᓇᖅᑐ ᐃᓗᓕᖏᓐᓂᑦ 

(a) ᓇᓗᓇᐃᖅᓯᓗᑎ, ᐃᓅᑉ ᐱᔪᓐᓇᐅᑎᖏᓐᓂ ᐃᖅᑲᓇᐃᔭᕈᓐᓇᓂᕐᒧᑦ 
ᐋᓐᓂᐊᒥᒃ ᓄᓇᕗᒻᒥ, ᑖᒃᑯᐊ ᐱᔪᓐᓇᐅᑎᓖᑦ ᐃᖅᑲᓇᐃᔭᕈᓐᓇᓂᕐᒧᑦ  
ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ ᐅᕝᕙᓘᓐᓃᑦ ᐃᓱᒪᒋᓗᒋᑦ ᑖᒃᑯᐊ 
ᐋᓐᓂᐊᖅᑐ ᐃᓗᐊᓂ ᐊᕕᒃᑐᖅᓯᒪᔪᑦ ᓄᓇᒥ ᐅᕝᕙᓘᓐᓃᑦ ᐊᓯᐊᓂ 
ᐊᕕᒃᑐᖅᓯᒪᔪᒥ ᑲᓇᑕᒥ; 

(b) ᓇᓗᓇᐃᖅᓯᓗᑎ ᐊᖏᖃᑎᒌᖑᓯᒪᔪᓂ ᑭᓯᐊᓂ ᐱᔪᓐᓇᐅᑎᓕᖕᓂ ᐃᓄᐃᑦ 
ᑎᑎᕋᖅᓯᒪᔪᓂ ᐃᓗᐊᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (a)-ᒥ 
ᐃᖃᓇᐃᔮᓖᑦ ᐋᓐᓂᐊᒥᒃ ᖃᐅᔨᓴᕐᓂᕐᒧ ᓯᓚᑖᓂ ᐅᑭᐅᖅᑕᖅᑐᒥ 
ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᓐᓂᐅᔪᑦ ᑲᓇᑕᒥ ᐃᓱᒪᒋᓗᒋᑦ ᐋᓐᓂᐊᖅᑐ 
ᐃᓗᐊᓂ ᐊᕕᒃᑐᖅᓯᒪᔪᑦ ᓄᓇᒥ ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ 
ᑲᓇᑕᒥ; 

(c) ᐊᑐᖁᓪᓗᒍ ᒥᓂᔅᑕ ᐱᓕᕆᓗᓂᒋᑦ ᐅᓐᓂᕐᓗᒍᑕᐅᔪᓂ ᐃᓱᒪᒋᓗᒋᑦᒋ 
ᐃᓄᐃᑦ ᐅᖃᐅᓯᐅᓯᒪᔪᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ (a)-ᒥ 
ᓈᒻᒥᖏᑦᑐᒥᒃ ᐱᓕᕆᓂᕐᒧᑦ ᐅᕝᕙᓘᓐᓃᑦ ᐊᓯᐊᒍ ᐃᓂᖅᑎᕆᔾᔪᑏᑦ 
ᒪᓕᓪᓗᒋᑦ ᐃᖅᑲᓇᐃᔮᖏᑦ ᐋᓐᓂᐊᒥᒃ ᖃᐅᔨᓴᕐᓂᕐᒧ ᐃᓱᒪᒋᓗᒋᑦ 
ᐋᓐᓂᐊᖅᑐᑦ ᐃᓗᐊᓂ ᐊᕕᒃᑐᖅᓯᒪᔪᑦ ᓄᓇᒥ ᐅᕝᕙᓘᓐᓃᑦ ᐊᓯᐊᓂ 
ᐊᕕᒃᑐᖅᓯᒪᔪᒥ ᑲᓇᑕᒥ ᐱᒻᒪᕆᐅᔪᒥ ᐊᔾᔨᐸᓗᖓᓂ ᑕᐃᒪᐃᕋᔭᕐᒪᑕ 

ᒪᓕᓪᓗᒋᑦ ᐃᖅᑲᓇᐃᔮᖏᑦ ᐃᓱᒪᒋᓗᒋᑦ ᑖᒃᑯᐊ ᐋᓐᓂᐊᖅᑐᑦ ᐃᓗᐊᓂ 
ᓄᓇᕗᒻᒥ; 

(d) ᐱᓕᕆᖁᓪᓗᒍ ᑖᓐᓇ ᐊᑎᓕᐅᖅᑎᑦᓯᔨ ᖃᐅᔨᒃᑲᐃᑎᑦᓯᓗᓂ ᐃᓄᖕᒥᑦ 
ᐅᕝᕙᓘᓐᓃᑦ ᑎᒥᐅᔪᓂ ᓇᓪᓕᐊᒍᑐᐃᓐᓇᖓᓂ ᖃᓄᐃᓘᓚᐅᖅᑎᓪᓗᒋᑦ 
ᐅᖃᐅᓯᐅᓯᒪᔪᒥ ᑕᐃᑲᓂ ᑎᑎᕋᖅᓯᒪᔪᓂ ᐊᕕᒃᑐᖅᓯᒪᔪᓂ (c)-ᒥᒃ 
ᐱᓕᕆᐊᖑᔪᓂ ᑖᑦᓱᒧᖓ ᒥᓂᔅᑐᒧᑦ; ᐊᒻᒪᓗ 

(e) ᐱᓕᕆᖁᓪᓗᒍ ᐃᓄᖕ ᐅᕝᕙᓘᓐᓃᑦ ᑎᒥᐅᔪᑦ ᑐᕌᖁᓪᓗᒋ 
ᓇᓪᓕᐊᒍᑐᐃᓐᓇᖅ ᐅᓐᓂᕐᓗᒃᑕᐅᔪᑦ ᑐᓂᔭᐅᓯᒪᔪᑎᒍ ᐃᓱᒪᒋᓗᒋᑦ ᐃᓄᐃᑦ 
ᐅᖃᐅᓯᐅᓯᒪᔪᒥ ᑕᐃᑲᓂ ᑎᑎᕋᖅᓯᒪᔪᓂ ᐊᕕᒃᑐᖅᓯᒪᔪᓂ (a)-ᒥᒃ 
ᐊᑎᓕᐅᖅᑎᑦᓯᔨᒻᒧᑦ. 

 
ᖃᐅᔨᓴᕐᓂ ᐊᒻᒪᓗ ᐃᓂᖅᑎᕆᓂᖅ ᒪᓕᒡᓗᒍ ᑖᓐᓇ ᐱᖁᔭᖅ 

(5) ᐊᖏᖃᑎᒌᓐᓂᖅ ᐊᑖᓂ ᑖᒃᓱᒪ ᐃᓚᖓ ᓄᖅᑲᑎᑦᓯᔮᖏᓪᓚᕐ ᖃᐅᔨᓴᕐᓂᕐᒧᑦ 
ᐅᕝᕙᓘᓐᓃᑦ ᐃᓂᖅᑎᕆᔾᔪᑎᓄᑦ ᐱᓕᕆᐊᖑᔪᑦ ᐊᑖᓂ ᑖᒃᓱᒪ ᐱᖁᔭᐅᑉ, ᑭᓯᐊᓂ ᒥᓂᔅᑕ 
ᐱᓕᕆᑦᑕᐃᓕᒪᔪᓐᓇᖅᑐᖅ ᖃᐅᔨᓴᕐᓂᕐᒧᑦ ᐅᕝᕙᓘᓐᓃᑦ ᐊᓯᐊᓂ ᐃᓂᖅᑎᕆᔾᔪᑎᓂᒃ 
ᐱᓕᕆᐊᖑᔪᓂ ᒐᕙᒪᒃᑯᑦ ᐅᕝᕙᓘᓐᓃᑦ ᑭᒡᒐᖅᑐᐃᔨ ᐱᓕᕆᓂᐊᕈᑎ ᖃᐃᔨᓴᕐᓂᕐᒧᑦ ᐅᕝᕙᓘᓐᓃᑦ 
ᐊᓯᐊᓂ ᐃᓂᖅᑎᕆᔾᔪᑎᓂᒃ ᐱᓕᕆᐊᖑᔪᓂ. 
 
ᖃᐅᔨᒪᔪᒋᔭᑦ 

(6) ᐃᓄᒃ ᐅᕝᕙᓘᓐᓃᑦ ᑎᒥᐅᔪᖅ ᑭᓇᐅᔪᒥᓪᓗ ᐅᕝᕙᓘᓐᓃᑦ ᐃᓱᒪᒋᓗᒍ ᑭᓇᒥ 
ᐊᖏᖃᑎᒌᖑᓯᒪᔪᓕᐊᕐ ᑖᒃᓱᒪ ᐃᓚᖓᓄ ᐊᑐᓕᖅᓯᒪᔪᖅ ᐃᒪᔪᓐᓇᖅᑐᖅ, ᑕᐃᒫᑦᓴᐃᓇᕐ ᐊᒻᒪᓗ 
ᑕᐃᒫᑦᓴᐃᓇᕐ ᐱᕚᓕᖅᓯᒪᔪᒥ ᐱᔪᓐᓇᐅᑎᖃᕐᒪᑕ ᒪᓕᒐᕐᑎᒍ ᑕᐃᑲᓂ ᐊᕕᒃᑐᖅᓯᒪᔪᑦ ᓄᓇᒥ 
ᐅᕝᕙᓘᓐᓃᑦ ᐊᓯᐊᓂ ᐊᕕᒃᑐᖅᓯᒪᔪᒥ ᑲᓇᑕᒥ, 

(a) ᓴᖅᑭᑎᑦᓯᓗᑎ ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ ᐅᕝᕙᓘᓐᓃᑦ 
ᐃᖅᑲᖅᑐᕐᕕᖕᒧᑦ ᖃᐃᖁᔨᔾᔪᑎᒃᑯᑦ ᐃᓄᖕᒧᑦ ᐅᐸᖁᓪᓗᒍ ᖃᐅᔨᓴᔨᒋᔭᑎᑐ; 

(b) ᑐᓯᓂᖁᔨᓗᑎ ᑭᓇᑐᐃᓐᓇᕐᒥ ᐃᓄᖕᒥᒃ ᓇᓗᓇᐃᒃᑯᑕᕐᓂ ᓱᓕᓂᐊᕐᓂᕋᐅᑎ 
ᐃᔾᔪᔪᒥᒃ ᐸᑎᒻᒥᓪᓗᓂ ᐅᕝᕙᓘᓐᓃᑦ ᓱᓕᓂᐊᕐᓂᕋᕐᓂᒃᑯᑦ; ᐅᕝᕙᓘᓐᓃᑦ 

(c) ᑐᓂᓯᖁᔨᓗᑎ ᑭᓇᑐᐃᓐᓇᕐᒥ ᐃᓄᖕᒥ ᓴᖅᑭᖁᔨᓪᓗᓂ ᑎᑎᖅᑲᓂᑦ 
ᐅᕝᕙᓘᓐᓃᑦ ᓱᓇᒃᑯᑖᓂᑦ. 

 
ᓴᖅᑭᑕᐅᔪᖅ ᐅᕝᕙᓘᓐᓃᑦ ᓇᓗᓇᐃᒃᑯᑎᒃᓴᑦ ᓄᓇᕗᒻᒥ 

(7) ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ, ᐃᖅᑲᖅᑐᕐᕕᖕᒧᑦ ᖃᐃᖁᔨᔾᔪᑎᒃᑯᑦ ᐅᕝᕙᓘᓐᓃᑦ 
ᐊᓯᐊᒍ ᐊᑐᖅᑕᐅᔭᕆᐊᓖᑦ ᑎᑎᕋᖅᓯᒪᔪᓂ ᐃᓚᒃᑲᓐᓂᖓᓂ (6)-ᒥ ᐅᐸᔭᕆᐊᖃᖁᓪᓗᒍ ᐃᓄᖕ, 
ᑐᓂᓯᓗᓂ ᓇᓗᓇᐃᒃᑯᑎᒃᓴᓂᒃ ᐅᕝᕙᓘᓐᓃᑦ ᓴᖅᑭᖁᔨᓪᓗᓂ ᑎᑎᖅᑲᓂᑦ ᐅᕝᕙᓘᓐᓃᑦ ᓱᓇᒃᑯᑖᓂᑦ 
ᓄᓇᕗᒻᒥ, ᐃᖅᑲᖅᑐᐃᕝᕕᓕᐊᕆᐊᖃᕈᑎᒥᒃ, ᐃᖅᑲᖅᑐᕐᕕᖕᒧᑦ ᖃᐃᖁᔨᔾᔪᑎᒃᑯᑦ ᐅᕝᕙᓘᓐᓃᑦ 
ᐊᓯᐊᒍ ᐊᑐᖅᑕᐅᔭᕆᐊᓖᑦ 

(a) ᐱᔪᓐᓇᐅᑎᓕᖕᒥᒃ ᓄᓇᕗᒻᒥ ᓴᖅᑭᑕᐅᓯᒪᔪᔮᑎᑐᑦ ᑖᒃᓱᒪ ᐱᖁᔭᕐᒧ 
ᓄᓇᕗᒻᒥ; ᐊᒻᒪᓗ 

(b) ᐊᑎᓕᐅᖅᑕᐅᔪᓐᓇᖅᑐᖅ ᑎᑎᕋᖅᑎᒧᑦ ᓄᓇᕗᑦ ᐃᖅᑲᖅᑐᐃᕕᒻᒥ ᐊᒻᒪᓗ 
ᐃᒪᐃᒍᓂ, ᒪᓕᒡᓗᒍ ᐊᑎᓕᐅᖅᑕᐅᓯᒪᔪᖅ, ᐊᑐᓕᖅᑎᑕᐅᔪᓐᓇᖅᑐᖅ 
ᑎᓕᓯᔾᔪᑎᑯᑦ ᐃᖅᑲᖅᑐᐃᕕᒻᒥ. 

 
ᐊᑎᓕᐅᖅᑎᑦᓯᔨ ᐊᒻᒪᓗ ᒪᓕᒐᓕᕆᔨᒃᔪᐊ ᑲᑎᒪᔪᑦ 

(8) ᐊᑎᓕᐅᖅᑎᑦᓯ ᐊᒻᒪᓗ ᒪᓕᒐᓕᕆᔨᒃᔪᐊ ᓄᓇᕗᒻᒧ ᑲᑎᒪᖃᑎᖃᕐᓗᑎ ᓄᓇᕗᒻᒥᑦ 
ᐃᖅᑲᖅᑐᐃᔨᓕᕆᔨᒃᑯᓐᓂ ᐱᓕᕆᐊᖑᔪᓂᒃ ᒥᒃᓵᓅᖓᔪᓂ ᐊᑐᓕᖅᑎᑦᓯᓂᕐᒥᑦ ᐃᖅᑲᖅᑐᕐᕕᖕᒧᑦ 
ᖃᐃᖁᔨᔾᔪᑎᒃᑯᑦ ᐅᕝᕙᓘᓐᓃᑦ ᐊᓯᐊᒍ ᐊᑐᖅᑕᐅᔭᕆᐊᓖᑦ ᑎᑎᕋᖅᓯᒪᔪᑦ ᐃᓚᒃᑲᓐᓂᖓᓂ (6)-ᒥ. 
 
ᓴᖅᑭᑕᐅᔪᖅ ᐅᕝᕙᓘᓐᓃᑦ ᓇᓗᓇᐃᒃᑯᑎᒃᓴᑦ ᓄᓇᕗᑦ ᓯᓚᑖᓂ 

(9) ᐃᖅᑲᖅᑐᕐᕕᖕᒧᑦ ᖃᐃᖁᔨᔾᔪᑎ ᐅᕝᕙᓘᓐᓃᑦ ᐊᓯᐊᒍ ᐊᑐᖅᑕᐅᔭᕆᐊᓖᑦ ᑎᑎᕋᖅᓯᒪᔪᑦ 
ᐃᓚᒃᑲᓐᓂᖓᓂ (6)-ᒥ ᐃᓄᒃ ᐅᐸᔭᕆᐊᖃᕐᒪ, ᑐᓂᓯᓗᓂ ᓇᓗᓇᐃᒃᑯᑕᕐᓂ ᐅᕝᕙᓘᓐᓃᑦ 
ᓴᖅᑭᑎᑦᓯᓗᓂ ᑎᑎᖅᑲᓂᒃ ᐅᕝᕙᓘᓐᓃᑦ ᓱᓇᒃᑯᑖᓂᒃ ᓯᓚᑖᓂ ᓄᓇᕗᒻᒥ ᐊᑐᓕᖅᑎᑕᐅᔪᓐᓇᖅᑐᖅ 
ᒪᓕᒡᓗᒍ ᑲᓇᑕᒥ ᐊᕕᒃᑐᖅᑕᐅᓯᒪᔪᓄᑦ ᐃᖅᑲᖅᑐᐃᕕᖕᒧᐊᕆᐊᖃᕈᑎᑦ ᑎᑎᖅᑲᓂᑦ 
ᐊᑐᓕᖅᑎᑦᓯᔪᓐᓇᕐᓂᖏᓐᓄᑦ ᐱᖁᔭᖓᓂ. 
 

(3) ᒪᓕᒡᓗᒍ ᐃᓚᒋᐊᖅᑕ ᑭᖑᓂᖓᓂ ᐃᓚᒃᑲᓐᓂᖓᓂ 16(4)-ᒥ: 
 
ᐱᖃᓯᐅᑎᖏᑦᑐᖅ - ᖃᕆᑕᐅᔭᒃᑯᑦ ᐅᖃᓚᐅᑎᒃᑯᓪᓘᓐᓃᑦ ᐊᖏᖃᑎᒌᓐᓂᒃᑯᑦ 

(5) ᐃᓚᒃᑲᓐᓂᖓᓂ (1) ᐊᑑᑎᖃᖏᓚᕐ ᐃᓄᖕᒧᑦ ᓄᓇᕗᑦ ᓯᓚᑖᓃᑦᑐᒥᒃ ᑖᓐᓇ ᐃᓄᖕ 
ᓚᐃᓴᓐᔅᓕᒃ ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᖃᕈᓂ ᐋᓐᓂᐊᒥᒃ ᖃᐅᔨᓴᕐᓂᕐᒧ ᒪᓕᒐᐃᑦ ᐃᓗᐊᓂ 
ᐊᐅᓚᑕᐅᔪᓐᓇᖅᑐᑦ ᐊᖏᖃᑎᒌᖑᓯᒪᔪᓂᒃ ᐊᑖᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 15.1(1)-ᒥ 
ᐊᑐᓕᖅᑎᑕᐅᓯᒪᔪᓂ. 
 

ᐋᖅᑭᒋᐊᕈᑏᑦ 
 
53. (1) ᑖᓐᓇ ᐃᓚᖓ ᐋᖅᑮᕗᖅ ᐃᔨᓕᕆᔨᓪᓚᕆᖕᓄᑦ ᐃᓅᓕᓴᐅᑎᓕᕆᔩᑦ ᐃᑲᔪᖅᑎᖏᓐᓄᑦ 
ᐱᖁᔭᖓᓂ. 
 

(2) ᑐᑭᖓ ᑖᒃᓱᒪ “ᐃᔨᓕᕆᔨ” ᐃᓗᐊᓂ ᐃᓚᖓ 1 ᐋᖅᑭᒋᐊᖅᑕᐅᕗᖅ ᐃᓇᖏᕐᓗᒍ 
“ᐃᓕᑕᕆᔭᐅᔾᔪᑎᓕᒃ ᐊᑖᓂ ᐃᓚᒃᑲᓐᓂᖓᓂ 9(2) ᓗᒃᑖᖑᓂᕐᒥ ᐃᖅᑲᓇᐃᔮᖃᖅᑐᑦ ᐱᖁᔭᖓᓂ” 
ᐆᒥᖓ “ᐃᓕᑕᕆᔭᐅᔾᔪᑎᓕᒃ ᐃᓗᐊᓂ ᐃᓛᑰᖓᔪᓄᑦ ᐊᑎᓕᐅᕆᔨ ᐊᑖᓂ ᑖᒃᓱᒪ ᓗᒃᑖᖑᓂᕐᒥ 
ᐃᖅᑲᓇᐃᔮᖃᖅᑐᑦ ᐱᖁᔭᖓᓂ”. 
 

(3) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 17(1)(b)-ᒥ ᐋᖅᑭᒋᐊᖅᑕ ᐃᓇᖏᖅᑕᐅᓪᓗᓂ 
“ᐃᓚᖓ 46” ᐆᒧᖓ “ᐃᓚᒃᑲᓐᓂᖓᓂ 47(6)-ᒧ”. 

ᐲᖅᑕᐅᔪᑦ 
 
ᓗᒃᑖᖑᓂᕐᒥ ᐃᖅᑲᓇᐃᔮᖃᖅᑐᑦ ᐱᖁᔭᖅ 
54. ᓗᒃᑖᖑᓂᕐᒥ ᐃᖅᑲᓇᐃᔮᖃᖅᑐᑦ ᐱᖁᔭᖅ, R.S.N.W.T. 1988,c.M-9, ᐲᖅᑕᐅᔪᖅ. 
 

ᐱᒋᐊᕐᓂᖓ 
 
ᐊᑐᓕᖅᑎᑕᐅᔪᖅ 
55. ᑖᓐᓇ ᐱᖁᔭᖅ ᐊᑐᓕᖅᑎᑕᓂᐊᖅᑐᖅ ᐅᓪᓗᖓ ᐋᖅᑭᒃᑕᐅᓗᓂ ᑎᓕᓯᔾᔪᑎᒃᑯᑦ ᑲᒥᓴᓇᒧᑦ. 


